
Жаҳон олимларининг фикрича, асли қадимий ҳннд 
ҳикматномаси бўлган «Калила иа Димна» китоби минг йиллар да- 
вомида жаҳоннинг жуда кўп тилларига таржима қилинган. Лсрлар 
мобайнида бу асарнинг ҳажми ва шакли ўзгариб борган бўлса-да, 
унинг асосий гояси сақланиб келган. У адолат ва эз^уликни таргиб 
қилади. Ёвузлик, ёмонликдан сақланишга даъват этади. Яхшилик 
ва инсоний фазилатларга, улугвор интилишларга чорлайди.

Жаҳон адабиёти хазинасининг ноёб дурдонаси са- 
налмиш «Калила ва Димна» кадим Ҳиндистонда яра- 
тилган. Асарнинг аслини санскрит (кадимги замон ҳинд 
адабий тили)да ёзилган деб ҳисоблайдилар.

Асос эътибори билан кадимги ҳинд фольклори за- 
минида вужудга келган «Калила ва Димна»нинг маш- 
ҳур «Панчатантра», «Ҳитопадеша» каби асарлар билан 
илдизи бирдир.

Али ибн аш-Шоҳ ал-Форисийнинг накл килишича 
(китоб мукаддимасига каранг — С. Г .), «Калила ва Дим- 
на»ни ҳинд подшоҳи Добшалим учун файласуф Бейда- 
бо (Бедпой) ёзган. Асарда ҳукмдорлик сиёсатида шоҳ- 
лар нималарга асосланишлари, уларнинг аъёнлар ва 
раият билан кандай муносабатда бўлишлари, шахсий 
фазилатлардан кайсилари шоҳлар учун фарз саналиши 
ва ҳ. к. масалаларни «бадииятнинг гўзал либоси»да 
ҳикмат ва донишмандлик безаклари билан «ораста» ҳол- 
да берилганлиги ҳақидаги хабар Эрон шоҳи Анушира- 
вон бинни Қубод Сосоний (531 — 579) га етиб келади. 
Ануширавон эса илмни ва ибратли китобларни жуда 
севар эди. Унинг амри билан сарой фозилларидан бири 
Барзуя хаким Ҳиндистондан «Калила ва Димна»ни кел- 
тиришга муваффак бўлди ҳамда уни ўша даврдаги форс 
тили — паҳлавийга таржима килади. Бу таржима йў- 
қолиб кетган бўлиб, ундан тахминан 570 йилларда бир 
руҳоний томонидан Сурия тилига (сурёний, сиръёний) 
таржима қилинган нусхаси (таржимони Буд исмли 
шахс) сакланиб колади.

«Калила ва Димна» аббосийлар халифалиги дав- 
рида замоннинг машҳур олимларидан Абдуллоҳ ибн 
ал-Муқаффа (721 — 757) томонидан пахлавий тили- 
даги нусха асосида арабчага таржима килинади.

www.ziyouz.com kutubxonasi



Ибн ал-Муқаффа асар муқадцимасида: «Мен бу ки- 
тобнинг ҳинд тилидан пақлавийга қилинган таржима- 
сини кўрдим ва Ироқ, Шом, Ҳижоз аҳли ҳам ундан 
баҳраманд бўлсинлар, деб арабчага таржима қилишни 
хоҳладим.

...Бу китобни ўқиган одамлар ҳар нарсадан олдин 
унинг мағзини чақиб, унга оройиш берган истиора- 
ларни, рамзли ва муаммоли сўзларни тушуниб олишла- 
ри керак...» деб ёзган эди.

Ибн ал-Муқаффа ўз таржимасини Абужаъфар Ман- 
сур замонида тугаллаганини эътироф этади. Ибн ал- 
Муқаффа таржима соҳасида мавжуд бўлган анъанага 
кўра фақат муқаддима ёзибгина қолмай, балки асар 
матнига талай ўзгаришлар ҳам киритади ва «Димна 
ишининг текширилиши» деган фаслни қўшади, баьзи 
ўринларни ўз замонасининг мафкураси тақозоси би- 
лан қисқартириб ёхуд янгича талкин этиб кетади.

X — XI асрларда «Калила ва Димна» Ибн ал-Му- 
қаффа таржимасидан яна сурёний тилига ва юнон ти- 
лига таржима қилинади. XII асрда юнончадан славян 
тилига, XIII аср ўрталарида яҳудий тилига (таржи- 
мони Рабен Жуэл), бир неча ўн йиллар ўтгач, ана шу 
яҳудий тилидаги таржимадан лотин тмлига (таржимон 
Равмон де Бази), лотинчадан эса француз, итальян, 
немис ва бошка қатор гарб тилларга таржима қили- 
нади.

1889 йилда машҳур арабшунослар М. Аттае ва 
М. Рябинлар илк дафъа «Калила ва Димна»ни рус 
тилига таржима қиладилар.

Машҳур совет арабшунос олими И. Ю. Крачков- 
ский асримизнинг йигирманчи йилларида ўзининг ис- 
теъдодли шогирди И. П. Кузьминга «Калила ва Дим- 

^на»ни таржима қилиш ишини топширади. Бу таржима 
учун 1905 йилда олим Байрутда нашрдан чиққан хам- 
да 1923 йилда эса қайтадан таҳрир қилиниб. гузатил- 
ган Ибн ал-Муқаффа матнини тавсия этади. И. П. Кузь- 
миннинг бевақт вафоти сабабли таржима тугалланмай 
қолади. И. Ю. Крачковский таржиманинг тайёр қисм- 
ларини қайта кўриб чиқади, бажарилмаган бобларни 
ўзи таржима қилиб, шогирди хотираси учун нашрга 
тайёрлайди. Бу таржима 1957 йилда Е. Э. Бертельс сўз- 
бошиси билан Москвада иккинчи марта чоп этилади.

«Калила ва Димна»ни Наср бинии Аҳмад Сомоний 
(914 —  943) даврида Ибн ал-Муқаффа нусхасидан маш-

ҳур шоир Рудакий (вафоти 940 — 941) шеърий тар- 
жима қилади.

Фирдавсийнинг «Шоҳнома»сида келтирилишича, 
Наср Ибн Аҳмад фармойишига кўра унинг вазири, 
тарихчи ва таржимон Абдулфазл Муҳаммад Басъамий 
(вафоти 974 й.) Рудакийга «Калила ва Димна»ни форс- 
чалаштириб ўқиб бериб туради, у эса эшитганларини 
«назм ипига тизиб» чиқади. Кези келганда айтиб ўтиш 
жойизки, олимлар шоир Рудакийнинг туғма кўр бўл- 
ганлигини далиллашда Фирдавсий «Шоҳнома»сида 
келтирилган ана шу маълумотга алоҳида эътибор билан 
қарайдилар.

Рудакий таржимасидаги «Калила ва Димна», шу- 
нингдек ундан кейин бир неча марта форс тилида амал- 
га оширилган таржималар қадим замоалар талотўпла- 
рида йўқ бўлиб кетган.

Рудакий таржимасидан эса баъзи тазкиралар, луғат 
ва адабиётга оид асарларда, айрим парчаларгина биз- 
гача етиб келган. Бу таржима ҳақида «Калила ва Дим- 
на» тадқиқотчиларидан Теҳрон университети профес- 
сори Муҳаммад Жаъфар Маҳжуб: «Калила ва Дймна»- 
нинг Рудакий томонидан назм ипига тизилиши Эрон 
адабиёти тарихида буюк ҳодиса ва мулоҳазага лойиқ 
воқеа бўлди. Айтиш мумкинкй, ўша вақтга қадар ҳеч 
бир ҳодиса Эрон адабиёти тарихида шундай катта ва 
шундай шиддатли таъсир содир бўлмаган эди», — деб 
ёзади.

Эътироф этиш керакки, «Калила ва Димна»нинг 
арабча ва форсча шеърий вариантлари кейинчалик 
бошқа тилларга қилинган таржималарга асос бўла ол- 
мади. Бу маънода Насруллоҳ бин Муҳаммад бин Аб- 
дулҳамид Абул Маолийнинг ал-Муқаффа нусхасидан 
қилган таржимаси кенг шуҳрат қозонади.

Абул Маолийнинг форсчага насрий таржимаси 
тахминан 1142 — 1145 йиллар мобайнида амалга оши- 
рилади. Бу таржимон ҳам асарга бирмунча эркин ёндо- 
шади ва ундаги панду ҳикмат, рамзлар, масал ва шеър- 
ларга ўз даври талабига мувофиқ тарзда айрим 
ўзгартишлар киритади, баъзан матн мазмунини чуқур- 
лаштириб, баъзан эса хиралаштириб юборади. Абул 
Маолий, анъанага кўра, ўз ҳукмдори Баҳромшоҳни тил- 
га олади ва таржимани унинг мадҳи билан якунлайди. 
Шунинг учун ҳам бу таржима «Калила ва Димнаи Баҳ- 
ромшохий» номи билан ҳам машҳур бўлиб кетадц.

1257 йилда «Калила ва Димна» Аҳмад Қоний де- 
ган шоир томонидан шеърий таржима қилинади ва Ки- 
чик Осиёдаги салжуқийлар ҳукмдори Кайковусга ба- 
гишланади.

XV асрга келиб, бу асарни Ҳусайн Бойқаро фармо- 
ни билан ҳиротлик шоир, Алишер Навоийнинг яқин 
суҳбатдошларидан Ҳусайн Воиз Кошифий қайтадан 
таржима қилади ва уни Ҳусайн Бойқаро ҳамда давр- 
нинг нуфузли сиймоси, машҳур шоир Шайхим Суҳай- 
лийга бағишлайди. Шу туфайли янги таржимани «Ан- 
вори Суҳайлий» деб атайди. Ҳусайн Воиз Кошифий 
таржимаси дабдабали услубда ёзилган бўлиб, жим- 
жимадор иборалару узундан-узун мавҳум жумлалар, 
жуда кўп шеърлар билан тўлиб-тошгандир.

Бобурийлардан €уюк Акбаршоҳ (1 5 5 6 — 1605) дав- 
рида «Калила ва Димна», агар таъбир жойиз бўлса, яна 
Ҳиндистонга Кайтади. Уни Акбарнфҳнинг вазири Аб- 
дулфазл бин Муборакшоҳ (вафоти 1602 — 1603 й.) 
Ҳусайн Воиз Кошифий таржимасидан бирмунча сод- 
далаштириб, қўшилган мадҳли тафсилотлар ҳамда кўп- 
лаб шеърларни қисқартирган ҳолда янгидан форсчага 
таржима қилади ва унга «Иёри Дониш» деб ном қўяди.

* * *
«Калила ва Димна» туркий тилларга ҳам фаол тар- 

жима қилинган.
Бу ноёб ёдгорликнинг форчадан туркийга биринчи 

таржимаси Абул Маолий нусхасидан Масъуд номли 
шахс (қадимги усмонли туркий) амалга оширган бў- 
либ, ундан кейингиси Умарбек Шаҳзодаи Ойдин (ва- 
фоти 1347 й.) 'қаламига мансубдир. Ана шу иккинчи 
туркий таржимани номаълум шоир шеърга солган 
ва уни Султон Мурод I га тақдим қилган эди.

XVI асрда Али Чалабий деган донишманд мударрис 
Ҳусайн Воиз Кошифийнинг «Анвори Суҳайлий»сини 
усмонли туркчага таржима қилади ва уни Султон Су- 
лаймонга бағишлайди. Шунга кўра, асарни «Ҳумоюн- 
нома» деб атайди. Бу сўзма-сўз таржима бўлиб, кўп 
ҳолларда иборалар айнан келтирилади, жимжимадор 
услуб деярли саклаб қолинади.

Ҳарқалай араб ва форсчани пухта билмаган тур- 
кийзабон одам бу- таржимани эркин тушуниши амри 
маҳол. Шунга қарамай, бу таржима бир неча марта 
нашр этилган.

«Ҳумоюннома» 1726 — 1727 йилда Муфти Яҳъё 
афанди ва Усмонзод томонидан соддалаотирилиб, ба- 
ландпарвоз лафзий такаллуфлардан холи қилиб, қайта 
ишланади.

* *  *

«Калила ва Димна»нинг ўзбек тилига қилинган би- 
ринчи таржимаси тахминан XIII асрга мансуб бўлиб1, 
унинг ягона нусхаси Лондондаги «Индия оффис» ки- 
тобхонасида сақланади. Инглиз шарқшуноси Эте каха- 
логида таржимон Ифтихорид^ин Муҳаммад Баҳрий деб 
кўрсатилади.

1718 — 1719 йилларда «Калила ва Димна»ни Қаш- 
қарда Мулла Темур «Анвори Суҳайлий» асосида тар- 
жима қилади ва унга «Осори Имомия» деб ном беради.

1837 — 1838 йилларда эса Хивада Мулла Муҳам- 
мад Ниёз деган таржимон «Калила ва Димна»ни ўзбек 
тилига таржима қилиб, унга ўзидан анча муфассал сўз- 
боши ёзиб, унда асарнинг Ўрта Осиёда кенг тарқалган- 
лиги, бир неча бор қилинган таржималари китобхонлар 
томонидан севилиб ўқилганлигини баён этади.

«Калила ва Димна» XIX асрда Абдулаълам Файз- 
хон ўғли томонидан арабчадан татар тилига ўгирилади 
ва бу таржима тошбосма усулида чоп этилади.

«Калила ва Димна»нинг ўзбек тилидаги таржима- 
лари орасида халқ ичида энг машҳури Қори Фазлуллоҳ 
бин Исо Тошкандий (тахаллуси Алмаий) томонидан 
Муҳаммад Мусобеҳ тавсияси билан «Анвори Суҳай- 
лий» ва «Ҳумоюннома» асосида 1901 — 1913 йиллар 
ичида (Алмаий таржимаси) уч марта тошбосмада қай- 
та чоп этилади2.

1809 — 1810 йилларда «Калила ва Димна» Шир- 
вонда Аваз Али ибн Марҳум Софий Қулий томони- 
дан озарбайжончага ўгирилган. Бу таржима муқадди- 
масида Абул Маолий варианти «Анвори Суҳайлий» ва 
«Иёри дониш» ҳақида тўхталиб ўтилади. Шулардан «Ан- 
вори Суҳайлий» афзалроқ саналади. Бинобарин, озар-

'Қаранг: Ғ . К а р и м о в .  Ҳинд масали. «Калида ва Димна»нинг 
ўзбекча версиялари В. И. Денин номидаги Тошкент Давлат универ- 
ситетининг илмий асарлари, «Ўзбек адабиети», Тошкент, 1960, 142-бет.

"ЎзССР Фанлар академияси Беруний номидаги Шаркшунослик 
институти қўлёзмалар фондида «Калила ва Димна»нинг Мулла Те- 

мур таржимасидан уч нусха. Алмаий таржимасидан 1990 й. да кў- 
чирилган қўлёзма нусхаси сакланади. Ьулардан ташкари бир неча 
форсий нусхалар ва талайгима тошбосма нашрлари қам мавжуд.

байжон тадқиқотчилари бу таржимани асос эътибори 
билан «Анвори Суҳайлий»дан қилинган деб ҳисоблай- 
дилар.

1960 йили озарбайжон олими Р. Султонов «Калила 
ва Димна»ни ўз она тилига таржима қилиб, нашрдан чи- 
қарди. 1962 йилда уни мукаммаллаштириб, иккинчи 
марта чоп этдирди. Бу нашр ҳозирга қадар туркий тил- 
ларда мавжуд ва босмадан чиққан таржималар ораси- 
да энг эътиборлисидир.

Шуни алоҳида таъкидлаш лозимки, Ғарбда таржи- 
ма қилишда матнни мумкин қадар асл ҳолида сақлаб 
қолишга интилиш, Шаркда эса аксаран эркин таржима 
қилиш ва матнга озод муносабатда бўлиш тенденцияси 
кучлидир. Юқорида кўриб ўтилганидек, Шарқ таржи- 
монлари асл матнни қисман бўлса-да, ўз дунёқараши 
ва даври талаб ва эҳтиёжларига мослаб талқин этишга, 
ўзгартишга, айни чоқда ўзидан қўшиш ёхуд кисқар- 
тишларга ҳам ҳаракат қиладилар. Бу, маълум маънода, 
адабий анъана тусига кирган эди. Шарқ тилларига қи- 
линган таржималарга ёндошишда, хусусан, шу ҳоллар- 
ни назардан соқит қилмаслик жоиз бўлади.

Бу ҳол Алмаий таржимасига ҳам тамоман дахл- 
дордир. У асар.чаги диний-мистик ўринларни анчайин 
кучайтиришга уринади. Арабий-форсий ибораларни 
шундайича сақлаб қолади ва ўзидан алоҳида ҳикоят- 
лар, бошқача талқинлар киритади, кўп ўринларда асар- 
га ўзининг муайян ҳиссасини ҳам қўшади. Бу масала- 
нинг муҳим томонидир. Масаланинг яна бир аҳамият- 
ли жиҳати шуки, таржимада Алмаийнинг ўзига хос 
тили ва услуби бор. Мана шу икки ғоят диққатга са- 
зовор ҳол Октябрь революциясига қадар бўлган ўзбек 
адабиёти тарихини ўрганувчилар ва ўзбек тили тарихи- 
ни текширувчилар томонидан махсус тадқиқотга ло- 
йикдир.

Азиз китобхонларга такдим.этилаётган бу асар тар- 
жимасини амалга оширишда биз Эронда Абдулазим 
Қариб томонидан нашр қилинган' матнини асос қилиб 
олдик.

'Абдулазим Қариб нашри «комил матн» саналади. Бу машҳур лрон 
олими ва матншуноси «Калила ва Димна» Абул Маолий версия- 
сини. бошка кўч нусхаларни киёсий ўрганган ва матн зимнида араб- 
ча' шеьрларниЛг'сўзма-сўз таржимаси, айрим избқ, шарх ва лугат- 
лар бериб борган. Бу мукаммал магн биринчи марта Г637^- N38 
йилда, иккинчи марта 1666 йилда Теҳронда нашр этилди.

Таржимага киришил!анда қуйидаги иринцинлар юза- 
сидан иш олиб бордик:

1. Мумкин қадар мукаммалроқ матнни ўқувчиларга 
етказиш мақсадида озарбайжонча матни ҳажмига та- 
яндик ва Алмаий илова қилган ҳикоятларни, баъзан 
кичик лавҳаларни қўшдик.

2. Абдулазим Қарибдаги ўринсиз такрорлар, ҳаддан 
ортиқ тафсилотлар, оятлар қисқартирилди. Шу билан 
бирга оригиналдаги тарбияга, одобга хилоф, ғоят беҳаё 
парча, таъриф ё жумлалар ҳам таржимага киритилма- 
ди. Лекин буни амалга оширишда асарнинг умумий ру- 
ҳига путур етказмасликка ҳаракат қилдик.

3. Нашрнинг оммабоплигини назарда тутиб, баъзи 
парчалар бирмунча эркин таржима килинди, баъзан эса 
уларнинг мухтасар баёни берилди.

4. Маълумки, «Калила ва Димна»нинг тили ва услу- 
би фольклор тили ва услубига монанддир. Биз ҳам 
тарихий ҳақиқатга ва оригиналга зид иш кўрмаслик 
мақсадида шунга жиддий риоя қилишга интилдик. Бу 
ўринда жонли халк тилининг хусусиятлари ва бойлик- 
ларидан фойдаланишга ҳаракат қилдик.

5. «Калила ва Димна»даги баъзи қаҳрамонлар ҳам- 
да персонажлар мамлакат, шаҳар ва қушлар номи ҳам 
турли таржималарда ва нашрларда турличадир. Биз 
номларни беришда асосан Алмаий версиясига асослан- 
дик. Зероки, худди шу Алмаий таржимаси туфайли 
«Калила ва Димна» халқимизнинг севимли китобига 
ашзанган ва ундаги номлар кўп ҳолларда кўчма маъно- 
лар касб этиб кетган эди.

«Калила ва Димна»нинг энг катта фазилати шундан 
иборатки, у яратилганидан бери ўтган барча замонлар- 
да, худди кечагина ёзилган асардек, ўз таъсир кучини 
йўқотмай келди. Ундаги ҳикматлар, ўгит ва пандлар, 
ажойиб ҳикоятлар, масал, мақол ва маталлар авлод- 
лардан авлодларга ўтиб, янада кенг шухрат тутди. «Ка- 
лила ва Димна»нинг ўзбек халқ оғзаки ижоди ва ёзма 
адабиётига таъсири ҳам алоҳида эътиборга моликдир. 
Асарнинг ёлғиз XIX асрнинг ўзида уч марта нашр эти- 
лиши, кейинги йигирма йил давомида эса уч марта бос- 
мадан чикарилиши адабий-маънавий ҳаётимизда му- 
ҳим ҳодиса эканлиги шубҳасиздир.

Шундай килиб, бу ноёб, шоҳ асар ўзбек халқининг 
ҳам мулкига айланиб кетди.

Суйима Ғаниева

ИБК АШ ШОҲ АЛ-ФОРИСИЙ номи 
БИЛАН МАШҲУР БЎЛГАН БЕХНУД 
ИБН САҲВОНИНГ МУҚАДДИМАСИ

Ҳамду санодан сўнг биз бу муқаддимада бараҳман- 
ларнинг пирн муршиди, ҳинд файласуфи Бейдабо нима 
сабабдан ҳинд подшоҳи Добшалимга «Калила ва Дим- 
на» китобини ёзиб тақдим килганини баён этамиз. Бу 
китобнинг мазмун ва максадини жоҳил кимсалардан 
пинҳон тутиш учун ундаги ривоятлар ҳайвонлар ва 
кушлар тилидан накл этилади.

Беақл одамлар учун унинг мазмуни юзаки кўринар, 
аммо фаросатли одамлар эса унда гоят чуқур, ибратли 
чаъно жавохирларини топадилар, манбалари жуда бой 
ва гўзал эканлигини кўрадилар. Бу китоб файласуф 
учун — кенг бир фазо, акл учун — буюк машк майдони, 
китоб мухлислари учун — унутилмас хотира, маъноси- 
га тушунадиганлар учун — ажойиб бир ибрат хазина- 
сидир.

Биз Эрон шоханшохи Хусрав Ануширвоннинг нима 
учун ҳакимлар бошлиғи Барзуяни ҳинд мамлакатига 
«Калила ва Димна» китобини олиб келиш учун юбор- 
ганини ҳикоя этамиз. Барзуя Ҳиндистонга келганидан 
сўнг, ҳинд шоҳининг хазинасига яширинча кйриб, «Ка- 
лила ва Димна»ни кўчиришга розилик берган котибни 
топиш учун қандай ҳийлалар ишлатганини, ҳинд олим- 
ларининг бошка китобларини, ҳар томони ўн хонали 
бўлган шахматни ва бу китобни кандай килиб Эронга 
келтирганини тасвир этамиз.

Биз бу ерда нима учун Бузуржмеҳр Ибн алгБухте- 
конинг бу китобга муқаддима ёзганлигини ҳам ай- 
тиб, айни замонда китобнинг фазилатларини ҳам кўр- 
сатиб ўтамиз. Биз бу китобни қўлга олган ҳар бир 
одамни уни ўрганишга, унга қайта-кайта мурожаат қи- 
лишга, унинг фойдали ва ибратли томонларига диққат

этишга даъват этамиз. Ёлғиз шу вактдагина ўқувчи бу 
китоб инсон орзу киладиган ҳар нарсадан афзал экан- 
лигини кўради. Бунинг учун китобдаги мажозий сўз- 
ларнинг мағзини чақмок лозимдир. Акс ҳолда, ўқувчи 
китоб олдига қўйилган максадни тушуна олмайди. Биз 
бу ерда Барзуянинг кайтиши ва китобни ўкиш усулини 
кашф этганини. кўрсатиб ўтамиз. Шунингдек, Бузурж- 
меҳр нима учун «Барзуя ҳаким» номи билан махсус бир 
боб ёзганини ҳам айтиб ўтамиз. Бу бобда Барзуянинг 
туғилганидан бошлаб кандай ўкигани, илоҳиётга бе- 
рилгани ва турли окимлар билаи таниш бўлганлиги ба- 
ён этилади, бу бобни «Шер ва ҳўкиз» бобидан олдин 
келтирилганининг сабабини ҳам кўрсатиб ўтамиз.

Али ибн аш-Шоҳ ал-Форисийнинг накл қилишича, 
файласуф Бейдабо куйидаги сабабларга кўра ҳинд под- 
шоҳи Добшалим учун «Калила ва Димна» китобини ёз- 
ган: румлик Искандар Зулқарнайн ғарб шоҳларини мағ- 
луб килгандан кейин шарқ подшолари, эронийлар ва 
бошкаларга карши ҳужум бошлади. У ўз душманини 
мағлубиятга учратмагунча ёки ўзига тобе этмагунча 
каттик кураш олиб борар, урушни истаганлар билан 
уришар, сулҳ истагаалар билан сулҳ боғлар эди. Эрон 
шоҳлари унинг йўлида тўғоноқ бўлган биринчи душ- 
манлари эди. Эронийлар биринчи урушдаёк тумтаракай 
бўлиб, ҳар ёққа тўзғиб кетди. Бундан сўнг Искандар 
Зулқарнайн Хитой томон кўшин сурди. Энг аввал ҳинд 
мамлакатини забт этиш зарур эди. Искандар ҳинд под- 
шоҳини ўзига бўйсундирмоқчи, ўз дини ва ҳукмронли- 
гини унга кабул эттирмоқчи бўлди. Бу вақтда Ҳин- 
дистонда Форек номли кучли, ботир, енгилмас ва тад- 
бирли бир киши ҳукмдорлик киларди.

У, Искандар Зулкарнайннинг бостириб келаётгани- 
дан хабар топгач, урушга тайёргарлик кўра бошлади. 
Уруш учун лозим бўлган бутун тадбирларни кўрди. 
Паҳлавонларни чақириб, жангга ҳозирлик кўришни амр 
этди. Қисқа муддат ичида жанговар фил тўдалари, мах- 
сус ҳужуху-а ўргатилган йиртқич ҳайвонлар, тамға бос- 
тирилган отлар, узун найзалар, ўткир қиличлар, ярқи- 
роқ қалқонлар ҳозирладилар.

Юнонийлар Форек турган жойга якинлашганида 
ҳиндларнинг шу маҳалгача мисли кўрилмаган лак-лак 
отлиқ аскарлар ҳозирлаб қўйганлари ҳакида Искан- 
дарга хабар етказдилар. Буни эшитиб Искандар жанг- 
нинг мағлубият билан тугаши мумкинлигидан чўчиди. 
Искандар ҳийлакор ва шафқатсиз бўлиши билан бирга

ссчгир ва тадбирли одам қам .ши. У аскарлар кароргохи 
атрофида хаидак каздириб. шу ерда маьлум вактга ка- 
дар сабр килиб туриш, қинд шоҳига карши қандай жанг 
этиш хакида кенгаш куриб, керакли тадбир-чораларни 
кўришга қарор килди. У мунажжимларни чакиртириб, 
ҳинд подшоҳига ҳужум килиш, уни енгиш учун қайси 
кун яхши эканлигини аниқлашни амр этди. Мунаж- 
жимлар шоҳнинг буйруғини бажо келтириб, хайрли кун 
ва соатни белгилаб бердилар. Искандарнинг шундай 
бир одати бор эди: у қайси шаҳарни забт этса, у ердаги 
турли соҳада шуҳрат қозонган моҳир усталарни ўзи 
билан олиб кетар эди. У ўша усталарга, мисдан ичи бўш 
бўлган от ва суворилар ясанглар, бу отлар ғилдираклар 
устига ўрнатилган бўлсин ва итарганда тез суръат би- 
лан ҳаракат этадиган бўлсин, деб буйрук берди. Искан- 
дар топширик бажарилгандан кейин отларнинг ичини 
нефть ва гугурт билан тўлдириб, сувориларга жанг ки- 
йимларини кийгазишни ва уларнинг ҳаммасини қўшин- 
нинг марказ қисмига жойлаштиришни, икки томоннинг 
кўшинлари тўқнашишганда, отларга ўт ёқиб, кўйиб юбо- 
ришни амр этди. Токи душманнинг филлари қизиб кет- 
ган сувориларга ҳужум қилганда хартумлари куйиб, 
қочишга мажбур бўлсинлар.

У усталарга бу ишларни теэлнк билан бажаришни 
буюрди. Усталар жадаллик билан иш бошладилар. Му- 
нажжимлар белгилаган кун гобора якинла1ииб келар- 
ди. Зулкарнайн ўз элчиларини ҳинд подшоҳининг ёни- 
га юбориб, унга таслим бўлмоқни таклиф этди. Лекин 
бунга жавобан Форек: «Зулқарнайн азали душманим- 
дир, унга қарши катъий каршилик кўрсатаман», — деб 
жавоб кайтарди.

Зулқарнайн Форекнинг бу карорини эшитгандан 
сўнг суворилар билан ҳужум бошлади. Форек уларга 
қарши филларни жанг майдонига чикартирди. Искан- 
дарнинг саркардалари мис сувориларни (сна сурдилар. 
Филлап ҳамлага ўтиб, ўз хартумлари билан мис суво- 
риларга ёпишдилар. Хартумлари куйгандан кейин уст- 
ларидаги аскарларни итқитиб, оёқлари билан топгаб, 
ҳеч нарса1 а қарамай қоча бошладилар. Бу холни кўриб 
Форек оркасига қарамай кочди, унинг кўшини ҳар то- 
мон!а тўзиб кетди. Искандарнинг аскарлари эса кув,заб 
бориб. уларни қира бошлади. Шу вакт Искандар кич- 
кирди:

— Эй ҳинд подшоҳи, кел, мен билан олиш, ўз қў- 
шинингга, одамларингга раҳм қил. Уларни ўлим гирдо- 
бига ташлама. Фалокат рўй берганда қўшинни ташлаб 
қочмоқлик шоҳларга ярашмайди... Шоҳ ўзининг бутун 
куч ва қувватини ишга солиб, уларни мудофаа этмоғи, 
уларнинг нажоти учун ўз жонидан кечмоғи лозим. Шоҳ 
ўзининг мол-дунёси ва ҳаётини уларга фидо қилмоғи 
керак. Қўшинни қўйиб, менинг қошимга, маъракаи май- 
донга чиқ, ким кимни ўлдирса, ўша хушбахт бў- 
лади.

Форек Зулқарнайннинг бу сўзларини эшитгач, бах- 
тини синамоқ ва ғолиб келмоқ орзуси билан унга рў- 
барў бўлди. Ҳар иккала ҳукмдор бир неча соат от ус- 
тида қйлич ўйнатдилар. Лекин ҳеч бири устун кела 
олмади. Искандар толиқиб, бошқа нажот йўли йўкди- 
гини билгандан кейин, шундай бир наъра тортдики, бу- 
нинг зарбидан еру кўк' ларзага келди. Форек, аскарла- 
рим бошига бирор фалокат тушди шекилли, нега бу 
наъра тортяпти, деб орқасига қайрилиб қаради. Ис- 
кандар шу пайтда бир зарба билан уни ерга қулатди. Ўз 
шоҳларининг бошига тушган бу фалокатни кўрган ҳинд- 
лар ҳужумга ўтдилар, ўз шоҳлари билан бирга ўлишни 
шараф ҳисоблаб, қизғин жанг бошладилар. Искандар 
эса бонг уриб, агар таслим бўлсалар, уларга мурувват 
қилишини айтди ва шундан кейин улар устидан ғалаба 
қозонишга муваффақ бўлди. Искандар ҳиндлар мам- 
лакатини қўлга киритиб, ишончли одамлардан бирини 
уларга шоҳ қилиб тайинлади. Ўзи эса лозим бўлган 
тадбир ва чораларни кўриб, ўз ҳокимиятини яхшилаб 
ўрнатгунга қадар Ҳиндистонда қолди. Сўнгра ўзининг 
бошқа мақсадларини амалга ошириш учуи сафарга жў- 
нади. У ўз қўшинлари билан Ҳиндйстондан узоқлаш- 
гач, ҳиндлар Искандар қўйиб кетган шоҳга бўйсуниш- 
дан бош тортдилар, улар:

— Ҳиндистон каби улкан бир давлатга ғайри жинс 
бир одам подшоҳлик қилса ярашмайди. Бундай ёт одйм 
бизга илтифотсиз бўлади, ҳамиша бизларни таҳқир эта- 
ди, — дедилар ва ҳинд шаҳзодаларидан бирини — Доб- 
шалимни шоҳ қилиб кўтардилар. Искандар қўйиб кетган 
одамни эса тахтдан туширдилар. Аммо Добшалим- 
нинг мавқеи мустаҳкамлангандан кейин ғурурга берил- 
ди ва атрофидаги шоҳларни безовта қила бошлади. У 
ҳамиша жангда ғолиб келар, шунинг учун ҳам атрофи- 
да бўлган шоҳлар ваҳимага тушардилар, аҳоли эса ун- 
дан юрак олдириб қўйди. Ўз қудрати, ҳокимиятининг

мустаҳкамлигидан мағрурланган Добшалим раиятнинг 
қайғусини чекмас, уни хўрлар ва ранжитар эди. У бор- 
ган сари ҳаддидан ошарди.

Добшалим замонида ўз билими ва маърифати би- 
лан шуҳрат қозонган, бараҳманлардан бўлган дониш- 
манд бир файласуф бор эди, ҳамма маслаҳат сўраб унга 
мурожаат этар эди. Унинг оти файласуф Бейдабо эди. 
Шоҳнинг раиятга қарши бундай адолатсизлигини кўр- 
ган Бейдабо уни адолат ва тўғрилик йўлига қайтариш 
учун чора излай бошлади. У ўз шогирдларини тўплаб, 
сўради:— Биласизми, мен сизлар билан нима ҳақида 
маслаҳатлашмоқ истаиман?

— Йўқ, билмаймиз, — деб жавоб бердилар улар.
— Мен Добшалим подшоҳнинг ҳаддан ошган адо- 

латсизлиги, унинг сон-саноқсиз жиноят ва халққа зулм 
қилаётганини кўриб ўйлаб қолдим ва узоқ мулоҳазадан 
сўнг шундай қарорга келдим. Биз шоҳнинг феъли айна- 
ганини пайқаганимизда, уни яхшилик қилишга, адо- 
латли бўлишга тарғиб этишимиз керак. Агар уни ўз 
ҳолига қўйиб, берсак, бу биз учун кечирилмас гуноҳ бўла- 
ди, сонсиз-саноқсиз фалокатлар юз беради, биз қўр- 
қоқлар ва бизларни ўзларидан ақлсиа ҳисоблайдиган, 
бизни менсимайдиган аҳмоқ одамлар вазиятига тушиб 
қоламиз. Мен туғилиб ўсган ватанимни тарк этиш фик- 
рида эмасман. Подшоҳнинг қабиҳ ишлар қилишига, 
халққа жабру зулм этишига акл ва идрокимиз йўл қўя 
олмайди. У билан курашмоқ учун бизнинг ақлдан бўлак 
ҳеч бир қуролимиз йўқ. Мадад излаб бошқа мамлакат- 
ларга бориш ҳам фойда бермайди. Подшоҳнинг кир- 
дикорларини маъқул кўрмаганлигимизни ва ундан но- 
розилигимизни подшоҳ сезса, у бизни албатта ҳалок 
этади.

Сиз биласизки, гўзал манзарали, ноз-неъмат кўп 
бўлган ерда итнинг шер билан, илоннинг ҳўкиз билан 
бирга туриши таҳликалидир. Кўнгилсиз ҳодисалар ва 
фалокатлардан ўзини ҳимоя қила билмоқ, хавфнинг 
олдини олиб, дўстлар орттирмоқ файласуфнинг бурчи- 
дир. Айтишларича, бир файласуф ўз шогирдларига шун- 
дай деб ёзган экан: «Ёмонга қўшнй.бўлган одам ден- 
гиз сайёҳига ўхшайди: у ғарқ бўлишдан қутулса ҳам 
қўрқувдан қутула олмайди. Агар бундай одам таҳлика- 
ли ва даҳшатли бир ерга борса, уни фаҳмсиз ва идроксиз 
бир ҳайвон деб ҳисобламоқ лозимдир, зотан фойдали 
ва зарарли нарсаларни ҳатто ваҳший ҳайвонлар ҳам

фарқ эта биладилар. Ахир, сув ичмоқ учун ҳайвонлар 
хам ўз тўдаларини хавфли ерларга ҳеч олиб бормайди- 
лар, тасодифан шундай жойга келиб қолсалар, савқи 
табиий у ердан қочишга мажбур этади, улар ўз жонла- 
рини сақлаб қоладилар».

Мен сизларни мана шу масала юзасидан бу ерга 
йиғдим. Сизлар менинг энг яқин одамларим ва саф- 
дошларимиз, менинг таянчим ва такягоҳимсиз. Маъ- 
лумдирки, ёлғиз қолган одам қаерда бўлмасин ҳалок 
бўлйди, ўзига кўмакчи топа олмайди. Бу борада шундай 
бир ривоят ҳам бордир.

Бир тўрғай бир филнинг йўли устида ўзига уя қу- 
риб, тухум босди. Фил шу сўқмоқдан сув ичишга борар 
экан. Фил сув ичишга кетаётганида уяни топтаб, тухум- 
ни эзиб ўтиб кетди. Тўргай бу бадбахтликни кўриб, 
дарҳол бу филнинг иши эканлигини англади. Учиб бо- 
риб филнинг бошига қўнди ва деди:

— Шоҳим! Сен нима учун тухумларимни пачақ- 
лаб, болаларимни ҳалок этдинг? Узингга нисбатан ме- 
ни заиф, кучсиз ва нотавон деб санаганинг учун шундай 
қилдингми?

— Ха, ёлғиз шунинг учун, — деди фил.
Тўрғай буни эшитгач, учиб қушлар ёнига борди ва 

бошига тушган фалокатни айтиб берди.
Қушлар:— Биз филни нима ҳам қила олардик? Биз 

кучсиз паррандалармиз, — дедилар.
Тўрғай уларга деди: «Илтимос этаман, сиз мен би- 

лан бориб, филнинг кўзини чўқиб кўр қилинг. Унинг 
бошига мен ҳам шўр иш солишни биламан». Улар рози 
бўлдилар. Тўрғай билан учиб бориб, филнинг кўзини 
ўйиб-ўйиб ташладилар. Шундан кейин фил на сув ичиш, 
на бир овқат топиб ейишнинг иложини қила олди. Тур- 
ган жойида нима топса, шу билан кифояланиб кун ке- 
чирадиган бўлди. Тўрғай буни кўргач, аламига чидол- 
май, ҳовуз ёқасига келиб қурбақаларга фил устидан 
шикоят қилди. Улар: «Биз кучли филга қарши нима 
ҳам қила олардик?» — дедилар. Тўрғай айтди: «Сиз фил 
турган жойга яқин бўлган бир чуқурнинг четига бориб, 
ўша ерда баланд овоз билан вақир-вуқур қилсангиз, 
фил сизнинг овозингизни эшитиб, у ерда сув бор экан, 
деб ёнингизга боради-да, чуқурга қулаб кетади». Қур- 
бақалар бунга рози бўлдилар. Чуқур четига бориб ва- 
қирлай бошладилар. Сувсизликдан қийналган фил қур- 
бақаларнинг овозини эшитиб, улар томон йўл олди ва

чуқурга йиқилиб ҳалок бўлди. Тўрғай эса учиб бориб 
унинг бошига қўнди ва қанот қоқиб деди: «Эй, ўз кучи- 
га ишониб, менга қақорат кўзи билан боққан зулмкор! 
Жуссам кичкина бўлса-да, зўр ақл эгаси эканлигимни 
кўрсатдим, сенинг бўйинг дароз бўлсада, ақлинг қисқа 
экан, хўш, энди нима дейсан?!»

Бейдабо ўз ёнида ўтирганларга: — Сизлардан эши- 
тайлик, фикрларингизни баён қилинг,— деди. Улар айт- 
дилар:

— Эй ақлли, адолатли ва донишманд файласуф, 
бизнинг орамизда энг билимдон одам сендирсан. Се- 
нинг заковатинг олдида бизнинг мулоҳаза ва фикри- 
мизнинг нима аҳамияти бор. Биз биламиз, сувда тим- 
соҳ билан бирга сузмоқ таҳликалидир. Лекин бу ерда 
гуноҳ тимсохда эмас, унинг яшайдиган ерига борган 
одамхўрдадир. Агар кимда-ким ўзи илоннинг оғзидан 
заҳарини олиб ичса, илон айбдор эмас. Ким шернинг 
ғорига кирмоқчи бўлса-ю, шер ҳужумидан эмин бўла- 
ман деса, бекор айтибди. Бу золим подшоҳга фалокат 
ва бахтсизлик таъсир қилмайди. Шоҳга кайфи чоғ вақ- 
тида учрашилмаса, сен ҳам, бизлар ҳам унинг ғазаби- 
дан қутула олмаймиз.

Бейдабо деди; — Рост айтдингиз, саволимга гўзал 
жавоб бердингиз. Лекин маърифатли одамлар ҳам ўз- 
ларидан паст ва юқори вазифадаги одамлар билан мас- 
лаҳатлашмоғи керак. Хусусий масалаларни ҳал этишда 
бир ақл озлик қилганидек, умумий масалаларни ечишга 
ҳам кифоя қилмайди. Менинг Добшалим шоҳ билан 
кўришмоққа аҳд қилганим ростдир. Сизларнинг сўзла- 
рингизни тинглаб, менга самимий дўст эканлигин- 
гиз, менинг ҳам, ўзингизнинг ҳам ҳаётимиз учун таш- 
виш тортаётганлигингиз аён бўлди. Лекин мен шундай 
режа тузиб, тадбир ўйлаб қўйдимки, бунинг натижаси- 
ни сизлар мен подшоҳ билан учрашгандан ва у билан 
суҳбатлашгандан кейин биласиз. Сизлар подшоҳ ҳузу- 
ридан чиққанлигимни эшитишингиз биланоқ тўплани- 
шиб, албатта менинг қошимга келинглар.

Бейдабо дўстлари билан хайрлашиб, кетишга ижо- 
зат берди. Улар ўринларидан туриб дуои фотиҳа ўқиб 
тарқалдилар. Бейдабо бараҳманларнинг махсус кийим- 
мини кийиб подшоҳ саройига йўл олди. Шоҳнинг дар- 
возабонига еалом бериб, хайрли бир иш юзасидан шоҳ- 
ни кўришим керак эди, деди. Дарвозабон кириб шоҳ- 
дан ижозат сўради. Ўша куни шоҳнинг бўш фурсати

бор эди, у киришга ижозат берди. Бейдабо ичкари ки- 
риб шоҳга бош эгиб таъзим қилди-да, қаддини ростлаб, 
бирор оғиз ҳам сўз айтмай жим гураверди. Добшалим 
унинг индамай турганлигини кўриб, «Бу файласуф ёл- 
ғиз икки мақсад билан менинг ҳузуримга келиши мум- 
кин: ё мендан бирор инъом истаб келган, ёқи бошига 
фалокат тушгану паноҳ истаб мендан ўз душманига 
энг оғир ва олий жазо беришни сўрагани келган», деб 
ўйлади.

Кейин бу фикрдан қайтди: йўқ, фаштасуфлар бу 
хил иш билан келмайдилар. Шоҳлар ўз нуфузи жиҳа- 
тидан файласуфлардан устун бўлсалар ҳам файласуф- 
лар ўз билимлари билан шоҳлардан афзалдирлар. Зо- 
тан, донишмандларнинг шоҳларга эҳтиёжлари йўк, шоҳ- 
лар эса қанчалик бой бўлмасинлар, донишмандларга 
муҳтождирлар, уларсиз яшай олмайдилар. Мен ақл би- 
лан ҳаёни энг яқин ва ажралмас дўст деб биламан, бири 
йўқолса, иккинчисини ҳам топиб бўлмайди. Инсонлар, 
ҳайвонлар орасида бўладиган дўстлик ҳам худди шун- 
дайдир. Уз йўлдошини йўқотган кимса бутун умр бўйи 
шу дўстини эслаб кайғуради, азоб чекади. Кимки олим- 
лардан ҳаё қилмаса, уларни ҳурмат этмаса, уларнинг 
афзалликларини эътироф этмаса, уларни ҳақоратлар- 
дан қутқармаса, ундай одамнинг ақли зое кетади ва 
ҳаёти барбод бўлади. Олимларга карши адолатсизлик 
қилганлиги учун ундай одамни аҳмоқлар қаторига қў- 
шиб қўядилар.

Сўнг у Бейдабога қараб деди: — Мен индамай тури- 
шингдан бошийгга бирор фалокат тушган бўлса керак 
деб ўйлайман. Сенинг узоқ жим қолганингдан шуни 
англадим ва ўз-ўзимга дедим: «Бейдабо бу ерга бизни 
томоша қилишга келмагандир. Уни бу ерга келишга 
мажбур қилган бир сабаб бўлиши керак. Ахир, у за- 
монамизнинг энг заковатли одами-ку! Унинг бу ерга 
келишининг сабабини сўрамоққа эҳтиёж борми? Агар 
у юз берган адолатсизликнинг олдини олиш учун биз- 
дан кўмак истагудек бўлса, ёрдам қўлимизни чўзиб, 
орзуларига етказмоқ лозимдир. Агар унинг мақсади бу 
дунё неъматлари бўлса, амр этайин, уни истаганича 
таъмин қилсинлар. Агарда у ёлғиз шоҳларга хос бўл- 
ган ва бошқаларнинг дахли бўлмаган масалалар билан 
келган бўлса, гарчи ундай ишларга бевосита аралашув 
фикрида бўлмаса ҳам мен унга қандай жазо бериш 
кераклиги ҳақида ўйлаб кўришим керак. Менинг диқ-

қатимни раият ишларига жалб этиш учун келган бўл- 
са, уларни текширтириб кўраман. Ахир ақлли одамлар 
яхши хабар келтирадилар, аҳмоқлар эса, аксинча, ёмон 
хабар билан келадилар. Шундай қилиб, сўэлаш учун 
сенга ижозат бераман, айг, нима истайсан?»

Бейдабо шох,нинг сўзларини эшитгач, бир оз тинч- 
ланди, юрагини босган қўрқув тарқалгандек бўлди. 
Бош эгиб таъзим қилгандан сўнг деди: — Ҳар нарсадан 
аввал оллохдан тилагим шуки, шоҳнинг умри узун, 
тахт ва тожи абадий бўлсин. Шоҳ менга юксак ҳурмат 
кўрсатди, бу мендан кейинги олимларнинг обрўйини 
орттиради ва дунё тургунча донишманд одамларнинг 
хотиридан чиқмайди, чунки шоҳ ўз юзини мен томон 
ўгирди, ўз марҳаматини мендан аямади. Мени бу ерга 
келишга мажбур этган нарса ёлғиз шоҳнинг ўзига хайр- 
ли маслаҳат беришдир. Мен шоҳдан олимларга, улар- 
нинг шаънига муносиб муомала қилишни талаб этаман. 
У фикримни айтмоққа ижозат бериб, мени эркин қўй- 
са бас, шундан кейин нима қилса унинг ишидир. Шоҳ 
менинг айтган сўзларимга бовар қилмаган такдирда ҳам 
мен ўз бурчимни адо этган бўламан. Халк бу ҳақда мен- 
дан миннатдор бўлади.

Шоҳ деди: — Эй Бейдабо, сўзла, мен сенинг айт- 
ганларингга диққат билан қулоқ осаман, юрагингда ни- 
маики бўлса, ҳаммасини айт, мен сенга шунга лойиқ 
ҳадя берайин.

Бейдабо деди: — Шоҳим менинг фикримча, инсон- 
ни бутун ҳайвонлардан юқори қўйган, уни дунёнинг бу- 
тун сирларидан воқиф этган тўрт нарса бордир: ҳикмат, 
ақл, қаноат ва адолат. Илм таҳсил этмоқ, савод чиқар- 
моқ ва ҳар нарсани атрофлича тушуна билмоқ — ҳик- 
матга; тадбир, сабр, назокат, марҳамат — ақлга; ҳаё, 
олижаноблик, ўзини қўлга олмоқ ва ўзининг ҳақ-ҳу- 
қуқини билмоқ — қаноатга; тўгрилик, ваъдага вафо, эз- 
гу ишлар қилмоқ ва яхши хосиятли бўлмоқ — адолат- 
га тегишлидир. Бу сифатларнинг бариси бир одамда 
мужассам бўлса, дунёдаги энг буюк саодат ҳам уни 
гангитиб қўймайди, энг катта бахтсизлик ҳам уни саро- 
симага сола билмайди. Бундай одам уни хурсанд қил- 
майдиган нарсаларнинг борлигидан ғам емайди, ўзида 
мавжуд нарсалардан такдир маҳрум этгудек бўлса, ха- 
фаланмайди, бошига фалокат келса, ўзини йўқотиб қўй- 
майди. Ҳикмат — битмас ва туганМас хазинадир, харж- 
лаганинг билан у камаймайди, асраганинг билан унга

нуқсон етмайди. Ҳикмат шундай либоски, кийганинг 
билан эскирмайди. У ниҳояси йўқ роҳатдир. Менинг 
шоҳ қаршисида сўзлашга журъат эта олмай турганим- 
нинг сабаби кўрқув ва шоҳга $ўлган ҳурматим эди. 
Шоҳлардан қўрқмоқ, хусусан, ўзидан аввал ўтган шоҳ- 
ларга нисбатан шаън ва шавкати ортиқ бўлган шохдан 
қўрқмоқ лозимдир. Оталар дебдурларки, тилингни сақ- 
ла, бошинг саломат бўлади, ўринсиз сўзламоқнинг на- 
тижаси пушаймонликдир. Нақл қилурларким, бир под- 
шох маслаҳат учун ёнига тўрт олимни чақириб дебди: 
«Ҳар бирингиз шундай бир ҳикматли сўз айтингки, у 
тарбиянинг асоси бўлсин», Биринчиси айтибди: «До- 
нишманд одамларга ярашадиган нарса сўзламаслик- 
дир!» Иккинчиси: «Дунёда энг фойдали нарса шуки, 
инсон ўз ақли билан маслаҳатлашмасдан сўз бошлама- 
син», — дебди, учинчиси айтибди; «Инсон учун энг 
хайрли нарса ўйламасдан сўзламасликдир». Тўртинчи- 
си дебди: «Инсон учун энг тинчи шуки, у ўзини толе их- 
тиёрига топширсин».

Дейдиларки, бир кун Хитой, Ҳинд, Эрон ва Рум под- 
шоҳлари бир ерга йиғилиб: «Ҳар биримиз шундай бир 
сўз айтайликки, дунё тургунча турсин», — деб шартла- 
ишбди. Хитой шоҳи дебди: «Мен айтган сўзимни қай- 
тариб олишдан кўра, айтмаган сўзни оғиздан чиқар- 
масликка ҳаракат қиламан». Ҳинд шоҳи дебди: «Мен ўз 
фойдасини кўзлаб айтган сўзи зарар бёрган ва ўзини 
ҳалок қилган одамга ҳайрон қоламан». Эрон шоҳи деб- 
ди: «Оғзимдан чиқмаган сўзим — қулимдир, айтганим 
эса хожам». Рум шоҳи дебди: «Мен айтмаган сўзимдан 
ҳеч вақт пушаймон бўлмаганман, айтганимдан эса жу- 
да тез-тез пушаймон бўламан. Шоҳларнинг индамас- 
лиги фойдасиз ва бемаъни суҳбатлардан кўра яхши- 
дир. Инсон ҳар нарсадан кўпроқ ўз тили туфайли бало- 
га йўлиқади».

Оллоҳ шоҳнинг умрини узун қилсин, у менга эркин 
сўзлашга рухсат берди. Мен эса мақсадга ўтмасдан ол- 

3  дин шуни айтиб ўтишликни истайманки, айтмоқчи бўл- 
$ ган сўзларимнинг мевасини мен эмас, шоҳ теради. Ме- 
й нинг сўзларимдан келадиган фойда ҳам ёлғиз шоҳга 

насиб бўлади: шоҳ ҳам наф кўради, ҳам шуҳрат қозо- 
нади, мен эса фақат ўз бурчимни адо этган бўламан, 
холос.

Шоҳим! Айтмоқчи бўлган сўзим шуки, сен ўзингдан 
олдин ўтган, шаҳарлар бино этган, рўйи заминни бўй-

сундцрган ўз ота-боболарингнинг тахтида ўтирибсан. 
Улар қалъалар қурганлар, лашкарларга саркардолик 
қилганлар, мол-дунё тўплаганлар ва узоқ умр кўрган- 
лар. Уларнинг отлари беҳксоб, аслаҳалари кўп бўлган. 
Улар ўз умрларини шод-хуррамлик билан кечирганлар, 
бу уларнинг фойдали ишлар қилишларига моне бўлма- 
ган, уларни мурувватли бўлиш хислатидан маҲрум эт- 
маган. Улар ўз давлатларининг буюк қудратига, ўзла- 
рининг шаън ва шавкатларига қарамай, зиммаларига 
олган вазифаларини уддалаганлар.

Эй, бахт юлдузи ҳамма кхздузлардан ҳам порлоқ 
бўлган шоҳ, энди сен уларнинг ерларига, шаҳарларига, 
давлатларига ворис бўлдинг, оллоҳ сенга салтанат бер- 
ди. Сенга давлат ва лашкар мерос қолди, лекин зимманг- 
га тушган вазифанинг уддасидан чиқмаяпсан, ҳокимият- 
ни қўлга олган шоҳлардан талаб этилган қонун-қоидага 
риоя қилмаяпсан. Йўқ, сен ҳаддингдан ошдинг, 
зулм қилмоқдасан, мағрурландинг, раиятга ҳақорат 
кўзи билан қараб, унга ёмонликни раво кўряпсан, 
жабру зулмингнинг сон-саноғи йўкдир. Ҳолбуки, сенга 
муносиб бўлган шарафли вазифа — ўз аждодларинг 
йўлидан, сендан аввал ўтган шоҳларнинг йўлидан бор- 
моқ, сенга мерос қолган савоб ишларни давом эттир- 
моқ, номингни булғайдиган ишлардан қўл тортмоқ эди. 
Сен ўз раиятинг додига қулоқ беришинг лозим, улар 
учун шундай қонунлар жорий қилмоғинг керак эдики, 
бу қонунлар хотираларда илалабад яшасин, замон ўт- 
ган сари сенинг шуҳратингни орттирсин: бу қонунлар 
абадий сулҳ ва адолат рамзи бўлиб қолсин. Шуҳрат- 
парастлик ва мансабпарастликка берилиб иш кўрган 
одам ақлли ҳисобланмайди. Мамлакатни адолат билан 
идора этадиган одам ақлли ва тадбиркор ҳисобланади. 
Шохим, сен яхшилаб ўйлаб кўр, айтганларим сенга 
оғир ботмасин. Ахир бу сўзларни айтишдан мақсад се- 
нинг инъоминг ёки марҳаматингдан умидвор бўлмоқ 
эмас. Йўқ, мен сенинг ҳузурингга виждон азобини че- 
каётган самимий бир дўст сифатида келдим.

Бейдабо айтадиганларини айтиб, насиҳатини тугат- 
гач, шоҳнинг юраги уриб кетди, у нафрат билан Бей- 
дабога деди: — Сен менга жуда оғир сўзлар айтдинг. 
Менинг мамлакатимда шундай сўзларни юзимга ай- 
тишга журъат қила оладиган яна бошқа бир одам то- 
пилишига ишонмайман. Ёши кичик, кучсиз, қўлидан 
фойдали иш келмайдиган сендек одам буқга қандай қи-

либ журъат этдинг? Сен журъат қилиб менга шундай 
сўзлар айтдингки, уларни тилга олишга ҳеч кимнинг 
ҳақи йўкдир. Ҳаддан ташқари тилинг узунлигига ҳай- 
рон қолдим. Мен бошқаларнинг тилини қисқа қилмоқ 
учун сени оғир жазога маҳкум этишим керак. Бу шоҳ 
билан учрашиш шарафига муяссар бўладиган, сен та- 
лаб қилган нарсаларни орзу этадиган барча бошқа 
одамларга ибрат бўлсин.

Шу сўзларни айтиб, шоҳ Бейдабони қатл қилишга 
фармон берди. Фармонни бажариш учун Бейдабони 
олиб чиққанларида шоҳ фикридан қайтиб, уни ўлдир- 
май, зиндонга ташлашни буюрди. Бейдабони оёқларига 
кишан солиб, зиндонга ташладилар. Сўнгра подшоҳ 
унинг шогирдларини, уникига келиб-кетувчиларни ту- 
тиб келиш учун бошқа одам юборди. Бейдабонинг шо- 
гирдлари бошқа мамлакатларга қочдилар, денгизлар- 
даги оролларга яшириндилар. Бейдабо узоқ вақт зин- 
донда ётди, шоҳ у қаёкда, деб сўрамади ва уни эсга ол- 
мади. Ҳеч ким уни шоҳнинг ёдига солишга журъат 
эта олмас эди.

Бир кеча шоҳнинг уйқуси келмади, у кўзларини ос- 
монга тикиб, фалакнинг айланиши ва юлдузлар ҳара- 
кати ҳақида хаёл суриб кетди. Шунда ўйга толиб, ос- 
мон ҳақидаги бир масалани ҳал этмоқчи бўлди. Бирдан 
Бейдабо ёдига тушди, унинг сўзларини эслаб, ўзининг 
қилган ишидан пушаймон бўлди. У ўз-ўзига деди: «Мен 
бу донишманднинг ҳақли талабларига эътиборсизлик 
билан қараб, яхши иш қилмадим. Шу ишни жаҳл усти- 
да қилдим, оталар эса, шоҳлар ғазаб вақтида ўзларини 
тутиб олишлари керак, деганлар. Чунки ғазаб ҳар нар- 
садан кўра кўпроқ нафратга лойикдир. Шунинг учун 
ҳам сержаҳл одамдЭн ҳамиша нафрат қиладилар, ха- 
сислик ҳам яхши сифат эмас, мўлчилик мавжуд ерда 
уни кечириб бўлмайди, ёлғон гапирмоқ, қўполлик би- 
лан тавозе қўшни бўлолмайди. Мен содиқ, пок ва са- 
мимий бир одамга дуч келиб эдим, лекин уни муносиб 
равишда қарши олмадим, унинг ҳурматини жойига кел- 
тира билмадим. Йўқ, унинг жазоси бундай бўлиши ке- 
рак эмас эди. Мен унинг айтганларига қулоқ осишим, 
маслаҳатига киришим лозим эди...»

Шоҳ ўша соат Бейдабони олиб келишларини буюр- 
ди. Бейдабо эшикда қўриниши билан шоҳ деди:

т~г~ Эй Бейдабо! Сен ўз зйтган сўзларинг билан мени 
йўлдан оздаришни исуамагдн бўлсэнг. керак?

БейДабо деди:
— Эй саодатли шоҳим! Мен фақат сенинг фойданг- 

ни, раият фойдасини кўзлаб сўзладим, салтанатинг аба- 
дий бўлсин, деб айтдим.

Шоҳ унга деди: — Илгари айтган сўзларингни оқиз- 
май-томизмай яна такрорла.

Бейдабо сўзлар, шоҳ унинг сўзларини диққат билан 
тинглаб туриб қўлида ушлаб турган нарсани ерга бир 
урди. Сўнгра у бошини кўтариб Бейдабога ўтиришни 
буюрди. Бейдабо ўтирди. 111оҳ унга деди:

— Эй Бейдабо! Сенинг айтганларинг менга ёкди, 
юрагимдан жой ояаи. Мен сенинг маслаҳатларингни 
ўйлаб чиқиб, уларга амал қиламан.

Сўнгра Бейдабонинг оёқларини кишандан бўшатди- 
лар ва унга тох,она яибос кийдирдилар.

Шу замОн Бейд;1бо деди:
— Шоҳим Мен Нимаики сўзлаган бў-ясам. ҳаммаси 

сенинг фойдангдир.
Шоҳ деди: — Тўгри айтаяпсан, эй донишманд! Эн- 

ди мен шу кенгашда бутуи давлатни сеига топширай!
Бейдабо деди: — ШОҳим! Мени бу ишдан озод қил. 

Мен сенсиз бу ишнинг уддасидан чиҚа олмасман.
Шоҳ унинг гагшни маъқул топли ва кетишга ижозат 

берди.
Лекин у чиқиб кетгач, шоҳ нотўгри иш қилиб қўйга- 

нини тушунди ва уни қайтариб келиш учун одам юбор- 
ди. Бейдабо қайтиб кирди. Шоҳ унга деди: — Мен сени 
бу ишдан озод қилиш фикридан воз кечдим. Шундай 
қатъий қарорга келдимки, ёлғиз сенгина бу ишни бажа- 
ра оласан, сендан бўлак ҳеч ким уни ҳал эта олмайди. 
Менинг сўзимга қулоқ ос, розилик бер.

Бейдабо рози бўлди.
У замондаги шоҳларнинг шундай бир одати бор эди: 

кимники вазир қилмоқчи бўлсалар, унинг бошига тож 
кийдириб, отга миндирар ва сарой аъёнлари қуршови- 
да шаҳар айлантирар эдилар. Шоҳ Бейдабога тож кий- 
дириб, отга миндириб шаҳарни кездиришга фармон 
берди. Бу амр бажо келтирилгандан сўнг Бейдабо адо- 
лат ва ҳаққоният маснадига ўтирди. У зўравонларга 
қарши курашиб, заифлар ёнини олди, зулмкорларга 
жазо берди, адолатли 'қ о н у н л ар  жорий қилди. Бейдабо- 
нинг шогирдлари бу хабарни эшитгач, ҳар тарафдан 
кела бошладилар ва шоҳнинг унга бахш этган бу ҳоки- 
миятидан, инъом ва эҳсонидан беҳад шод бўлдилар.

Улар оллоқнинг иродаси билан Бейдабо дюҳ Добша- 
лимни ярамас ишлардан тия олганлиги учун шукур қил- 
дилар.

Улар ўша кунни байрам деб эълон этдилар ва бу 
кун қиёматгача уларнинг мамлакатида байрам қилина- 
диган бўлди.

Бейдабо Добшалимдан хотиржам бўлгач, мамлакат- 
ни идора этишдан бўшаган вақтларида фойдали фикр- 
лар ифода қилинган кўп нафис китоблар ёзди.

Шоҳ эса Бейдабонинг маслаҳатига кириб, раиятига 
меҳрибонлик кўрсатиб, адолат билан полшоҳлик қила 
бошлади. Буни кўрган бутун аҳоли ва сарой аҳллари 
шоҳдан рози ва мамнун бўлдилар, Бейдабо ўз шогирд- 
ларини тўплаб, улдрга ажойиб панд-насиҳатлар қилди.

— Биламан, мен шоҳ олдига кетганимда, сизлар 
ўзингизча, у адолатсиз, гаддор ҳукмдор ҳузурига бо- 
ришга қарор қилди, демак, у ақлдан озиб қолибди, де- 
дингизлар. Энди эса менинг режаларим ва фикримнинг 
тўғрилигини кўриб турибсиз ва мен шоҳнинг ёнига унинг 
хусусиятларини ўрганмай, кўр-кўрона келмаганлигим- 
ни англадингиз. Мен шундай бир гап эшитганман: «Шоҳ- 
лар ҳам ёшларга ўхшаш жўшқин ва қизиққон бўладилар. 
Бу сармастликнинг олдини эса ёлғиз донишмандлар 
ва олим одамларгина ола биладилар. Улар ўз сўз- 
ларй билан подшоҳларни тарбиялашлари, маслаҳатла- 
ри, ойдин ва ишонарли далиллари билан уларни адо- 
латсизлик ва қабиҳ ишлардан сақлаб қолишлари ло- 
зимдир».

Мен олимларнинг шоҳлар ҳақида айтган бу сўзла- 
рини донишмандларга топширилган вазифа деб қабул 
этдим, чунки ҳакимлар муолижа билан баданни хаста- 
ликдан қутқариб, уни согайтирганларидек, ақлли одам- 
лар ҳам ўз насиҳатлари билан подшоҳларни бундай 
мастлик уйқусидан уйғотмоқлари лозим. Мен бу ишни 
ўз ҳолича қолдиришни истамадим. Шунингдек, мен ўл- 
гандан сўнгра ер юзида яшаган инсонлар менинг ва 
сизнинг ҳақингизда ғийбат қилиб: «Добшалим шоҳ- 
нинг даврида Бейдабо номли бир файласуф яшаган 
эди, лекин у шоҳни жиноий ишлардан қайтариб қолма- 
ган эди», деб гапириб юришларини ҳам истамайман.

Агар бирортаси: «У ўз жонини сақлаб қолиш учун 
гапиролмаган эди», деса, бошқалари унга жавобан: «У 
шоҳдан ва унинг саройидан узоқларга қочиб кетса ҳам 
бўлар эди», дерлар. Лекин ватанни тарк этиш жуда

оғирдир. Мен ҳаётимни қурбон қилишга қарор қилдим. 
Мендан кейин яшайдиган олимлар мени ҳақли деб ҳи- 
соблайдилар. Мен орзуларим ё барбод бўлади, ёки ға- 
лаба қозонади, деб ўзимни ўтга ташладим, энди эса сиз 
бунинг оқибатини кўриб турибсиз.

Қандайдир бир масалда шундай дейилган: «Қуйида- 
ги учта нарса бўлмаса, ҳеч вақт улуғ мавқега мушар- 
раф бўлиш мумкин эмас: бири машаққат чекиш, ик- 
кинчиси мол-давлат сарф этиш, учинчиси эътимодга 
эга бўлиш». Таҳликали ишга киришишга жасорат эт- 
маган одам орзусига ета олмайди.

Шоҳ раият билан яхши муносабатда бўлар, Бейда- 
бо эса ҳамма ишларни идора этар эди. Шундай қилиб, 
Добшалимнинг ҳукмронлиги мустаҳкамланди. У раият 
иши билан бевосита шугулланиш, душманларнинг ҳа- 
ракатини кузатиш ва уларга қарши кураш олиб бориш 
ишларидан озод бўлгани учун (бу ишларнинг ҳаммаси- 
ни Бейдабонинг ўзи олиб борар эди), ҳинд файласуф- 
лари томонидан ота-боболарига бағишлаб ёзилган ки- 
тобларни ўқиш билан машғул бўлди. У хазинада ўзига 
ҳам бағишланган бир китоб бўлишини истади. Бундай 
китобни фақат Бейдабогина ёзиши мумкинлигини у 
яхши билар эди. Шоҳ Бейдабони ўз ёнига чақириб, 
хилватда унга деди:

— Эй Бейдабо! Сен ҳинд файласуфисан, ҳинд оли- 
мисан. Мен ўзимдан аввал ўтган шоҳларнинг ҳикмат 
хазиналари билан танишиб, кўп нарса тушундим. Мен 
номига китоб бағишланмаган ва ўша китобда унинг 
олиб борган жанглари, ҳаёти, ўзининг ва сарой аҳлла- 
рининг фазилатлари ҳақида бирор нарса ёзилмаган ҳеч 
бир подшо топмадим. Уларнинг баъзиларини ўз дониш- 
мандликларини кўрсатмоқ учун шоҳларнинг ўзлари ёз- 
ганлар, баъзилари эса файласуфлар томонидан ёзил- 
ган. Уларнинғ бошига тушган савдо, яъни ўлим менинг 
ҳам бошимга тушади деб қўрқаман. Ўлимга чора йўқ- 
дир. Шунда менинг хазинамда шоҳлар уни ўқиб, ме- 
нинг ким эканлигимни ва қандай ишлар қилганлигимни 
билиб оладиган бирон китоб топилмаса, яхши бўлмай- 
ди. Истагим шуки, сен бутун илму ҳунарингни ишла- 
тиб, менинг ҳақимда бир ажойиб китоб ёзсанг ва унда 
халқни қандай қилиб идора этиш ва тарбиялаш лозим- 
лигини кўрсатсангг шоҳларнинг ахлоқи қандай бўли- 
шини, раият билан қандай муносабатда бўлиши, раи- 
ятникг шоҳга қандай лизмат'қилиши зурурлигинй баён

этсанг, балки шунда мен учун давлат ишларини бошқа- 
риш осон, раият учун ҳам енгил бўларди. Бу китоб ке- 
лажак асрлар учун мендан ёдгор бўлиб қолишини 
истар эдим.

Бейдабо буни эшитгандан сўнг тиз чўкиб шоҳга таъ- 
зим қилди ва бошини кўтариб деди: — Эй толеи баланд 
шоҳ! Бахт юлдузинг порласин! Умринг ўзок бўлсин! 
Ҳақиқатан ҳам шоҳнинг юксак фазилати, қудратли ақл- 
идроки уни ҳидоят йўлига олиб чикди, ҳозиргина эшит- 
ган сўзларим менда сен буюрган буюк ишни бажариш- 
га иштиёқ уйғотди. Қодир оллоҳ шоҳнинг бахт-саода- 
тини абадий этсин, уни ўз ниятига етказсин, мени эса 
унинг орзусини бажариш шарафига муяссар қилсин. 
Шоҳ нимаики истаса, амр этсин, мен бутун ақл-закова- 
тимни ишга солиб, унинг амрини бажо келтиришга 
тайёрман.

Шоҳ деди:— Эй Бейдабо! Сен ҳамиша юксак ақ- 
линг, гўзал фазилатинг туфайли шоҳнинг амр-фармон- 
ларини бажо келтириб ном чиқазгансан. Мен сени ях- 
ши биламан. Сен бутун имконият ва қобилиятингни 
ишга солиб шундай бир китоб ёзки, унда ҳам жиддий 
ва ҳазил-мутойиба сўзлар, ҳам ҳикмат ва фалсафага 
оид фикрлар мужассамлашган бўлсин, аклли одамлар 
ундан ҳам ҳикмат дарси олсинлар, ҳам кулгидан ўзла- 
рини тўхтатолмасинлар.

Бейдабо бош эгиб деди: — Мен шоҳнинг амрини 
мақбул кўрдим, аммо бунинг учун маълум вақт берили- 
шини истайман. Шоҳ деди: — Қанча вақт керак? — 
Бейдабо деди: — Бир йил.

Шоҳ деди: — Эй Бейдабо! Майли, бир йил вақт бе- 
раман.

Сўнгра шоҳ Бейдабога китобни тамом қилгунига 
Қадар яхши тирикчилик кечириши учун шоҳона инъом- 
лар берилишини амр этди.

Бейдабо бир неча кун китобни нимадан бошлаш, 
Кай шаклда ёзиш, бобларга нима деб ном қўйиш усти- 
да бош қотирди. Сўнгра у ўз шогирдларини тўплаб 
Деди:

— Шоҳ менга шундай бир вазифа юкладики, менинг 
Кам, сизнинг ҳам, бутун мамлакатимизнинг ҳам 
шуҳрати шу вазифанинг бажарилишига боғликдир. 
Мана шу иш юзасидан мен сизларни чақиртирдим. Доб- 
шалим шоҳ ўзининг номига атаб бир китоб ёзишни топ- 
ширди. У ҳикмат хазинаси бўлиши керак. Энди ҳар би- 
Рингиз бу соҳага оид бирор нарса ёзиб менга беринг,

унда юксак акл ҳамда қобилиятингиз даражаси ўз аксй- 
ни топган бўлсин.

Улар шундай жавоб бердилар: — Эй ҳурматга ло- 
йиқ файласуф ва нозиқтаъб устоз! Сени донишманд, 
ақл-фаросатли, бенуқсон қилиб яратган оллоҳга қа- 
самёд қилиб айтамизки, ҳеч вақт бундай нарса бизнинг 
аклимизга келмаган эди. Сен бизнинг раҳнамомизсан, 
орамизда сендан салоҳиятли киши йўкдир. Сен биз- 
нинг шаън ва шуҳратимизсан, биз ўзимиз сенинг кў- 
магингга муҳтождирмиз. Лекин шунга қарамай, амринг- 
ни бажо келтиришга ҳаракат қиламиз.

Сўнгра Бейдабо шоҳнинг мақсадини, китобнинг қай 
тартибда ёзилиши ҳакида айтган гапларини уларга га- 
пириб берди.

Аммо улар шоҳ ёзишни буюрган бу китоб ҳақида 
бирор фикр айта олмадилар.

Шогирдларининг ожизлигини кўрган Бейдабо, бу 
ишни фақат кўп ўйлаб, чуқур мулоҳазалар юргизиб 
амалга ошириш мумкинлигига амин бўлди. У деди: — 
Мен ўйлаб қарасам, кема уни идора килувчи денгиз- 
чиларнинг кучи билангина ҳаракат этиши мумкин экан. 
Лекин шуни ҳам айтиб ўтайки, кема бутун масъулият- 
ни ўз усти1 а олган кема дарғасининг буйруғи билан- 
гина тўлқинларни ёриб денгизлар оша олади. Кемада 
денгизчилар кўп бўлиб, унга ҳаддан ортиқ кўп йўловчи 
тушган бўлса, уни ботиб кетишидан сақлаб қолиш мум- 
кин эмас.

У китобни ёзиш ҳақида узоқ ўйлади, бу нарса унинг 
хаёлидан нари кетмади. Ниҳоят, хилватга чекиниб ки- 
тобни ўзининг бир истеъдодли шогирди билан бирга- 
ликда ёзишга киришди. У бир талай қоғоз, ўзи ва шо- 
гирдига етадиган бир йиллик озуқа тўплаган эди... Улар 
бир хонага кириб, эшикни беркитиб олдилар. Бейдабо 
шогирдига айтиб турар, шогирди эса ёзиб борар ва ёз- 
ганини ўқиб эшиттирарди. Мазмун ҳамда шакл жи- 
ҳатидан яхши ва гўзал китоб ёзилгунига қадар улар шу 
зайлда ишладилар. Бейдабо китобни ўн бобга бўлди. 
уларнинг ҳар бири ўзича мустақил эди. Ҳар бобни ўқи- 
ган киши ўзи учун фойдали маълумот олсин деб, ҳар 
кайси бобда савол ва жавоб бор эди.'Бейдабо бу китоб- 
га «Калила ва Димна» деб ном қўйди. Китобда барча 
гаплар ваҳший хайвонлар, дарранда ва паррандалар ти- 
лида берилади. Тоинки, китоб шакл жиҳатидан содда, 
одамларга эрмак, мазмуни ақлли одамларга ибрат бўл-

син. Бу дунёда ҳам, у дунёда ҳам инсонга нима лозим 
бўлса, ҳаммасини улар бу китобда топа олсинлар, шоҳ- 
га тобе бўлиш ёки зарарли нарсалардан қочиб қутула 
олиш учун қандай тадбирлар фойдали эканлигини бун- 
дан ўргансинлар. Бейдабо бу китобни ҳам ташқи кўри- 
ниш, ҳам ички жиҳатдан бошқа ҳикматли китоблар 
шаклида ёзди. Шундай қилиб, ундаги ҳайвонлар эрмак, 
уларнинг сўзлари эса ҳикмат ва насиҳат бўлди.

Бейдабо бу ишни бошлар экан, китобнинг аввалида 
икки дўстни, уларнинг қандай қилиб дўстлашганлари 
ва бу мустаҳкам дўстликни бир хоин қандай қилиб буз- 
ганлигини тасвир этди.

У шогирдига нима айтса, шунигина ёзишни, ўзидан 
бир нарса қўшмасликни буюрди, чунки эҳтиётсиз би- 
рор сўз аралашиб қолса, унинг маъносига путур етка- 
зарди.

Бейдабо китобнинг жиддий ерларини қайд этиб ўтар 
эди. Шундай қилиб, ҳайвонлар тилидан айтилган, ҳик- 
матли сўзлар тўла бўлган бир китоб майдонга келди. 
Бейдабо ва унинг шогирди китобнинг ташқи кўриниши 
қандай бўлиши масаласини бир четга қўйиб, унинг маз- 
мунини ташкил этган ҳикматли насиҳатлар ва ибратли 
ўгитлар билан, машғул бўлдилар.

Жоҳил одамлар ўзлари ҳақида ёзилган бу китоб- 
нинг маъносини тушунмаслар, ҳайвонларнинг сўзлаш- 
ларига ҳайрон қолиб, уни ҳазил деб ўйларлар — кимки 
бу китобни яхши ўзлаштирмаса, ундаги сўзларнинг 
маъноси унинг учун қоронғи қолади. Бундай одамлар 
ушбу асарнинг мақсадини тушунмайдилар, ҳолбуки, 
файласуфнинг биринчи бобда олға сурган мақсади — 
ака-укаларнинг иноқлашувларини, уларнинг дўстлиги- 
ни қайси воситалар билан мустаҳкамлашни тасвир этиш- 
дан ва шахсий манфаати учун икки дўст орасига душ- 
манчилик соладиган разил одамлардан эҳтиёт бўлишга 
чақиришдан иборатдир.

Китоб ёзилиб, белгиланган муҳлат тамом бўлгач, 
Добшалим шоҳ Бейдабога одам юбориб, муддат туга- 
Ди, сен нима иш бажардинг, деб айтишни буюрди. Бей- 
Дабо шоҳга, мен берган ваъдамни бажардим. У ўз аъё- 
иу ашрофларини тўплаб, менга амр этсин, ўшаларнинг 
Ҳузурида китобимни ўқиб берайин, деб хабар юборди.

Добшалимнинг юборган одами унга бу хабарни ет- 
казганида у ниҳоятда севиниб кетди. Мамлакат фуқа- 
Росининг тўпланиши учун кун белгилади. Сўнгра Ҳин-

дистоннинг знг узок ерларигача жарчилар юбориб, ки- 
тобни эшитишга таклиф этди. Белгиланган кун халқ 
йиғилди. Подшоҳ ўзи ҳамда Бейдабо учун иккита тахт 
ясатди. Ҳамма ҳозир бўлгач, Бейдабо шоҳнинг кабул 
маросимларида донишмандлар киядиган ва қора жун- 
дан тўқилган либосини кийиб шоҳ қаршисига келди, 
ерга қадар эгилиб таъзим қилди ва бошини кўтармай 
турди.

Шоҳ унга деди: — Эй Бейдабо, бошингни кўтар! Бу 
кун мотам куни эмас, шод-хуррамлик кунидир.

Китоб ўқилар экан, шоҳ ундан ҳар бобнинг маъно- 
сини, унинг кўзлаган мақсадиии сўрар, у эса ҳар боб- 
нинг мақсад ва маъносини изоҳлаб берар эди. Шоҳ 
бундан янада севинар ва файласуфнинг истеъдодига 
таҳсин ўқир эди.

Шоҳ деди: — Эй Бейдабо! Сен орзу қилган нарсам- 
ни рўёбга чиқардинг, менинг истагим шу эди. Энди ти- 
ла, тилагингни берайин.

Бейдабо шоҳга бахт-саодат тилаб, деди:— Шоҳим. 
менга давлат керак эмас, бошқа либослардан ўз устим- 
даги кийимимни афзал кўраман. Лекин рухсат берил- 
ганлиги учун ўз илтимосимни шоҳга билдириб ўтсам.

Шоҳ деди: — Хўш, қандай илтимосинг бор? Сен ни- 
ма сўрасанг, биз бажо келтирамиз.

Бейдабо деди: — Шоҳдан сўрайдиган нарсам шуки, 
менинг китобимни оққа кўчиртириб, ота-боболарнинг 
асарлари каби уни ҳам эҳтиёт сақласалар. Мен бу ки- 
тоб ҳинд диёридан чиқиб кетмасин, унинг борлигидан 
хабардор бўлган эронликлар уни қўлга киритиб, йўқ 
қилиб юбормасинлар деб қўрқаман. Хуллас, бу китоб 
«Ҳикмат уйи», яъни китобхонадан ташқарига чиқма- 
син.

цьм>т91? сўнг шоҳ Бейдабонинг тгтогирдларини ча- 
қириб, уларга қимматли либослар ва бошқа инъомлар 
берди.

Бу китоб ҳақидаги хабар шоҳ Хусрав Ануширвонга 
етиб борди. Ануширвон эса илмни ва ибратли китоб- 
ларни жуда севар эди.

Шунинг учун у Барзуя ҳакимни Ҳиндистонга юбор- 
ди. Барзуя ҳам бутун ҳийла ва найрангларни ишга со- 
либ, китобни қўлга киритиб келди ва Эрон хазинасига 
топширди. Шундан кейингина Ануширвоннинг кўнгли 
жойига тушди.

ИБН МУҚАФФА тартиб этган 
КИТОБДАГИ МУҚАДДИМА

Абдулҳасан Абдулла ибн Муқаффа шундай нақл 
этади: худо ўз қудрати билан оламни яратди, инсон- 
ларни ақл-идрокда бошқа ҳайвонлардан афзал қилиб 
яратди. Чунки ақл саховат эшиклари ва саодат хази- 
наларининг калитидир. Бу дунёнинг нозу неъматлари- 
га эга бўлиш, у дунёнинг азобу уқубатларидан халос 
бўлиш ақл ва идрокка боғлиқдир. Истеъдод, ақл-идрок 
эса икки хилдир: бири — табиий, яъни онадан туғма 
бўлиб, иккинчиси — касбий, яъни тажриба воситаси би- 
лан эришиладиган. Инсонларда бўлган табиий истёъ- 
дод ёғочдаги ёниш хусусйятига ўхшайди: ёғочга ўт 
қўйилмаса ёнмайди, шунга ўхшаш табиий истеъдод, 
ақл ва камол ҳам тажриба бўлмаса, ўзини кўрсата ол- 
майди. Олимлар, тажриба инсон ақл-идрокини камолга 
етказади, деганлар.

Ҳар ким табиий ақл-идрокка эга бўлиб, илму ҳунар 
касб этишга интилса, бу дунёда ҳам ўз орзусига етади, 
у дунёда ҳам роҳат кўради... Билмоқ лозимдирки, ҳар 
ишнинг ўз сабаби, ҳар сабабнинг ўз сабабчиси ва ҳар 
сабабчининг ўз макон ва замони бордир. Умрнинг узун- 
лиги ва давлатнинг борлиги шуларга боғликдир. Бу ки- 
тобнинг Ҳиндистондан Форс мам^акатига келтирилиши- 
нинг сабаби шуки, оллоҳ таоло қудратли, саодатли Ану- 
ширвон Кисро ибн Қубодни ақл нуридан ва адолат ха- 
зинасидан баҳраманд этган, ишбилармон, фавқулодда 
ғайратли қилиб яратган. У ўзининг бу хислатлари соя- 
сида илм ўрганиб, турли соҳада шундай камолат дара- 
жасига етганки, ундан аввалги шоҳларнинг ҳеч бири 
бунга эришолмаган.

Кунлардан бир кун унинг қулоғига қуйидаги хабар 
етиб келди: ҳинд хазинасида парранда, даррандалар, 
ваҳший ҳайвонлар тилидан ёзилган бир китоб бор эмиш;

бу китоб саховат манбаи, илм-ҳикмат калити эмиш; у 
шоҳларга наф келтирганидек, халққа ҳам фойдали 
эмиш; бу китобнинг номи «Калила ва Димна» эмиш.

Ануширвони одил бу китобни қўлга киритиш ниятига 
тушди. У истеъдодли олим, фазил, форс ҳамда ҳинд 
тилларини яхши биладиган бир одам топишни ва бу 
муҳим ишни унга.топширишни амр этди

Анча ахтаришлардан сўнг юқорида айтилган хусуси- 
ятларга эга бўлган ва тиб илмида шуҳрат қозонган 
Барзуя отли ёш йигитни топдилар.

Ануширвон уни ёнига чақириб деди: — Кўп мулоҳа- 
залардан сўнг сенга жуда масъулиятли ва муҳим бир 
иш топшириш қарорига келдйк. Сенинг ақл-заковат, 
буюк истеъдод эгаси эканлигинг, ишбилармонлигинг, 
ғайратли ва иродали эканлигинг бизга маълумдир. 
Ҳиндистонда бир бебаҳо китоб бор, деб айтадилар. Биз 
ўша китобни келтириб, мамлакатимиздаги бошқа ҳинд 
китоблари қаторига қўйилишини истар эдик. Сафар 
тайёргарлигини кўриб, Ҳиндистонга азимат қил ва нима 
қилиб бўлса ҳам ўша китобни олиб кел. Сенга етарли 
даражада пул ва мол-давлат берамиз. Уларни лозим 
бўлган ерда керагича харжлайсан. У ерда кўпроқ қо- 
лишга тўғри келса, сенга яна пул керак бўлиб қолса, 
ёз, юборамиз. Сўнгра у  мунажжимларга йўлга чиқиш 
учун яхши кун ва соат белгилаб беришни буюрди. Бар- 
зуя белгиланган куни эллик хуржун динор олиб сафар- 
га чикди. Бутун қўшин, саркардалар ва давлат арбоб- 
лари уни кузатиб қолдилар. Барзуя ўз устига юклатил- 
ган вазифани бажариш иштиёқида йўл босар эди. У 
Ҳиндистонга етиб боргандан сўнг подшоҳнинг пойтах- 
тига келди ва ўша ерда истиқомат қила бошлади. У 
олимлар йиғилишига, аъён ва акобирлар мажлисига, 
фақир-фуқаро тўпланадиган ерларга борар, ҳар жойни 
кўрар, шоҳнинг яқин одамлари, шаҳарнинг мўътабар 
кишилари, олим ва файласўфлари ҳақида суриштириб, 
маълумот тўплар эди. У қаерга бормасин, ҳамма ерд& 
одамларга аралашиб юрар, ҳамма билан дўстлашиб ке- 
тар эди. У ҳаммага, мен бу ерга илм ўрганмоқ ва таҳсил 
олмоқ учун келганман, дер эди. Чуқур илми борлигига 
қарамай, ўзини содда тутар ва ўзини авом одамлардан 
деб таниттирар эди. Ниҳоят, у ахтаргДнини, истаган 
одамини топди. Бу одам ўз ақли, истеъдоди ва ҳушёрли- 
ги билан бошқалардан ажралиб турар эди. Барзуя у 
билан дўстлашди, унга шу қадар яхшиликлар қилдики,

охири ака-укадай бўлиб қолдилар. Оз вақт ичида Барзуя 
унинг хулқ-атворини ўрганиб, садоқатини синовдан ўт- 
казди. Сўнгра ўз-ўзига деди: «Агар сирим калитини унга 
бериб, кўнглим эшигини очсам, нонкўрлик қилмас, дўст- 
лик ва ўртоқлик ҳиссига хиёнат қилмас».

Вақт ўтиб, уларнинг орасидаги самимийлик анча 
мустаҳкамлангач, Барзуя унинг омонатга хиёнат қил- 
маслигига, сирни ҳеч кимга очмаслигига ишонди. Бир 
кун унга шундай деди: — Биродар, менинг бир сирим 
бор, уни ҳозирга қадар сендан яширар эдим, лекин би- 
лишимча, сен буни сезар эдинг, чунки донога бир ишо- 
ра кифоядир.

Ҳинд деди: — Тўғри айтасан, сен ўз мақсадингни 
яширишга қанчалик уринсанг ҳам, лекин мен баъзи бир 
аломатлардан уни пайқаб юрар эдим. Энди сен ўзинг 
сўз очиб қолдинг, мен айтиб бера қолай. Сен бизнинг 
вилоятнинг нафис ва қимматли бойлигини олиб бориб, 
ўз гйоҳинрнинг ҳикмат хазинасига қўймоқ учун келиб- 
сан, буни эса макр ва ҳийла билан амалга оширмоқ- 
чисан. Лекин мен сенинг сабру иродангга қойил қол- 
дим. Суҳбат вақтларида бирор сўз билан сирингни фош 
қилиб қўярсан, деб пойлаб юрдим. Лекин бундай 
бўлмади, матонатинг, эҳтиёткорлигинг сенга бўлган 
эътиқодимни оширди, дўстлик ва биродарлик ҳислари- 
ни кучайтирди. Чунки ҳеч бир зот бу қадар ирода ва 
ўзини тута билиш қобилиятига эга бўлмайди, бегона 
вилоятда, ахлоқ ва одатларини билмаган бир халқ 
орасида ҳеч ким ўзини сён каби тута олмайди.

Инсоннинг ақли саккиз нарсада намоён бўлади: би- 
ринчи — назокатли ва мулойим муомалада; иккинчи — 
ўзи ким эканлигини билиб, шунга риоя қилишда; учин- 
чи — одил шоҳларга итоат этиб, уларнинг орзу-истак- 
ларини амалга оширишда; тўртинчи — ўз сирларини 
дўстта билдириш-билдирмасликни билишда; бешинчи — 
ўзининг ва бошқаларнинг сирини саклашда; олтинчи — 
шоҳлар саройида -эҳтиёт бўлиб, ширин тил билан сарой 
одамларини қўлга ола билишда; еттинчи — тилини тийиб, 
ортиқча сўзламасликда; саккизинчи — мажлисларда жим 
ўтиришни одат қилиб, сўралмаган нарсаларни айтмас- 
лик ва пушаймонлик келтирадиган сўзларни тилга 
олишдан сақлаиишда.

Кимда бу саккиз хусусиятнинг ҳаммаси бор бўлса, 
У дўстларидан истаган нарсаларни ола билади ва ор- 
зусига ета олади. Бу хусусиятларнинг ҳаммаси сенда 3

бордир. Сеникг мен билан дўстлашишдан мақсадинг 
нима эканлиги ҳам маълум бўлди. Бундай фазилатлар- 
га эга бўлган одамнинг орзу ва истакларини рўёбга 
чиқармоқ мурувватли одамлар наздида хато ҳисоблан- 
маса-да, лекин сенинг хоҳишинг мени даҳшатга келтир- 
ди. Бу жуда буюк ва таҳликали бир ишдир.

Барзуя қараса, ҳинд унинг макр ва ҳийласини тушу- 
нибди. Унинг сўзларига эътироз билдирмасдан, жуда 
юмшоқ ва мулойимлик билан деди:— Мен бу сирни маъ- 
лум қилиш учун жуда кўп ҳозирликлар кўрдим, айтади- 
ганларнмни қисмларга бўлиб, унга сарлавҳалар қўй- 
дим, муқаддимаси ва хотимасини белгиладим, ундан 
бутоқ ва шохчалар ўстирдим. Шояд шу йўл билан бу 
саодат саҳросида мақсадимнинг жамолини қоплаган 
қўрқув пардасини отиб ташлаб, сенинг ҳурмат ва ёрда- 
минг соясида ватанга оқ юз. билан қайтсам. Лекин сен 
биргина ишора билан менинг бутун фикримни тушун- 
динг ва мени у зундан-узоқ, зериктирувчи тушунтиришдан 
халос этдинг. Ҳақиқатан ҳам мен сен билан мана шу 
мақсадимга етишиш умидида дўстлашган'эдим...

Ҳинд деди: — Ақлли одамлар учун дўстликдан азиз 
ҳеч нарса йўкдир. Дўстлик беғараз бўлмоғи керак. Ле- 
кин бутун тилсимларнинг калити сирни сақлай билиш- 
дадир. Учинчи одам билмаран сир ёйилмас, чунки учин- 
чи одам эшитган сир оғиздан оғизга ўтади ва бунинг 
олдини. олиш мумкин бўлмайди. Мен сенинг дўстлигинг- 
дан шу қадар хурсандманки, уни ҳеч бир нарсага ал- 
маштира олмайман. Лекин агар бйр одам бу ишдан 
хабсп топса, бизнинг биродарлигймиз биноси шўндай 
бузиладики, уни ҳёч қандай мол ва давлат билан тик- 
лаб бўлмайди. Бизнинг шоҳ жўда ҳушёр ’ва қаҳрли- 
дир, арзимас аарса учун ҳам оғир жазО беради. Буни 
бцл.иб қолса нима бўлади-а?

. Барзуя деди: — Дўстликнинг энг улуғ шарти сир сақ- 
лам :дир. Мегғ.гиг эса бу ншда сёйдан бошқа сирдошим 
йўчшир. Мен сенинг олйжаноблигингга, ақл ва закова- 
тинпд: ишонахган. Бу пшнпнг таҳликали 'эканини тушу- 
намағ?, лзкиг; орамиздаги дўстлик '.ҳақи, сен мени ўз ор- 
зумга етишдон махрум кслмассан, дёб умид қиламан. 
Билгйика, бу сирни ғ.-.ён .ҳсч кймга фош қилмайман. Ле- 
кш; сей ўз яқкн одамларингдан, ёру ошноларингдан 
к"мднр билиб.усолчб шоҳга айтиб қўяди, деб қўрқасан.

Мен кетаман, сен бу ерда қоласан, биздан бошқа ҳеч 
ким бу сирдан воқиф бўлмагач, сен роҳат-фароғатда 
ҳаёт кечирасан.

Ҳинд бир оз ўйлаб, кейин лозим бўлган китобларни 
Барзуяга бера бошлади. Барзуя зўр қўрқув ичида, эҳти- 
ётлик билан ишга киришиб, кечаю кундуз кўчириб ёзиб 
олиш билан машғул бўлди. Хуллас, у китобдан ва яна 
бўлак китоблардан нусха кўчирди. Сўнгра ишлари қан- 
дай эканлиги ҳақида Ануширвонга мактуб ёзиб юбор- 
ди.

Ануширвон мактубни ўқиб беҳад севинди. Фалак- 
нинг гардиши шодликни ғамга айлантирмасидан олдин 
Барзуяга мактуб ёзиб, тезда етиб келишини амр қилди. 
Хатда ҳушёр бўлиш, ҳеч нарсадан қўрқмаслик, китобни 
яхши сақлаш, тўплаган нарсаларини олиб қайтишда эҳ- 
тиёт бўлиш зарурлигини уқтириб ўтди. Сўнгра мактубга 
муҳр босиб, қосидга — чопарга бердилар. Мактубнинг 
душман қўлига тушмаслиги у.чун қосидга, яширин йўл- 
лар билан бор, ҳеч кимнинг кўзига кўринма деб тайин- 
ладилар.

Мактуб Барзуя қўлига теккач, у дарҳол йўлга тушиб, 
Ануширвон саройига етиб келди. Унинг келганини шоҳ- 
га хабар қилдилар. Ануширвон ўша замоноқ Барзуяни 
ўз ҳузурига таклиф этди. Барзуя ичкари кириб бош эгиб 
таъзим қилди. Шоҳ унинг чеҳрасидан ҳорғинлигини, 
ташвиш тортганлигини, ҳамон ҳаяжондан қутулмаган- 
лигини уқиб, ачинган ҳолда деди: — Ўзингни қўлга ол, 
эй бахтиёр инсон! Сен улуғ иш қилдинг, бизнинг чексиз 
миннатдорчилигимиз ва бениҳоя ҳурматимизга сазовор 
бўлдинг. Бор, бир ҳафта дам ол. Кейин келасан, нима 
керак бўлса, ҳаммасини бажо келтиришни амр этаман.

Етти кун ўтгач,Ануширвон аъён-ашрофини чақир- 
тирди. Сарой аҳллари тўплангандан сўнг Барзуяни ча- 
қиртириб, китобни ўқишни буюрди. Барзуя ўқиган сари 
ўтирганларнинг таажжуби ортар, китобнинг гўзаллигига 
ҳайрон қолар эдилар. Уқиш тугагандан кейин улар Бар- 
зуяни олқишлаб, бу ишда муваффақият қозонгани учун 
тангрига шукур этдилар.

Ануширвон хазиналар эшигини очишни амр этди. У 
хазиналардаги пул ва жавоҳирлардан Барзуя тортинмай 
истаганича олиши мумкинлигини айтди. Барзуя подшоҳ- 
га таъзим қилиб деди: — Подшоҳнинг марҳамати ва му- 
ҳаббати мен учун ҳамма нарсадан қимматлидир. Қандай 
мол-давлат, қандай бойлик шоҳаншоҳнинг менга кўр-

сатган навозишига арзийди? Менга шоҳнинг саломат- 
лигидан бошқа ҳеч нарса керак эмас. Лекин зоти олий- 
нинг таклифи ерда қолмасин деб, шоҳаншоҳ ҳузурига 
келганда кийиладиган ва Хузистон кимхобидан тикил- 
ган шоҳона маросим либосидан олайин.— Яна Барзуя 
сўзини давом эттириб деди: — Менга топширилган вази- 
фани бажаришда дуч келган қийинчиликлар, хавф-ҳатар 
ва изтироблар кутилгандан оз бўлди. Бандаларда са- 
доқат билан хизмат қилмокдан бошқа орзу йўкдир. Ва- 
зифанинг яхши бажарилиши, муваффақиятлар ёлғиз 
шоҳнинг бахт-саодати ва толеи соясида содир бўлади. 
Бу ерда бўлмаган пайтимда сенинг оиламга кўрсатган 
меҳрибонлигингга нисбатан қилган хизматим ҳечдир. 
Лекин мен ўзим учун шоҳнинг лутфи карами олдида 
кичкина саналган бир нарсани истардим. Агар шоҳ шу 
истагимни бажарса, мени ҳам бу дунё, хам у дунёда 
рози қилган бўларди ва бахтиёр шоҳнинг номи ҳамиша 
яхшилик билан ёдланадиган бўларди.

Ануширвон деди: — Сен менинг шоҳлигимга шерик 
бўлмоқни истаган такдирингда ҳам тилагинг кабул бў- 
лур. Нимаики хоҳласанг, очик айт!

Барзуя деди: — Шоҳ агар маслаҳат кўрса, Бузурж- 
меҳр бу китобга менинг ҳакимда махсус бир фаел ило- 
ва этсин ва унда менинг ким эканлигим, асл-насабим, 
санъатим, кайси дин ва мазҳабдалигимни ёзсин. Шоҳ 
бу ҳақда амр берса, менга қилган яхшиликлари киши- 
лар хотирасида абадий сакданиб қолар, менинг шоҳга 
қилган хизматим унутилмаган бўларди.

Бу сўзларни эшитиб, Ануширвон ва унинг атрофида- 
гилар ҳайрон қолдйлар. Барзуянинг ўткир ақл ва истеъ- 
дод эгаси эканлигини эътироф этиб, ҳаммалари, унинг 
бундай хоҳиш билдиришига ҳақи бор, деган карорга 
келдилар.

Ануширвоннинг амри билан Бузуржмеҳрни чақир- 
дилар. У етиб келгач, Ануширвон шундай деди: — Сен 
Барзуянинг қанчалик содиқ ва фидокор эканлигини, 
бизнинг амримизни бажо келтириш учун ўз бошини на- 
кадар катта таҳлика остига қўйганини, қандай изтироб- 
лар чекканлигини биласан. Биз Барзуя хизматлари эва- 
зига истаганича мол-дунё олишни таклиф этган эдик. 
Лекин у буни рад этиб, хазинадан ҳеч нарса олмади. 
Сенинг бу китобга Барзуя ҳакида махсус боб илова 
қилиб, унинг таржимаи ҳолини ёзишингни илтимос қил- 
ди. Биз ҳам шунга рози бўлдик. Энди сенга шундай бир

боб ёзишни ва у тамом бўлгач, жамоатни йиғиб ўқиб 
беришингни топшираман. Лекин шундай қилиб ёзгин- 
ки, сенинг нималарга қодир эканлигингни мамлакатнинг 
барча катта-кичиги билсин.

Барзуя шоҳнинг буйруғини эшитгач, таъзим этиб та- 
шаккур билдирди.

Бузуржмеҳр ушбу бобни ёзиб, уни гўзал ибора ва 
ҳикматли сўзлар билан безади ва шоҳ тайин қилган 
куни Барзуя ва мамлакат аҳолиси олдида ўқиб берди. 
Подшо ва йиғилганларнинг ҳаммаси Бузуржмеҳрнинг 
услуби ва маҳоратига қойил қолдилар. Подшо кизмат 
ҳақи эвазига Бузуржмеҳрга олтин, кумуш, қимматбаҳо 
жавоҳирлар ва зарварақ тўн таклиф қилди, лекин Бу- 
зуржмеҳр тўндан бошқа ҳеч нарса олмади.

Сўнгра Барзуя Ануширвоннинг қўлини ўпиб деди: — 
Оллоҳ шоҳимнинг умрини узун, бахтини порлоқ қилсин, 
бу дунёда ҳам, у дунёда ҳам фароғат кўрсин. Подшоҳ- 
нинг бу илтифоти унинг нақадар марҳаматли эканлиги- 
ни яна бир карра бутун дунёга намойиш қилди, унинг 
шуҳратини оширди ва мен бандасини беҳад мамнун 
этди. Китобхонлар бу бобни ўқир эканлар, унинг нима 
учун ёзилганини тушуниб, энг фазилатли иш одил шоҳ- 
ларга хизмат этиш эканлигини, инсонларнинг энг ша- 
рафлиси давр подшоҳи топонидан тақдирланиб, ўзига 
яраша мавқега эришган кимсалар эканлигини англаб 
оладилар...

БУЗУРЖМЕҲР БУХТЕКОНИНГ 
«КАЛИЛА ВА ДИМНА» КИТОБИГА 

ЁЗГАН МУҚАДДИМАСИ

Насихат, ҳикмат ва масаллар мажмуасидан иборат 
бўлган бу «Калила ва Димна» китоби ҳинд бараҳман- 
лари ва олимлари томонидан ёзилгандир. Ҳар бир халқ- 
нинг олим ва файласуфлари қандай воситалар билан 
бўлмасин, ўз орзу ва истакларини амалга оширмоқ, мав- 
жуд тартибни интизомга солмоқучун ҳамиша фикр юрит- 
ганлар, ҳар хил тадбирлар ила иш кўрмоқчи бўлган- 
лар, бу ҳақда ҳар хйл асарлар ёзмоққа интилганлар. 
Шулардан бири қушларнинг ва ёввойи, йиртқич ҳайвон- 
ларнинг тилидан ёзилган, гоят чуқур маъноли, нафис 
рамз ва муаммоларга тўла ушбу китобдир. Олимлар бу 
йўлни танлаб зўр имтиёзга эга бўлганлар: аввало, бу 
билан улар хоҳлаган сўзларини айтиб, ҳар бир бобни 
орзу қилганлари даражада безаш имкониятига эга бўл- 
дилар. Бунинг устига, улар шу йўл билан насиҳат, ҳик- 
мат, латифа ва ҳазил-мутойиба' жавоҳирларини бир- 
бирига қўшганлар, токи доно одамлар бу китобни му- 
толаа қилиб, фойдалансинлар, нодон одамлар эса, уни 
афсона деб ўқисинлар.

Ёш шогирдлар эса, саводли бўлмоқ, илм орттирмоқ, 
нақл айтмоқ мақсадида бу китобда ёзилганларни осон- 
лик билан ёддарида сақлаб қолгусидурлар. Каттд бў- 
либ, ақл ва тажриба эгаси бўлганларида, ёдлаб олган 
ва эсда сақлаб қолган нақллар устида фикр юритиб, 
уларни тушунганларида диллари нақадар фойдали ҳик- 
матлар билан тўлганлигини кўрадилар ва ўзлари кут- 
Маган улкан бойликка, битмас-туганмас хазинага эга 
бўлганларини биладилар. Ёшларнинг хурсандлиги катта 
бўлганда отасидан мерос бўлиб қолган хазинани топ- 
ган ва шу туфайли умрининг охирига қадар қийинчи- 
лик кўрмасдан яшай олишини билган одамнинг севин- 
чига ўхшайди.

Бу китобни ўқиганда унинг нима учун ёзилганлиги 
ва қандай мақсадларни кўзда тутганлигини тушуниш 
керак. Акс ҳодда, одам бу китобдан фойда ололмайди, 
унинг бойликларидан бебаҳра қолади. Бу китобни тушу- 
нишнинг биринчи шарти уни тўғри ва диққат билан 
ўқий билишдир. Зотан, бир нарсани диққат билан 
ўқимасдан туриб, унинг маъносини тушунмоқ мумкин 
бўладими, ахир? Ўқишни яхши биладиган одам бу китоб- 
ни ўйлаб ўқиши ва унинг маъносини чақишга шошил- 
маслиги лозим, чунки унинг маъносини одам чуқур 
ўйлаб, қийинчилик билан чақади.

Накл қилибдурларки, бир киши саҳрода хазина то- 
пиб олибди ва ўз-ўзига: «Агар бу хазинани бир ўзим 
ташисам, кўп вақтим кетади, ўзим қийналиб қоламан. 
Яхшиси бир неча хизматкор топиб, бир неча уловни 

• кира қилиб, оз муддат ичида хазинанинг ҳаммасини 
уйга ташиб олай», дебди. У худди шундай қилибди 
ҳам. Ўзи хазинанинг тепасида қолиб, лаъл ва жавоҳир- 
лар юкланган уловларни уйига юборади. Лекин юкни 
олиб кетаётган ҳийлакор одамлар бойликларни у ки- 
шининг уйига эмас, ўз уйларига олиб боришни мақсадга 
мувофиқ деб биладилар. У нодон киши эса ўз манзи- 
лига келганида пушаймонликдан бошқа нарса топ- 
майди.

Яна шундай ҳақиқатни билиш лозимки, фойда ки- 
тобни ёдлашда эмас, уни тушуна билишдадир. Кимки 
билмаган ишга ёпишса, унинг аҳволи сўзни ёдлаб олган, 
лекин маъносини тушунмаган одамнннг аҳволига ўх- 
шайди.

Ҳикоят. Ҳикоя қилибдурларким, бир одам арабча 
ўрганишни ҳавас қилиб, саводли дўстларининг биридан 
олтин тахта устига бир неча арабча сўзни ёзиб беришни 
илтимос қилибди. Дўсти ҳам илтимосни бажарибди. 
У одам араб сўзлари ёзилган олтин тахтани уйига олиб 
боради ва унга ҳар замон-ҳар замонда қараб қўйиб, 
ниҳоят, энди у араб тилини жуда яхши билиб олдим, 
деган фикрга келади. Бир кун мажлисда арабча сўз- 
ламоқчи бўлади-да, миси чиқади. Мажлисда бўлган- 
лардан бири унинг хатосини юзига солиб, кулади, У 
одам бундан ғазабланиб: «Мендан хато топа олмайсан, 
олтин тахтада шундай ёзилган»,— деб жавоб беради...

Инсонлар илмни эгаллаб олишлари, унинг маъно- 
сига чукур тушунишлари керак, чунки илм нариги дунё- 
га олиб бориладиган энг катта совғадир, бу дунёда эса

билимли бўлмасдан яшаш қийиндир. Қуёшнинг жамо- 
ли ер юзини ёритганлиги ва ҳаётга абадий умр бағиш- 
лагани каби, илм ҳэм қалбларни нур билан ёритади. 
Тажрибанинг шифобахш дори-дармонлари одамларни 
оғир жаҳолат касаллигидан халос этади. Яхши ишлар 
илмга ярашадиган безакдир. БилИм дарахтининг ме- 
васи — одамларга хайрихоҳлик ва бошқаларни ранжит- 
масликдир. Илмли бўлиб, унга амал қилмаганлар, била 
туриб таҳлйкали йўлдан қайтмаган ва йўлда қароқ- 
чиларга учраб, бор-йўғидан ажралган одамларга ўхшай- 
дилар: ўзига ёқмайдиган овқатнинг зарарли эканлиги- 
ни била туриб, ундан бош тортмайдиган, натйжада, 
ҳалок бўладиган касал одамларга ўхшайдилар. Хуллас, 
ишининг ёмон эканлигини била туриб нафсини тиёлма- 
ган одам азоб-уқубат оловига йўлиқади. Масалан: бири 
кўр, бири соғ икки одам ўрага йиқилиб яраланса, фа- 
росатли одамлар кўзи соғ одамнй айблайдилар, кўзи 
ожиз кишининг ишини узрли деб биладилар.

Билимли бўлиш ҳар нарсадан олдин инсонга ўз ҳур- 
матини оширмоқ ва иззатини сақламоқ учун керакдир. 
Илм бошқаларга ўргатиш учунгина қўлга киритилса, 
одам ундан бирон фойда кўрмаса, у, сувидан ҳамма 
фойдаланадиган, лекин бундан ўзи бебаҳра бўлган бу- 
лоққа ўхшайди.

Икки нарсадан, яъни илм ва мол-дунёдан одам аввал 
ўзи фойдаланиб, сўнгра бошқаларга улашиб бериши ке- 
рак. Яхши натижа берган тажрибаларни одам аввал 
ўзига, сўнгра бошқаларга татбиқ этиши лозим, яъни одам 
аввал ўзини, шундан кейин бошқаларни даволаши керак.

Кимки бу сўздарнинг маъносига етмаса ва уларни 
бекорчи деб ҳисобласа, беақл кўрга ўхшайди. Ақлли 
одам қиладиган ишининг охири нима билан ва қандай 
тугашини олдиндан кўз ўнгига келтириши керак — қа- 
ерга боришини йўлга чиқишдан олдин билиши керак. 
Акс ҳолда у йўлнинг ярмида сарсон бўлиб қолади, фа- 
локатдан бошқа нарсага йўлиқмайди. Аждодларининг 
ҳаётидан ибрат дарси олиб, уларнинг тажрибасидан 
фойдаланган одам ақлли ҳисобланади. Ўзбилармон одам 
ҳамиша машаққат ичида яшайди. Зиёнли ҳар нар- 
сада бир фойда бор деб айтадилар, энг яхшиси, бошқа- 
ларнинг кўрган зиёнларини назарда тутиб, уларнинг 
фойдали тажрибаларидан истифода этишдир. Бу йўл- 
дан бормаган одамлар кундан-кунга муваффақиятсиз- 
ликка учрайдилар ва ниҳоят, тажрибадан сабоқ олиб,

тўғри йўлга тушиб олгунларига қадар ўлим вақти ке- 
либ қолади. Кимки фурсатни қўлдан берса, ҳаракат 
қилиб бир ишни амалга ошириш ўрнига танбаллик қил- 
са, тўғрилиги шубҳали ё ёлғон хабарларни тўғри деб 
ҳисоблаб, уларни бошқаларга гапириб юрса, ёлғончи- 
нинг тилёғламалигига ишонса, ўз тарафдорларини фит- 
начи одамларнинг сўзларига инониб ранжитса, масъул 
вазифаларни ақлли одамларга топширмаса, ундай ки- 
шининг яшашга ҳақи йўқдир.

Ақлли одамлар тубан ва ярамас муҳитга тушиб қол- 
салар, тезда ундан қутулишга ҳаракат қилишлари ке- 
рак. Кимки кўр-кўрона номаълум йўлга чиқса, халқ- 
нинг кетаётган тўғри йўлидан узоклашади ва қанча 
кўй юрса, шунча кўп адашади. Агар бир одамнинг кў- 
зига тикан кирса ва у бу тиканни чиқариб олмасдан, 
уни аҳамиятсиз бир нарса ҳисоблаб, кўзини ишқай бош- 
ласа, мутлйқ кўр бўлади. Ақлли одам кўпнинг раъйи 
билан ҳисоблашиб, унга ишониши керак, лекин шу би- 
лан бирга ақл ва тажрибанинг сўзларига ҳам қулоқ 
осиши керак. Хуллас, хатоларга йўл бермаслик керак. 
Ақлли одам ўзига раво кўрмаганни ўзгага ҳам раво 
кўрмаслиги керак. Чунки ҳар бир ишнинг ўз мукофоти 
бор, муддат етганда албатта оқибати маълум бўлади.

Бу китобни ўқиган одамлар ҳар нарсадан олдин 
унинг мағзини чақиб, унга оройиш берган истиоралар- 
ни, рамзли ва муаммоли сўзларни тушуниб олишларй 
керак.

Ибн Муқаффа бу муқаддимага илова қилиб айтади- 
ки, мен бу китобнинг ҳинд тилидан паҳлавийга қилин- 
ган таржимасини кўрдим ва Ироқ, Шом, Ҳижоз аҳли 
ҳам ундан фойдалансиилар, деб уни она тиллари бўл- 
ган арабчага таржима қилишни хоҳладим. Мен бу ки- 
тобни мумки"н қадар аслига тўғри ва ойдин таржима 
қилишга ҳаракат қилдим, токи Китобхонлар ва талаба- 
лар ундан осонлик билан фойдалана олсинлар.

*Н—— ^

БАРЗУЯ ҚЛКИМ ҲАҚИДАГИ БОБ

Форс ҳакимларининг бузруги Барзуя шундай нақл 
қилади: «Менинг отам қўшин бошлиқларидан, 'онам эса 
Зардўшт уламолари хонадонидан эди. Оллоҳнинг мен- 
га бахш этган илк неъмати ота-онамнинг м уҳаббат  
бўлди. Улар менинг ҳақимда қайғурар, бошқа фарзанд- 
ларидан кўпроқ севар, менинг тарбиям билан махсус 
шугулланар, ейиш-ичишимга алоҳида эътибор берар 
эдилар. Етти ёшга етганимда тиб илмини ўрганиш учун 
мени мактабга бердилар. Бу илмнинг фойдали эканли- 
гини англаб, уни зўр эҳтирос билан ўргана бошладим. 
Кейин бу ҳунарда шуҳрат қозониб, касалларни даво- 
лай бошладим. Шу билан бирга ҳамма одамлар сингари 
мен ҳам тўрт нарсани орзу қила бошладим: мол тўпла- 
моқ, кайф сурмоқ, бошқаларнинг ҳурматига сазовор 
бўлмоқ ва абадий шуҳрат қозонмоқ. Шуни айтиш ке- 
ракки, тиб илмининг бутун дунёда зўр ҳурмати бордир. 
Тиб китобларида: «Табибларнинг энг фюзили бемор- 
ларни пулсиз муолижа этувчилардир, бу йўл билан 
улар ҳам бу дунёнинг, ҳам нариги дунёнинг неъматла- 
ридан баҳраманд бўладилар», деб ёзилган. Деҳқоннинг 
уруғ сепишдан мақсади ердан ғалла ундириб, ўз ризқ- 
рўзини топишдир. Ҳайвонларнинг ем-хашаги бўлган ўт 

■ ўз-ўзидан ўсаверади.
Хуллас, қаерда соғайишига умиди бўлган касал одам- 

ни эшитсам, бориб уни муолижа эта бошладим. Бир оз- 
дан кейин тенгқурларимнинг мол ва давлати меникидан 
зиёд эканини кўрдим. Нафсим устун келиб, мол-дунё 
тўпламоқ ҳавасига тушдим. Тўғри йўлдан озишимга 
сал қолди. Ўз-ўзимга дедим: «Эй нафс, сен фойда би- 
лан зарар орасидаги фарқни кўрмаяпсан. Ақлли одам 
азияти кўп, фойдаси кам бўлган нарсани орзу қилади-

ми? Агар сен яхши от қолдириб кетиш фикрида бўл- 
санг, бу фоний дунёда очкўз ва хасис бўлма. Нотўғри 
фикрлардан кайт, савоб орттиришга ҳаракат қил. Одам- 
нинг ҳаёти бир-бирига зид бўлган тўрт унсурнинг қо- 
ришмасидан иборат, худди йигирилган ипга ўхшайди, 
унинг узоқ вақт узилмасдан тура олишига ишонч йўқ.

Одам баданининг аъзолари бир мих билан қоқилган 
олтин бутга ўхшайди. Мих суғуриб олинса, бут бўлак- 
ларга бўлиниб кетгандек, одамнинг бадани ҳам яшаш 
қобилиятини йўқотиб.парчаланиб кетади. Қариндош- 
уруғларинг, дўст-ошноларинг билан кўпда мағрурлан- 
ма ва улар билан бирга бўлишни ортиқча ҳавас қилма. 
Ҳамиша уларнинг севинчлари қайғуларидан оз, ғамла- 
ри эса шодликларидан кўп бўлади. Бу ғам ва ғусса ус- 
тига яна ҳижрон дарди ва айрилиқ алами ҳам инсонга 
ҳамроҳдир. Баъзан шундай ҳам бўладики, бири ўз 
оиласини боқиш, хотини ва болаларини таъмин қилиш 
учун мол йиғиб, бойлик тўплашга мажбур бўлади ва бу 
йўлда ўзини қурбон қилади. Бундай одам оловга таш- 
ланган хушбўй уд ёғочига ўхшайди, унинг ҳидидан 
бошқалар фойдаланади, ўзи эса ёниб кул бўлади.

Яна ўз-ўзимга дедим: «Сен беморларни муолижа 
қилишдан қолма, жамоат ҳакимнинг қадрини 'билмай- 
ди, деган гапларга кулоқ солма. Агар бирор одамни 
ўлим чангалидан қутқариб олишга муваффақ бўла ол- 
санг, бунинг савоби ҳар нарсадан кўп эканлигини на- 
зарга ол.

Узоқ давом этган оғир касаллик туфайли бола-ча- 
қаси билан ош-нонга муҳтож бўлиб қолган бир одамни 
муолижа этиш ва унинг саломатлигини қайтариб бе- 
риш канчалик савоб иш эканлигини ким эътироф эт- 
майди?»

Ўз нафсим билан олишиб, ўзимни яна тўгри йўлга 
сола билдим. Ҳеч нарса олмасдан сидқидил билан бе- 
морларни даволай бошладим, узоқ муддат шу иш билан 
машғул бўлдим. Бу хизматим эвазига ризки рўз дарво- 
залари қаршимда очила берди. Шоҳлар менга бирин- 
кетин сарполар инъом қила бошладилар, хазина дарво- 
засини очиб кўйдилар. Ҳиндистон сафаридан аввал 
Ҳам, кейин ҳам кам бўлмадим. Бойликда, шону шавкат- 
да ўз тенгдошларимдан ўзиб хам кетдим.

Кунлардан бир кун мен тиб илмининг муваффақият- 
лари ва натижалари ҳақида, берадиган фойда ва сама- 
ралари борасида фикр юрита бошладим. Натижада,

тиб илми соғлиқни абадий сақлай олмайди, ҳеч бўл- 
маса бирор касалликни тамомила йўқотиб, уни қайтиб 
келмайдиган қила олмайди, деган хулосага келдим. Бас, 
шундай экан, ақлли одам тиб илмини шифо бахш этув- 
чи илм деб ҳисоблай оладими? Шунда савоб ишлар қи- 
либ охиратни ўйлаш менга зарурроқ кўрина бошлади. 
Айтишларига кўра, охиратни ўйлаш ҳар қандай касал- 
ликни бир йўла йўқотади, йўқотганда ҳам қайтиб кел- 
майдиган қилиб йўқотади.

Мен мана шуларнинг ҳаммасини ўйлаб чиққандан 
сўнг. тиб илмидан қўл тортиб, илоҳиёт билан машғул 
бўла бошладим. Тўғриси, мен энди аввалию охири кў- 
ринмайдиган бир йўлга тушдим. Йўл қоронғи ва хатар- 
ли эди. На бир йўл билувчи одам бор эди, на бир йўл 
ёритувчи машъал. Тиб китобларида ҳам бу ҳақда бир 
нарса дейилмаган эдики, ўшанга суяниб шак ва шубҳа- 
дан, ҳайрат ва тарадцуддан қутулсам. Турли халқлар- 
нинг дини орасида ҳам катта фарқ ва зиддият бор эди. 
Уларнинг орасида холиқ ва махлуқ — яратувчи ва яра- 
тилувчининг келиб чиқиши, дунёнинг охири ҳақида 
катта-катта тортишувлар бўларди, уларнинг ҳар бири- 
си ўзи айтган сўзларни тўғри, мухолифнинг айтганини 
нотўғри деб биларди.

Шундай ўйлэр билан шак ва шубҳа саҳросида гоҳ 
олдинга кетар, гоҳ орқага чекинардим, тепалар ошиб 
водийларни босиб ўтардим, лекин на мақсадга олиб 
борадиган ва на ҳақиқатга эриштирадиган тўғри бир 
йўл топа билардим. Ниҳоят, бутун дин олимлари билан 
кўришиб, уларнинг эътиқодларини ўрганиб, юрагимга 
мос тўғри бир тариқат топишга аҳд қилдим. Бутун дин- 
мазҳаблар билан чуқур танишиб чикдим, қарасам, ҳар 
тоифа ўз динининг устунлигидан лоф уради, бошқалар- 
никини эса ёмонлайди. Мен улардан биронтасига ҳам 
эргашмадим, ўз дардимга дармон тополмадим. Улар- 
нинг ҳаммаси бемаъни-бебурд эканлиги менга ойдин 
бўлди. Аклли одам уларнинг сўзларидан ҳеч бирисини 
қабул эта олмас эди.

Ўз-ўзимга дедим: «Агар мен бундай мулоҳазалар- 
дан сўнг бу динлардан бирини қабул этсам, қуйидаги 
ҳикоятда баён этилган нодон ўғри аҳволига тушиб қо- 
ламан».

Ўғри ҳикояси: Дейдиларки, бир ўғри ўз ҳамроҳлари 
билан бир бой одамнинг уйига ўғриликка тушади. Уй 
эгаси оёқ товушидан уйғониб кетади ва томда ўғри бор-

лигини сезади. Хотинини аста уйғотиб, унга аҳволни 
тушунтиради ва дейди: — Мен ўзимни ухлаганга солиб 
ёгаман, сен баланд товуш билан менДан бунчалик 
мол-дунёни кандай қилиб топганлигимни сўрагин. Мен 
жавоб беришни истамасам, сен қаттиқ туриб жавоб 
беришни талаб қил. Хотини эри айтганидек савол 
берди. Эри деди: — Эй хотин, мени тинч қўй, бунақа 
саволлар беравериб бошимни қотирма. Тўғрисини ай- 
тадиган бўлсам, одамлар эшитиб қоладилар, деб қўрқа- 
ман, биз беобрў бўламиз, жамоат биздан юз ўгиради.

Хотин унй қўярда-қўймай, айтиб беришни сўрай- 
верди.

Эри деди: — Сенинг сўрашингнинг сабаби нима? 
Эрнинг яширин сири билан хотиннинг нима иши бор?

Хотин деди: — Билгим келяпти.
Эри деди: — Бу мол-дунё ўғрилик билан топилган. 

Мен бир вақтлар абжир ўғри эдим. Ойдин кечаларда 
давлатманд одамларнинг деворлари тагига келиб аф- 
сун ўқирдим-да, ой нури тушиб турган уйнинг томига 
чиқиб, етти марта «Шолем, шолем», деб ой шуъласи ус- 
тига ўтириб, уйнинг ўртасига ҳеч қийналмасдан сакраб 
тушардим. У ерда ҳам етти марта «Шолем, шолем», 
дейишим билан уйдаги бор пул ва қимматбаҳо буюм- 
ларнинг ҳаммаси олдимда йигилиб қоларди. Кучим ет- 
ганича кўтариб, яна етти мартаба «Шолем, шолем», дея 
ой шуъласига сувора бўлиб, дарчадан чиқиб кетардим. 
Мана шу афсун туфайли ҳеч ким мени кўрмас ва мен- 
дан бэдгумбн ҳам бўлмас эди. Секин-аста мана шу бой- 
ликларни қўлга киритдим. Бу сўзни ҳеч кимга ўргата 
кўрма.

Ўғрилар буни эшитиб, афсун ўрганиб олганликлари 
учун жуда қувондилар. Бир оз пайт пойлаб ётдилар-да, 
уй эгаларининг ухлаганлйкларига ишонч ҳосил қилгач, 
ўғрибоши етти мартта «Шолем, шолем» деди, лекин оё- 
ғини дарчага қўйиши билан ерга қулаб тушди. Уй эгаси 
дарҳол ўрнидан туриб тўқмоқ билан ўғрининг бошига 
туширди. Кейин у: «Мен азиз умримни сарф қилиб топ- 
ган давлатимни осонликча олиб кетаман деб ўйладинг- 
ми? Сен кимсан? Айтмасанг, ҳозир ўлдираман», — 
деди.

Ўғри деди: «Мен сендек тилёглама одамнинг сўзига 
алданиб тўрга илинган лақма ва нодон одамман».

Хуллас, лақма бўлганим учун ҳақиқатни топа олма- 
дим ва ўз-ўзимга дедим: «Авлод-аждодимнинг динида

қолио. кўр-кўрона унга риоя этсам, мен фақат ажлоди 
жодугар бўлгани учун ўзини ҳақли хисобдаган жоду- 
гарга ўхшаб коламан. Агар янгидан дин ахтаришни 
бошлай десам, умр егмайди деб кўрқаман, чунки ўли- 
мим яқинлашиб колган. Тараддуд ичида яшайдиган 
бўлсам, фурсатни қўлдан бериб, ҳеч бир савоб иш қила 
олмай, бу дунёдан ўтиб кетаман. Шунинг учун мен бар- 
ча динлардан воз кечиб, ҳар нарсадан устун ҳисоблан- 
ган хайрли ишлар билан машғул бўлишга, ақлга сиға- 
диган ишлар билан шуғулланишга ахд қилдим.

Шундан бери мен жониворларни уриш, ўлдириш- 
дан, одамларни ранжитиш, таҳқир этишдан, уларга 
хиёнат қилишдан воз кечдим, ёлғон сўзлаш, бўҳтон, 
ғийбатдан тилимни тийдим; халққа озор бериш ва дунё 
молига ҳирс қўйишдан, найрангбозлик ва жодуғарлик 
каби нолойиқ ишлардан чекиндим. Ёмонлардан қоч- 
дим, яхшиларга қўшилдим. Тўғрилик ва тозаликка дўст 
бўлдим. Чунки дунёда тўғриликдан яхши дўст бўлмай- 
ди. Тўғрилик билан ҳар нарсага эришса бўлади. Бу 
шундай давлатки, улашганинг билан озаймайди, харж- 
лаганинг билан камаймайди. Тўғри одам подшоҳдан 
ҳам қўрқмайди, ўт, сув, ваҳший ҳайвонлар ва бошқа 
зарарли нарсалар ҳам унга зиён етказа олмайди. Ким- 
ки тўғри йўлдан четга чиқиб, давлат орттириш билан 
шуғулланса, ўз умрини ёмон ишларга сарф этса, у 
одамнинг бошига қуйидаги ҳикояда зикр этилган савдо- 
гарнинг бошига тушган иш тушади».

Савдогар ҳикояси: Дейдиларки, бир савдогарнинг 
қимматбаҳо тошлари (жавоҳирлари) кўп экан. Уларни 
тешиш учун савдогар кунига юз динор ҳақ тўлайман 
деб бир одамни бошлаб келади. У ода& уйга келиб иш 
бошламоқчи бўлиб турганда, бурчакдаги ажойиб бир 
чангни кўриб қолади. У диққат билан чанггг қараб тур- 
ганида савдогар ундан: — Чалишни биласанми? — деб 
сўрайди. Хизматкори: — Билганда қандай, — деб жа- 
воб беради. Хизматкор чанг чалишни ғоят яхши билар 
эди. Савдогар: — Чал! — дёб буюради. Хизматкор чанг- 
ни олиб ҳазин ва дилрабо бир куйни чала бошлайди, 
ширали бир овоз билан ашула айтади. Савдогар уни зўр 
завқ билан тинглаб ҳузур қилиб ўтиради, жавоҳирлар 
эса тешилмай қолади. Кеч бўлгач, хизматкор ўз ҳақи- 
ни сўрайди. Савдогар дейди: — Жавоҳирлар қандай 
бўлса шундай қолди. Қилинмаган ишга ҳақ берилмай- 
ди. Хизматкор асабийлашиб, савдогарга бақириб: —

Мен сенинг буюрган ишингни қилдим. Хизматимга ҳақ 
тўламасликка ҳақинг йўқ, — деди.

Савдогар хизматкорга ваъда қилннган ҳақни бе- 
ришга мажбур бўлди.

Мўмин бўлишни орзу қилиб, тоат-ибодат билан шу- 
ғулланишга қарор қилдим. Ташқи кўринишим билан 
ички дунём, сўзим билан ишим бир-бирига мос бўлиши- 
ни нстадим. Чунки мўминлик ва тўғрилик гуноҳни қай- 
тарадиган пўлат либосдир.

Тўғрилик ва мўминлик самараларидан бири шуки, 
умрнинг бебақолиги, дунёнинг фоний экаалиги сени 
чўчитмайди. Тақводор одам бу ўткинчи дунёнинг ишла- 
рига назар ташласа, ундаги қабоҳатни ҳақиқат кўзи би- 
лан кўради, нариги дунёга бўш қўл билан кетмаслик 
учун яхшилик килади, шуҳратпарастликдан воз кечади. 
Кўнгли тинч бўлиши учун ўз толеидан рози бўлади. 
Дунёнинг машаққатларидан қутулиш ва бутун гуноҳ- 
ларини ювиш учун узлатга чекинади, ҳамманинг му- 
ҳаббатини қозониш учун ҳеч кимга ҳасад қилмайди. 
Мол-дунёнинг қўлдан кетиши ташвишидан халос бў- 
лиш учун сахийликни ўзига касб қилади, пушаймон бўл- 
маслик учун ақл билан иш кўради, қаноатли бўлиш 
учун охиратни эсдан чиқармайди. Янглишмаслик учун 
кетини ўйлаб иш қилади, роҳат ва фароғатда яшаши 
учун одамни ранжитмайди.

Мен художўйликнинг машаққатлари ҳақида ўйлага- 
ним сари унга рағбатим ортади. Лекин бу дунёнииг 
лаззатидан воз кечиб, накдни қўлдан бериб, насия ор- 
қасидан югуриш қиййн бир иш эканлигини билардим. 
Бу йўлда хато қилиб қўйсам, ҳам бу дунём, ҳам охира- 
тим куйишидан ва натижада, пушаймон бўлишдан қўр- 
қардим. Агар шундай булиб чиқса, мен оғзидаги суяк 
аксини сувда кўриб, уни олиш учун ўзини сувга отган, 
натижада, оғзйдаги суякдан ҳам айрилган ит аҳволига 
тушиб қолардим.

Кишининг дилини сиёҳ қйладиган бундай тушунча- 
лар мени йўлдап лдаштириб, икки дунёмдан махрум 
этишга оз қолган зди. Мен қайтадан бу дунёнинг ишла- 
ри ҳақида фикр юрита ва унййг нозу неъматларини кўз 
ўнгимга келтира бошладим. Менга ойдин бўлдйки. бу 
зунёнинг неъматлари камалакка ўхшаб оз умрли ва 
ўткинчи.тф. Бунинг устига, улар шўр сувга ўхшаб, ич- 
гавда тнд 'ллигингни орттиради, ўлар заҳар аралаш- 
тирилган болга ўхшайди — у аввал ширин кўринади.

кейин эса ўлдиради. Улар уйғонгандан кейин ачиниш 
ҳиссини уйғотадиган ширин тушга ўхшайди. Бу дунёга 
берилган одам ипак куртига ўхшайди — у қанчалик кўп 
ипак ўраса, ўз қўл-оёғини шунчалик қаттиқ боғлаган ва 
нажот йўли шу қадар қийинлашган бўлади.

Буларнинг ҳаммасини ўйлаб чиққач, мен яна худо- 
жўйлик йўлига ўтмоқчи бўлдим, лекин тағин ўзимга 
қарши чиқиб дедим: «Мен бу дунёнинг ишларидан қо- 
чиб у дунёни. ўйлашим, кейин эса мўминлик машаққат- 
ларидан қўрқиб яна дунёвий ҳаётга юз ўгиришим яхши 
эмас. Агар мен шундай қилгудек бўлсам, аввал бир- 
бирига душман икки даъвогардан бирининг сўзини 
эшитиб, унинг фойдасига ҳукм чиқарган, иккинчисини 
эшитгач, унинг фойдасига қарор чиқарган риёкор қо- 
зига ўхшаб қоламан, бу йўл билан муаммони ҳал этиб 
бўлмайди».

Ниҳоят, мен тоат-ибодат билан шуғулланишга қа- 
рор қилдим, чунки бу дунёнинг машаққатларига бар- 
дош бериш охират азобига қараганда ҳечдир, бу дунёда 
олинадиган лаззат нариги дунёда бериладиган азоблар- 
нинг мингдан бирича ҳам йўқ. Ҳар қалай охирида кўп- 
роқ лаззат берадиган озгина машакдат кўпроқ машақ- 
қат келтирадиган озгина лаззатдан афзалдир. Агар бир 
одамга, сенга юз йил умр бериб, ҳар куни гўштингдан 
бир парча кесиб оламан, уни яна қайта тикиб соғайти- 
раман, шу юз йил ўтгач, сен ҳар қандай азоблардан 
қутулиб роҳатда яшайсан, деб шарт қўйилса, у одам 
учун абадий неъмат ичида яшашга нисбатан бу уқу- 
батли юз йил бир соатдан ҳам оз кўриниши мумкин.

Ажабо, яшаш азоб-уқубатдан иборат эмасми? Ин- 
сон она қорнида пайдо бўлганидан то умрининг охири- 
га қадар уқубат чекмайдими? Тиббий китобларда ёзи- 
лишича, бола она қорнида гўё бир .тутунга тугилгандек 
парда ичида ўсади, қийналиб нафас олади, тор, қоронги 
қоринда тасаввурга сиғмайдиган азиятлар ичида туғил- 
гунига қадар ётади. Ой-кун яқинлашгач, бола ҳаракат 
қила бошлайди, у ёруғлик ва кенгликка чиқишга инти- 
лади.

Бола тугилгач, унга ҳатто енгил шамол тегса ё юм- 
шоқ қўл тегиб‘ кетса, териси шилиб олинган одамдек 
азоб чекади. Шундан кейин бола учун машаққатли ва 
мусибатли кунлар бошланади. Оч қолганда овқат, сув- 
саганда сув сўрай олмайди, бирор ери оғриса, айта 
олмайди. Сўнгра бешик, йўргак азоблари... Ухлаганда

ҳамиша осмонга қаратиб ётқизилади, у қанчалик қий- 
налмасин, оёқ-қўлини қимирлата олмайди. Кўкракдан 
ажратилгандан кейин унинг тарбияси билан машғул 
бўла бошлайдилар: фалон нарсани ема, пистон нарсага 
қўл тегизма, фалон сўзни айтма, фалон нарсага қара- 
ма, дейдилар, касал бўлса, аччиқ дорилар ичирадилар... 
Балоғатга етганидан кейин уйланиш, уй-рўзғор таш- 
виши, бола-чақа дарди, мол-давлат тўплаш, пул йиғиш 
ҳирси билан кун кечиради. Бундан ташқари, инсон ву- 
жудида бир-бирига зид тўрт унсур (қон, ўт, сафро ва 
балғам) мавжуд бўлади. Сўнгра фалокатлар, мусибат- 
лар, касалликлар бир-бирига уланиб кетаверади. Илон- 
дан, чаёндан, ваҳший ҳайвонлардан қўрқиш, иссиқ ва 
совуқдан, қор ва ёмғирдан ўзини асраш ташвиши... 
Агар умри вафо этиб, қаригудек бўлса, қарилик билан 
боғлиқ бўлган турли касаллик, заифлик, азоб-уқубат- 
ларга бардош бериши керак. Бунинг устига душман- 
ларнинг қасди ва ёмон ниятлиларнинг ҳасади...

Фараз қилайлик, айтилганларнинг бирортаси ҳам 
рўй бермади, инсон энг яхши шароитда соғ ва сало- 
мат яшади. Лекин ўлим вақти етишганда нима бўлади? 
Ўғил-қиз, қариндош-уруғ, ошна-оғайни билан видолаш- 
моқ, аччиқ ўлим шарбатин ичмоқ зарур бўлган дамда 
бу дунёга бўлган муҳаббат шами инсоннинг қалбида 
осонлик билан ўчади дейсизми?

Шундай экан, ҳеч бир ақлли одам инсонлар бора- 
бора ўзларининг гўзал фазилатларини йўқотиб, мол- 
дунё учун умр сарф этишларини раво кўрмайди. Чунки 
боқий дунёни фоний дунёга, абадийликни муваққат 
нарсаларга алмаштириш, мусаффо ва пок бир руҳни 
ифлос ва тубан бир баданга қурбон бериш катта айб ва 
кечириб бўлмайдиган хато ҳисобланади.

Мен замонанинг хароб бўлаётганини, фалокатга қа- 
раб тўғри кетаётганини кўриб турибман. Ҳақиқат гўё 
одамлардан қочаётгандек. Фойдали иш ва яхши сўзлар 
унутилиб, тўғри йўллар бекилаётгандек. Адолат йўқо- 
либ, ўрнини зулм, ваҳшат эгаллаган, илм эшиклари 
қулфланиб, жаҳолат дарвозалари очилган, разолат ва 
хиёнат, эътибор ва мурувватни сиқиб чиқарган. Дўст- 
лик заифлашиб, душманлик қучайган, яхши одамлар 
таҳқир этилиб, азобу машаққат ичида, ёмонлар эса 
ҳурмат қозониб, кайф-сафо ва роҳатда яшамокдалар. 
Ҳийла ва риёкорлик уйғоқ, вафо ва садоқат эса ғафлат 
уйқусида. Ёлғон — озод, ростгўйлик — маҳбус, ҳақ —

мағлуб, ноҳаклик — голиб, золим — ҳақли, мазлум — 
ҳақсиз, хасислик — ҳоким, қаноат — маҳкум, қози — 
гаддор, зоҳид — риёкор...

Мен дунёшшг бу ишларини ўйлаб кўргач, бутун мав- 
жудотнинг сарвари ва бутун борлиқнинг энг мукаммал 
махлуқи бўлган одам ўз умрининг қадрини билмайди, 
ўз ҳаётининг нажоти учун курашмайди, деб ўйладим. 
Мен бу аҳволни кузатиб кўп таажжубландим, диққат 
билан қараб, инсонларнинг бахтли яшашларига моне 
бўлган нарса уларнинг мол тўплаш касалига мубтало 
бўлиб қолиши эканлигини кўрдим, бу мол тўплашни 
инсон тотиб кўриш, ҳидлаш, сезиш каби эҳтиёжларини 
қондириш учун қилаёт1 анини билдим. Лекин бу сезги- 
ларнинг ҳеч бири мақсадга етиш учун кифоя қилмайди. 
Инсонга мол-дунё насиб бўлса-да, у дунёда ҳам, охи- 
ратда ҳам зиёндан бошқа бир нарса келтирмайди.

Бу, туядан қочиб қутулмоқчи бўлган одамнинг ҳо- 
лига ўхшайди: бир одам қутурган туядан халос бўлмоқ 
учун жар. устига- эгилган икки шохга осилиб, жар ёқа- 
сига оёқ қўяди, лекин оёғи остидаги индан тўртта илон 
бош чиқариб тургаии кўзига чалинади, жарнинг остига 
назар ташласа, у ерда бир аждаҳо огзини очиб, унинг 
тушишини кутиб турганлигини, юқорига қараса, оқ ва 
қора сичқонлар у осилиб турган шохларни тўхтовсиз 
кемираётганликларини кўради. Бу аҳволдан қутулиш 
йўлини ўйлаб турганида ундан нарироқда бир асалари 
уясига кўзи тушади, бармоғини болга ботириб ялай ке- 
тади, болнинг ширинлиги унинг бошини шу даражада 
айлантирадики, натижада, у ўзининг қандай аҳволда- 
лигини унутади, оёқларини тўрт илоннинг бошига 
қўйганлиги ва бу илонлар ҳар онда чақиб олишлари 
мумкинлиги, сичқонлар шохларни албатта кемириб 
синдиришлари, шохлар синса у аждаҳо домига тушиши 
муқаррарлиги хаёлидан кўтарилади. Жаҳолат пардаси 
ақл нурини тўсиб қўяди, оз фурсат ўтмай, жарга қулаб 
ҳалок бўлади.

Мен даҳшатли, чуқур жар деб бу дунёни назарда 
тутаман. Шохларни кемирган оқ ва қора сичқонлар — 
кеча ва кундуздир. Уларнинг ҳар иккаласи инсонлар- 
нинг умрини озайгириш, ҳалок этиш учун узлуксиз бир- 
бирини алмаштириб туради; тўрт илон — борлиқнинг 
моҳиятини ташкил этган тўрт унсурдир; булардан би- 
рортаси ўз мувозанатини йўқотса, инсон дарҳол маҳв 
бўлиб кетади: бол — азоби кўп, фойдаси кам бўлган,

одамларни тўғри йўлдан оаднриб. уларга нажот дарно- 
заларини бекитган фоний дунёдир: ажяах,о — хеч ким 
қочиб қутула олмайдиган ўлимдир. Ажал шарбатини 
ичишга тугри келганида, Азроил тепангга келиб турга- 
нида ўлимдан қутулиб бўлмайди, пушаймонлик ҳам 
фойда бермайди, на тавбага вақт қолади, на дуо ўқи- 
моқка мажол...

Хуллас, энг охири, мен қандай бўлсам, шундайли- 
гимча қолишга, қўлимдан келганча яхши ишлар қилиш- 
га қарор қилдим. Умид қиламанки, шу йўл билан ҳақи- 

! қат йўлини тогшб, ўз нафсимга ўзим ҳоким бўлсам, 
нажот эшигини очсам. Бир қанча вақт умид билан яша- 
дим, ниҳоят, Ҳиндистонга сафар қилдим. Мен у ерда 
ҳам ҳақиқатнинг тагига етиш учун кучим борича ҳара- 
кат қплдим, кўп китоб ўқидим. Ҳиндистондан қайтишда 
бир талай китоб келтирдим. Улардан бири — тақ- 

[ дим этаётганимиз «Калила ва Димна»дир. -

ШЕР ВА ҲЎКИЗ БОБИ

Ҳинд рожаси' бараҳманга деди: — Менга бир ҳикоя 
айтиб бергинки, унда хоин одамнинг ёлғончилиги, бўҳ- 
тонлари натижасида икки дўст орасидаги садоқат адо- 
ватга айланиб, бир-бирларидан ажралиб кетишган бўл- 
син.

Бараҳман деди: — Агар икки дўст орасига бир хоин 
кириб қолса, ^албатта низо тушади, улар худпи шер ва 
ҳўкиз каби бир-бирларига душман бўлиб қолишади.

Шох сўради: — Улар қандай қилиб душман бўлиб 
қолибдилар?

Ҳикоят. Бараҳман деди: — Нақл қилибдурларки, бир 
бадавлат савдогар бор экан, унинг болалари катта бўл- 
ганларида ҳеч қандай иш билан машғул бўлишни иста- 
мабдилар. Оталарининг молини совура бошлабдилар.

Ота уларни йиғиб дебди: — Ўғилларим! Одам бу ду- 
нёда уч нарсага интилади, бу уч нарса эса тўрт воси- 
та билан қўлга киритилади. Бу уч нарсанинг бири— яхши 
турмуш кечирмоқ, иккинчиси — одамлар орасида юксак 
мавқега эга бўлмоқ, учинчиси — охират савобини топмоқ 
учун савобли ишлар қилмокдур. Бу уч нарсага эришмоқ 
учун восита бўлган тўрт нарса қуйидагилардир: ҳалол 
меҳнат билан давлат тўпламоқ; қўлга киритилган дав- 
латни сақлай билмоқ; исрофга йўл қўймасдан давлати- 
ни ўзи, оиласи ва ака-укалари учун харжламоқ... Ниҳо- 
ят, мумкин қадар ўзини зиёнли ишлардан тиймоқ. Бу 
тўрт шартдан биттасини ҳам бажармаган одам ўз орзу- 
сига етолмайди. Чунки одамнинг давлати бўлмаса, у ўзи, 
еб, бошқаларни тўйдира олмайди; агар давлати бўлса-ю, 
лекин уни расамади билан харжламаса, сал ўтмасдан 
бу давлат йўқ бўлиб кетади.

1 Ро ж а — қиндларда «ҳукмдор», «шоҳ» демакдир (Тарж.).

Шунинг учун дебдурларки, мол-давлатни қўлга ки- 
ритишдан кўра, уни харжлаш қийиндир...

Агар одам пул топиб турмаса, бор давлатини нақа- 
дар оз харжласа ҳам, бу давлати тезда тамом бўлади — 
сурма оз-оз ишлатилишига қарамай, барибир тугайди...

Шунинг учун дебдурлар: «Тома-тома кўл бўлур, ҳеч 
томмаса чўл бўлур». Одам давлат йиғиб, уни хайрли ва 
фойдали ишларга харжламаса, ундай одамни бадавлат 
эмас, йўқсил деб ҳисоблаш керак. Бундай одамнинг 
давлати кераксиз ерларга ўринли-ўринсиз сарф бўлиб 
кетади. Бу, сув келадиган йўли бору, чиқадиган йўли 
бўлмаган бир ҳовузга ўхшайди — сувнинг ортиғи фойда- 
ли ерларга сарф бўлмасдан тошиб, атрофни босиб ке- 
тади.

Ниҳоят, отанинг насиҳати ўғилларига таъсир қил- 
ди, уларнинг ҳар қайсиси бир касб-ҳунар билан маш- 
ғул бўла бошлади. Катта ўғил савдогарчилик қилиш 
учун узоқ бир мймлакатга сафарга чиқди. Йўлда бир 
катта ботқоқликка дуч келди. Унинг юк ташувчи икки 
ҳўкизи бор бўлиб, бирининг оти Шатраба, иккинчиси- 
нинг оти Бандаба эди. Шатраба ўша ерда ботқоққа 
ботиб қолди, савдогар ва унинг, хизматкорлари кўп 
қийинчиликлар билан Шатрабани балчикдан чиқариб 
олдилар, лекин у жуда ҳолсизлниб, юришга мажоли 
қолмаган эди. Савдогар ўз хизматкорларидан бирини 
Шатраба ёнида қолдириб, бир неча кун уни парвариш 
қилишни, куч-қувватга киргач, уни етаклаб келишни бу- 
юрди.

Бир-икки кун ўтгандан кейин ҳўкизнинг ёнида қол- 
ган хизматкор зерикди, ҳўкизни қолдириб савдогарнинг 
ёнига борди ва унга Шатраба ўлди, деди. Ҳўкиз бўлса 
ўша жойдан кетиб, суви сероб, ўти мўл бир гўзал жой- 
га етиб борди ва ўша ерда яшай бошлади.

Кўп вақт ўтмай у семириб кетди. У хурсанд бўлга- 
нидан ўйноқилаб маъраб юрар эди. Шу ернинг яқини- 
да ўрмон подшоҳи шер ва унинг хизматида жониворлар: 
айиқ, қашқир, шағол ва шунга ўхшаш ҳайвонлар яшар- 
ди. Шер мендан улуғи ва мендан зўри йўқ, деб ўйлар, 
ҳеч кимни назар-писанд қилмас эди. Лекин у ҳеч вақт 
ҳўкизни кўрмаган, унинг маърашини эшитмаган эди. 
Шунинг учун у Шатрабанинг бўкирганини эшитиб қўр- 
қувга тушди ва буни хизматимдаги ҳайвонлар сезиш- 
масин, деб ўз жойидан жилмай ўтираверди, овга ҳам 
чиқмай қўйди.

www.ziyouz.com kutubxonasi



Унинг ёнида бўлган ҳайвонлар орасида иккита ша- 
гол бор эди. Улардан бирининг оти Калила, иккинчиси- 
иинг оти Димна эди. Икковлари ҳам сезгир ва маккор 
эдилар. Декин Димна зийракроқ ва ёвузроқ эди.

Димна Калилага деди: — Биродар, сен шер ҳақида 
қандай фикрдасан? У бир неча кун бўлдики, жойидан 
жилмайди, овга ҳам чиқмай қўйди.

Калила деди: — Сенга дахли бўлмаган нарсаларни 
нега суриштирасан? Бизнинг аҳволимиз ойдин: биз шоҳ 
хизматидамиз ва унинг давлати соясида яшаймиз. Биз 
шоҳлар мажлисида суҳбат қилишлик ҳуқуқига эга бўл- 
ган ва шоҳлар ишига аралашадиганлардан эмасмиз. 
Овозингни чиқазма, билиб қўйки, алоқаси бўлмаган иш- 
лар билан шуғулланганнинг бошига маймуннинг қис- 
мати тушади.

Димна деди: — Маймунга нима бўлган эди?
Маймун ва дурадгор ҳикояси: Калила деди: — Нақл 

қилибдурларки, бир маймун бир дурадгорнинг ёғоч ус- 
тида ўтириб пона билан уни ёраётганини кўрди. Дурад- 
гор бир понани қоққандан кейин иккинчисини чиқариб 
олар, уни бошқа ерга қокар ва шундай қилиб ёғочни 
ёриб борарди. Дурадгор зарур иш билан бир ёққа кет- 
ди. Буни кўрган маймун унга дахли бўлмаган ишга ара- 
лашиб дурадгорнинг ишини давом эттирмоқчи бўлди. 
У орқасини ёгочнинг ёриғига қилиб, юзини понага қа- 
ратиб ёгоч устига миниб олди. Унинг думи ёгочнинг 
ёриғига тушиб турганди, у понани суғура бошлади. Май- 
мун понани чиқарган ҳам эдики, думини ёғоч қисиб 
олди. Маймун ҳушидан кетди, то дурадор етиб келгун- 
ча шу аҳволда ётди. Дурадгор эса келиб маймунни 
уриб ўлдирди. Шунинг учун дебдурларки: «Дурадгор- 
лик маймуннинг иши эмас».

Димна деди: — Мен ҳикоянгни эшитиб, нима демоқ- 
чи бўлганлигингни тушундим. Лекин билиб қўйгинки, 
шоҳга яқин бўлган ҳар кимса фақат ўз қорнйни тўйди- 
ришни кўзламайди, чунки қоринни ҳар қаерда тўйдйр- 
са ҳам бўлади... Йўқ, бундай одам ҳар нарсадан аввал 
улуғ мартаба ва мансабга эришиб дўстларни қувонти- 
риши, душманларни ғазаблантириши керак, фақат ҳай- 
вонларгина қорнини ўйлайди. Ит қуруқ суякдан севинга- 
ни каби, бундай одам ҳам унга берилган кичик бир 
инъомдан севинади ва шу билан қаноатланади. Олижа- 
ноб, иродали одамларни эса, кичик нарсалар қониқтира 
олмайди.

Қуённи овлашга чиққан шер тоғ эчкисини кўриб қо- 
либ, қуённи қўйиб унга отилади...

Озгина нарсага қаноат қилмоқ маънавий йўқсиллик 
ва хасислик аломатидир. Юксак мавқега эришган одам- 
нинг умри гул каби қисқа бўлса ҳам ақлли одамлар 
уни узоқ умр кўрди деб ҳисоблайдилар ва аксинча, 
оз нарсага қаноат қилган одамнинг умри қарағай да- 
рахтидек узун бўлса-да, ҳиммат аҳли олдида унинг 
қадру қиммати бўлмайди.

Калила деди: — Мен гапларингга тушундим, лекин 
эсингни йиғиб ол, билгинки ҳар одамнинг ўз ери ва ўз 
мавқеи бўлади. Биз улуғ мансаб, юксак даражага ло- 
йиқ табақадан эмасмиз, буни талаб ҳам қила олмаймиз. 
Биз соғ-саломат кун кечирсак, шунинг ўзи кифоядир...

Димна деди: — Одамларнинг мавқеи ҳар хил бўлади. 
Истеъдод ва қобилиятли одамлар паст мартабадан ба- 
ланд мартабага чиқиб оладилар. Иродаси заиф, ақли 
кам бўлганлар эса юксак мавқедан пастга тушиб кета- 
дилар. Юксак даражага чиқмоқ жуда қийин, пастга қу- 
лаш эса жуда осон гап. Чунончи, оғир тошни ердан 
узишга кўп куч ва меҳнат талаб қилинади, уни ерга таш- 
лаш учун эса иродали куч сарф этилмайди.

Мард ва иродали одамлардан ўзгалар олий даража- 
га кўтарила олмайдилар. Биз юксак мансабга лойиқмиз 
ва ҳозирги паст мартабада қолишга рози бўлмаслиги- 
миз керак.

Калила деди: — Сен нима қилмоқчисан?
Димна деди: — Мен фурсатдан фойдаланиф шернинг 

ҳузурига бормоқчиман. У қўрқув ва ҳаяжон ичидадир. 
Балки бирор маслаҳат билан унинг кўнглини овларман, 
шундай қилиб, унга яқинлашиб, юксак мансабга эри- 
шаман.

Калила деди: — Сен шернинг қўрқув ва ҳаяжон ичи- 
да эканлигини қаердан билдинг?

Димна деди: — Мен буни ақл ва идроким билан 
билдим. Ақлли одамлар одамнинг ичидагини унинг таш- 
Қи аломатларидан, қиёфасидан билиб оладилар.

Калила деди: — Шоҳлар хизматида бўлмаганинг, шоҳ 
мажлисларининг тартиб-қоидаларини билмаганинг ҳол- 
да сен қандай қилиб шер билан дўстлашасану ундан 
Қандай қилиб мансаб ола биласан?

Димна деди: — Катта ва мдсъулиятли иш, оғир юк 
кучли ва бақувват одамни чарчата олмайди. Ғариблик 
ва ёлғизликдан ақлли одам қўрқмайди... Фаросатли ва

ҳушёр одамлар ҳар нарсанинг йўлини теЗ топа олади- 
лар.

Калила деди: — Шоҳлар фазилат эгаларига эмас, 
балки ўзларига яқин, ота-боболари унга хизмат қилиб 
келган одамларгагина илтифот кўрсатадилар. Шоҳлар 
бу жиҳатдан ток новдасига ўхшайдилар, ўзларига жуда 
яқин ёғочларга чирмашадилар.

Димна деди: — Сен ҳақлисан, лекин мен биламанки, 
шоҳнинг яқин одамлари ва улардан олдин ўтганлар ҳа- 
миша бу мансабга эга бўлмаганлар. Улар секин-аста 
шоҳга яқинлашиб, бу даражага кўтарилганлар. Мен ҳам 
улардек мансабга эришишга имкони борича ҳаракат 
қиламан. Дейдиларки, шу вақтга қадар шоҳнинг ғазаби- 
га учрамасдан, унинг таҳқирларига чидамасдан, ўз жаҳ- 
лини босиб, одамлар билан юмшоқ муомала қилмасдан 
олий мансабга эриша олган бирор одам шоҳ эшигида 
бўлган эмас.

Калила деди: — Айтайлик, сен шер билан дўстлашиб 
олдинг, лекин қандай ҳийла ишлатиб ундан олий ман- 
саб оласан?

Димна деди: — Агар мен унга яқинлаша олсам, ав- 
вало унинг табиати, хусусиятларини ўрганаман, унга 
ҳурмат кўрсатиб бутун орзуларини ерига етказаман. 
У, менинг фикримча, мамлакат фойдасига қаратилган 
бирор яхши иш бошласа, мен унинг ишини мақтаб, бу 
тадбир келтирадиган фойдаларни оғиз кўпиртириб га- 
пираман ва шоҳни хурсанд қиламан. Мабодо, менимча, 
натижаси зарарли бўлиши мумкин бўлган бирор ишга қўл 
уришни истаса, мен эҳтиётлик билан мулойим тарзда 
бу ишнинг зарарли томонларини изоҳлаб бераман, агар 
у бу ишдан қайтса, қандай фойдали иш қилганини ту- 
шунтириб бераман. Бошқалардан бундай хизмат кўр- 
маган шер булар эвазига менга янада кўпроқ илтифот 
кўрсатади.

Донишманд одамлар истасалар ёлғонни чинга, чин- 
ни эса ёлғонга айлантира оладилар... Моҳир рассомлар 
қалам билан деворга шундай расмлар чиза оладилар- 
ки, улар девордан чиқиб келаётганга ўхшаб кўринади. 
Шер мендаги бу қобилият ва истеъдодни кўрганидан 
кейин, унга яқин бўлишимни мендан ҳам кўпроқ истаб 
қолади.

Калила деди: — Агар шу ниятда бўлсанг, эҳтиётлик 
билан иш тут. Ҳукмдорлар хизматида бўлиш хатарли- 
дир. Донишмандлар айтибдурларки, фақат нодон одам-

ларгина қуйидаги уч ишга киришадилар, бири — 
шоҳларга яқин бўлмоқ, иккинчиси — тотиб кўриш 
мақсадида заҳар ичмоқ ва учинчиси — хотинга сир айт- 
моқ. Ақлли одамлар подшоҳни шундай тоққа ўхшата- 
диларки, у дур ва гавҳар, ширин мевалар кони бўлиши 
билан бирга, паланг, шер, заҳарли илон ва бошқа 
йиртқичлар макони ҳамдир. Унга чиқмоқ мумкин, лекин 
у е£>да яшамоқ жуда хавфлидир.

Димна деди: — Сенинг айтганларинг тўғри, лекин 
хатардан қўрққан мақсадга ета олмайди...

Кучли ирода ва зўр ақл эгаси бўлмаганлар қуйида- 
- ги уч ишнинг уддасидан чиқа олмайдилар: шоҳга хиз- 

мат қилмоқ, денгизда сафар қилиб, савдогарчилик би- 
лан машгул бўлмоқ ва душманга қарши жанг олиб 
бормоқ. Донишмандлар дебдурларки, баҳодир кишилар 
фақат икки жойга лойиқдирлар: ё шоҳ хизматида бў- 
либ шуҳрат қозонмоқ, ёки узлатга чекиниб зоҳидлик 
қилмоқ.

Калила деди: — Худо ниятингга етказсин. Лекин мен 
бу ишингга қаршиман, ҳеч вақт сенга шерик бўлолмай- 
ман.

Димна шер ёнига келиб салом бёрди. Шер мулозим- 
ларидан: «Бу ким?» — деб сўради. Улар дедилар: «Фа- 
лочининг ўғли фалончи». «Отасини танир эдим»,— 
деди шер. Сўнгра Димнани ёнига чақириб сўради: — 
Сен қаерда, нима ишлар қилиб юрибсан?

Димна деди: — Мен сиздек улуғ подшоҳга бирор фой- 
дам тегиб қолар деган умидда эшигингизда хизмат қи- 
либ юрибман. Агар бирор хизматлари бўлса, уни бажо- 
ну дил бажарсам. Подшоҳнинг саройида шундай ишлар 
ҳам бўладики, кичик вазифадагилар ҳам асқатиб қола- 
ди. Сизнинг даргоҳингизда товусдан тортиб пашшага 
қадар ҳаммага иш топилади. Мавқе юзасидан энг қуйи, 
жусса жиҳатидан энг заиф хизматчилар ҳам фойда ёки 
зиён келтира оладилар. Йўлда хор бўлиб ётган бир 
қуруқ чўп ҳам баъзан ишга яраб қолади. У билан 
баъзан қулоқ ковлайдилар, баъзан тиш тозалайдилар. 
Зарарли иш билан фойдали ишнинг фарқига борадиган 
махлукдан эса яна ҳам ўринли истифода этилса бў- 
лади.

Шер Димнанинг бу сўзларини эшитиб, унинг ўзига 
хайрихоҳ ва ақлли эканлигини кўриб, хуррам бўлди. 
Сўнгра яқинларига қараб деди: — Истеъдодли ва иш- 
билармон одам вазифаси кичик, нуфузи оз бўлса ҳам

халк орасида шуҳрат топади. Бундай одамлар ёниб тур- 
ган оловга ўхшайди. Эътибор бергансизми, уни пуфлаб 
ўчирмоқчи бўлсалар, баланд кўтарилиб, ланғиллаб ёниб 
кетади.

Димна бу сўзларни эшитгандан сўнг шоҳга манзур 
бўлдим, деб ўзида йўқ хурсанд бўлиб кетди ва деди:— 
Шоҳнинг барча одамлари, яқинлари ўз фикрларини, 
илм ва тажрибаларини ундан яширмасликлари керак. 
Чунки шоҳ ўз хизматидагиларни яхши билиши керак, 
уларнинг ҳар бирининг ақл-идроки ва ихлосини билма- 
са, улардан яхши фойдаланиш, вазифага тўғри тайин 
этишда қийин бўлади. Уруғ ер остида ётса, ҳеч ким' 
унга қизиқмайди, у қачон тупроқни ёриб, ерни зумрад 
каби безаса, унинг нима эканлиги маълум бўлади, 
сўнгра парвариш килиб, уни ўстирадилар.

Шоҳ ҳар кимдан ўз лаёқати ва акл-идрокига қараб 
фойдаланиши керак. Хизматга тайин қилишда шоҳлар 
аввало шу хусусиятни назарда тутишлари лозим, Ғ’эият- 
нинг подшоҳлар олдидаги ҳақ-ҳуқуқларидан бири шуки, 
шоҳ ҳар кимга кобилиятига қараб мансаб бериши, яъни 
лаёқатси.з одамларни истеъдодли ва қобилиятли одам- 
лардан афзал кўрмаслиги керак. Икки нарса ҳеч кимга, 
жумладан, шоҳларга ярашмайди: саллани оёққа, пай- 
тавани бошга ўраш. Лаъл ва ёқут қўрғошин билан қоп- 
ланса ҳам бу билан уларнинг баҳоси тушмайди, лекин 
бу ишни қилган одам шу билан ўз аҳмоқлигини ошкор 
қилиб қўяди.

Ишнинг муваффақиятли тугаши ёрдамчиларнинг кўп- 
лигида эмас, ишбилармонликларидадир. Баланд тоққа 
чиққан билан одамнино нуфузи баланд бўлмас, балки 
инсон ўз бошига бир дунё бало орттиради. Ҳунар эгала- 
ри қуйи мансабда бўлсалар-да, ақлли одамлар уларга 
менсимаслик билан қарамасликлари керак. Ҳаром ўлган 
ҳайвон пайини олиб, ундан ёйни букадиган таноб ясайди- 
лар, шоҳлар минадиган эгарларни безайдилар. Давлат- 
манд ва донғи кетган наслдан бўлмаганлари учун ҳунар 
эгаларини қуйи мансабларга тайин этмоқ, истеъдодсиз 
одамларга эса улуғларниНг вориси бўлгани учунгина юк- 
сак мартаба бермоқ шоҳларға ярашмайди. Шоҳ одам- 
ларни мамлакатга келтиришлари мумкин бўлган фойда- 
ларига қараб муносиб мансабга тайин этиши керак. 
Истеъдодсиз одамлар ўз аждодларининг хизматини ўз- 
ларининг бахт-саодатлари воситасига айлантирсалар 
кўп зарар етказадилар, ҳунар эгалари ҳалок бўлиб ке-

|гадилар. Инсон учун ўз жонидан азиз ҳеч нарса йўқ- 
дир. Лекин баДаннинг бирор аъзоси оғриб қолса, уни 
узоқ ва ёт шаҳарлардан келтирилган дори-дармонлар 
билан муолижа қиладилар.

Сичқон ҳамма билан ҳамхона бўлса ҳам унинг озо- 
ри борлиги учун одамлар уларни қириб йўқотишга ти- 
ришадилар. Лочин йиртқич қуш бўлса ҳам ундан фойда- 
ланиш умидида одамлар яхшилаб парвариш қилади- 
лар. Шоҳлар эса қўлларига қўндирадилар.

Димна сўзини тугатди. Шоҳнинг Димнага бўлган 
ихлоси янада ортди, унга илтифот қилиб бир неча ши- 
рин сўз айтди. Димна шоҳ билан ёлғиз қолгандан кейин 
шундай деди: — Неча муддат бўлдики, шоҳ бир ерда 
ўтириб қолдилар, бунинг сабаби недур?

Шер ўзининг қўрқаётганини Димнадан яширмоқчи 
бўлди, лекин шу чокда Шатраба тўсатдан шундай маъ- 
раб юбордики, унинг овози шерни гангитиб қўйди. У 
ўзини боса олмай, сирини Димнага очди:

— Ҳеч қаерга чиқмаслигимнинг сабаби шу сен эшит- 
ган овоздир, билмайман, у ким экан. Лекин унинг кучи 
ва жуссаси овозига яраша бўлса керак, деб гумон қила- 
ман. Агар шундай бўлса, бу ердан кетиш керак.

Димна деди: — бу овоздан бўлак шоҳни безовта қи- 
ладиган нарса йўқми?

Йўқ,— деди шоҳ.
Димна деди: — Фақат шу сабабга кўра она юртни 

тарк этиб кетмоқ ножоиздир. Донишмандлар айтибдур- 
ларки, кўп гапириш ақлнинг озлигидан, ёлтон сўзлаш 
ироданинг заифлигидан, овознинг баландлиги ичида ҳеч 
нарса йўқлигидан далолат беради. Тулки билан ноғора 
масалидан маълумки, ҳар бир овози йўғон, гавдаси кат- 
та паҳлавон бўла бермайди.

Шер сўради: — У қандай масал?
Масал. Дейдиларки, бир тулки ўрмон оралаб кета- 

ётиб, бир дарахтнинг тагида нотора ётганини кўриб қо- 
либди. Шамол эсган сари дарахт бутоқлари ногорага 
тегар ва ноғорадан даҳшатли овозлар чиқар эди. Тул- 
ки ноғоранинг овози йўғонлиги ва жуссасининг катта- , 
лйгига қараб, ноғоранинг ёғи билан гўшти ҳам овози 
ва жуссасига яраша кўп б ў̂лса керак деб оғзининг суви 
келди. Кўп уриниб, ноғорани ёришга муваффақ бўлди. 
Лекин қуриган теридан бўлак ҳеч нарса топмагач: «Гав- 
даси йўғон ва овози баланд нарсанинг ичи бўш бўлар 
экан»,— деди.

Димна сўзини давом эттириб деди:
— Мен бу масални шунинг учун.келтирдимки, под- 

шоҳ йўғон овозни эшитиб, безовта бўлмасинлар. Агар 
ижозат берсалар, мен ўша овоз келган жойга бориб, 
ҳақиқатни билиб келай.

Бу сўзлар шерга манзур бўлди. Димна шоҳнинг рух- 
сати билан ўрнидан сакраб турди ва йўлга тушди. У чи- 
қиб кетгандан кейин шоҳ ўйга чўмди. Димнани жўнат- 
ганлигидан пушаймон бўлди ва ўз-ўзига деди: «Димна- 
нинг фикрини маъқуллаб, тўғри иш қилмадим, чунки 
подшоҳлар саройида бекордан-бекорга зулм кўрган, узоқ 
вақт яшаб машаққатли ҳаёт кечирган ёки давлат ва 
ҳурматни қўлдан берган, ёки вазифадан туширилган, 
ёки ўзи учун фойдали ишлардан четлатилган, ўртоқ- 
ларининг авф этилганлигини, ўзининг эса маҳкум этил- 
ганлигини кўрган, ёки айни бир гуноҳ учун ўз ўртоқла- 
ридан кўра оғир жазоланган, ёки айни бир хизмат эва- 
зига ўз ўртоқларига қараганда жуда оз мукофот олган, 
ёки душман билан курашиб, мағлуб бўлган, ёки динида 
қаттиқ турмаган, ёки подшоҳнинг зиёнига бўлган иш- 
ларда ўзи учун фойда ахтарган, ёки душман томонига 
ўтиб кетиши мумкин бўлган бир мулозимни узоқ сина- 
масдан туриб, душман ёнига юбориш ва уни сирдан 
воқиф қилиш шоҳ учун яхши эмас, асли шошмаслик 
керак эди.

Димна кўп нарсани биладиган ва узоқни кўрадиган- 
лардандир. У узоқ муддат менинг .даргоҳимда машак- 
кат чекди, лекин эвазига мукофот олмади. Агар кўнг- 
лида кири бўлса, хиёнат қилади, фитна қўзғатади. Душ- 
манни мендан кучли кўрса, унга мойил бўлиб, менинг 
сирларимни айтиб беради».

Шоҳ бундай ўйлар ичида ҳаяжонланар, поҳ турар, 
гоҳ ўтирар, гоҳ у ён-бу ёнга юрар ва кўзини Димна кет- 
ган тарафдан узмас эди.

Ногоҳ узокдан Димна кўринди, шернинг кўнгли тас- 
кин топди ва келиб, ўз ўрнига ўтирди. Димна келиши 
билан шер:

— Нима қилдинг? — деб сўради.
Димна деди:
— Мен ўкириб юрган ҳўкизни кўрдим. Шоҳни бе- 

зовта қилган овоз ўшаники экан.
Шоҳ сўради: — У жуда кучлими?
Димна деди: — Мен унда.куч-қувватдан асар кўрма- 

дим. Унга яқинлашганимда мен билан бир дўст каби

сўзлаша бошлади. Менга ҳеч нарса қилмади, назарим- 
да, унинг табиатида куч-қудрат ва тавозекорликдан кў- 
ра кўпроқ тамагирлик устун туради. Қўрқмаганим учун 
уни ортиқча хурматлашни дозим кўрмадим.

Шер деди: — Ҳали бу унинг кучсизлигини кўрсатмай- 
ди, бу билан алданиб қолмаслик керак, чунки қудратли 
тўлқинлар катта дарахтларни қўпориб, мустаҳкам бино- 
ларни, қалъаларни йиқитиб юборади, лекин кичик ва но- 
зик ўт-алафни синдиролмайди. Душман олижаноб ва 
лутф-карам эгаси бўлмаса, ҳеч ким унинг кучли ва шон- 
шуҳратли эканлигини тан олмайди, ҳар кимнинг ўз ку- 
чи ва мавқеига қараб муомала қилмоқ лозим...

Димна деди: — Шоҳ бундан ташвиш тортмасалар ҳам 
бўлади. Агар буюрсангиз, мен бориб уни олиб келайин, 
у шоҳнинг муте қулларидан бўлсин.

Шер бу сўзларни эшитиб хурсанд бўлди ва уни олиб 
келишни Димнага амр қилди. Димна Шатрабанинг ёни- 
га бориб, тап тортмай у билан сўзлаша бошлади: — 
Шер сени ўз ҳузурига олиб келиш учун мени юборди. 
Агар ҳаялламай ҳузурига борсанг, шу пайтгача қилган 
гуноҳларингдан ўтишга сўз берди. Уйлаб кўр, буйруқ- 
қа бўйсунмай бу ерда қолсанг, ўша ондаёқ бориб бор 
гапни шерга айтиб бераман.

Шатраба деди: — Ахир у шер деганинг ким ўзи?
Димна деди: — У йиртқич ва ваҳший ҳайвонлар под- 

шоҳидир.
Шатраба шер ва ваҳший ҳайвонлар номини эшитиб, 

қўрқувдан титрай бошлади. У Димнага деди: — Агар 
менинг саломат қолишимга кафил бўлсанг, сен билан 
бирга бораман.

Димна онт йчиб, соғ-омон қолишига кафил бўлиши- 
ни айтди. Ҳар иккови шернинг ёнига жўнадилар. Шер 
Ҳўкизни меҳрибонлик билан қарши олди ва унинг бу ер- 
ларга қачон ва нима учун келганлигини сўради. Ҳўкиз 
бошидан ўтганларни сўзлаб берди. Шатраба шу ерда 
қолса, шер уни ўз марҳамати ва лутф-карамидан баҳ- 
раманд этишини айтди. Ҳўкиз розилик билдириб, мин- 
натдорчилигини изҳор этгандан сўнг шернинг хизмати- 
Да қолди. .

Шер Шатрабани ҳурмат қилиб, унга ҳаддан ташқа- 
ри лутф ва марҳамат кўрсатди, уни ўз маҳрамлари қа- 
торига киритди ва синовдан ўтказиб, ақл-идроки комил 
эканлигини кўргач, уни ўзига маслаҳатчи ва сирдош 
Қилиб олди. Шер Шатрабанинг хулқ-атвори билан яқин-

дан танишгани сари унга бўлган меҳри ошиб борар, 
кундан-кунга унинг мартабасини кўтарар, борган сари 
кўп инъомлар берар эди. Нихрят, иш шу даражага ет- 
дики, ҳўкизнинг ҳурмати барча маҳрамларникидан юқо- 
ри бўлиб кетди.

Димна шернинг ҳўкизга кўрсатаётган бу юксак лутф- 
карамини, унинг шерга яқинлигини, бошқалардан ман- 
саби ва эътибори ортиб бораётганини кўргач, ҳасади ке- 
либ, кўзига дунё қоронғи бўлиб кетди. Димнанинг куни 
тунга айланди, уйқуси қочди. У бир ерда ўтириб ором 
ола олмайдиган бўлиб қолди. У Калиланинг ёнига ке- 
либ, шикоят қила бошлади: — Биродар, менинг ожизли- 
гим ва хомлигимни қараки, шернинг ишини тўғрилаб, 
ўз ишимни расво қилиб қўйдим. Ҳўкизни шернинг ёнига 
бошлаб келганимдан бери унинг мартабаси ортиб бор- 
мокда. Менинг эса даражам қуйи тушиб кетди.

Калила деди: — Зоҳиднинг бошига тушган иш сенинг 
ҳам бошингга тушибди-да!

Димна деди: — Унинг бошига қандай иш тушган 
экан?

Ҳикоят. Калила деди: — Нақл қилибдурларки, бир 
подшоҳ бир зоҳидга кимматбаҳо либос ҳадя қилибди. 
Буни кўрган бир ўғри зоҳиднинг ҳузурига келиб, хиз- 
матини қила бошлади, ундан тариқат қоида-қонунлари- 
ни ўрганишга киришди. Улар дўстлашиб бир ерда яшай 
бошладилар.

Бир кечаси ўғри фурсатни ғанимат билиб, подшоҳ 
ҳадя қилган либосни олиб кетди. Эртасига зоҳид либос- 
ни ҳам, янги муридни ҳам топа олмади. У либосни му- 
рид ўғирлаб кетганини пайқаб, уни қидириб топиш учун 
шаҳарга кетаётган экан, йўдда иккита қўчқорнинг бир- 
бири билан уришиб турганларини кўриб қолди. Иккала 
қўчқор ҳам бир-бирларини ярадор қилган ва жароҳат- 
ларидан қон томар эди. Бир тулки келиб томган қон- 
ларни яларди. Икки қўчқор шохларини тўғрилаб бир- 
бирларига ташланганларида, тулки ўртада қолиб ма- 
жақланиб қетди.

Зоҳид кечқурун шаҳарга етиб келди, тунашга жой 
ахтара бошлади. Ниҳоят, бузуқ бир хотиннинг уйига 
тушди. Бу хотин уйида бир неча қиз сақлар эди. Улар- 
дан бири ниҳоятда гўзал бўлиб, жамолига жаннатдаги 
ҳурлар ҳам ҳасад қилишар эди.

Хотинларда ҳасад уйғотадиган, эркакларни ҳаяжон- 
га соладиган баланд бўйли, хипча бел, ширин сўз бир

йигит у қизга ошиқ бўлиб қолган эди ва бошқа эркак- 
дарнинг унга яқинлашишнга йўл қўймас эди... Бу эса 

1 халиги бузуқ хотиннинг қиз туфайли оладиган фойда- 
' сини камайтириб қўйди. У, ахир бир кун қиз йигит би- 
| лан қочиб кетади, деб ташвишланар эди. Шунинг учун 

йигитни ўлдиришга қарор қилди. Хотин ўз фикрини 
амалга оширмоқчи бўлган кечаси зоҳид унинг уйига 
келиб тушган эди. Хотин ўша қиз ва йигитни жуда кўп 
май ичириб қаттиқ маст қилиб қўйди. Уларнинг икка- 
ласи қаттиқ уйқуга кетганларида хотин бир қамишнинг 
учига заҳар солиб олиб келди. Қамишнинг бир учини 
йигитнинг бурнига тўғрилаб, бошқа учини эса ўз оғзига 
олиб заҳарни йигитнинг димоғига пуфламоқчи бўлди. Ле- 
кин шу пайт йигит тўсатдан аксириб юборди, заҳар хо- 
тиннинг оғзига кириб кетди ва шу заҳоти тил тортмай ўл- 
ди. Буни кўрган зоҳид эрта билан, қуёш уфқдан бош кў- 
тарганда бу фисқ-фасод ўчоғидан қочиш учун бошқа жой 
излай бошлади. Зоҳидга бир косибнинг раҳми келиб, 
уйига олиб келди ва хотинига зоҳидни яхшилаб кутиб 
олишни буюриб, ўзи бир ўртоғиникига меҳмонга кетди. 
Косиб хотинининг ўйнаши бор экан, бир сартарошнинг 
хотини эса улар орасида воситачи экан. Косибнинг хо- 
тини эри кетиши биланоқ сартарошнинг хотинини ўй- 
нашиникига, эрим зиёфатга кетди, тез етиб кел, деб 
айттириб юборди. Кеч кирганда ўйнаш келиб, эшик 
олдида пойлаб турган эди, косиб меҳмондорчиликдан 
қайтиб келди.' Авваллари ҳам шубҳаланиб юрган одам- 
ни эшик оддида кўргач, косиб уйга кириб, хотинини 
роса дўппослади ва устунга боғлаб қўйди. Ўзи эса ўрни- 
га кириб ётди. Ярим кечада, ҳамма уйқуга кетганда 
сартарош хотини келиб деди: — Нима учун ўйнашингни 
шунчалик мунтазир қиласан? Истамасанг айт, кетсин.— 
Косиб хотчни деди: — Ўртоқжон, агар раҳминг келаёт- 
ган бўлса, мени ечиб юбор, сени ўз ўрнимга боғлаб 
қўяй. Дўстим билан кўришиб, узр сўрай ва тезлик би- 
М н қайТиб келай. Бунинг эвазига нима десанг бера- 
чйан.—■ Сартарошнинг хотини унинг гапига кўнди. Косиб 
ТСотини уни устунга боғлаб, ўзи ўйнаши ёнига кетди. 
Шу пайт косиб хотинини чақириб қолди, сартарош хо- 
-или эса, у таниб қолади, деб дамини чиқармад-.. Ко- 
спб яна чақирди, сартарош хотини яна овоз бермади. 
Косибнинг газаби тошиб ўрнидан турди-да, сарта|х>ш 
хотинининг бурнини кесиб қўлига берди: «Буни ўз оши- 
ғингизга туҳфа қилиб юборинг»,— деди.

Бир оздан кейин косибнинг хотини қайтиб келиб, ду- 
гонасининг бурни кесилганини кўриб, хафа бўдди ва ун- 
дан узр сўради. Кейин уни ечиб юбориб, устунга ўзини 
боғлади. Сартарошнинг хотини, бурни қўлИда, уйига жў- 
нади. Зоҳид бутун ҳодисаларни кузатар ва орадан ўтган 
сўзларни эшитиб ётар эди. Косибнинг хотини бир соат 
турди, сўнг, қўлини дуога кўтариб ёлвора бошлади:— 
Худоё худовандо, агар эрим мени бегуноҳдан-бегуноҳ 
бурнимни кесган бўлса, бурнимни ўрнига қўй, аввалги- 
дай бўлиб кетай.— Бу сўзларни эшитган косиб деди:— 
Эй ҳаромзода жодугар, нималар деяпсан?

Косиб хотини деди: — Эй золим, сен менга жабр-си- 
там қилган бўлсанг, худо менга раҳм қилди, тур, унинг 
марҳаматини томоша қил. Мен бегуноҳ бўлганим учун 
худо бурнимни соғайтирди ва халойиқ ўртасида мени 
шарманда қилмади.

Косиб чироқни ёқиб, хотинининг ёнига келди, қара- 
са, бурни жойида. У дарров гуноҳига иқрор бўлиб, хо- 
тинидан узр сўради. Ширин сўзлар билан бундан буён 
унга озор бермасликка, ярамас, оғзи шалоқ, ёлғончи 
одамлар бўҳтонига ишонмасликка ва ўзининг номусли, 
дуоси мустажоб хотинини ранжитмасликка сўз берди.

Сартарошнинг бурни кесилган хотини эса уйига кел- 
гач, эримга ва қўни-қўшниларга нима дейман, қандай 
ҳийла ишлатсам экан, деган ўй билан қайғуга ботди.

Шу пайт сартарош уйғониб деди:
— Асбобларимни тайёрла, бир мўътабар- одамнинг 

уйига соч олгани'боришим керак.
Хотини ймирсилаб, охири битта устарани очиб, эри- 

нинг кўлига берди. Сартарош ғазаб билан қоронғида 
устарани хотини томонга отд!|. Ўша заҳоти Ҳотини 
ўзини ерга ташлаб, «вой бурним, вой бурним» деб фар- 
ёд кўтарди. Сартарош нима қиларини билмай қолди. 
Хотинининг қариндошлари ва қўшнилари йиғилиб уни 
маломат қила бошладилар. Сартарош бечора иқрор бў- 
лишни ҳам, инкор этишни ҳам билмас эди. Ҳар қалай 
тонг отди, хотиннинг қариндошлари сартарошни қозига 
олиб бордилар. Иттифоқо, зоҳид косибнинг уйидан чи- 
қиб қозининг маҳкамасига келган эди. У қози билан 
қадрдон ошна эди.

Қози сартарошни сўроқ қилди: — Эй уста, бегунох 
хотинни нега бу аҳволга солдинг? — Сартарош жавоб 
беришдйн ожиз эди. Қози унинг устидан ҳукм чиқар- 
моқчи бўлганида зоҳид ўрнидан туриб деди:

г
— Эй қози, шошма. Бир сабаби бўлмаганда ўғри 

тўнни олмасди, қўчқорлар тулкини ўлдирмасди, бузуқ 
хотин заҳарланиб ўлмасди ва сартарош хотинининг бур- 
ни кесилмасди. Мана шу балоларни биз бошимизга 
ўзимиз орттирдик.

Қози сартарошни қўйиб, зоҳидга ўгирилди ва нима- 
лар бўлганини сўради. Зоҳид ҳамма кўрган нарсалари- 
ни бошдан-оёқ гапириб берди ва деди: — Агар менда му- 
ридларимни, менга тобе одамларни кўпайтириш умиди 
бўлмаганда эди, ўғрига алданмаган, либосимни олдирма- 
ган бўлардим. Агар тулки баднафс ва тамагир бўлма- 
са эди, қўчқорлар орасида қолиб ўлмас эди. Кўнгли 
эгри хотин бировнинг ҳаётига қасд қилмаса, ўзи заҳар 
ютиб жон бермас эди ва сартарошнинг хотини ҳаром 
ишга ёрдам бермаса, бурни кесилиб расво бўлмас эди.

Калила деди: — Сен бу балони ўз бошингга ўзинг 
орттирганингни билиб қўй, деб бу масални айтдим. 
Унинг натижасини ўйлаб кўрмадинг.

Димна деди: — Рост айтасан, бу ишни ўзим қилдим. 
Энди сен қандай маслаҳат берасан?

Калила деди: — Ўзинг қандай фикрдасан?
Димна деди: — Мен бир ҳийла ишлатиб, усталик би- 

лан ўз йўлимдаги ғовни олиб ташламоқчиман. Агар 
имиллаб фурсатни қўлдан бериб қўйсам, ақлли одам- 
лар олдида хор бўламан. Бунинг устига, мен янги ман- 
саб.орқасидан қуваётганим ёки бирор нарса талаб қила- 
ётганим йўқки, мени очкўз ва тамагир дёсалар. Бир неча ' 
нарсалар борки, одамлар уларни қўлга киритиш учун 
ҳийла ишлатиб, тадбир билан ҳаракат қилишни лозим 
деб биладилар. У нарсалар қуйидагилардир: қўлдан чиқ- 
қан ўлжани яна қайта қўлга киритиш ва зарарли нарса- 
ларни бартараф қилиш; эришилган ютуқни қўлда сақ- 
лаган ҳолда, келажакда юз бериши мумкин бўлган фа- 
локатнинг олдини олиш.

Мен -аввалги мавқеимга қайтиш ва аввалгидек фа- 
роғатда яшаш ниятида бўлганим учун шундай бир ҳийла 
Цвшлатайки, ҳўкиз ер юзи билан видолашиб, ер остини 
ўзига макон қилсин. Бу билан юрагим тинчийди, шерга 

фқинроқ бўлиб оламан. Шер ҳўкизга марҳаматини ҳад- 
дан ошириб юборди, бу билан ўз маҳрамларини норози 
қилиб қўйди.

Калила деди: — Ҳўкизнинг мансабини кўтариб, шер 
хато қилди, деб ўйламайман.

Димна деди: — У Шатрабага беҳад мурувват кўрса- 
тиб, бошқа хайрихоҳларни назардан четда қоддирди. 
Шунга кўра ҳамма шохдан ранжиган. Донишмандлар 
айтибдурларки, олти нарса подшоҳликнинг душмани- 
дир: маҳрумлик, фитна, эҳтирос, офат, тезлик, тутуриқ- 
сизлик. Маҳрумлик — хайрихоҳларни ўзидан узоқлаш- 
тириш, акл ва тажриба эгалларини ўз вазифаларидан 
қувиш ва шундай қилиб, садоқатли ва истеъдодли одам- 
лардан ажралиш демакдир. Фитна — кутилмаган исён 
ва ички урушларнинг бошланиши, душман қиличининг 
ўз ғилофидан чиқиши демакдир. Эҳтирос — хотинга, ов- 
га, кайфу сафога ва ичкилик каби нарсаларга ҳаддан 
ортиқ майл кўргазишдан иборатдир. Офат — хасталик, 
вабо, тошқин, ёнгин каби нарсалардир. Тезлик — жазо 
ва сиёсатни ҳаддан оширмокдир. Тутуриқсизлик — дўст- 
лик қилиш лозим бўлган жойда душманлик, яхшилик 
ўрнида ёмонлик қилмоқ демакдир.

Калила деди: — Айтганларингнинг ҳаммасини тушун- 
дим, лекин сен ҳўкизни қандай қилиб ўлдирмоқчисан, 
ахир унинг кучи сенинг кучингдан ортиқ, ошна-оғайни- 
лари эса сеникидан кўпдир.

Димна деди: — Сен бунга аҳамият берма, чунки 
ишнинг муваффақияти жисмоний қувватдан ва кўмак- 
чиларнинг кўплигидан бўлмайди. Оталар, маслаҳат ва 
тадбир билан қилинган ишни қўл кучи билан қилиб 
бўлмайди, деганлар. Бир қарғанинг ҳийла ишлатиб 
илондан қасос олганини эшитмаганмисан?

Калила деди: — У қандай қасос олган экан?
Ҳикоят. Димна деди: — Бир қарға тоғдаги дарахтда 

ўзига ин қурган экан. Унинг яқинида бир илон уяси бор 
экан. Қарға бола очиши билан илон унинг болаларини 
еб қўяверар экан. Бир куни қарға насиҳат қилмоқчи 
бўлиб, Т1ЛОННИНГ ёнига келди ва деди: — Ёдингда сақла, 
шундай масал бор: «Зулм қиличини ишлатган худди шу 
қиличдан ўзи ҳалок бўладиТ»

Бироқ қарғанинг бу насиҳати илонга, албатта, таъ- 
сир қилмади. Шундан кейин қарға ўз дўсти шағолнин 
ёнига келди ва деди: — Бу золимнинг зулмидан би 
илож қилиб қутулмоқчиман.

Шағол сўради: — Қандай қилиб қутулмоқчисан? 
Қарға деди: — Илон ухлаган вақтда тумшуғим билан 
унинг кўзларини ўйиб оламан, зора шундан кейин жон- 
дан азиз болаларим унинг балосидан халос бўлса- 
лар.

Шағол деди:— Бу тўғри тадбир эмас, душманга қар- 
ши шундай бир тадбир кўрки, ўзингта зарар етмасин. 
Сен бу фикрингдан воз кеч. Қисқичбақани ўлдирмоқчи 
бўлган балиқчи қуш каби ўз азиз жонингни ҳалок қи- 
.либ қўйма.

Қарға сўради: — У ўзини қандай ҳалок этибди?
Ҳикоят. Шағол деди: — Бир балиқчи қуш кўл қир- 

ғоғида ўзига уя қилган экан. Истаганича балиқ тутиб 
ер ва роҳат-фароғатда яшаркан. У қариб қувватдан қол- 
гандан кейин овга ярамай қолибди... «Афсус, умрим тез 
ўтиб кетди ва қариган чоғда тажрибадан бошқа ҳеч 
нарсам қолмади. Энди қувватим кетганида бирор йўл 
топиб, қолган кунларимни кечиришим керак»,— деб қай- 
ғуга ботган ҳолда кўл ёқасига келиб қўнди. Шунда 
узоқдан қисқичбақа уни кўриб ёнига келди ва сўра- 
ди: — Нима бўлди, нега ғамгин кўринасан?

Қуш жавоб берди: — Нега ғамгин бўлмайин, ўзинг 
биласан, менинг тирикчилигим ҳар куни бир-икки балиқ 
билан ўтарди. Мен шунга қаноат қилиб, ундан ортиғи- 
ни талаб қилмас эдим. Бугун икки овчи бу ердан ўта 
туриб, бириси деди: — Бу сувда балиқ кўп экан, ов қи- 
лайлик. Иккинчиси, фалон сувда балиқ бундан кўпдир, 
аввал уни овлаб, сўнгра бу ерга келамиз,— деди.

Агар улар қайтиб келишса, бу ердаги барча балиқ- 
ларни овлаб кетишади. Менга ўлимдан бўлак илож қол- 
майди. Қисқичбақа бу сўзни эшитгач, дарҳол бориб 
ҳамма гапни балиқларга айтиб берди. Балиқлар ҳая- 
жонга тушиб, балиқчи қушнинг ёнига келдилар ва де- 
дилар: — Биз сендан маслаҳат сўрагани келдик. Агар 
душманнинг ҳам олдига келиб, маслаҳат сўрасалар, у 
бундан бош тортмаслиги керак (айниқса, бу маслаҳат 
унинг ўзига ҳам фойдали бўлса). Сенинг тирикчилигинг 
биз билан эди, биз омон бўлсак, сенинг фойданг-ку. 
Энди бирор маслаҳат бер, нима қилайлик? Балиқчи 
қуш деди: — Овчилар билан уришиб бўлмайди, лекин 
|рқин жойда бир кўл борлигини биламан, унинг суви 
^шиқларнинг кўз ёшидек мўсаффо, қирғоғи қамиш би- 
^ан қопланган... Агар ўша ерга кўчсангиз, саломат қо- 
либ, нозу неъмат ичида яшайсиз.

Балиқлар дедилар: — Жуда яхши маслаҳат, лекин 
сен ёрдам бермасанг, биз у ерга қандай кўча ола- 
миз?

Балиқчи қуш деди: — Бу иш қанчалик кўп вақт та- 
лаб этмасин, мен сизга ёрдам беришдан бош тортмай-

www.ziyouz.com kutubxonasi



ман. Тезроқ ҳаракат қилиш керак, овчилар ҳадемай 
келиб қолишлари мумкин.

•Баликлар кўп ялиниб-ёлворишганидан кейин балиқ- 
чи қуш ҳар куни улардан бир нечтасини олиб бориб, 
ўша атрофдаги бир тепалик усгида еб, қорнини тўйға- 
зар эди. Қолган баликдар бир-бирларига ҳасад қили- 
шар, қачон бизга гал келаркин, деб шошилар эдилар. 
Балиқчи қуш эса уларнинг лақмалигига ҳайрон бўлиб, 
ўз-ўзига дер эди:

— Душманнинг тилёғламалигига учиб, унга ишон- 
ганларнинг жазоси шунақа бўлади.

Бир неча вақт ўтгандан кейин қисқичбақа ҳам кўч- 
моқчи бўлди. Балиқчи қуш уни орқасига олиб, балиқ- 
лар мозори бўлган ҳалиги тепага қараб парвоз қилди. 
Қисқичбақа узокдан жуда кўп балиқ суягини кўриб 
воқеани англади ва ўз-ўзига дер деди:

— Таҳлика вақтида душманга қарши чора кўрмас- 
лик ўз жонингга қасд қилиш билан баробар. Киши 
душмандан ғолиб келса — шуҳрат қозонади, ҳалок бўл- 
са — номи қолади,— шуни деб қисқичбақа балиқчи қуш- 
нинг бўйнига қисқичларини чўзиб, бўғзидан олди ва 
шундай қаттиқ сикдики, у беҳуш бўлиб қулаб тушди 
ва тил тортмай жон берди.

Қисқичбақа ундан қутулиб, балиқлар ёнига судра- 
либ келди ва бўлган вокеаларни сўзлаб берди.

Бу масални шунинг учун айтдимки, сен билгин: 
кўп кишилар ўз макру ҳийласи туфайли ҳалок бўла- 
дилар. Мен сенга бир иш ўргатай, шу йўлни тутсанг, 
ўзинг саломат қоласан, душманинг илон эса ҳалок бў- 
лади.

Қарға деди: — Оқил дўстлар маслаҳатига кйрмаслик 
аҳмоқликдир.

Шағол деди: — Сен ҳавога парвоз қилиб, уй ва кўча- 
ларга назар сол. Агар кўзинг бирор қимматбҳо нарса- 
га тушса, уни олиб парвоз қил. Лекин шундай учгинки, 
одамлар сени кўриб турсинлар ва қимматбаҳо нарсани 
қайтариб олиш учун орқангдан эргашсинлар. Сен илон 
уясига ҳалиги нарсани ташла. Шунда одамлар илонни 
ўлдириб, нарсани олиб кетадилар ва сенинг жонинг 
омон колади.

Қарға учиб бориб бир ҳовлига қўнди. Бир хотин мар- 
варидни ерга қўйиб, юз-қўлини ювар эди. Қарға марва- 
ридни олиб қочди ва шағол айтганидек, уни уяси олди- 
да ётган илоннинг ёнига ташлади. Қарғага эргашиб

келган кишилар илонни ўлдирдилар ва марваридни олиб 
кетдилар...

Димна деди:— Бу масални шунинг учун келтирдим- 
ки, куч билан эришилмаган нарсага ҳийла билан эриш- 
са бўлади.

Калила деди:— Ҳўкиз қанчалик қувватли бўлса, 
унинг акли ҳам шу қадар камол топган. Сен уни қандай 
қилиб алдай оласан?

Димна деди:— Тўғри айтасан, лекин ҳўкиз менга 
ишонади, унинг мендан кўнгли тўқ. Шу сабабдан уни 
алдай оламан, шер қуён ҳийласига ишониб ҳалок бўл- 
гани каби, ҳўкиз ҳам менинг қўлимда ҳалок бўлади.

Калила сўради:— У қандай ҳалок бўлган эди?
Ҳикоят. Димна деди:— Дейдиларки, гўзал бир ўрмон 

бор эди. Суви мўл, ўти сероб бўлган бу манзил ёввойи 
ҳайвонлар учун бир жаннати маъво эди, лекин ўша 
якинда яшовчи бир шер уларнинг тинчлигини бузар, 
еганларини ҳаром қилар эди. Бир кун ҳайвонлар итти- 
фоқ бўлишиб, шер қошига бордилар ва дедилар:— Биз 
ҳаммамиз сенинг фуқароларингмиз, сен эса ҳар куни 
қийналиб, биттамизни аранг тутиб ейсан. Сен ҳамиша 
бизни қидириб роҳатингни бузасан, биз эса қўрқув ичи- 
да яшаймиз. Бугун маслаҳатлашиб, сени ҳам заҳматдан 
қутқариш, ўзимизнинг ҳам роҳатимизни таъмин этиш 
мақсадида шундай хулосага келдик: агар сен ҳужум 
қилиб бизни қўрқитмасанг, ўзимиз ҳар куни ўз ичимиз- 
дан овқат вақтида сенга бир жонивор келтириб бера- 
миз.

Шер рози бўлди. Бир неча муддат аҳвол шу йўсин- 
да давом этди.

Бир кун навбат қуёнга етди. У ёронларига деди:— 
Агар мени шоширмасангиз, сизларнинг ҳаммангизни бу 
қонхўр, ғаддор зулмкорнинг дастидан ку гқараман.

Ҳайвонлар дедилар:— Қаршилигимиз йўқ.— Қуён 
шошмасдан шер олдига равона бўлди, шернинг овқат- 
ланадиган вақтида етиб бормади. Шер очиқиб қолди, 
унинг кўзлари қонга тўлиб, тишларини гижирлатиб 
турар эди.

Қуённи кўргач, наъра тортиб деди:— Қаердан кел- 
динг, ҳайвонлар нима қилмокдалар?

Хуён жавоб берди:— Подшоҳ омон бўлсинлар, ҳай- 
вонлар менга қўшиб яна бир қуённи юборган эдилар. 
Йўлда ногоҳ бир шер учраб, шеригимни олиб қолди. 
«Бу подшоҳ ҳазратларига аталган тортиқ, қўйиб юбо-

ринг»,— десам: «Бу ер менинг жойимдир, мен кучда 
ҳам, шону шавкатда ҳам у шердан ортиқман, шунинг 
учун бу ердаги овлар аввал менга тегишли»,— деб лоф 
урди. Мен сизга хабар қилиш учун қочиб қошингизга 
келдим.

Шер ғазаб билан ўрнидан сакраб турди ва:— Уни 
менга кўрсат!— деди.

Қуён олдинга ўтиб йўлга тушди, шер эса унинг кети- 
дан борарди. Қуён уни бир чуқур қудуқ лабига келтир- 
ди. Қудуқниг суви ниҳоятда тиниқ эди, кимки унга 
қараса, ўз аксини аниқ кўрса бўлар эди...

Қуён деди:— Ўша шер шу қудуқда, лекин мен ундан 
қўрқаман, агар сиз мени ўз бағрингизга олсангиз, кўр- 
сатаман. Шер қуённи ўз қучоғига олиб қудуққа қара- 
ди. Қудукда ўзига ўхшаш бир шерни ва унинг қучоғи- 
даги қуённи кўрди. Шунда қуённи ерга қўйиб ўзини қу- 
дуққа отди ва юқорига чиқолмай ҳалок бўлди. Қуён 
сиҳат ва саломат ҳайвонлар ёнига қайтиб келди. Улар 
ҳол-аҳвол сўрадилар.

Қуён шернинг сувга ғарқ бўлиб ўлганини гапириб 
берди.

Калила деди:— Агар шерга зиён етказмай ҳўкизни 
ўлдира олсанг, унинг йўриғи бошқа, чунки ҳеч бир ақл- 
ли зот ўз манфаати учун бошлиғига зарар етказмайди.

Шунинг билан уларнинг суҳбати тугади. Димна бир 
неча кун шернинг ҳузурига бормади. Бир кун шерни 
ёлғиз топиб ҳузурига кирди.

Шер деди:— Дом-дарагинг йўқ, бир неча кундан 
бери сени кўрмайман. Нима, бирор ҳодиса рўй бердими?

Димна деди:— Шундай, лекин хилват жойда айтаман.
Шер деди:— Ҳозир айни вақтидир. Тезроқ айт, чун- 

ки кечиктириб бўлмайдиган бошқа муҳим ишларим бор.
Димна деди: — Ҳукмдорнинг кўнглига ёқмайдиган 

сўзлар демоққа ва насиҳат қилмоққа ҳар ким ҳам 
журъат эта бермайди. Лекин ҳукмдорнинг ақли расо 
бўлса, айниқса агар айтилган сўзлар унинг фойдасига 
хизмат қилСа ва айтувчининг ўз бурчини бажариб яхши- 
лик қилишдан бошқа ҳеч қандай мақсади бўлмаса, у 
бу сўзни айтмоғи ва ҳукмдор эса унга кулоқ осмоғи 
лозим. Агар сўз айтилиб бўлгандан кейин сўзловчининг 
жони саломат қолса бу унинг учун энг юксак мукофот 
бўлади. Бу сўзларни шунинг учун ҳам айтса бўладики, 
подшоҳнинг ақли расо, у камолотда бошқалардан ниҳо- 
ятда устундир: Бунга кўра у айтиладиган сўзларни шоҳ-

/

ларга хос бўлган вазминлик билан эшита олади. Менинг 
айтадиган сўзларим муҳаббат ва садоқат меваси бўлиб, 
уларда ёлғон ва риёкорлик йўқлиги ойдиндир. Бутун 
ваҳший ҳайвонларнинг тирикчилиги сизнинг ҳаётингиз- 
га боғлиқ эканлиги маълумдир. Ақлли ва олижаноб 
одамлар айтилиши лозим бўлган гапларни шоҳга айт- 
масалар, касалликларини табибдан яширсалар, хавф- 
хатар яқинлашаётганидан дўстларни огоҳ қилмасалар, 
ўзларига хиёнат этган бўладилар.

Шер деди:— Сенинг самимий ва садоқатли эканли- 
гинг менга маълум. Қилаётган ишларинг бундан дало- 
лат беради. Агар янги бирор нарса сезган, билган бўл- 
санг, айт, самимиятинг ва садоқатингни яна бир марта- 
ба кўрсат.

Димна деди:— Шатраба, аркони давлат ва лашкар- 
бошилар билан яширинча кенгашиб, дебдики: «Шерни 
синадим, куч ва қувватининг даражасини, фаҳм ва фаро- 
сатининг савиясини ўргандим. Уларнинг ҳар бирида 
катта бир нуқсон кўрдим».

Шундан мен унинг кўрнамак ва хиёнатчи эканлиги- 
ни пайқадим. Сиз эса, шоҳим, бу нонкўр ва виждонсиз- 
га ҳаддан ортиқ марҳамат кўрсатдингиз, ҳурмат ва 
нуфузда уни ўзингиз билан баробар даражага кўтар- 
дингиз. Жиддий масалаларни ҳал этиб ҳукм чиқаришда 
унга шунчалик катта ҳукук бердингизки, энди фитна 
деви унинг дилига тухум қўйди ва шоҳлик ҳаваси уни 
васвасага сола бошлади. Донишмандлар айтибдурлар- 
ки, агар подшоҳ, ўз мулозимларидан бирортасининг 
шаън-шавкат, мол-дунё ва нуфузда ўзига баробар бў- 
либ қолганлигини сезса, шу ондаёқ уни йўқотиши керак, 
йўқса, ўзи ҳалок бўлади. Бу ишда қандай йўл тутиш 
лозимлигини шоҳнинг ўзи ҳаммадан яхши билади. Ле- 
кин менинг фикримча, ҳўкизнинг масаласини кечикти- 
риб, фурсатни қўлдан бериб бўлмайди. Чунки иш шу 
даражага етиши мумкинки, у вақт ҳеч қандай тадбир 
фойда бермай қолади. Донишмандлар, инсон икки нав: 
ҳушёр ва тадбирсиз бўлади, дейдилар. Ҳушёр одамлар 
Ҳам икки хил бўладилар: улар бири хавф юз беришидан 
илгари унинг олдини оладилар, иккинчиси ҳодиса содир 
бўлгандан кейин ўзларини йўқотиб қўймай, дарҳол чо- 
расини кўриб, балони даф қиладилар.

Аклли одамлар ҳамиша ҳушёр бўладилар, ҳодиса- 
лар жиловини ўз қўлларида сақлаб, хавфли гирдобга 
тушмасдан соҳилга етиб оладилар...

Тадбирсиз одамларга келсак, улар иккиланадиган, 
жасоратсиз, тез-тез фикрларидан қайтадиган бўлади- 
лар, бирор ҳодиса рўй берса улар ўзларини йўқотиб 
қўядилар. Ўз бахтларини сақлаб қолиш қобилиятидан 
маҳрум бўлганликларидан оҳ-воҳ қила-қила, ўзларини 
ҳар ёққа урадилар. Уч балиқ ҳикоясидаги кун уларнинг 
бошига келади.

Шер сўради:— Қандай бўлган эди?
Ҳикоят. Димна деди:— Нақл қилибдурларки, йўлдан 

узоқ, ўткинчилардан холи бир ерда кўл бор эди. Унда 
уч балиқ яшар эди. Булардан иккиси тадбирчан ва эҳ- 
тиёткор, бири эса хом ва тажрибасиз эди. Кунларнинг 
бирида тасодифан икки овчи' кўл ёнидан ўтиб қолди, 
кўзлари учта балиққа тушди. Улар эртага келиб учала 
балиқни тутишга ваъдалашиб жўнаб кетдилар. Балиқ- 
лар уларнинг сўзини эшитган эдилар. Уларнинг бири 
тадбирли бўлиб, золим замонанинг зулми ва ғаддор 
фалакнинг вафосизлигини кўрган, ақл ва тажриба орт- 
тирган эди. У дарҳол эҳтиёт чорасини кўриб, сув келар 
тарафдан чиқиб, бошқа кўлга бориб олди. Кўп вақт 
ўтмай балиқчилар келиб, сувнинг кирар ва чиқар томо- 
нини маҳкам бекитдилар.

Биринчи балиққа нисбатан тажрибасизроқ, лекин ақл 
ва фаросатдан маҳрум бўлмаган иккинчи балиқ вази- 
ятни кўриб шундай деди:— Фурсатни қўлдан бердим, 
ғофиллар ишининг охири шундай бўлади. Энди тадбир 
ва ҳийлани ишга солиш пайтикелди. Типирчилаб у ёқ-бу 
ёққа қочган билан фойда йўқ. Умидсизликка тушмай, 
нажот йўлини ахтармоқ керак.

Шуни деб балиқ сув юзига қалқиб чиқди ва ўзини 
ўлганга солиб ётди. Бир балиқчи уни олиб, ўлган гумон 
қилди ва сув чиқиб кетадиган ариқ бўйига ташлади. 
Балиқ судрала-судрала оқар сувга тушиб олди, ҳийла 
ишлатиб ўз жонини қутқарди.

Хом ва тадбирсиз балиқ эса ўзини йўқотиб, у ёкдан- 
бу ёққа қочиб юрар, гоҳо сув остига шўнғир, гоҳо юза- 
га чиқар эди, оқибат балиқчилар тўрига илинди.

Шер айтди:— Масала равшандир, лекин Шатраба 
мендан шунча марҳамат кўргандан кейин хиёнат қилиш 
фикрига тушади, деб ўйламайман. Ахир шу вақтга 
қадар унга яхшиликдан ўзга нарса қилинмаган эди-ку!

Димна деди:— Шундайдир, подшоҳнинг қилган кат- 
та яхшиликлари уни шу фикрга олиб келди... Ҳаёсиз 
одамлар орзў этган вазифаларига етишгунча самимий

ва садоқатли бўладилар, бу вазифага эришишлари би- 
лан ўзлари лойиқ бўлмаган яна юксак мартабани эгал- 
лаш хаёлига тушадилар ва бу йўлда ҳийла ҳамда 
хиёнат кўчасига кирадилар. Разил одамлар қўрққан- 
ларидан хизмат киладилар ва ўз муҳаббатларини изҳор 
этадилар.

Шер деди:— Менинг фикримча, Шатрабанинг кўнгил 
ойнаси чангдан холи ва кўнгли бу хаёлдан покизадир! 
Мен ҳамиша унга иноятлар қилар эдим, наҳот ёмонлик- 
ни ўйласа!

Димна деди:— Подшоҳга маълумдирки, фикри бузук 
одам ҳеч қачон ростгўй бўлмайди. Йўлдан озганни жазо 
ва мукофот билан ҳамма вақт ҳам тўғри йўлга солиб 
бўлавермайди. Қулоқларига тошбақа билан чаён қисса- 
си чалинмаган эдими?

Шер деди:— Қани, сўйлаб бер.
Ҳикоят. Димна деди:— Бир тошбақа билан бир чаён 

дўст эдилар. Улар бир кун сафарга отландилар. Ногоҳ 
йўлда бир анҳорга дуч келдилар. Чаён ўта олмаслигини 
сезиб, ҳайрон бўлиб тўхтади.

Тошбақа деди:— Эй азиз дўстим, сенга нима бўлди, 
ғамгин бўлиб турибсан?

Чаён деди:— Биродар, мен бу сувдан қандай ўтаман 
деб ҳайронман.

Тошбақа деди:— Ғам ема, орқамга миндириб, сени 
сувдан бехатар ўтказиб қўяман.

Тошбақа чаённи орқасига миндириб сувга тушди, 
сузиб бораётганида унинг қулоғига бир нарсанинг ти- 
қирлагани эшитилди ва чаённинг ҳаракатидан шубҳа- 
ланиб сўради:— Эшитаётганим қандай овоз, сен нима 
қиляпсан?

Чаён-жавоб берди:— Нишимнинг найзасини сенинг 
қалқонингга уриб синаб кўрмокдаман.

Тошбақа деди:— Эй бемурувват, мен ўзимни гирдоб- 
га ташлаб, сени сувдан бехатар ўтказмоқчи бўлсаму сен 
орқамга ниш урсанг. Биласанки, найзанг менинг қал- 
қонимга зарар етказолмайди.

Чаён деди:— Менинг табиатим, хоҳ дўст орқасига 
бўлсин, хоҳ душман сийнасига бўлсин, ниш урмоқни та- 
қозо этадур.

— Донишмандлар зоти ёмонни тарбияласанг, об- 
рўйингдан маҳрум бўласан, деб бекорга айтмаганлар.

Шуни деб тошбақа сувга шўнғиди, чаён эса сувга 
тушиб, ҳалок бўлди.

Бу масални шунинг учун келтирдимки, Шатрабанинг 
зоти ёмон, ўзи нопок.

Шундай қилиб, Димна ҳийлангиз сўзлар билан ўз 
мақсадига эришди, сувни лойқалаштириб, шернинг ға- 
забини қўзғата олди.— Айтибдурларки, подшоҳ ўз муло- 
зимларига ҳаддан ортиқ марҳамат ва лутф-карам кўр- 
сатмаслиги керак, токи улар бошқа каттароқ нарса уми- 
дида душман тарафига ўтиб кетмасинлар; шундай 
қилиш керақки, улар хавф ва эҳтиёж, қўрқув ва умид 
орасида яшасинлар: на умидсизликка тушсинлар ва на 
қутуриб кетсинлар... Эгри одамдан тўғрилик келмасли- 
гини подшоҳ билмоғи керак. Йўлдан озган одамни жа- 
зо бериш билан тўғри йўлга қайтариш ҳар гал мумкин 
бўлаверадиган иш эмас. Итнинг қайрилма думини қан- 
чалик маҳкам боғлаб қўйманг, у тўғри бўлмайди, боғни 
ечган замоноқ аввалги ҳолига қайтади. Кимки аччиқ 
бўлса ҳам ўз дўстлари насиҳатига қулоқ солмас экан, 
ишининг оқибати пушаймонлик бўлади. Бу — ҳаким бу- 
юрган дориларни ишлатмай, парҳез қилмай, ўзининг 
кўнгли тилаган таомларни еган, истаган ичимликларни 
ичган беморнинг ҳар дақиқа дарди оғирлашиб кетгани 
кабидир... Шоҳининг мулозимлари уларга қилинган 
яхшиликлари эвазига ўз билганларини шоҳларга айтиб 
туришга мажбурдирлар. Шоҳлар ҳам буни талаб қилиш- 
га ҳақлари бор. Шоҳдан ҳеч бир нарсани яширмаганлар 
мулозимларнинг энг содиқларидир. Охири хайрли бўл- 
ган иш энг яхши саналади. Энг яхши одамларнинг мақ- 
тови энг олий мукофотдир. Эҳтиёж сезилмаганида ҳам 
ҳар бир ишда яқиндан ёрдам берувчи дўст — дўстларнинг 
энг яхшисидир. Мулойимлик ва софдиллик энг яхши 
хислатлардандир. Очкўз ва хасис бўлмаган — одамлар- 
нинг энг бадавлатидир. Давлатдан мағрурланмаган, кам- 
бағалликдан руҳий тушкунликка тушмаган — инсонлар- 
нинг энг комилидир...

Тўшаги тикандан, ёстиғи илондан бўлган одамнинг 
уйқуси ширин бўла олмайди. Инсон идрокининг расо- 
лиги, ақли комиллигининг аломати шуки, дўстлардан 
бири душманлик қилса ва ё мулозимлардан бири ғурур- 
ланиб кетса, бунга қарши дарҳол чора кўради, фурсат 
топиб, зиён етказмасдан бурун уни бир ёқлик қилади. 
Чунки душманга муҳлат берилса, унинг қудрати ортади, 
вақт берилса, куч йиғади...

Ишнинг аввалию охирини тушунмаган, катта ҳоди- 
салар юз берганда яхши тадбир кўра олмаган, фурсат

қўлдан кетгандан ва душман ғолиб келгандан кейин ўз 
яқинларини койиб ҳар бирига бир жазо берган шоҳ 
подшоҳларнинг энг ожизидир... Мамлакатни идора этиш 
шартларидан бири ҳамлага тайёрланган душманни дар- 
ҳол бартараф этишдир.

Шер деди:— Сенинг сўзларинг жуда даҳшатли ва 
қаҳру ғазаб билан суғорилган. Лекин хайрихоҳ одам- 
нинг сўзларига қулоқ осмаслик тўғри эмас. Шат- 
раба душманлик фикрига тушса, унинг етказа оладиган 

- зарарлари мени қўрқитолмайди. Чунки у менинг тао- 
мимдир. Унинг емиши ўт-алаф, меники эса гўштдир. 
Бунинг устига, у билан менинг орамизда салом-алик, 
ишонч, ҳурмат бор. Дебдурларки, ақлли одамлар ишонч- 
га хиёнат этмайдилар. Энди мен нимага асосланиб 
Шатрабага хиёнат қила оламан? Мажлисларда такрор- 
такрор уни мақтаб, ундан рози эканлигимни, унинг ақли 
ва фаросатидан мамнунлигимни, унга содиқлигимни 
ҳамиша айтиб келганман. Энди бу айтганларимни акси- 
ни қилсам, мен сўзимнинг устидан чиқмайдиган ва тез- 
тез фикридан қайтадиган одамдек бўлиб қоламан. Бун- 
дан кейин ҳеч ким мен берган ваъдаларга юракдан 
ишонмай қўяди.

Димна деди:— «Шатраба менинг таомимдир», деб 
шоҳ алданиб қолмасинлар. Шатраба ўзи бир нарса қила 
олмаса ҳам атрофига дўстларини тўплаб, ҳийла ва риё- 
корлик билан мақсадига етиши мумкин. Бутун йиртқич 
ҳайвонлар унинг тарафига ўтиб кетадилар, деб қўрқа- 
ман. Чунки Шатраба уларнинг қалбида сенга адоват, 
ўзига рағбат ҳиссини уйғотган. Буларнинг устига, агар 
Шатраба бошқаларни сенга гиж-гижлатолмаган такдир- 
да ҳам унинг ҳижрони висолидан яхширокдир.

Шер Димнадан сўради:— Хўш, энди нима қилай?
Димна деди:— Чириган тишни сугуриб ташлама- 

гунча оғриғи қолмайди... Ҳазм бўлмаган таомни қайт 
қилиб ташламагунча, кўнгил беҳузурлиги босилмайди. 
Яхшиликни билмаган, дўстлик ўрнига душманлик хаё- 
лига тушган ярамас рақибни ҳалок қилмагунча, унинг . 
дастидан қутулиб бўлмайди.

Шер деди:— Сенинг сўзларингдан кейин Шатраба- 
нинг дийдорини кўришни ҳам истамайман. Бирортани 
юборай, бориб унга қаерга хохласа кетавериши мумкин- 
лигини айтиб келсин, асло кўзимга кўринмасин.

Димна, бу сўзлар Шатраба қулоғига етиб борса, у 
дарҳол ўзини оқлаш учун далиллар келтиришини, Дим-

нанинг ёлғон гапириб, ҳийла ишлатганини фош этиши- 
ни яхши билар эди. Шунинг учун тезда шерга деди:— 
Эҳтиёткорлик жасурликнинг фазилатидир. Бундай қи- 
лишга маслаҳат бермайман, чунки айтилмаган сўзларни 
ҳар қачон ҳам айтса бўлаверади, лекин айтилган сўз 
эркин ҳаракат этмоққа халал етказиши мумкин.

Айтилган сўз — отилган ўқ, уни қайтариб бўлмайди... 
Мабодо Шатраба бу хабарни эшитса, ўзининг фош эти- 
лишини билиб қўшин тўплаши, шайланган ҳолда уруш- 
гани келиши мумкин.

Ақл ва тажриба эгалари ошкора гуноҳ учун яширин 
жазо ва аксинча, яширин гуноҳ учун ошкора жазо 
беришни маслаҳат кўрмайдилар.

Шер деди:— Ҳеч қандай далил бўлмасдан, фақат 
гумонга асосланиб яқинларни узоқлаштириш, уларни 
ҳалок этишга интилиш — ўз илдизига ўзи болта уриш 
демакдир. Подшоҳлар бутун ишларда, хусусан, мукофот 
ва жазо беришда атрофлича мулоҳаза юритмоқлари 
даркор.

Димна деди:— Шоҳнинг айтганлари тўғри. Лекин бу 
ҳийлагар келгунча фурсатни қўлдан бермай, яхши 
ҳозирлик кўрмоқ керак. Шатрабага диққат билан қа- 
ралса, унинг қандай фикрда эканлигини жирканч баша- 
расидан ҳам билса бўлади. Чунки дўст билан душман 
орасидаги фарқ, уларнинг қарашлари, юриш-туришлари- 
да кўзга ташланиб туради. Хиёнат йўлига кирган бўл- 
са, унинг ташқи белгилари қуйидагича бўлади: кайфи- 
яти бузилади, кўзи олазарак бўлади, ўнг ва сўлга аланг- 
лайверади, шоҳни сузиб олишга тайёрланиб тургандай 
бўлади.

Шер деди:— Бу бошқа масала. Агар ҳақиқатан ҳам 
мен бу белгилардан бирортасини унда кўрсам, ўша за- 
моноқ шубҳаларим тасдиқланади.

Димна шернинг бу сўзларини эшитгач, ўз ҳийласи 
таъсир этганини англади ва ҳўкизни ҳам йўлдан уриш 
учун унинг ёнига жўнашликка қарор қилди. Лекин шер- 
да шубҳа уйғотмаслик учун аввал ундан ижозат олиш- 
ни лозим кўрди.

— Ижозат берсангиз, Шатрабанинг ёнига борай, 
унинг қандай фикрда эканлигини билиб, сизга хабар 
қилай.

Шер ижозат берди.
Димна бошини қуйи солиб ғамгин ҳолда Шатраба- 

нинг ёнига келди. Шатраба уни меҳрибонлик билан

қарши олиб деди:— Бир неча кундан бери сени кўрмай- 
ман, кайфиятинг қалай?

Димна жавоб берди:— Ихтиёри ўз қўлида бўлмаган, 
бошқалар амрига муте бўлган, қамиша қўрқув ва изти- 
роб ичида яшаган, бир дақиқа бўлса-да, эркин нафас 
олиб, юракдаги сўзларини айтолмайдиган кимсанинг 
кайфи нечук бўлур эди!

Ҳўкиз деди:— Нима бўлди ўзи?
Димна деди:— Нима бўларди, ҳеч нарса. Инсоннинг 

манглайига нима ёзилган бўлса, ўша бўлади... Ҳеч 
толеидан қочиб қутулган одамни учратдингми? Кимни 
кўрдингки, хотинлар суҳбатидан бирортасига мафтун 
бўлмаган бўлсин? Ярамас одамларга иши тушиб, хор 
бўлмасин? Фитначи одамлар билан улфатчилик қилсин- 
да, охирида ўзи пушаймон бўлмасин? Подшоҳлар муло- 
заматида бўлсин-да, яна бунинг устига жони саломат 
қолсин?

Шатраба деди:— Сўзларингдан кўринадики, шердан 
сенга озор етган ва унинг қаҳридан қўрқасан.

Димна деди:— Тўғри. Лекин ўзим учун қўрқмайман, 
балки дўстлар учун таҳликага тушиб қолганман. Сенга 
дўст эканлигим, орамиздаги дўстлик алоқалари, биринчи 
дафъа шер мени сенинг олдингга юборганида сенга 
ҳалол хизмат қилганим ўзингга маълум. Шунинг учун 
ҳам мен бирон яхши ё ёмон, хайрли ё зарарли ҳодисани 
сезсам, уни сендан яширолмайман.

Шатраба деди:— Эй ахдига вафодор, азиз дўстим! 
Сўзла ва тезроқ мени бўлган ҳодисалардан хабардор 
қил!

Димна деди:— Бир эътиборли одам шер оғзидан шу 
гапларни эшитибди: «Шатраба жуда яхши семирибди, 
кўрганда оғзингнинг суви келади. Унинг бу ерда тирик 
қолишининг маъноси йўкдир... Жониворларни унинг 
ширин гўшти билан меҳмон қилсам». Бу гапни эшитгач, 
шернинг нақадар қонхўр ва йиртқич эканини пайқадм, 
сени хабардор қилиб, қариндошлик бурчимни бажо кел- 
тирай, деб тезда сенинг ёнингга келдим. Бу билан дўст- 
лик, виждон ва ахду паймон шартларини адо этдим.

Энди биргина йўл бор — тезда бир чора кўриб, ҳийла 
билан жонингни сақлаб қолишинг керак.

Шатраба Димнанинг айтганларига диққат билан 
қулоқ солди. Шернинг берган ваъдалари, ичган онтлари- 
ни эслаб, деди:— Шернинг мендан ғазабланишига асос 
йўқ, чунки унга шу вақтгача мендан ҳеч бир хиёнат

содир бўлмади. Менинг ҳақимда шерга ёлғон сўзлар 
сўзлаб, уни йўлдан чиқарганлар, шер ҳам шундай му- 
лозимларнинг бўҳтон ва ифтироларига ишониб, мендан 
аччиқланган. Шернинг хизматида хоин мулозимлар кўп. 
Фитначилар билан дўст бўлган кимса энг яхши одам- 
лар ҳақида ҳам ёмон фикрда бўлади, вақт ўтгандан сўнг 
кўзлари мошдек очилиб, пушаймон ейди. Бу худди ўр- 
дакнинг хатосига ўхшайди!

Димна сўради:— У қандай хато қилган экан?
Ҳикоят. Шатраба деди:— Бир ўрдак тиниқ сувда ой- 

ни кўриб, уни балиқ деб ўйлади ва сувга шўнғиди, ле- 
кин ҳеч нарса топмади. Бир неча мартаба шўнғиб чарча- 
гандан кейин ўрдак бу ишнинг баҳридан кечди. Бир 
неча кундан кейин кўлга росмана балиқлар сузиб кел- 
дилар, лекин ўрдак ҳар гал балиқ кўрганда уни ойнинг 
акси гумон қилиб, уларни тутиб ейишга ҳаракат қил- ,  
мади. Шундай қилиб, янглиш тажриба натижасида у 
ҳамиша очлик бирла кун кечирди.

Агар шерга менинг ҳақимда ёмон ғараз билан гап 
айтган бўлсалар,. шер ҳам бошқа хиёнатлар шоҳиди 
бўлганлиги учун бунга ишонган... Агар шер сабабсиз 
мёндан нафрат қилаётган бўлса, бу ниҳоятда афсусла- 
нарли ва таажжубланарли ҳодисадир. Агар ғазаб ва 
норозилигининг бирор сабаби бўлса, узр сўраш ва ха- 
тони тузатиш йўли билан уни рози қилиш мумкин. Лекин 
фитначилар қурган ҳийла тузоғини бузмоқ ва ҳақиқат- 
ни очмоқ ғоят мушкулдир. Чунки ёлғон ва фитнанинг 
ҳадди ҳудуди бўлмас, у бора-бора ортар, лекин озай- 
мас. Шер билан менинг муносабатимни бузадиган ҳеч 
бир воқеани эслай олмайман... Ёлғиз айрим вақтларда 
мен яхши ният билан унинг баъзи фикрларига қўшил- 
маган эдим, наҳотки шуларни беодоблик ва беҳурмат- 
лик ҳисоблаган бўлса? Лекин мен аС.тган сўзларнинг 
ҳаммаси хайрли ва фойдали эди. Уларни ҳам ҳеч вақт 
одамлар олдида айтмас эдим, айтганда ҳамиша таъзим 
бажо келтириб, эҳтиёткорлик билан қаттиқ ботмайди- 
ган қилиб айтар эдим...

Насиҳатнинг хиёнатга, хизматнинг адоватга сабаб 
бўлиши ҳеч ақлга сиғмайдиган нарсадир...

Ҳар кимки маслаҳат вақтида маслаҳатчининг сўзи- 
га, муолижа чоғида табибнинг, шариат масалаларида 
зоҳиднинг сўзига кирмаса, яхши иш фойдасидан, муоли- 
жа шифосидан ва ибодат савобидан маҳрум бўлади. 
Балки шернинг ғазабига салтанат истиғноси ва подшоҳ-

лик сармастлиги сабабдир. Подшоҳликдан маст бўлган 
шоҳларнинг. кўзига хоинлар содиқ одамлар сиймосида, 
содиқ одамлар эса хоинлар қиёфасида кўринадилар.

Шунинг учун олимлар дебдурларки, «Наҳанг бирла 
дарёда ўйнашмоқ хафлидир, лекин шоҳларга яқинлик 
қилмоқ бундан ҳам қўрқинчлидир». Шоҳ хизматининг 
озори кўп ва зарари бениҳоядир. Ҳикмат аҳли шоҳларни 
оловга ўхшатибдурлар. Узоқдан ўтнинг нурини кўрган- 
лар унинг куйдиришини хаёлларига келтирмайдилар. 
гумон қиладиларки, султвнга яқин бўлишда манфаат 
кўпдир, ҳақиқатда эса бундай эмас. Султоннинг юз йил- 
лик инояти унинг бир соатлик сиёсати билан баробар. 
Бу лочин билан товуқ мунозарасига ўхшайди.

Димна сўради:— Улар қандай мунозара қилибди- 
лар?

Ҳикоят. Шатраба деди:— Бир кун лочин товуққа 
дебди:

— Эй товуқ, сен бевафо ва аҳдингда турмайдиган 
бадфеъл паррандасан.

Товуқ сўради:— Мендан қандай бевафолик содир 
бўлди?

Лочин деди:— Бевафолигинг аломати шуки, одамлар 
сенга кўп яхшиликлар қиладилар. Уйларида дунёга 
келибсан, сув ва донларини еб катта бўлибсан, яна сени 
ит ва қушлардан асрайдилар. Лекин қачонки сени тут- 
моқчи бўлсалар, томдан-томга қочасан ва нола қила- 
сан, тузларининг ҳақини оқламайсан, валинеъматинг- 
дан қўрқасан. Мен эса ваҳший жониворман. Лекин агар 
бир-икки кун улар билан улфат бўлсам, қўлларидан 
таом есам, тузларини оқлайман. Уларга ов қилиб бера- 
ман. Узоққа кетган бўлсам, чақирсалар, учиб кела- 
ман.

Товуқ деди:— Гапинг рост. Сенинг учиб келишинг 
ва менинг қочишимнинг боиси бор сен ҳеч қачон 
лочиннинг сихг^ тортилганини кўрганмисан? Мен эса 
анча товуқларнинг сихда бирён бўлганларини кўрдим. 
Агар сен кўрган бўлсайдинг, уларнинг ёнига сира йўла- 
мас эдинг, мен томма-том қочсам, сен тоғма-тоғ қочар- 
динг.

Бу масалани шунинг учун келтирдим, билиб ол: шоҳ- 
ларнинг сиёсатларини кўрганлар ўз тирикчиликларини 
йўқотадилар.

Шатраба сўзида давом этиб деди:— Балки менда 
бўлган истеъдод шоҳнинг ғазабига сабаб бўлгандир.

Чунки яхши отни кучли ва чопқир бўлганлиги учун жи- 
ловлаб минадилар. Мевали дарахтнинг шохини меваси 
борлиги учун синдирадилар, товус эса гўзаллиги учун 
ҳамиша пати юлуқ ва қаноти қирқиқ бўлади.

Ҳунар эгаларини ҳамиша истеъдодсиз ва бахил 
одамлар оёқ ости қиладилар, улар олчоқ ва разил одам- 
ларнинг нафрат ва ғазабига сабаб бўладилар. Истеъ- 
додсиз, бахил, олчоқ ва разил одамлар истеъдодли ва 
олижаноб одамлардан кўпдир, шунинг учун ғийбат ва 
бўҳтон билан яхшиларни ҳалок этадилар. Хасис сахий- 
ни кўрса, жоҳил олим билан мажлисга тушса, аҳмоқ 
оқил билан суҳбат қурса, юраклари сиқилиб, қонлари 
қайнаб кетади. Истеъдодсиз одамлар ҳунар эгаларини 
ерга уриб, уларни гуноҳкор қилиб кўрсатишга ҳаракат 
этадилар. Диёнатни жиноят қилиб кўрсатадилар, бахт- 
саодат воситаси бўлган ҳунар ва истеъдодни бахтсиз- 
лик василасига айлантирадилар.

Агар тақдир тақозо қилган бўлса, феъли айниган 
подшоҳга қарши туриш қутурган шерни занжирлашдан, 
заҳарли илонни тутишдан қийин.

Димна деди:— Шернинг шу қарорининг сабаби ёвуз- 
ларнинг туҳмати эмас. Очиғини айтганда, у кучли, зо- 
лим, ғаддор, ҳийлакор ва хоиндир. Бунақаларнинг дўст- 
лигининг аввали ҳаёт каби ширин, сўнги эса ўлим каби 
аччиқ бўлади.

Шатраба деди:— Тўғри айтасан, мен шернинг хиз- 
матига кириб хатога йўл қўйдим... Ажал ҳайдаб мени 
бу ерга олиб келган экан. Йўқса, мен қайда-ю, шер 
билан дўстлик қайда?! У гўшт ейди, мен эса ўт. Мен 
унинг таоми, у эса менинг душманим! Толеим шу экан! 
Мени гирдобга ташлаган нарса очкўзлик, бойлик ва 
дабдаба, шаън ва шавкат ҳирси бўлади... Асалари ни- 
луфар гулининг рангини кўриб, дарҳол унга қўнади, 
ширасини сўриб, ҳидидан завқлана бошлайди. У бу иш- 
га шундай берилиб кетадики, учиб кетиш кераклигини 
унутиб қўяди. Нилуфар секин-аста ўз япроқларини 
юмади ва асалари улар ичида қолиб ҳалок оўлади. Ўз 
қисматига рози бўлмай, ортиқча нарсалар талаб қилган 
одам, гўзал чаманликларда ранг-баранг чечакларнинг 
хушбўй ҳидига ва яшил япроқли дарахтларнинг мева- 
ларига қаноат қилмай, филнинг қулоғига кирган ва қу- 
лоғининг бир ҳаракати билан ҳалок бўлган пашшага 
ўхшайди. Қадр-қимматни билмаган одамга хизмат қил- 
моқ — шўр ерга уруғ сепмоқ, ўлик билан кенгашмоқ,

кар қулоғига ҳикмат дарси ўқимоқ, оқар сув юзига ға- 
зал ёзишга уринмоқ билан баробар...

Димна деди:— Бу сўзларни қўй, ўзингни қутқариш 
учун бирор чора кўр.

Шатраба деди:— Мен нима ҳам қила олар эдим? 
Ц1ер мен тўғримда ёмон фикрда бўлмаса ҳам унинг 
яқинлари мени ўлдирмоққа саъй қилмокдалар. Агар 
шундай бўлса, бирор чора кўрмоқ мушкулдир. Чунки 
золимлар бир-бирларига қўшилиб, бировни маҳв этиш- 
га қасд қилсалар, биргалашиб шердан ғолиб чиққан 
бўри, зоғ ва шағол каби ўз мақсадларига эришадилар.

Димна сўради:— У қандай бўлган эди?
Ҳикоят. Шатраба деди:— Нақл қилурларки, бир зоғ, 

бўри ва шағол бир шернинг хизматида эдилар, Улар- 
нинг маскани йўл устида эди. Бир кун бир савдогарнинг 
туяси карвондан айрилиб ўрмонга келиб қолди. Шерни 
кўргач, унга бош эгиб салом берди. Шер ҳам мулойим- 
лик билан бу ерга қандай келиб қолганлигини суриш- 
тирди. Туя аҳволни гапириб бергач, шер:— Энди қаер- 
да турмоқчисан? — деб сўради.

Туя деди:— Шоҳимнинг ихтиёри нима бўлса шу.
Шер деди:— Майлинг бўлса, менинг ёнимда қолиб 

роҳат-фароғатда яшашинг мумкин.
Туя буни эшитирб шоду хуррам бўлди, ўша ўрмонда 

ўтлаб семириб юраверди. Кунлардан бир кун шер овга 
кетаётганда бир маст филга дуч келди. Ўрталарида 
шиддатли уруш бошланди. Шер оғир ярадор бўлиб инг- 
рай-инграй, ўрмонга қайтди ва бир бурчакда инграб ёт- 
ди. Бир неча кун овга чиқа олмади. Шернинг ови- 
га шерик бўлиб юрган бўри, зоғ ва шағол оч қолдилар. 
Буни сезган шер уларга деди:— Оч қолиб қийналаёт- 
ганга ўхшайсизлар, бу яқинда бирор ов кўрсангиз ха- 
бар беринглар, мен уни ушлаб парчалай. Сизнинг ҳам 
Қорнингиз тўяди, менинг ҳам.— Улар ташқари чиқиб 
маслаҳат қилдилар:— Туя бизнинг орамизда- ортиқча. 
Унинг шерга нима нафи бору бизга нима фойдаси? Ҳеч 
биримизга ўртоқ бўла олмайди. Ҳозир шерни мажбур 
Қиламиз, уни есин, қолдиғи бизга тегади.

Шағол деди:— Бу гапни шерга айтиб бўлмайди, 
чунки шер унга омон бериб, ўз хизматида олйб қолган. 
Кимки подшоҳни хиёнатга йўллаб, аҳд-паймонни бу- 
зишга даъват этса, дўст-ошналарини бало тузоғига 
ташлаган бўлади, бахтсизлик ўқини ўзига қаратган 
бўлади.

Зоғ деди:— Бу бобда шундай ҳийла ишлатиш керак- 
ки, подшоҳнинг ўзи ўз аҳдини бузишга мажбур бўлсин. 
Сизлар шу жойда тек туринглар, мен ҳозир келаман.— 
Зоғ учиб шер қаршисига борди ва таъзим қилиб турди.

Шер сўради:— Бирор нарса топдингизми?
Зоғ деди:— Очликдан кўзларимиз ҳеч нарсани кў- 

ролмайди. Агар подшоҳ розилик берса, ҳаммага етади- 
ган бир неъмат бор.

Шер деди:— У нима деганинг?
Зоғ деди:— Ана у туя бизларнинг орамизда бего- 

надир. Унинг бу ерда юришидан шоҳга ҳеч фойда йўк,
Шер ғазаб билан деди:— Бу гапинг инсоф ва мурув- 

ватдан эмас, буни виждон қабул қилмайди. Мен туяга 
берган ваъдамни қандай буза оламан?

Зоғ деди:— Мен буни ҳам ўйлаб қўйдим. Дониш- 
манддар айтибдурларки, фалокат юз беқганда бир ки- 
шини бир оила учун, бир оилашг бир қабила учун бир 
қабилани бир шаҳар учун, шаҳар аҳолисини эса подшоҳ 
.учун фидо қилса бўлади. Ахдни бузмаслик учун ҳам 
бир важ ва бир илож топилади. Шунда аҳд ҳам бузил- 
маган бўлади, подшоҳ ҳам очлик таҳликасидан қутул- 
ган бўлади.— Шер буни эшитгач, бошини қуйи солиб 
ўтирди.

Зоғ ўз ёронлари қошига келиб деди:— Шер бошда 
ғазабланиб, гапимга қулоқ солгиси келмади,' охирида 
индамай қолди. Энди маслаҳат шуки, ҳаммамиз туя- 
нинг олдига бориб, шернинг очликдан азоб чекаётгани- 
ни гапириб берайлик ва айтайлик:— Шернинг давлати 
соясида тўқ ва шод-хуррам кун кечирдик. Агар энди 
унинг бошига оғир кун келганда шоҳ учун жонимизни 
фидо қилмасак, нонкўр бўламиз...

Кейин шернинг ёнига борамиз-да, унинг бизга кат- 
та илтифотлар кўрсатганини эътироф этиб, жонимиз- 
ни унга қурбон қилишга тайёрлигимизни айтамиз, ҳар 
биримиз навбат билан:— Шоҳ бугун мени есинлар,— 
деймиз. Бошқаларимиз:— Йўқ, мени енг,— деб туриб 
'оламиз. Шундай қилиб, биз ҳам шерга бўлган миннат- 
дорлигимизни изҳор этган бўламиз, ҳам саломат қо- 
ламиз.

Улар алдаб-сулдаб туяни ўз сўзларига кўндирдилар, 
туя шернинг ҳузурига боришга рози бўлди. Ҳаммалари 
шернинг қошида бош эгиб таъзим қилдилар.

Сўзни зоғ бошлади:— Шоҳнинг умри узун, давлати 
абадий бўлсин. Бизнинг тириклигимиз шоҳнинг соғлиғи-

га боғликдир. Шоҳнинг бошига мусибат тушгандан ке- 
йин бизнинг яшашимизнинг нима маъноси бор? Бўйим 
кичкина ва вужудим заиф бўлишига қарамай, мен ўзим- 
ни шоҳ ҳазратларига фидо қилишга қарор қиддим... 
Агар шоҳ менинг гўштимни емоқчи бўлсалар, марҳа- 
мат, тайёрман.

Бошқалари дедилар:— Сенинг гўштинг билан ким 
тўяди?

Шагол сўз бошлади, у ҳам зоғга ўхшаб ўзининг фи- 
докорлигидан лоф ура бошлади. Шериклари унга—.— 
Сенинг гўштинг сассиқ ва зарарли, шоҳга лойиқ эмас,— 
дедилар. Ундан кейин бўри гап бошлаб, ўз гўшти ях- 
широқ эканини айтди. Шериклари бўрига ҳам эътироз 
билдириб:— Сенинг гўштинг қаттиқ, томоққа тиқилиб қо- 
лади ва заҳарлайди. Сени ҳам еб бўлмайди,— дедилар.

Навба*г бечора туяга етди. У маккор шерикларининг 
«самимий»лигига ишониб, ўз гўштининг тоза ва лаззат- 
лилигини мақтай кетди. Ҳаммалари бир овоздан унинг 
сўзини қувватладилар:— Жуда тўғри ва чин юракдан 
гапиряпсан, ўзинг чиройлисан, гўштинг мазали, подшоҳ 
ҳазратларининг мижозларига жуда мос келади, ҳамма- 
мизга ҳам етади,— деб ҳаммалари туя устига ёпирилиб, 

I бечорани пора-пора қилдилар. Шу йўсинда туя уларнинг 
! ҳийла тузоқларига илиниб, ҳалок бўлди.
' Бу масални шунинг учун келтирдимки, агар душман- 
I лар йиғилиб, сўзни бир ерга қўйсалар, уларнинг ҳийла- 

си бекор кетмайди.
Димна деди:— Хўш, сен қандай фикрдасан?
Шатраба деди:— Урушиб қаршилик кўрсатмокдан 

| ўзга иложим йўқ. Агар бир одам умр бўйи ибодат қи- 
либ, мол-мулкини фақир-фуқарога улашса, барибир 
унинг савоби ўз мол-мулкини, ўз номусини сақлаш учун 
бир соат курашган одамнинг савобидан кам бўлади. 
Чунки курашиб ҳалок бўлган кимса ҳам шуҳрат топиб, 
ҳурматга сазовор бўлади, чунки бундай ўлим шарафли 
ҳисобланади. Пичоқ суякка етганда, жон бўғизга кел- 
ганда мол-жон, имон ва маслак учун олиб бориладиган 
курашнинг савоби жуда катта.

Димна деди:— Ақлли одам олишувга ошиқмайди, 
тайёргарлик кўрмасдан катта ва таҳликали ишни бош- 
ламайди. Душман билан мумкин қадар юмшоқ муома- 
ла қилиб, низони тинчлик ва дўстлик йўли билан ҳал 
этишга тиришади. Донишманд кимсалар ўзларининг

заиф душманларига ҳам менсимаслик билан қарамай- 
дилар, чунки душман кучсиз бўлса, ҳар хил ҳийла ва 
найрангга мурожаат қилади, шу йўл билан у ғалаба 
қозониши мумкин. Ҳолбуки, шернинг қўрқмас, жасур, 
кучли ва қудратли эканлиги ҳаммага маълум. Кимки 
душманни менсимаса ва урушнинг нима билан тамом 
бўлишини олдиндан кўрмаса, татавани писанд қилма- 
ган дарё тангриси каби пушаймон бўлади.

Шатраба сўради:— Татава нима қилибдики, у пу- 
шаймон бўлган?

Ҳикоят. Димна деди:— Айтибдурларки, денгиз қирғо- 
ғида татава деган бир жуфт қуш яшар эди. Бир кун та- 
таванинг модаси:

— Тухум қўймоқ учун яхши жой топиш лозим,— 
деди.

Нар жавоб берди:— Тухум қўйишга шу ер яхши, 
бошқа жойга кўчишга эҳтиёж йўқ.

Мода деди:— Ўйлаб кўриш керак. Агар денгиз то- 
шиб, мавж урса, тўлқин болаларимизни олиб кетади, 
меҳнатимиз зое кетади.

Нар деди:— Денгиз тангрисининг юрак ютиб биз то- 
монга келиши гумон. Агар бу ерга келиб болаларимиз- 
ни ҳалок қилса, ундан қасос олиш осон.

Мода деди:-----Одам ўз кучини билса, ҳаддидан ош-
маса яхши бўлади. Сен қайси куч ва қудратингга ишо- 
ниб, денгиз тангрисига таҳдид соласан ва қасос ола- 
ман, деб қўрқитмоқчи бўласан? Бу фикрдан қайт, хавф- 
сиз бир жой топишга урин. Хайрихоҳ дўстлар сўзига 
кирмаган кимса тошбақанинг ҳолига тушади.

Нар сўради:— Тошбақа нима бўпти??
Ҳикоят. Мода деди:— Айтибдурларки, бир кўлда 

икки ўрдак ва бир тошбақа яшардилар. Қўшни бўлган- 
лари учун улар бир-бирлари билан дўст ва иттифоқ 
эдилар. Бирдан ғаддор фалак уларнинг тинчгина тур- 
мушини бузди. Уларнинг ҳаёт манбаи бўлган сув камая 
бошлади. Буни кўрган ўрдаклар тошбақа ёнига келиб 
дедилар:— Вйдолашмоққа келдик, эй азиз дўстимиз, 
саломат қол!

Тошбақа бу гапни эшитиб, нола қилди ва кўз ёшла- 
рини оқизиб деди:— Эй менинг азиз дўст ва меҳрибон 
биродарларим! Сувнинг озайиши мен учун яна ҳам даҳ- 
шатлидир, мен сувсиз яшай олмайман. Энди мурувват 
вақти келди, мени ҳам халос этмоқ учун бир тадбир 
кўринглар.

[ Ўрдаклар дедилар:— Сёндан айрилиш ва ҳижрон 
Ғдардини чекиш биз учун янада оғир. Сендан ажралиб 
1 қаерга кетмайлик ва қандай нозу неъмат ичидв яша- 
майлик, бизга татимайди. Лекин сен ўз дўстларинг на- 
сиҳатларига кулоқ солмайсан, ўз фойдангни тушунмай- 
сан. Сени ҳам бирга олиб кетишимизни хоҳласанг, бир 
шартимиз бор: осмонга кўтарилгандан кейин бизни ким 
кўрмасин ва нима демасин индамайсан, оғизни маҳкам 
юмиб кетаверасан.

Тошбақа деди:— Розиман. Айтганингизни қиламан: 
тишимни тишимга қўйиб, ҳеч нафасимни чиқармай- 
ман.

Ўрдаклар бир новда топиб келтирдилар. Тошбақа 
унинг ўртасидан тишлади, ўрдаклар икки бошидан тиш- 
лаб, осмонга кўтарилдилар. Одамлар уларнИ кўриб та- 
ажжуб билан ўнг ва сўлдан: «Ўҳ-ҳу, анавини қаранг- 
лар, ўрдаклар тошбақани учириб олиб кетяпти»,— деб 
қичқира бошладилар. Тошбақа бир муддат индамай 
борди, кейин ўзини тута олмай, «кўролмаганларнинг 
кўзи чиқсин», демоқчи бўлиб огиз очган эди ҳамки, ер- 
га тушиб чилпарчин бўлди.

Ўрдаклар бу воқеа ҳаммага ибрат бўлсин деб уни 
ҳар ерда гапириб юрдилар.

Нар деди:— Нима демоқчи бўлганингни тушундим. 
Лекин бунга қарамай, қўрқмасдан тухумларингни шу 
ерга қўявер.— Мода унинг айтганини қилди. Нарнинг 
баландпарвоз сўзларидан ғазабланиб, денгиз тангриси 
қаттиқ тўлқин кўтарди. Тўлқин қушнинг эндигина ту- 
хумдан чиққан болаларини олиб кетди.

Бу ҳолни кўрган мода изтиробга келиб нарга деди:— 
Сув билан ҳазиллашиб бўлмаслигини билардим. Сен 
эса ўз манманлигинг билан болаларимизни ҳалок этдинг. 
Энди ўз бошимизга бир фалокат келмасайди.

Нар деди:— Кўп куйма. Киши тупурган тупугини 
Қайтиб оғзига олмайди. Мен айтган сўзимда туриб, ден- 
гиз тангрисидан, албатта, касос оламан.

Эркак татава дарҳол бошқа қушларнинг ёнига бор- 
ди. Уларнинг бошлиқларини йиғиб, ўз бошига тушган 
фалокатни уларга айтиб бериб, деди:— Агар ҳаммамиз 
бир бош, бир қанот бўлиб бу балонинг олдини олмасак, 
Денгиз тангриси ҳаддидан ошиб қутураверади, бутун 
Кушлар наслини йўқ қилиб юборади.

Қушлар йиғилиб, Семурғнинг ёнига кеддилар ва аҳ- 
волни унга баТафсил сўзлаб бердилар:— Агар денгиз 
тангрисидан ўч олиб бера олмасанг, бугундан бошлаб 
сени қушларнинг подшоҳи деб танимаймиз.

Семурғ буни эшитгач, қанот қоқиб осмонга кўтарил- 
ди. Бундан далдаланган бошка қушлар ҳам денгиз 
тангрисидан интиқом олиш учун Семурғнинг кетидан 
парвоз қилдилар. Денгиз тангриси Семурғнинг қудра- 
тини ва баҳамжиҳат бўлган бошқа қушларнинг кучи ва 
матонатини яхши биларди. Шунинг учун татаванинг 
болаларини қайтариб беришга мажбур бўлди.

Димна деди:— Мен бу масални шунинг учун кел- 
тирдиллки, ҳеч вақт душманни менсимаслик кефак эмас, 
биринчи бўлиб уруш бошлаш оқил кишининг иши 
эмас.

Шатраба деди:— Хўп, мен биринчи бўлиб уруш 
бошламайман, лекин шер менга қасд қилса, ўзимни му- 
дофаа қилишга мажбур бўламан.

Димна деди:— Албатта, шундай, энди ҳужумга шай- 
ланган шернинг аломатларини айтиб берай: агар шер 
қоматини букиб, тукларини ҳурпайтириб, думларини 
ерга урса, билгинки, у ҳужумга тайёрланаётир.

Шатраба деди:— Яхши, бу аломатларни кўрсам, бу- 
тун шубҳаларим тасдиқланган бўлади ва шернинг менга 
ҳамла қилмоқчи бўлганига ишонч ҳосил қиламан.

Димна шод бўлиб, Калиланинг ёнига келди.
Калила сўради:— Ишларинг қандай боряпти?
Димна деди:— Кўнгилдагидек, ҳамма иш ўз жойида...
Сўнгра иккаласи шер ёнига келдилар. Шу пайт Шат- 

раба ҳам келиб қолди. Шернинг назари Шатрабага ту- 
шиши биланоқ қаддини букиб, думини ерга ура бош- 
лади.

Шатраба, шер ҳужум қилади, деб ўйлаб, ўз-ўзига 
деди:

— Шоҳ хизматида бўлмоқ илон билан бир ерда ёт- 
моқ ёки шер билан бир ғорда яшамоқ каби қўрқинчли 
ва таҳликалидир. Илон ухлаган ва шер уйқуга кетган 
бўлса ҳам охири бири заҳрини солади, иккинчиси эса 
ҳамла хилиш учун оғзини очади.— Шатраба буларни 
хаёлдан кечиргач, у ёқ-бу ёққа қараб жангга ҳозирлан- 
ди. Буни кўрган шер ҳужумга ўтди. Икковлари узок 
олишишди, ҳар икки томондан ҳам кўп қон тўкилди.

Калила бу ҳолни кўриб Димқага деди:

— Минг ҳийлага минг бир фитна қўшдинг сен, 
Орзуингга осонлик-ла етдинг сен.
Ёғса ҳамки ёмғир тинмай уч юз йил,
Юва олмас сен кўтарган чангни, бил.

Эй нодон! Энди ўз макр-ҳийлангнинг қабиҳ оқиба- 
|тини томоша қил!
| Димна сўради:— Қайси қабиҳ оқибатни?

Калила деди:— Валинеъматинг бўлмиш шернинг 
! шармандали иши, ҳўкизнинг ўлдирилиши ва қонининг 
| бекорга оқизилиши, сипоҳ орасидаги парокандалик се- 
1 нинг қўпол маккорлигинг оқибатидир. Агар сен нодон 

бўлмасайдинг, бу шерни бундай қабиҳ жиноят қилишга 
қадар олиб келмаган бўлардинг. Одамларнинг энг но- 
дони ўз, дўстини кераги йўқ урушга тортади. Ақлли одам- 

, лар қудратли, кучли, енгилмас бўлганлари ҳолда ҳам 
| урушдан ўзларини опқочганлар, фитнани бостиришни, 

уруш таҳликасини йўқотишни зарур деб билганлар. 
Мусоҳиба йўли билан ҳал этилиши мумкин бўлган ма- 
салаларда ўз шоҳини урушга чорлаган вазир энг аҳмоқ 
ва энг нолойиқ вазирдир. У хиёнат қилиб ишга зарар 
етказишдан бошқага ярамайди, чунки мансаб эгалари- 

I нинг ақли қиличидан ўткир бўлмоғи лозим. Қилич би- 
лан эришиладиган нарсага ақл ва тадбир воситаси би- 

I лан ҳам эришиш мумкин. Маслаҳат билан битиши 
I мумкин бўлган ишларни дудама ханжар билан ҳам бар- 

тараф қилиб бўлмайди...
Мен сенинг худбинлигингни, ширин хаёл ва ёқимли 

тушга ўхшаган бу алдамчи дунёнинг бойликларига ҳа- 
рислиГингни яхши билардим. Лекин буларни юзингга 
айтишга андиша қилар эдим. Ғафлат уйқусидан уйғониб 
ҳаддингдан ошяпсан. Энди сенинг баъзи нуқсонларинг- 
ни кўрсатиш, нақадар жоҳил ва нодон эканлигингни, 
нақадар ярамас ишлар қилганлигингни очиқ айТиш вақ- 
ти келди. Лекин менинг айтадиганларим «дарёдан бир 
қатра» қабилида бўлади. Айтибдурларки, подшоҳ учун 
сўзи ишидан устун бўлган вазирдан кўра хавфли нар- 
са бўлмайди. Сўз бериб бажармаган одам билан айт- 
масдан ишни бажарган одамнинг фарқи катта. Сенда 
шу хусусият бор: тилинг ҳунарингдан, сўзинг ишингдан 
Устундир. Шер сенинг айтганларингга ишониб, бечора 
Ҳўкизни ҳалок қилди. Дебдурларки, сўз тажрибага асос- 
ланмаган бўлса, шакл мазмунсиз, давлат адолатсиз, 
Дўстлик садоқатсиз, бойлик саховатсиз, илм ҳикмат- 
сиз, ҳаёт осойишталиксиз бўлса, улар бефойдадир. 
Саховатли ва адолатли шоҳнинг вазири ёмон ниятли, 
раиятга зулмкор бўлса, фуқаро шоҳ адолатидан маҳ- 
Рум этилади, марҳамат эшиклари улар юзига беркити- 
Дади. Бу эса ичида наҳанг яшайдиган тоза ва ширин

сувли ҳовузга ўхшайдики, ҳар қандай ташна одам унга 
на қўл суқа олади ва на оёқ.

Содиқ ва ишбилармон хизматчиларнинг кўплиги ях- 
шидир, улар подшоҳликнинг зийнатидир. Сен эса шер- 
нинг ёнида мендан бошқа ҳеч ким бўлмасин, унинг энг 
яқин ва ишончли маҳрами фақат ўзимгина бўлай дей- 
сан. Лекин ўзгаларни бахтеиз қилиб, бахтга эришган, 
содиқ ва самимий дўстларга хиёнат қилиб, уларни ҳа- 
лок этиш йўли билан ҳурмат қозонмоқчи ва мансабга 
эришмоқчи бўлган одамдай аҳмоқ ва разил зотнинг 
бўлиши мумкин эмас. Риёкорлик билан ибодат қилиб 
савоб топиш, ёмон ният ва зўрлик билан аёллар муҳаб- 
батига сазовор бўлиш, заҳмат чекмасдан илмга етиш 
мумкин эмас. Лекин бу сўзларимдан фойда йўкдир чун- 
ки биламан, улар сенга таъсир этмайди. Менинг сенга 
насиҳатим бир қушнинг маймунларга берган насиҳатига 
ўхшайди.

Димна сўради:— У қандай насиҳат?
Ҳикоят. Калила деди:— Бир тўда маймунлар бир 

тоғда яшар эдилар. Бир кун қуёш ботиб, дунё юзини 
зулмат пардаси қоплаганда жиловсиз изғирин ҳар то- 
монга югуриб, маймунларга ҳужум қила бошлади. Бе-| 
чора маймунлар совуқдан титрар ва исиниш учун бирон 
чора ахтарар эдилар. Ногоҳ бир жойда ялтироқ қурт- 
ни кўриб қолдилар. Уни чўғ деб ўйлаб, талай ўтин йи -| 
ғиб атрофига қаладилар ва ҳадеб пуфлай бошладилар. 
Уларнинг қаршиларидаги дарахт устида бир қуш: «Бу 
олов эмас, кечалари ялтираб кўринадиган ялтироК] 
қурт»,— деб қичқириб, фарёд қилар эди. Маймунлар 
эса унинг гапига эътибор бермас эдилар. Шу аснода| 
ўткинчи бир одам келиб^ аҳволни кўрди ва қушга: 
«Ўзингни кўп койитма, улар сенинг сўзингга қулоК| 
соладиган, фойдасиз ишдан воз кечадиганлардан эмас, 
уларга насиҳат қилиш — қилични тошга уриш ва шакар- 
ни сув остига бекитиш билан баробардир»,— деди.

Қуш одамнинг сўзларига эътибор бермай, маймун- 
ларнинг хатосини тушунтириш учун дарахтдан тушиб, 
улар ёнига келди. Маймунлар уни ўраб олиб, бошини 
узиб ташладилар. I

Сенинг ишинг ҳам маймунлар ишига ўхшайди. Хай-' 
рихоҳларнинг насиҳатига қулоқ осмайсан. Аммо бир 
кун келадики, сен бу ҳийлакорлигинг ва енгилтаклигинг- 
дан пушаймон бўласан, ўшанда юз-кўзингни тирнаб, | 
қанчалик йиғламагин ва бошингни уриб, кўкрагингни

қанчалик пора-пора қилмагин, барибир фойда бермай- 
ди. Оталар айтибдурларки, сўнгги пушаймоннинг фой- 
даси йўкдир — у, ҳийлагар одамга буюрмаган тилла 
каби сенга ҳам фрйда бермайди.

Димна сўради:— Ҳийлагарга нима бўпти?
Ҳикоят. Калила деди:— Икки ўртоқ бор эди. Бири 

содца ва иккинчиси ҳийлагар эди. Улар бир куни сав- 
догарчилик қилиш учун бир ёққа кетишаркан, йўлдан 
бир халта тилла топдилар, соддадил ҳийлагарга деди:— 
Омадимиз ўнгидан келди, энди буларни бўлиб олиб ор- 
қага қайта қолэйлик.— Ҳийлагар деди:— Тақсим қилиб 
ўтирамизми? Ҳозир кимга қанча керак бўлса олиб, 
колганини эҳтиёт қилиб бекитиб кетайлик. Зарур бўл- 
ганда яна келиб керагини олармиз.

Соддадил унинг сўзига кўниб «хўп», деди. Олтиндан 
керагича олиб, қолганини бир дарахт остига кўмдилар. 
Шаҳарга келиб, ҳар бири ўз уйига кетди. Ўзини ақлли 
деб ҳисоблаган ҳийлагар эртаси кун бориб, кўмилган 
тилланинг ҳаммасини олиб кетди. Соддадил ўз қўлида- 
гини харжлаб бўлгач, ҳийлагар қошига келиб деди:— 
Юр, олтиндан пича олиб келайлик, жуда муҳтож бўлиб 
қолдим.— Ҳийлагар у билан бирга тилла кўмилган жой- 
га келди, лекин ҳеч нарса топмадилар. Ҳийлагар содда- 
дилнинг ёқасидан ушлаб:— Тиллаларни сен олгансан, 
чунки бўлак ҳеч кимнинг бундан хабари йўқ эди,— деди. 
Соддадил бечора, олмадим, деб ҳар қанча онт ичса 
ҳам фойдаси бўлмади. Ҳийлагар уни қозига олиб бориб 
бўлган гапни айтиб берди ва тиллаларни даъво қилди. 
Қози сўради:— Гувоҳ ва далил борми?

Ҳийлагар деди:— Остига тилла кўмилган дарахт 
гувоҳлик бериб, тиллани бу ноинсоф олиб кетган, деди.

Қози бу сўзни эшитиб, ҳайрон бўлди. Анча гапу сўз- 
дан кейин эртасига гувоҳлик берган дарахт ёнига бо- 
ришга қарор қилинди. Ҳийлагар севиниб уйига келди 
ва отасига деди:— Бу тилла ҳангамасини ўз фойдамиз- 
га ҳал этиш сизга боғлиқ бўлиб қолди. Сизга ишониб 
дарахт гувоҳлик беради, дедим. Энди менинг гапимга 
кўнсангиз, олиб келган тиллаларим ўзимизга қолади ва 
яна шунча тиллага эга бўламиз.

Отаси сўради:— Мен нима қилишим керак?
Ҳийлагар деди:— У дарахтнинг ичи ковак бўлиб, унга 

ўн одам бемалол яширинса бўлади. Кечаси бориб у ерга 
жойлашиб олишингиз керак, эртага қози дарахт тагига 
келганда, дарахт номидан гувоҳлик берсангиз бўлди.

Отаси деди:— Эй ўғил, макр-ҳийла кўпинча ҳийла- 
гарнинг ўзига зарар етказади. Тағин сенинг макринг 
ҳам қурбақа макрига ўхшаб қолмасин.

Ўғли сўради:— Қурбақа қандай макр ишлаТибди?
Қикоят. Отаси деди:— Бир курбақа илонга қўшни 

эди. Қурбақа ҳар болалаганида илон унинг болаларини 
еб кетарди. Курбақанинг бир қисқичбақа дўсти бор эди. 
Бир кун қурбақа унинг ёнига бориб, деди:— Эй биро- 
дар, менга бир чора кўрсат. Кейинги пайтларда бир 
зўр ва шафқатсиз душман пайдо бўлиб қолди, у билан 
олишиб енга олмайман. Ўзим бу ерга ўрганиб қолга- 
ним учун ҳеч қаёққа кета олмайман. Манзилим гўзал, 
об-ҳавоси мусаффо, ери зумраддек ям-яшил.

Қисқичбақа деди:— Ғам ема. Ўзингдан кучли душ- 
манни ёлғиз ҳийла билангина енгиб бўлади.

Фалон жойда латча деган бир ҳайвон яшайди. Сен 
бир қанча балиқ тутиб, уларни ўша ҳайвоннинг уясидан 
то илоннинг инигача тўкиб бор. У ҳайвон ҳид билиб уя- 
сидан чиқади, балиқларни еб-еб илоннинг уясигача ке- 
лади ва сен илондан халос бўласан.— Курбақа бу ҳий- 
ла билан илонни ўлдиртирди. Бир неча кундан сўнг ҳа- 
лиги ҳайвон овқат излаб, бояги балиқ еган йўлидан 
келди, лекин балиқни топмай, курбақани ва унинг бо- 
лаларини еб кетди.

Бу масални мен, ҳар ким бировга чоҳ қазиса, ўзи 
йиқилиб тушишини кўрсатиш учун сўзлаб бердим.

Ўғил деди:— Ота, қўйинг, гапни қисқа қилинг. Ву 
иш андак меҳнат талаб қилса ҳамки, фойдаси кўп.

Чол бечорани мол-дунё ҳирси ва оталик муҳаббати 
йўлдан урди, у ўғлининг гапига кирди.

Эртаси куни қози шаҳардан чиқиб, дарахт остига 
келди. Томоша қилиш учун анчагина бошқа одамлар 
ҳам унга эргашиб келган эди. Қози юзини дарахтга 
ўгириб, тиллаларнинг нима бўлганини сўради. Дарахт- 
дан, тиллаларни соддадил олиб кетган, деган садо чиқ- 
ди. Таажжубланган қози дарахт атрофида айланиб 
юриб, унга диққат билан разм солди. Дарахтнинг кат- 
та коваги борлигини кўрди-да, масалани тушунди. 
Ўз-ўзига: «Ҳиёнатга марҳамат йўқ»,— деб дарахт атро- 
фига шох.қалатди ва ўт қўйдирди. Чол бир соатча чидаб 
жим турди, лекин ҳалок бўлишини билиб ёлвора бош- 
лади. Қозининг буйруғи билан уни дарахт ичидан чи- 
қардилар. Қози савол-жавоб қилиб, ҳақиқатни билди, 
соддадилнинг тўғрилиги, ҳийлагарнинг макри маълум

бўлди. Чол чеккан азобларига, номусига чидай олмай, 
шу ернинг ўзидаёқ жон берди. Ҳийлагарни жазолаб, 
адабини бердилар ва отасининг ўлигини елкасйга қў- 
йиб, шаҳарга жўнатдилар. Соддадил эса тўғрилиги 
туфайли ҳамма тиллаларни олиб, уйига равона бўлди.

Ҳийланинг натижаси ёмон, хиёнатнинг оқибати ха- 
тарли эканлигини билгин, деб бу масални келтирдим... 
Эй Димна, сен шахсиятпарастлик, қаллобликда шу да- 
ражага етибсанки, тил уни тасвирлашдан ожиз, ақл 
уни тасаввур қилишга кучсиздир. Сенинг макру ҳий- 
лаларингнинг дўстларга қандай «фойда» еткизишини ўз 
кўзинг билан кўриб турибсан, лекин сенга унинг зиёни 
тегмайди деб ўйлайсанми?.. Сен илон каби икки тилли- 
сан, лекин илондан баттарсан, сенинг ҳар иккала ти- 
лингдан заҳар томади. Ариқ ва сой суви денгизга қу- 
йилгунга кадар ширин бўлади, оиланинг иши ёмон одам 
аралашгунча, қардошлик ва дўстлик муҳаббати разил 
одамлар орага тушгунча мустаҳкам бўлади. Мен ҳами- 
ша сенга яқин бўлишдан қўрқар эдим. Донишмандлар 
дебдурларки, фисқу фасод, разил ва олчоқ одамлар, 
гарчи сенга қариндош бўлсалар ҳам улардан қочмоқ 
лозим. Разил ва хоин одамларнинг дўстлиги илонни 
тарбия қилишдек бир нарса. Илон эгаси уни қанчалик 
яхши парвариш этса ҳам пайт келганда бир кун ўз эга- 
сининг ёруғ кунини қоронғи кечага айлантиради, ўз ва- 
фосизлигини намоён қилади. Феъл атворлари унча яхши 
■бўлмаса-да, аслида аклли бўлган одамлар билан дўст- 
лаш, уларнинг ақл ва камолидан, билим ва тажрибаси- 
дан баҳра ол. Уларнинг ёмон қилиқларини ўрганма. 
Лекин аҳмоқ ва жоҳил одамлардан қочмоқ зарур. Чун- 
ки улардан ёмонликдан бўлак нарса чиқмайди. Улар 
билан дўстлашган пушаймон бўлади. Сен ҳам шулар 
тоифасидансан. Сендан ҳеч бир яхшилик чиқмайди, 
чунки сени иззат-ҳурмат қилган, сенинг мартабангни 
кўтарган шоҳнинг бошига не кулфатлар солмадинг!

Сенинг ишинг, «Сичқон юз ботмон темирни еган бир 
шаҳарда ўн ботмон келадиган болани қирғий олиб қоча 
олмайдими?»— деган савдогарнинг гапига ўхшайди.

Димна сўради:— Унга нима бўлган экан?
Ҳикоят. Калила деди:— Унчалик бой бўлмаган сав- 

догар бир кун сафарга чикмоқчи бўлди. Унинг юз бот- 
чон темири бор эди. Шу темирни бир ошнасининг уйига 

'қўйиб кетди. Савдогар сафардан қайтиб темирни сў- 
раганда ошнаси деди:— Мен омонатингни уйнинг бур-

чагига қўйиб хотиржам юраверибман, ўша бурчак 
ёнида сичқоннинг уяси бор экан, лаънатилар фурсатни 
ғднимат топиб, бутун темирни кемириб кўйишибди.

Савдогар деди:— Гапинг тўғридир. Мен ҳам сичқон 
жуда темирга ўч бўлади деб эшитган эдим.

Уй эгаси суюниб, савдогар сўзимга ишонди ва теми- 
ридан воз кечди, деб мулозамат қила бошлади, сўнг 
деди:— Узоқ сафардан келибсан, менинг уйимда қол. 
Меҳмон қиламан.

Савдогар деди:— Бугун зарур ишларим бор, эртага 
келарман.

Савдогар кўчага чиқиб, ошнасининг ўйнаб юрган 
ўғлини олиб кетиб, ўз уйига яшириб қўйди. Эртаси кун 
савдогар ошнасининг уйига келганда у йиғлаб ўтирар 
эди. Савдогардан:— Ўғлимни кўрмадингми? — деб сўра- 
ди. Савдогар деди:— Кеча сеникидан кетаётганимда 
бир қирғий бир гўдакни чангалига олиб учиб кетаётга- 
нини кўриб қолдим. Ўша сенинг ўғлинг бўлмасин?

Ошнаси жаҳл билан деди:— Ақлга тўғри келмайди- 
ган ёлғонни нега гапирасан?! Эсингни едингми, кичкина 
қирғий бир болани кўтариб олиб кета олармиди?

Савдогар истеҳзоли кулиб деди:— Унчаям ажаблан- 
ма. Ахир юз ботмон твмирни сичқон еб қўядиган. бу 
шаҳарда ўн ботмон келадиган болани қирғий кўтариб 
учолмайдими? — Ошнаси гапни қаерга бураётганини 
фаҳмлаб уй эгаси деди:— Сичқон темирни емаган, бо- 
ламни келтириб темирингни олиб кет.

Бу масални шунинг учун келтирдимки, билиб қўй: 
шоҳнинг бошига шунча кулфатлар солган кимса бош- 
қаларга ундан ҳам кўп зарар етказиши мумкин. Шун- 
дай бўлгандан кейин ҳеч кимнинг сенга ишончи қол- 
майди. Дўстга вафо қилмаган, хайрихоҳликни билма- 
ган одам билан дўст бўлиш ҳеч қандай яхши натижа 
бермайди. Тушунмаганга, кадрига етмаганга яхшилик 
қилишдан, қулоқ солмаганга. насиҳат қилишдан ва оғзи 
бўшга сир айтишдан катта хато бўлиши мумкин эмас. 
Минг насиҳат қилганим билан сенинг табиатинг ўзгар- 
майди. Сендек касофат билан дўст бўлиш фалокат кел- 
тиради. Саҳар шабадаси ҳам дўстликка ўхшайди: у 
агар гулзордан эсса, хушбўй бўлади, нажосат бор ер 
дан эсса, бадбўй бўлади. Билиб турибман, бу сўзлг 
рим сенга оғир ботяпти, чунки тўғри сўз аччиқ бўлад» . 
нодон ва беақл одамларга ёқмайди.

Калиланинг сўзи шу ерга етганда Шатраба ўз қо-

www.ziyouz.com kutubxonasi



нига беланиб, шер чангалида жон берган эди. Шер 
буни кўриб, жаҳлдан тушди, сўнгра фикрга чўмиб, ўз- 
ўзига деди:— Бечора Шатраба, нақадар, ақлли, комил, 
фаросатли ва шижоатли эдинг. Билмадим, тўғри иш 
қилдимми ё хато қилдимми? Сенинг хдқингдаги гаплар 
ростми ёки қасддан уйдирилган фитнами? Ҳар ҳолда бу 
мен учун қаттиқ мусибат бўлди. Эндиги афсус ва пу- 
шаймондан фойда йўқ.

Димна узокдан шернинг ташвиш тортаётганини кў- 
риб, пушаймон бўлаётганини дарҳол англади ва Кали- 
ланинг сўзини бўлиб, шернинг ёнига келди:— Эй шоҳи 
жаҳон, сизни бунча ўйлатиб қўйган нарса нима? Бу 
кундан ҳам муборак кун бўладими? Ахир шоҳ ғолиб 
келиб, душман мағлуб бўлиб, қонга беланди.

Шер деди:— Шатрабани ўйлаганим сари унинг дўст- 
лиги, самимийлиги, одоби, хулқ-атвори, билими, ишби- 
лармонлиги, жасорат ва шижоатлилиги ёдимга тушиб, 
қалбим ғам ва аламга тўлмокда. У давлатимнинг пуш- 
типаноҳи ва лашкаримнинг такягоҳи эди, у рақибларим 
кўзига ботадиган тикан, дўстларим юзига ярашадиган 
бир хол эди...

Димна деди:— Бу тузнамак душман учун ҳасрат 
чекманг. Қўлга киритган зафардан шодланмоқ лозим, 
уни сизга юборилган катта бир бахт деб билмоқ керак... 
Хавфли одамларнинг гуноҳини кечирмоқ ақлли одам- 
ларга ярашмас. Шоҳнинг душманлари учун энг 
ишончли зиндон — қабр ва энг таъсирли қамчи — қи- 
личдир.

Акдли шохдар кўпинча ўзларига ёқмаса ҳам маҳо- 
ратли одамларни ёнларига чақириб олиб, уларни ман- 
сабдор қиладилар, аксинча, ёқимли одамларни тадбир- 
сизлиги учун ўзларидан узоқлаштирадилар, жазолай- 
дилар. Аччиқ бўлса ҳам одам фойдали дорини ичади. 
Иш қилишга, қилич тутишга ярайдиган қўлнинг бармо- 
ғини агар илон чақса, бутун бадан саломатлиги учун 
уни қирқиб ташлайдилар.

Бу сўзларни эшитгач, шер бир оз таскин топди. 
Лекин орадан бирмунча вақт ўтгач, ҳўкизнинг иши 
аозасидан текшириш ўтказдилар. Димнанинг қабиҳ иш- 
|)ари, ҳўкизга туҳмат қилгани ошкор бўлди. Ҳўкиз 
касоси учун шер уни қатл қилди.
I «Нима эксанг, шуни ўрасан». Ҳийла ва хиёнат 
"дарахтининг меваси мусибат ва фалокат бўлади...

Бир ифлоснинг туҳмати билан икки дўстнинг бир- 
биридан айрилгани ҳақидаги ривоят шундан иборатдир.

Рожа бараҳманга деди:— Мен сенинг хоин ва туҳмат- 
чи душман ҳақида айтиб берган достонингни эшитдим. 
У қайси йўл билан ҳақни ноҳақ қилгани, шерни йўлдан 
чиқаргани, дўстликни душманлик билан, аҳилликни 
адоват билан алмаштирганини билдим. Энди агар май- 
линг бўлса, марҳамат қилиб шер Димнанинг ишини 
қандай фош этганини, Димна ўзини оқлаш учун қандай 
баҳоналар келтирганини сўзлаб берсанг.

Бараҳман деди:— Ноҳақ қон ҳеч вақт ерда қолмай- 
ди. Шер ҳўкизни ўлдиргач, бир оз ҳовридан тушди. Ке- 
йинчалик бу ишни шошилинч қилиб қўйганлигидан пу- 
шаймон бўлди... Шатрабага берган ваъдалари ва унинг 
билан қурган ажойиб суҳбатлари ёдига тушиб, виждон 
азобида қийнала бошлади. Шатраба унинг яқинлари 
орасида энг мўътабари эди. У доимо ҳайвонлардан 
Шатраба ҳақида ҳикоя қилиб беришни илтимос қила- 
диган бўлди. Бир кеча қоплон билан сўзлашиб ўтириб, 
тунни ярим қилди. Қоплон ижозат олиб ўз уйига кетди. 
Иўли Калила ва Димна уйлари ёнидан ўтар эди. Улар- 

.нинг уйлари ёнидан ўтиб кетаётганида Калила билан 
Димнанинг гаплашаётганларини эшитиб қолди. Қоплон 
секин-аста бориб қулоқ солри. Калила дер эди:— Дим- 
на, сен зўр таҳликали иш қилдинг. Ҳийла ишлатиб, шер- 
нинг Шатрабага берган аҳдини бузишга муваффақ 
бўлдинг, бу билан шерга зўр хиёнат қилдинг. Бу жино- 
ятинг ҳар вақт очилиши мумкин. Унда нима қиласан? 
Ҳеч ким сени кечирмайди, ваҳший ҳайвонларнинг ҳеч 
бири мудофаа қилмайди, балки ҳаммалари иттифоқ бў- 
либ, сени қатл этишни талаб этарлар. Мен ҳам бундан 
кейин сен билан қўшни бўлишни истамайман, сен билан 
дўстликдан кечаман, энди мен билан кўришмай ҳам қўя

I қол. Сенинг қилиқларингдан нафратланаман. Висолинг 
!, ҳижронингдан кўра даҳшатлироқ. Олимлар дебдурлар- 
с' ки: «Аҳмокдан қанчалик узоқ бўлсанг, бошинг шунча- 
I лик саломат бўлади...»

Димна деди:— Эй азизим, ўтган ишга салавот! Бў- 
I лар иш бўлди, ҳадеб мени таъна қилаверишдан фойда 
I йўқ. Кел, эски гапларни кўй, хурсандчилик қилайлик, 
: душман йўқ бўлди. Мақсадга эришиш учун иўл очйлди, 

орзу ғунчаларининг гуллаш пайти келди. Мен хиёнат 
I ва жиноят яхши иш эмаслигини ўзим ҳам биламан. 
' 'Лекин ҳасад ва молу мансаб иштиёқи, шуҳратпараст- 
' лик мени бу ишга мажбур қилди.
' Қоплон бу сўзларни эшитиб шернинг онаси ёнига

!борди ва деди:— Малика, бир сир бор, агар уни сақ- 
лашга сўз берсангиз, айтиб бераман,— Шернинг онаси 
сўз берди. Қоплон бутун эшитганларини, Калила хи- 

| жолат чекаётганини, Димна ўз жиноятларига иқрор 
эканлигини сўзлаб берди.

Эртаси кун эрталаб шернинг онаси ўғлининг ҳузу- 
рига келди. Шернинг жуда ғамгин эканини кўриб, сў- 

I ради:— Эй ўғлим, нега хаёл суриб ўтирибсан?
| Шер жавоб берди:— Қилган ишимдан жуда хафа- 

ман. Шатрабанинг менга қилган хизматини, кўрсатган 
садоқатини эслаганим сари юрагим ўртаниб кетади. У 

I "" менга хайрихоҳ маслаҳатчи ва самимий бир дўст эди. 
( ' Минг ўринсам ҳам Шатрабани ёдимдан чиқара олмай- 

ман, у кўз ўнгимдан нари кетмайди.
Шернинг онаси деди:— Шоҳнинг юраги Шатраба- 

нинг гуноҳсиз ўлдирилганлигидан дарак бериб турган- 
га ўхшайди. Афтидан бу иш чуқур текширилмасдан 

• ҳамда асосли далилларга суянмасдан амалга оширил- 
ган. Дўстлар орасини бузган бир хойн ўзини дўст қилиб 
кўргаза билибди. Шатраба ҳақида уйдирма афсоналар 
тўқиб, шоҳни йўлдан оздиришга муваффақ бўлибди. 
Энди шоҳнинг ақл ва идроки ғазаб ўтини сўндирганга 

1 ўхшайди. Шак-шубҳалар зулмати ичида акл нуридан 
I кўра эътиборли бир раҳнамо бўлмайди. Сен ақл нури 
| билан ҳақиқатни кўрганга ўхшайсан.
: Димна ўлгудек шуҳратпараст, учига чиққан фитна-

чидир. Бу унинг юриш-туришидан, гапи ва ҳаракатла- 
ридан ҳам очиқ кўриниб туради. Мен унинг ҳамиша 

* ёлғончи эканлигини биЛардим, лекин шоҳ мулозамати- 
да бўлганлиги учун бадном бўлмасин деб индамас- 

' дим.

Айниқса, бу кейинги ҳодиса тўғрисида қизиқ нарса- 
ларни гапирадилар.

Шоҳ деди:— Мен Шатрабани ўлдирганлигим учун 
ўзимни оқлашга, бошқалар олдида ўзимни ҳақли кўр- 
газишга уриндим, лекин бунга важ топа билмадим. 
Ўйлаганим сари Шатрабанинг гуноҳсиз эканлигига қа- 
ноат ҳосил қила бошладим. У бечора ҳасад қилиб, менга 
ҳужум этишгача етиб бориш даражасида ақлсиз эмас 
эди. Мен ҳам норозиликка, адоватга ва нафратга сабаб 
бўладиган биронта иш қилганим йўқ унга. Буларнинг 
ҳаммасини ўйлаганимдан кейин шундай бир қарорга 
келдим: бу ишни текшириш зарур албатта, гарчи уни 
текширишнинг Шатраба учун фойдаси бўлмаса-да, лекин 
ҳақиқат аён бўлсин, фитначи жазосини тортсин ва ме- 
нинг халқ олдида юзим қора бўлмасин... Ростни ёлғон- 
дан ажратиш, ким дўст, ким душман эканлигини билиб 
олиш жуда фойдалидир. Агар сен бу ҳақда бирон нарса 
билсанг ё эшитган бўлсанг, айтиб бер.

Шернинг онаси деди:— Эшитганман, лекин айта ол- 
майман. Чунки сенга яқин кимсалардан бири бу сирни 
ошкор этмаслик учун менга онт ичирган. Онтни бузиш 
ва сирни маълум қилиш номардликдир. Олимлар ҳам 
айтибдурларки: «Сирни бировга айтиб бўлмайди, айтил- 
са, у сир бўлмайди».

Шер деди:— Одамларнинг бу бобда сўзлари ҳар хил- 
дир... Агар сир сақлаш фойдали бўлса, унинг йўли бош- 
қа. Аммо бу сирни сақламоқ одамлар учун зарарли бўл- 
са, уни фош этмоқ керак. Хиёнатчининг сирини сақла- 
моқ унга шерик бўлмоқдир. Балки ўша сирни сенга 
етказган одам масъулиятдан қочиб, гуноҳини бўйнидан 
соқит қилмоқчи, сени бу ишга аралаштирмоқчи бўлган- 
дир. Менинг бу айтганларимни назарда тутиб, агар ло- 
зим топсанг, мени бу сирдан воқиф қил.

Шернинг онаси деди:— Айтганларинг тўғри вв ақл- 
га мувофиқдир. Лекин сирни айтсам, икки ёмон нарсага 
йўл қўйган бўламан. Биринчидан, ишониб сирни айтган 
зот менга душман бўлиб қолади, иккинчидан, бундан 
кейин ҳеч ким менга ишонмай қўяди.

Шер деди:— Сўзларингнинг самимий ва мантиқий- 
лигини рад этиб бўлмайди. Чунки омонатга хиёнат қи- 
лиш гунохдир... Ўша кимсанинг ломини айтмасанг ҳам 
бўлади, ҳеч бўлмаса умумий тарзда гапириб бер.

Шернинг онаси деди:— Афв этишнинг фазилати, са- 
ховатнинг хислати ҳақида олимлар нималар дегани ҳам-

мага маълум. Олимлар инсонга зиён етказмайдиган ва 
фитна-фасод қўзғатмайдиган ишлар юзасидан қилинган 
афвни маъқуллаганлар. Халққа зиён, шоҳга зарар ет- 
казадиган жиноятчи ва фитначиларни, душманларнинг 
бош кўтаришларига ёрдам берадиган хоинларни афв 
этиш тўғри эмас. Бундай ҳолларда интиқом ва қасос 
жоиздир... Сени бу балога дучор қилган Димна ёлғон- 
чи, фитначи ва хоиндир.

Шер деди:— Она, мени ёлғиз қўй, бу ҳақда ўйлаб 
олай.

Шернинг онаси уйига кетди. Шер ўйга чўмди. Бир 
оз вақт ўтгач, аскарбошиларни, саркардаларни ва она- 
сини чақиртирди. Димнани келтиришларини буюрди. 
Димна ичкари кирганда шер қовоғини солиб, юзини 

, тескари қилиб ўтириб олди. Димна дарҳол «балонинг 
эшиги очилганини, чора йўли бекилганини -тушунди. 
Сўнгра ўз дўстларининг биридан шивирлаб сўради:— 
Нима бўлди? Шоҳ нега ғамгин кўринади? Сизларни бу 
ерга тўплашининг боиси нимадир?

Шернинг онаси деди:— Сенинг қилган ишларинг 
шерни ўйга солиб қўйди. Хиёнатинг очилди. Шернинг 
садоқатли маслаҳатчиси устидан қилган туҳмат ва бўҳ- 
тонларинг ошкор бўлди.

Димна деди:— Дунё ҳодисалари ҳақида ота-бобола- 
римиз айтмаган ва бизга маълум бўлмаган ҳикматли 
сўзлар йўкдир. Айтибдурларки, иши юришмаган одам 
қанчалик ақлли бўлмасин, қанчалик чуқур фикр қилиб 
ўзини фалокатдан қутқармоққа ҳаракат этмасин, ба- 
рибир бало гирдобига тушади. Шоҳларга хизмат қилиб 
саломат қолишни орзу қилмоқ, нияти бузуқ фитначи 
одамлар насиҳатини саодат калити деб ҳисобламоқ — 
сув юзига хат ёзиш билан баробардир. Шоҳ ҳузурида 
тўғри сўзлаган одамнинг қўрқуви ҳам кўп бўлади, чун- 
ки шоҳнинг дўстлари ҳам, душманлари ҳам  ̂ бундай 
одамнинг рақибига айланадилар. Шунинг учун ҳақиқат- 
ни билган одамлар вафосиз дунёдан юз ўгириб, унинг 
айшу ишратидан, кайфу сафосидан қўл тортадилар, 
танҳоликни одамлар билан бирга бўлишдан, холиққа 
ибодат қилишни махлуққа хизмат қилишдан юқори 
қўядилар, чунки ибодатда адолатсизликка йўл қўйил- 
майди... Инсонларнинг қиладиган ишлари эса аксинча- 
дир: улар ҳамма нарсани бир-бирига аралаштириб, қо- 
риштириб юборадилар. Баъзан нолойиқ хизматчиларни 
самимий деб кўкларга кўтарадилар, баъзан эса содиқ

ва хайрихоҳ одамларни жазолайдилар. Иксонлар янг- 
лишадилар, улар савоб билан гуноҳни фарқ қилмайди- 
лар. Тадбирлари ҳақиқатга яқин бўлган, эҳтиёт учун 
ноҳақ қон тўкмайдиган шоҳ яхши ва саодатлидир. Уз 
хизматида бўлган одамлар билан тўғрилиги ва сами- 
мийлигига қараб муомала қилиш шоҳларнинг энг яхши 
хосиятларидандир. Шоҳнинг ўзи яхши билади ва бу ерда 
ўтирганлар ҳам тасдиқлаши мумкинки, мен билан ҳўкиз- 
нинг орасида бундай бахтсизликка сабаб бўладиган ке- 
лишмовчилик ва адоват йўқ эди. Шатраба мен ҳасад қи- 
ладиган вазифада эмасди, айни замонда у менинг нафра- 
тимга сабаб бўладиган бирон иш ҳам қилмади. Мен 
эшитганларимни шоҳга етказиб уни огоҳлантирдим, бу 
билан шоҳнинг тузини окдаб, ўз бурчимни адо эгдим. 
Шоҳ менинг кўнглим тўгрилигини, ниятим яхши эканли- 
гини синаб кўриб, ўз ақли ва иродаси билан бу ишни 
қилди. Энди бир қанча фитначи ва хоинлар, шоҳнинг 
душманлари менинг бу самимийлигимдан ташвиш ва 
саросимага тушиб, жонимга қасд қилмокдалар... Ҳар 
ҳолда мен тирик қолсам, шоҳнинг роҳати бузилади, деб 
гумон қилмайман ва шоҳ хизматларим эвазига мени ўл- 
диртиради, деб ўйламайман.

Димнанинг сўзларини тинглаб шер деди:— Ишини 
текшириб, ҳақиқатни барқарор қилиш учун Димнани 
қозига топширмоқ керак. Чунки масалани тамомила ой- 
динлаштирмасдан, гуноҳни исботламасдан, эҳтимолни 
ҳақиқат деб ҳисоблаб ҳукм чиқариш адолат ва инсоф- 
дан эмас.

Димна деди:— Қайси бир адолатли ва виждонли қо- 
зи ақл ва фаросатда, адолатда подшоҳдан ҳам юқори 
бўла олади? Шубҳаларни бартараф этмоқ ва ҳақиқатни 
юзага чиқармоқ учун жиддий текшириш ўтказиш энг тўғ- 
ри йўлдир. Аминманки, агар текшириш тўғри ўтказилса, 
содиқлигим аниқланади, шоҳ ғазабидан қутуламан... 
Хоҳишим шуки, менинг ишимни жиддий текширишни 
амрэтсангиз. Чунки астойдил ҳаракат қилинмаса тошдан 
ўт чиқариб бўлмайди. Агар менда бирон гуноҳ бор бўлса, 
ишимни бу даражада жиддий текширишни талаб қилмас- 
дим. Ишончим комилки, натижада, нақадар содиқ экан- 
лигим аён бўлади. Сассиқ ёки хушбўй нарсанинг ҳиди 
ҳар тарафга тез тарқалади. Менинг кичкина бир гуноҳим 
бўлсайди, фурсат борида қочиб кетардим, шоҳ хизмати- 
да қолиб бу балони кутиб ўтирмасдим. Ишим адолат 
билан текширилади, бунда ғаразга йўл қўйилмайди, деб

умид қиламан. Текширишнинг кетиши ҳақида шоҳга ҳар 
куни маълумот бериб турйлишини илтимоо қиламан. Шоҳ 
ғалабалар кўзгуси, зафарлар ойнаси, дунёнинг безаги 
бўлган ўз ақли тарозисида уларни ўлчаб кўрсин. Шунда 
ҳўкизнинг ўлдирилишида ҳеч бир гуноҳим йўқлиги ой- 
динлашади...

Ахир мен нима учун шундай бир хиёнат қилишим 
керак эди? Мен юксак мавқе ва мансаб эгаси эмасман- 
ки, ундан ҳам юқори мавқе ва даражани ҳавас қилсам. 
Мен шоҳ хизматида бўлиб, унинг адолати ва саховати 
соясида ҳамиша бир парча нонга қорним тўқ эди, нега 
энди унга қарши бош кўтарайин? Гарчи мен шоҳнинг 
қули бўлсам ҳам мени у ўз адолатидан бебаҳра қилади 
деб ўйламайман.

Уша ердагилардан бири деди: — Димна бу сўзлар- 
ни ҳоқоннинг улуғлигини кўрсатиш учун эмас, балки 
балони ўзидан даф қилиш учун гапиряпти.

Димна деди: — Менинг қалбимни мендан яхши ким 
билади? Ўз фойдасини ҳар ким ўзи билади. Зарур бўл- 
ган пайтда ҳар ким ўз ҳақини ҳимоя этмаса, биров уни 
ҳимоя қилармиди? Сенинг бу сўзларинг ақлинг камли- 
гидан ва нодонлигингдан далолат бериб турибди. Шоҳ 
сенинг гапинг қуруқ туҳмат эканлигини тушунмаяпти 
деб ўйлама. Шоҳ бир оз диққат қилса, бу сўзларни ни- 
ма мақсадда гапираётганингни тушуниб олади, хайри- 
хоҳликни бадхоҳликдан, яхшиликни ёмонликдан аж- 
ратиб олади. Шоҳнинг ақл ва закоси бир умрлик ишни 
бир кечада бажаришга қодир, бир боқиш ва назар таш- 
лаш биланоқ катта бир қўшинни ўзига тобе эта олади.

Шернинг онаси деди: — Ҳар доим макр ва ҳийла 
ишлатиб келган, жиноят ва хиёнатни ўз ҳунари деб 
билган хоиннинг энди панд-насиҳат қилаётганига гоят 
таажжуб қиламан. Эй мунофиқ! Сен ҳамон макр ва 
ҳийла билан ўзингни қутқармоқчимисан?

Димна деди: — Яхшини ёмондан, фойдани зарар- 
дан ажрата оладиган одам кўриб турибдики, мен ваъда- 
га вафо қилиб ўз бурчимни садоқат билан адо этдим. 
Шоҳнинг ўзи яхши биладики, ҳеч бир хоин унинг олди- 
да бирон сўз айтишга журъат қила олмайди. Энди шоҳ 
менга адолатсизлик қилса, зарари ўзига ҳам тегади.

Кимки ишни шошиб қилса, зарарли нарса билан 
фойдали нарсанинг фарқига бормаса, у ўз дўстини хиз- 
маткоридан ажрата олмай қолган хотин вазиятига ту- 
шади.

Шер сўради: — Хотинга нима бўпти?
Ҳикоят. Димна деди: — Айтибдурларки, Кашмир ви- 

лоятида Жамиз отли бир савдогарнинг ой юзли, сунбул 
сочли бир хотини бор эди. Бу хотин шу қадар гўзал эди- 
ки, ҳали фалак кўзи бундай жамолни кўрмаган, ҳатто 
инсон хаёли ҳам бунақа гўзални тасаввур этмаган эди. 
Уларга моҳир бир рассом қўшни эди. У билан савдогар 
хотини ошиқ ва маъшуқ эдилар.

Бир куни хотин унга деди: — Сен ҳамиша гоҳ овоз 
бериб, гоҳ тош отиб келганингни билдириб, одамларда 
шубҳа уйғотасан. Энди келганингни билдириш учун 
бошқа бир йўл топ.

Рассом деди: — Мен икки рангли чодир тиктира- 
ман. Бир тарафининг оқлиги ой ёғдусидек, иккинчи та- 
рафининг қоралиги ойдинсиз қоронғи кечадек. Сен уни 
кўришинг билан дарҳол чиқиб ёнимга келасан.

Савдогарнинг хизматкори бу сўзларни девор орқа- 
сида эшитиб турган эди. Бир неча кундан кеййн чодир 
битди. Рассом бир иш билан кўчага чиқиб кетганди хиз- 
маткор чодирни рассом канизидан сўраб олиб ёпинди- 
да, хотиннинг ёнига кетди. Рассомнинг канизи унинг 
мДҳбуби эди. Савдогарнинг хотини билмасдан шоши- 
либ чикди, хизматкор муродини ҳосил қилиб чиқиб кет- 
ди ва чодирни ўз жойига қўйди. Сал вақт ўтмай рассом 
уйига келди. Маъшуқасини совиниб, чодирни ёпинга- 
нича савдогарнинг уйига келди. Хотин яна югуриб чиқ- 
ди ва деди: — Хайрли бўлсин, эй азизим, кетганингга 
бир соат бўлмай, яна келдингми?

Рассом масалани дарров тушунди. Уйига қайтиб ке- 
либ, канизининг адабини берди, чодирга ўт қўйди.

Мен бу масални шунинг учун келтирдимки, ҳоқон 
шошиб менинг масаламда нотўғри ҳукм чиқармасин- 
лар. Мен бу сўзларни азоб беришларидан ташвишлана- 
ётганим ёки ўлимдан қўрққаним учун айтаётганим йўқ. 
Чунки ўлимдан кочиб қутулиб бўлмайди. Эртами-кеч- 
ми, барибир у бошингга келади.

Агар менинг бир эмас, минг жоним бўлса ҳам улар- 
ни шоҳ учун қурбон қилишга тайёрман, ҳаммасидан ке- 
чиб, икки дунёнинг роҳатига эга бўлган бўламан. Лекин 
шоқ ишнинг оқибатини ўйлаб, эҳтиёт билан ҳаракат 
қилиши керак. Чунки у раиятсиз яшай олмайди. Туҳ- 
мат гапга ишониб, лаёқатли мулозимларни ҳалок этиш- 
нинг зарари кўпдир, дўстларингни ўлдирсанг, яккала- 
ниб қоласан. Лаёқатли мансабдорлар ва ишбилармон

куялар ҳамиша топилавермайди. Садоқатли, ишбилар- 
мон одамларни етиштириш унчалик осон эмас... Бир 
тошнинг офтоб тоби билан лаълга айланиши учун оз- 
мунча йиллар керакми?!

Шернинг онаси қараса, Димнанинг сўзлари секин- 
секин ўтирганларга таъсир қиляпти. У, шоҳ Димнанинг 
усти ялтироқ, ичи қалтироқ далиллар ва баҳоналарига 
инониб, уни жазолашдан воз кечиб ўтирмасин, деб қўрк- 
ди. Чунки Димна сўзлашда моҳир, тилёғламаликда уста 
эди... Шунинг учун ҳам шерга қараб деди: — Хомуш 
ўтиришингдан душманнинг гапларига ишонаётганга ўх- 
шайсан. «Сукут — аломати ризо», дейдилар.

Шернинг онаси шундай деб ғазаб билан ўрнидан ту- 
риб чиқиб кетди. Шер қозилар ишни текшириб ҳукм 
чиқаргунларича Димнани зиндонга солишни буюрди.

Шундан кейин шернинг онаси ўғлини хилватга ча- 
қириб деди: — Мен Димнанинг ниҳоятда ҳийлакор экан- 
лигини илгари жуда кўп эшитган эдим. Лекин унча 
ишонмас эдим. Эндиликда эса унинг ёлғонни тўкишга, 
баҳона топишга ва гапга чечанлигини кўриб шубҳала- 
рим тарқалди. Агар ҳоқон унга озгина фурсат берса, у 
ўзини гирдобдан қутқариб олади. Бу қаллобни тезлик 
билан йўқ қилиш керак, унга муҳлат бериб бўлмайди.

Шер деди: — Шоҳлар саройига яқин одамларнинг 
иши ҳамиша фисқ-фасоддир. Улар бир-бирларини кў- 
ролмайдилар, бир-бирларига ҳасад қйладилар. Ҳасад 
шундай ўтдирки, агар тутаса, ҳўлу қуруқ баробар ёна- 
ди. Ҳасаднинг оқибати шундайки, бир-бирини кўрарга 
кўзи бўлмаган уч киши қиссасидагидек, ҳасадчи ўзига 
ҳам яхшиликни раво кўрмай қўяди.

Шернинг онаси сўради: — Уч ҳасадчи нима қили- 
шибди?

Шер деди: — Айтадиларки, бир-бирига ҳамроҳ бў- 
либ, уч киши сафарга чиққан эди. Ёши улуғи қолган ик- 
кисига деди: — Сиз нима сабабли ўз ватанларингиз ро- 
ҳатидан кечиб, сафар қийинчиликларини ихтиёр эт- 
дингиз?

Бири деди: — Мен бир жойда яшар эдим. Иши юриш- 
ган одамларга ҳасад қилиб, уларни ҳеч кўра олмас 
эдим. Ўйлаб-ўйлаб бир кун, оз вақтга бўлса ҳам ватан- 
дан чиқиб кетсам, кўра олмайдиган нарсаларни кўрмай 
қўя қолсам, деган қарорга келдим.

Бошқаси деди: — Мен ҳам шу сабабдан мусофир- 
ликни ихтиёр этдим.

Энг катта ёшдаги сайёҳ ҳам шу сабабдан даштга чи- 
қиб кетганини айтиб берди.

Учала ҳасадчи топишганларидан хурсанд бўлиб йўл- 
га равона бўлдилар. Бир куни биёбонда йўлдан бир ҳам- 
ён олтин топиб олдилар. Ҳамжиҳатлик билан олтинни 
бўлиб олишга қарор қилдилар. Лекин ҳар бирининг ҳа- 
сад олови ёниб, бошқасининг оладиган улушига кўз 
олайтира бошлади. Шундай қилиб, бир кечаю бир кун- 
дуз жазирама биёбонда оч, ташна ва уйқусиз ҳолда 
жанжал қилдилар. Эртаси кун шу ернинг подшоҳи овга 
чиққан эди, маҳрамлари билан ўша ердан ўтиб қолди. 
Подшоҳ уч ҳасадчини кўриб аҳвол сўради. Улар бор 
гапни айтиб бердилар: — Биз учовимиз ҳам ҳасад ўти- 
да куйиб-ёнамиз, шу сабабдан ватандан жудо бўлган 
эдик. Мана энди топиб олган олтинларни тақсимлашда 
ўртамизда низо чикди. Бу олтинни тақсимлаб бе- 
ришга қодир бир одамга муҳтож бўлиб турганимизда, 
мана, шоҳнинг ўзлари ғойибдан келиб қолдилар.

Подшоҳ деди: — Ҳар бирингиз ўзларингизнинг қай 
даражада ҳасадчи эканлигингизни сўзлаб беринг, ҳаса- 
дингиз даражасига қараб олтинни тақсимлаб бераман.

Бири деди: — Менинг ҳасадам шу даражада кучли- 
ки, ҳеч вақт бировга эҳсон ва шафқат қилишни ва би- 
рон кишининг хушвақт бўлишини хоҳламайман.

Иккинчиси деди: — Сенда ҳасаднинг ўзи йўқ экан. 
Мен эса биров бировга ўз молидан эҳсон қилса, жоним 
чиқиб кетада.

Учинчиси деди: — Сиз икковингиз ҳам ҳасаддан бе- 
баҳра ва бенасиб экансиз. Менга биров яхшилик қилса, 
ўзгаларга ҳам яхшилик қилар экан, деб куйиб кетаман.

Подшоҳ буларнинг ичи қоралигига ҳайрон қолиб 
деди:

— Сўзларингизга қараганда, бу олтин сизларга ҳа- 
ром. Сизларнинг ҳар бирингизга лойиқ азоб-уқубат 
лозимдар. Бировга бир нарса эҳсон қилишни ҳоҳлама- 
ганнинг жазоси шуки, уни бадном қилиб, дунё неъмат- 
ларидан маҳрум этиш керак. Бировга биров эҳсон қил- 
ганини кўра олмаган одамни ўлдириб, ундан қутулган 
яхши. Ўзгага ҳам, ўзига ҳам ҳасад қилувчи одамни 
дунёдаги барча азоб турлари билан қийнаб ўлдариш 
керак.

Шоҳ буйруғига биноан, биринчи ҳасадчининг бо- 
шини ерга қилиб осдилар, иккинчисининг бошини кес- 
дилар, учинчисининг эса баданига заҳар суртиб офтоб-

га қўйдилар. Шундай қилиб, ҳасад уч кишини жазога 
гирифтор қилди. Ҳасад давосиз дарддир. Ҳасадчи ҳа- 
миша бировнинг шодлигидан гамнок, роҳатидан алам- 
нок бўлади.

Ҳасад шундай ёмон хусусиятки, унинг касридан одам 
ўзига ҳам яхшиликни раво кўра олмай қолади. Шохлар 
саройига яқин рдамларнинг иши иғво, ҳасад, адоват, 
чақимчилик ва бир-бирини ёмонлашдан иборатдир. Ке- 
ча-кундуз улар бир-бирларининг пайига тушиб, бир- 
бирларини ғийбат қиладилар. Ким истеъдодли бўлса, 
унинг ҳақида шунча кўп миш-мишлар тўқийдилар... 
Балки Димнанинг мавқеи ва менга яқинлиги саройда- 
гиларга ёқмасди. Билмадим, ҳаммаларининг Димна 
ҳақида тил бириктиргандай, бир хил сўз айтишлари 
менга хайрихоҳликлариданми ёки Димнага бўлган адо- 
ват ва нафратданми? Мен ҳақиқатни юзага чиқарма- 
гунча уни ' ўлдиришни ўзимга раво кўра олмайман; 
чунки ҳиссиёт ва нафсониятга берилиш ақл ва камолот 
ойнасига дог туширади ва тўғри қарор чиқаришга моне 
бўлади. Агар ҳунар эгаларини ва ишбилармон одам- 
ларни ёлғиз шубҳа ва гумонга асосланиб хоин ҳисоблаб 
ўлдирсам, балки юрагим таскин топар, лекин менга 
ҳам, мамлакатга ҳам бунинг зарари катта.

Димнани зиндонга ташлаб, оёқларига огир кишан 
Солдилар. Калиланинг қадимги дўстига раҳми келиб, 
кеч кириши билан Димна ёнига келди. Димнанинг аҳ- 
волини кўриб, кўзларидан қонли ёшлар оқизди ва деди:

— Эй биродар! Сени бундай мусибат ва азобда кў- 
риб қандай чидай оламан? Сенсиз яшашнинг мен учун 
маъноси йўкдир, энди мен ким билан бирга улфатчилик 
Килиб, ким билан ўйнаб-куламан? Шодлигим ва ғамла- 
римни ким билан баҳам кўраман?

Энди иш бориб шу даражага етганда, мен сенга ни- 
ма десам ҳам арзийди, чунки мен буларнинг ҳаммасини 
олдиндан кўрган, шунинг учун сенга насиҳат қилиб, кў- 
зингни очишга ҳаракат қилган эдим. Лекин сен сўзла- 
римга қулоқ бермасдинг. Агар илгарилари сенга наси- 
ҳат қилмаган, огохдантирмаган бўлсам, бугун сенинг 
хиёнатингга шерик бўлиб ўтирар эдим, Лекин сенинг 
ҳарислигинг, такаббурлигинг ақлингдан, билимингдан 
устунлик қилди. Мен сенга олимлар томонидан айтил- 
ган, «хоин ўз вақтидан илгари ўлади» деган масални 
эслатиб ўтган эдим. Бу билан олимлар инсоннинг ўлди- 
рилишини эмас, сенинг тортаётган азоб-укубатларинг-

ни, қозирги аҳволингни назарда тутганлар, бу ўлимдан 
ҳам оғирдир. Ҳар ҳолда бу аҳволда яшашдан кўра ўлим 
афзалдир. «Тилингни сақласанг, бошинг омон қолади», 
деб жуда тўғри айтганлар.

Тил бўлсайди ўз қалбининг сирдоши,
Кесилмасди тил эгасининг боши.

Димна деди: — Эй биродар, сен ҳамиша ҳақ сўзни 
айтар ва тўгри маслаҳатлар берар эдинг. Лекин ҳасад, 
мансаб орзуси ақлимни олди, насиҳатларингни кўз ол- 
димда беқадр қилди. Бу ишнинг зарари бағоят ва хата- 
ри бениҳоя эканига ақлим етар эди, лекин нафсини тия 
олмай соглиғига зарарли таомни еган касал каби ўзимни 
енга олмадим. Биламан, бу бало уруғини ўзим сепдим. 
Ким нима экса, шуни ўради. Инсон ўзи эккан дарахт- 
нинг заҳарли эканини мевасини ўзига едирганлари- 
дан кеййн билади. Кўриб турибманки, менга ҳам қил- 
ган ишларим ҳосилини йиғиш ва айтган сўзларим жазо- 
сини тортиш вақти келди. Лекин дўстим бўлганинг учун 
;енга ҳам озор беришлари мумкинлиги мени ташвиш- 
га соляпти. Агар қадимий дўст-сирдош эканимизни на- 
зарда тутиб, сени гувоҳликка чақирсалар ва сен, худо 
кўрсатмасин, ростгўйлигинг туфайли барча бўлган гап- 
ларни айтиб берсанг, у вақт мен икки ҳисса оғир азоб 
чекаман. Унда сен учун ҳам, мен учун ҳам нажот йўли 
беркилган бўлади, чунки сен менинг ишларимни билиб 
юрардинг. Сен бошқалар тўғрисида шаҳодат берсанг 
ҳам ҳеч кимда шак-шубҳа уйғонмайди, шундай сами- 
мий дўст бўла туриб мен ҳақимда айтган сўзларинг ино- 
батли бўлади. Энди менинг қай аҳволда эканлигимни 
ўзинг кўриб турибсан. Мурувват ва марҳамат пайти, гу- 
ноҳларни кечириш вақти етди.

Калила деди: — Нима демоқчи бўлганлигингни анг- 
ладим. Олимлар дебдиларки, ҳар ким ҳам азобга бар- 
дош беролмайди, кулфатга тушган одам жонини азоб- 
дан қутқариш учун ёлғонми.ростми, ҳақми, ноҳақми, 
оғзига келганини қайтармайди. Мен сенга ҳозирги ва- 
зиятда нажот йўлини кўрсата олмайман. Энг яхшиси 
шуки, гуноҳингни бўйнингга ол ва бўлган ишни эъти- 
роф қилиб, узр сўра. Шундай қилсанг, ҳеч бўлмаганда 
нариги дунё азобидан қутулиб қоласан. Чунки барибир 
сени қилган ишинг учун ўлдирадилар.

Димна деди: — Мен бу ҳакда ўйлаб кўрай, бирор қа- 
рорга келсам, сенга айтарман.

Калила бу суҳбатдан юраги сиқилиб, паришон ҳол- 
да уйига қайтди. Кетма-кет рўй бериши мумкин бўлган 
мусибат ва балоларни кўз ўнгига келтирди, ғамдан кўр- 
па-тўшак қилиб ётиб олди, бироқ ўрнида илон чаққан- 
дек тўлғана бошлади. Ниҳоят, кечга бориб қорни ши- 
шиб кетди, тонг отмай, нафаси бўғилиб жон таслим 
қилди.

Калила билан Димна зиндонда гаплашаётган пайт- 
да бир ваҳший ҳайвон улар яқинида биқиниб ётиб, 
бутун гапларни эшитиб олган эди... Эртасига у шернинг 
онаси ёнига келиб ҳаммасини айтиб берди. Шернинг 
онаси деди: — Хоин одамларни кечириш содиқ одам- 
ларни ўлдириш демакдир. Фитначи ва риёкор одам- 
ларни саломат қолдириш уларнинг ишига шерик бўлиш 
демакдир.

Шер қозига Димнанинг ишини тезлатишни, уни би- 
ладиганларни сўроқ қилиб, эшитганларини ҳар кун 
шоҳга хабар қилиб туришни буюрди.

Эртасига ҳамма қозилар тўпландилар, жар солиб 
жамоатни ҳам йиғдилар. Қозининг вакили жамоатга 
юзланиб, баланд овоз билан деди: — Шоҳ Димнанинг 
ишини тезликда текшириб, ҳақиқатни аниқлашни, шуб- 
ҳаларни бартараф қилиб, Димна устидан ҳукм чиқа- 
ришни амр қилди. Лекин шоҳ бу ҳукм жуда одил бўли- 
ши кераклигини, бунинг учун Димнани таниганлар 
унинг яхши-ёмон ишларини чиқиб гапиришлари ло- 
зимлигини уқтириб ўтди. Тоинки хун ноҳақ кетма- 
син!

Қози вакили сўзини тугатди. Ҳамма сукутга кетди. 
Ҳеч ким чиқиб гапиришга ботинмас эди. Чунки ўтир- 
ганлар учун бу йасала анча қоронғи эди. Улар тусмол- 
лаб бир нарса дейишни ва шу туфайли беҳуда қон тў- 
килишини хоҳламасдилар.

Бу ҳолни кўриб Димнага жон кирди да жамоатга 
қараб деди: — Агар гуноҳкор бўлсайдим, сизнинг имда- 
маслигингизга севинар эдим. Лекин мен бегуноҳман. 
Гуноҳкор бўлмаган одам ҳақида ҳеч ким ёмон сўз айти- 
ши мумкин эмас. Ҳар бирингиз менинг тўғримда нима 
билсанғиз гапиринг. Лекин эсингизда тутингки, ҳар бир 
сўзнинг бу дунёда ҳам, у дунёда ҳам ўзига яраша муко- 
фоти бор. Оғзингиздан чиққан ҳар бир сўз бир одамга 
ҳаёт бағишлашга ва ёки бир инсонни йўқ қилиб юбо- 
ришга қодир. Ҳақиқатни билмасдан, ёлғон, гумон ва 
•тахминга асосланиб гувоҳлик берадиган ва бу билан

мени ҳалок қиладиган одам табобат илмини билмай та- 
библик даъво қилган киши кунига тушади.

Қозилар сўрадилар: — У қандай бўлган эди?
Ҳикоят. Димна деди: — Ривоят қилибдурларки, бир 

шаҳарда тажрибали, беморга тўғри ва фойдали масла- 
ҳат берадиган, ақлли, хизрнафас бир табиб яшар эди. 
Бу ҳаким эди. Бу ҳаким хаста бўлиб, инсоннинг энг 
қимматли неъмати бўлган кўзидан ажралиб, кўр бўлиб 
қолди. Шундан фойдаланиб, бир ҳаёсиз нодон одам ўзи- 
ни табиб қилиб кўрсатиб, ном чиқара бошладй.

Шу шаҳар подшоҳининг бир қизи бор эди. Шоҳ уни 
ўз акасининг ўғлига узатган эди. У ҳомиладор бўлиб, 
туғиш вақти яқинлашганда оғир касал бўлиб қолди. 
Шоҳ тажриба ва муолижада шуҳрат топган кўр табиб- 
ни чақиртириб келди. У аёлнинг касалини сўраб-суриш- 
тиргач, дардини дарҳол топди, унга «замаҳрон» дори- 
сидан бир мисқолини тоза мушк ва долчинга қўшиб 
ичиришни буюрди. Унга дорини тайёрлашни таклиф 
қилганларида, у айтди: «Менинг кўзларим кўрмайди, 
ўзларингиз тайёрларсизлар». Шу орада нодон «табиб» 
келиб қолиб, гапга аралашди: «Бу менинг ишим, мен 
тайёрлай оламан», — деди.

Шоҳ уни ўз ёнига чақириб, турли гиёҳлар сақланади- 
ган хонага кириб, дорини тайёрлашни буюрди. У илм- 
сиз ва нодон одам дарров ўша хонага кириб, ҳеч нарса 
билмагани ҳолда ишга киришди: заҳар солинган бир 
идишни олди, унга бошқа дориларни аралаштирди ва 
олрб чиқиб аёлга берди. Шоҳнинг қизи уни ичиш била- 
ноқ жон берди. Подшоҳ ғазабланиб, ўша доридан қол- 
ганини нодон ҳакимга ичирди, унинг бутун аъзойи ба- 
дани кўм-кўк бўлиб, шу жойнинг ўзида қотиб қолди.

Бу масални шунинг учун келтирдимки, масаладан 
хабардор бўлмай сўз айтганнинг, билмаган ишга кириш- 
ганнинг аҳволи шундай бўлади.

Ўтирганлардан бири деди: — Жиноятини авом халқ- 
дан сўраб-суриштириб ўтиришга эҳтиёж бўлмаган, ра- 
зиллиги ва риёкорлиги аъёну ашрофга ойдек равшан 
бўлган бадбахт Димна ўлимга сазовордир. Димнанинг 
лўттибозлиги, қалбининг қоралиги унинг юзидаги ало- 
матларидан ҳам кўриниб турибди.

У шахс деди: — Олимлар дебдурларки, кимнинг қош- 
лари оралиғи узоқ бўлса, ўнг кўзи чап кўзидан кичик- 
роқ бўлса ва тез-тез юмиб очса, бурни чап томонга бир 
оз қийшайган бўлса ва учида учта тук бўлса, ўзи ҳами-

ша ерга қараса, ундай одамга фисқ-фасод ҳамроҳ, ҳий- 
ла ва макр йўлдошдир. Бу аломатларнинг ҳаммаси Дим- 
нада бордир.

Димна деди: — Оллоҳнинг хукми ҳақдир, унда саҳв- 
хато бўлиши мумкин эмас. Агар сен санаб чиққан ало- 
матлар ҳақиқатнинг мезони, адолатнинг ўлчови бўлса 
ва ёлғиз шуларга асосланиб тўғрини ёлғондан, ҳақни 
ноҳақдан ажратиш мумкин бўлса, у вактда ҳеч бир ким- 
сани ҳеч қандай масъулиятга тортиб бўлмайди. На,ях- 
шилиги учун унга мукофот бериб бўлади ва на ёмон- 
лиги учун жазо. Чунки худо томонидан яратилган бу 
хусусиятларни ҳеч ким йўқ қилиш қудратига эга эмас- 
дир... Агар менга туҳмат юзасидан тўнкалган бу ишни 
қилган бўлсам (худо сақласин), демак, мени бунга шу 
аломатлар мажбур этибди. Бу аломатларни худо ярат- 
ганлиги туфайли мен уларни йўқ қилишга қодир эмас- 
ман, бинобарин, жазога ҳам сазовор эмасман... Гар шун- 
дай экан, қандай қилиб сизлар мени бу аломатларга 
асосланиб балога дучор қила оласизлар? (Сизлар бу 
билан худони гуноҳкор ҳисоблаган бўласизлар-ку!) Сен 
бу бемаъни сўзларинг билан ўз нодонлигингни ва оми- 
лигингни ҳамма>а аён қилдинг. Сен ўзинг билмаган 
ишиипа аралашиб кфибсан, оғзингдан чиққан гапнинг 
маъносига тушунмайсан.

Димнанинг бу сўзларидан кейин ҳамма оғзига тол- 
қон солгандек жим бўлиб колди, ҳеч ким бирон нарса 
дейишга журъат эта олмади.

Қозининг буйруги билан Димнани зиндонга олиб 
кетдилар.

Димна зиндонга келган эди ҳамки, Калиланинг Руз- 
беҳ отли дўсти Калиланинг ўлганини унга хабар қилди. 
Димна буни эшитгач, юраги ғам-ғуссага тўлди, оҳ че- 
киб, кўзларидан селдек ёш тўкди ва марсия ўрнида шу 
шеърни ўқиди:

Ҳийла-найраиг ожиздир ўлимнинг каршисида,
Ҳеч куткарган бўлганми ёқасини ажалдан?!
Агарда ўлмак учун туғилган бўлса инсон,
Яна яхши бўларди, тугилмаса азалдан.

Димнанинг бу сўзларини эшитиб, ўша ерда ҳозир 
бўлганлар қонли кўз ёшларини оқиза ва унга тасалли 
бера бошладилар.

Димна деди.‘ — Алвидо, Калила! Бошимга огир кун- 
лар келганда, бахтсиз ҳодисалар рўй берганда у ме-

www.ziyouz.com kutubxonasi



нинг ҳамдардим, маслаҳатдошим, паноҳим эди. У дўст- 
ларнинг сирларини сақловчи хазина эди. Фалак ҳам бу 
сирларни айтишга уни мажбур этолмасди. Энди мен 
учун тирикликнинг нима лаззати бор? Рузбеҳ, агар бо- 
шимга тушган бу мусибатли кунда сен бу ерга келиб 
дўстлик қўлини менга узатмаганингда эди, дод-фарёд 
қилиб ўзимни ўлдирар эдим... Энди сен Калила ўрнига 
менга биродарсан. Сендан бошқа ҳеч кимим йўқ. Қў- 
лингни бер, дўст бўлайлик.

Рузбеҳ жуда хурсанд бўлиб деди: — Сенинг бу ил- 
тифотингдан кўп миннатдорман. Дўстлик қадрини бил- 
ганлар сен билан ҳамсуҳбат ва сирдош бўлишни ўзла- 
рига шараф деб ҳисоблайдилар. Кошки, мен бирон 
ишингга яраб, сенга ёрдам кўрсата олсам.

Улар бир-бирларининг қўлларини сиқиб, дўст бў- 
лишга онт ичдилар. Сўнгра Димна деди: — Фалон жой- 
да хазина яшириб қўйганмиз. Калила билан иккимиз- 
ники эди, олиб кел, сен ҳам қуруқ қолмайсан.

Рузбеҳ хазинани олиб келди. Димна ўз ҳиссасини 
олди, Калиланинг ҳиссасини Рузбеҳга берди ва ҳамиша 
шоҳнинг ёнида бўлиб, унинг ҳақида нимаики десалар 
келиб, айтиб беришини илтимос қилди.

Рузбеҳ унинг таклифини мамнунлик билан қабул эт- 
ди. Эртаси кун бош қози йиғилишда бўлган воқеаларни 
шоҳга айтиб берди. Шер унга жавоб бериб юборгач, 
онасини ўз ёнига чақиртирди. Онаси бўлган воқеаларни 
эшитгандан кейин жуда безовта бўлиб қолди:

— Сенга қаттиқ гапириб, хафа қилиб қўяманми деб 
қўрқаман. Лекин ўйлаганларимни айтмасам, шоҳга хи- 
ёнат қилган, уни ўз маслаҳатим ва насиҳатимдан бе- 
баҳра этган бўламан.

Шер деди: — Маслаҳат берилиши керак бўлган вақт- 
да қўрқиш яхши эмас. Сенинг айтганларинг бегараз- 
дир, нима десанг, қабул этаман. Сўзлайвер.

Шернинг онаси деди: — Шоҳ ёлғонни ростдан, фой- 
дани зарардан ажрата олмаяпти. Димна ўзига берилган 
фурсатдан фойдаланиб, шундай фитна уюштириши мум- 
кинки, шоҳнинг ақли унинг олдида ожиз қолади, ҳар 
қандай ўткир қилич ҳам бу фитна тўрини кесолмай қо- 
лади... — Шу сўзларни антди-да, шернинг онаси жаҳл 
билан ўрнидан туриб кетди.

Эртаси кун Димнани келтирдилар, жамоат йиғилди, 
қозилар тўпланди ва мажлис бошланди. Қозихона ва- 
кили Димна ҳақидаги айбномани ўқиди.

Ўтирганлар бирон сўз айтмаганларидан кейин бош 
қози Димна1-а қараб деди: — Бу ерга йиғилганлар ин- 
дамай ўтирган бўлсалар-да, кўнгилларида сенинг хоин- 
лигингга аминдурлар. Шу аҳволда жамоа ўртасида 
яшамогангдан нима фойда бор? Энди сен учун онг 
тўғри йўл — гуноҳингни бўйнингга олиб, тавба қилиш 
ва шу билан у дунё азобидан ўзингни сақлаб қолишдир. 
Хиёнатни эътироф этсанг, у дунёга ёруғ юз билан бор- 
ган бўласан. Рост, сен сўроқ вақтида ўзингни ҳимоя қи- 
лиш учун далиллар келтиришга устасан, лекин шуни 
билгинки, расво бўлиб яшамОқдан мардлик билаН ўл- 
моқ яхшидир.

Димна деди: — Қози аниқ далилларга эга бўлма- 
ган ҳолда, ўз эҳтимоли ва ўзгалар гумонига кўра ҳукм 
чиқармоқчи. Бу катта хатодир. Агар сизларда шубҳа 
бор бўлса-ю, мени гуноҳкор деган қарорга келган бўл- 
сангиз, бу ҳали мени хақиқаган ҳам гуноҳкор эканли- 
гимни билдирмайди. Мен ўзимни, нима қилган, нима 
қилмаганимни яхши биламан. Ўзинг билган ҳақиқатни 
бошқаларнинг гумони учун қурбон қилиш ақлсизлик- 
дир, бунга қонун ҳам, шариат ҳам йўл қўймайди. Сиз 
мени туҳматчи, гуноҳкор деб гумон қилиб, шунча шов- 
қин кўтаряпсизлар-у, ҳеч гуноҳ иш қилмаган мен 
индамай ўтираверайми? Ҳолбуки, менинг назаримда ҳеч 
кимнинг ўзимчалик қадри йўкдир, инсоннинг ўз жони- 
дан ҳам азиз нарсаси бўларми? Менинг виждоним ҳат- 
то ҳеч қандай қимматга эга бўлмаган одамга ҳам ўлим- 
ни раво кўрмайди-ю, уни ўзимга раво кўраманми?! Эй 
қози, бу даъволарингдан кеч, агар насиҳат қилмоқчи 
бўлсанг, унинг йўли бошқа. Авваллари сен одил эдинг, 
тўғри сўз эдинг, энди эса менинг бахтим қаролигидан- 
ми ёки шахсий ғаразданми, билмадим, бу ишда янглиш 
йўл тутиб, масалани бир тарафлама ҳал этмоқ, ўзинг- 
нинг шахсий гумонингга асосланиб, нотўғри ҳукм ва 
ноҳақ қарор чиқармоқ фикрига тушиб қолибсан... Ким- 
ки билмаган иши юзасидан гувоҳлик берса, қарчиғайчи 
бошига тушган нарса унинг ҳам бошига тушади.

Қози деди: — Унинг бошига нима иш тушибди?
Ҳикоят. Димна деди: — Айтадиларки, бир машҳур 

ва маъруф марзбон' бор эди. Унинг Баҳория деган ой 
юзли, гул ёноқли, номусли ва иффатли бир хотини бор 
эди... Шу кишининг бир қарчиғайчиси бор эди. У жуда

1 Ма р з б о н — хоким, чсгара қўрикчиси.

ҳаёсиз ва нопок одам эди. Бир куни бу беҳаёнинг кўзи 
марзбоннинг хотинига тушиб қолди. Унга етишиш ор- 
зусида кўп ҳаракатлар қилди, ҳеч бир йш чиқара олма- 
ди. Умиди узилгандан кейин у хотинни беобрў қилиш 
ва шу йўл билан ундан қасос олиш фикрига тушди. Бир 
овчидан иккита тўтиқуш олди ва уларнинг бирига балх 
тилида: «Мен дарвозабоннинг хоним билан бир уйда ёт- 
ганини кўрдим», деган жумлани, иккинчисига эса, «Мен 
энди ҳеч нарса айтмайман» деган жумлани ўргата бош- 
лади. Етти ой ичида тўтилар бу гапларни такрорлаб, ай- 
тадиган бўлдилар. Бир куни марзбон ўз дўстлари билан. 
улфатлашиб шароб ичиб ўтирганларида, қарчиғайчи 
икки тўтини олиб келиб, уларнинг олдига қўйди. Тўти- 
лар ўрганиб олган икки жумлани такрор этар эдилар. 
Марзбон балх тилини билмагани учун тўтиларнинг га- 
пини тушунмади, лекин қушларнинг овози ёқиб қол- 
ди — парвариш қилиб тур, деб уларни хотинига топ- 
ширди. Орадан бир неча кун ўтгач, марзбон уйига Балх- 
дан меҳмонлар келди. Овқатдан кейин шароб ичиб 
ўтирган эдилар, марзбон тўтилар солинган.қафасни ўрта- 
га олиб келиб қўйди. Тўтилар одатларига кўра ўша икки 
жумлани такрор-такрор айтар эдилар. Меҳмонлар тўти- 
лар гапини эшитгач, бир-бирларига қараб ҳайрон бўл- 
ганларича бошларини қуйи солиб, узоқ сукут қилиб 
ўтирдилар. Ниҳоят, марзбондан сўрадилар: — Сен бу 
қушларнинг нима деяётганларини тушунасанми?

Марзбон деди: — Йўқ, сўзларини тушунмайман, ле- 
кин овозлари жуда ёқади.

Меҳмонлардан бири уй эгасига бу сўзларнинг маъ- 
носини айтиб берди ва қўлини дастурхондан тортиб, 
деди:

— Бизнинг шаҳарда хотини ёмон уйдан таом емай- 
дилар. — Қарчиғайчи дарҳол сўзга аралашиб деди: — 
Қушларнинг сўзи тўғри, мен ҳам бир неча дафъа кўр- 
ганман, гувоҳлик беришим мумкин.

Марзбон дарғазаб бўлиб, хотинини ўлдирмоқчи бўл- 
ди. Хотини бир одам орқали эрига айттирди: — Мени 
ўлдириш учун шошилмасин. Мен унинг қўлидаман, ис- 
таган вақтда ўлдириши мумкин. Акл ва тажриба эга- 
лари ҳукм чиқариш, айниқса қон тўкишга шошилмас- 
ликлари, сабрли бўлишлари зарур. Менинг ҳақимдаги 
ишни текшириш керак, агар тўғри чиқса, ўлдириши 
мумкин. Балхлик меҳмонлардан сўрасин, ўша икки қ>'ш 
шу икки жумладан бошқа нарса биладиларми? Агар 
билмасалар, демак, бу сўзларни тўтиларга ҳаёсиз, Нон-

кўр хизматчи ўргатгани маълум бўлади. Чунки у менга 
сўз отган, мени ўйнаш қилиб олмоқчи бўлган, лекин ўқи 
тошга теккан эди. Шундан кейин у мендан қасос олиш' 
ниятида бу ҳийлани ўйлаб чиқарган...

Марзбон хотинининг айтганига қулоқ солиб, тўти- 
ларнинг иккита ўргатилган жумладан бошқа нарса бйл- 
маслигига қаноат ҳосил қилди, хотинининг гуноҳсизли- 
ги маълум бўлди. Марзбон қарчиғайчини чақириб ке- 
лишни буюрди. Қарчиғайчи мақсадга етдим деб сую- 
ниб, қўлида тўтиқуш билан кириб келди. Марзбоннинг 
хотини сўради: — Сен менинг ёмон ишлар қилганимни 
кўрган эдингми? Қарчиғайчи, «ҳа, кўрганман», демоқ- 
чи бўлиб оғзини очган ҳам эдики, қўлидаги қуш унинг 
икки кўзини ўйиб олди.

Хотин деди: — Кўрмаган нарсани кўрдим деган кўз- 
нинг жазоси шу бўлади.

Димна деди: — Мен бу масални шунинг учун кел- 
тирдимки, билмаган нарсани биламан, деб бировга чоҳ 
қазиш, қоралаш — бу дунёда ҳам, у дунёда ҳам оғир 
гуноҳдир.

Димнанинг сўзи тугагач, бўлган гапларнинг ҳамма- 
сини ёзиб, шоҳга етказдилар. У ёзувни онасига кўр- 
сатди.

Онаси деди: — Шоҳ соғ ва саломат бўлсин. Бу ҳий- 
лакор энди бошқа усуллар қўлламоқчи. У макр ва ҳий- 
ла ишлатиб, шоҳни маҳв этмоқ фикрига тушибди. Бўҳ- 
тон, таҳдид ва қўрқитиш йўлига ўтибди. У энди фитна 
қўзғатиб, бутун ишларни ост-уст қилмоқчи, шоҳнинг со- 
диқ, журъатли ва эътиборли вазирининг бошига солган 
фалокатларни шоҳнинг бошига солмоқчи.

Бу сўзлар шерни ўйлатиб қўйди, бир лаҳза мулоҳа- 
задан сўнг онасига қараб деди: — Эй она, Калила ва 
Димнанинг сўзлашиб турганини эшитган ким эди, ҳеч 
бўлмаса шуни айтсанг, Димнани ўлдиришга менинг қў- 
лимда бир асос бўлар эди.

Шернинг онаси деди: — Ишониб сир айтган одам- 
нинг номини билдиришим менга жуда оғир. Омонатга 
хиёнат қилиб, гуноҳга ботишни хоҳламайман. Лекин бу 
сирни менга айтган кимсадан ижозат сўраб кўрай, агар 
кўнса, айтиб бераман.

Шернинг онаси ўз хонасига бориб, қоплонни ёнига 
чақиртириб, деди: — Шоҳнинг сенга қилган яхшилик- 
лари, лутф-карами ўзингта ҳам, ўзгаларга ҳам аён. Бу- 
нинг натижасида шуҳрат қозондинг, мартабанг ошди.

ш

Энди сен шоҳнинг тузини оқлаш учун Димна ҳақида 
менга айтган сўзларингни шернинг олдига бориб так- 
рорлайсан. Шундай қилсанг, золимнинг жазоланиши- 
га, ноҳақ ўлдирилган ҳўкизнинг оқланишига ёрдам бер- 
ган бўласан.

Қоплон итоатгўйлик билан деди: — Агар менинг 
бир эмас, мингта жоним бўлиб, ҳаммасини шоҳга фидо 
қилсам ҳам менга қилган яхшиликларини уза олмай- 
ман. Мен ким эдимки, узр сўраб шер олдида гувоҳлик 
беришдан бўйин товласам ва шоҳнинг ёмон гумонлари- 
га сабаб бўлсам. Модомики, иш шу даражага етибди, 
мен шоҳнинг хоҳишига амал қилиб, нима қилиш керак 
бўлса, шуни бажараман.

У шер ва бутун ҳайвонлар олдида Калила ва Димна 
орасида бўлиб ўтган гапларни батафсил айтиб берди. 
Бу сўз оғиздан-оғизга ўтиб ҳар ерга ёйилди. Калила 
ҳамда Димнанинг суҳбатини эшитган ҳайвонга ҳам 
етиб орди. Шундан кейин бу ҳайвон, мен ҳам гувохлик 
бермоқчиман, деб шоҳга хабар юборди. Шер уни олиб 
келишни амр этди. У келиб, зиндонда эшитганлари- 
нинг барини шоҳга баён қилди. Ўтирганлар ундан сўра- 
дилар: — Ахир нега ўша куни келиб, эшитганларингни 
айтиб бермадинг?

У жавоб берди: — Мен ёлғиз бўлганим учун бир ки- 
шининг шоҳидлиги ҳукм чикаришга етарли бўлмайди 
деб ўйлаган эдим. Энди эса шоҳид иккита бўлди, бино- 
барин, Димна ҳақида ҳукм чиқармоқ мумкин.

Ўтирганлар ҳам, қозилар ҳам, шоҳид иккита бўл- 
ганлиги учун энди Димна ҳақида ҳукм чиқариш мум- 
кин деган қарорга келишди. Шоҳ Димнанинг қўл ва оё- 
ғини занжирбанд қилиб зиндонға солишларини буюр- 
ди. Димна зиндонда очлик ва ташналикдан азоб ва 
уқубат чекиб ўлди. Ҳийлакор ва хоин, ҳасадчи ва фит- 
начиларнинг оқибати шундай бўлади...

ЧИНКАБУТАР, ҚАРҒА, СИЧҚОН,
ТОШБАҚА ВА ОҲУ БОБИ

Рожа бараҳманга деди:— Бир фитначининг орага 
кириб, икки дўст ўртасида қандай адоват ва душман- 
лик пайдо бўлгани, ниҳоят, бир бегуноҳ бечоранинг қо- 
ни тўкилгани ҳақидаги ҳикояни эшитдим. Майлинг бўлса 
энди самимий дўстлар ҳақида, уларнинг садоқат ва би- 
родарликлари тўғрисида, бу садоқат ва қардошликнинг 
фазилати борасида сўзлаб берсанг.

Бараҳман деди:— Ақлли одамлар учун дўстликдан 
қимматли ҳеч нарса йўкдир. Чунки яхши кунларда 
дўстларинг билан улфатчилик қилиб, хурсанд бўласан, 
ёмон кунлар бошингга тушганда дўстларинг сенга ҳам- 
дард ва ёрдамчи бўладилар. Қарға, сичқон, кабутар, 
тошбақа ва оҳу масали бунга яхши мисол бўла олади.

Рожа деди:— У қандай масал?
Масал. Бараҳман деди:— Дебдурларки, Кашмир 

вилоятида бир хушманзара, ажойиб чаманзор бор эди. 
Овга сероб бўлганлиги учун у ерга овчилар тез-тез ке- 
либ туришар эди. Шу чаманзорда сершох, барглари қу- 
юқ баланд дарахт устида қарға уя қуриб кун кечирар 
эди. Бир кун қарга ўз инида у ёқ-бу ёққа қараб ўтир- 
ганида бўйнида тўр, орқасида тўрва, қўлида таёқ 
ушлаб, шошилганича шу дарахт томон келаётган 
бадбашара бир одамга кўзи тушди. Қарға ўз-ўзига 
деди:

— Бу одам бир балони бошлаб келаётганга ўхшай- 
ди, у кимни тўрга солиш қасдида келяпти, мени тутмоқ-

чими ё бошқасини? Яхшиси, қимир этмай ўз жойимда 
турай, қани нима бўлар экан.

Овчи дарахт остига келиб тўрни ёйди-да, дон сепиб, 
ўзи беркинди. Бир соат ўтар-ўтмас бир тўда кабутар- 
лар учиб келдилар. Уларнинг бошлиғини Чинкабутар 
дер эдилар. Кўпни кўрган, зийрак ва чаққон эди. Кабу- 
тарлар у билан фахрланар, ҳар доим унга бўйсунар, 
қаерга бошласа, ўша ерга учар ва унинг шарофати би- 
лан яхши кун кечирар эдилар.

Кабутарлар тўдаси донни кўрганларидан кейин ҳеч 
нарсадан шубҳа қилмай, пастга тушдилар ва тўрга 
илиндилар. Овчи буни кўриб севиниб кетди, уларни ту- 
тиш учун жойидан шошиб турди. Кабутарлар патиллаб, 
ҳар бири ўз жонини халос қилиш учун ҳаракат қилар 
ва бир-бирларига урилар эдилар. Буни кўрган Чинкабутар 
деди:— Ваҳимага тушманглар. Ҳар бирингиз ўзингиз- 
ни эмас, ҳамманинг халос бўлишини ўйланглар. 
Энди биргина чора қолди: ҳаммамиз кучимизни тўплаб, 
бараварига парвоз қилишимиз керак.— Кабутарлар 
бошлиқлари айтгандек қилдилар, ҳаммалари барава- 
рига учиб, тўр билан бирга кўкка кўтарилдилар.

Овчи улар кетидан югурди, у охири булар чарчаб, 
бирор жойга қўнадилар, деб умид қиларди.

Бўлаётган воқеаларни кузатиб турган қарға ўз-ўзи- 
га деди:

— Мен буларнинг кетидан бориб, иш нима билан 
тугашини кўрай, чунки шундай ҳодиса менинг ҳам бо- 
шимга тушиши мумкин. Ўшанда булар тажрибасидан 
фойдаланаман. Бошқаларнинг бошига тушган ҳодиса- 
дан ўзи учун ибрат олган одамни ҳушёр ва фаросатли 
дейдилар.

Овчининг чопиб келаётганини кўрган Чинкабутар 
ёронларига деди:— Бу сурбет овчи ҳамон кетимиздан 
келяпти, биздан воз кечадиганга ўхшамайди. Агар кўзи- 
дан ғойиб бўлмасак, биздан кўнгил узмайди. Очиқ жой- 
га эмас, дарахтзорларга бориб қўнайлик, шунда у биз- 
ни тополмай, орқасига қайтиб кетар. Менинг бу яқинда 
бир сичқон дўстим бор, унга айтсам, тўримизни қирқа- 
ди ва бизни озод қилади.

Кабутарлар унинг сўзига кириб, у бошлаган томон- 
га қараб учдилар. Огчи овораи сарсон бўлиб, орқасига 
қайтди.

Воқеанинг нима билан тамом бўлишини билиш учун 
қарға ҳам улар орқасидан тўхтовсиз учиб борарди.

■ м

Кабутарлар сичқон маскани ёнига тушдилар.
Сичконнинг оти Зийрак, ўзи жуда аклли ва чаққон 

эди, ҳаётнинг иссик-совуғини кўрган, аччиқ-чучугини 
тотган эди. Бирор фалокат рўй берса, қочиб чиқиб ке- 
тиш учун инидан анча тешик очган, инига сомон солиб, 
озука билан тўлдирган эди.

Чинкабутар унинг уясига келиб чақирди. У ҳам ка- 
бутарнинг овозини эшитиши биланок инидан югуриб 
чикди ва вафодор дўстини тузокда кўргач, кўзларидан 
ёш оқизиб деди:— Эй азиз ва меҳрибон дўстим! Ким 
сени бу аҳволга солди? — Чинкабутар жавоб берди:— 
Яхшилик ҳам, ёмонлик ҳам такдирдан. Кимнинг пешо- 
насига нима ёзилган бўлса, эртами, кечми, шу нарса 
унинг бошига келади, ундан қочиб қутулиб бўлмайди... 
Қисмат бизни бу бало гирдобига солди. У бизга дон 
кўрсатиб, кўзимизни боғлади ва ақлимизни қора пар- 
дага чулғади. Ҳаммамиз бало занжирига тушиб, бахт- 
сизлик чангалига туадик. Мендан кўра қувватлироқ 
ва шаън-шавкатлирок бўлганлар ҳам кисматдан ко- 
чиб қутула олмаганлар. Вақт-соати келганда, кун ва 
ой тутилади, балиқ дарё тагидан юзага қалқиб чиқади, 
қуш осмон бағридан ерга тушади, нодонлар мақсадга 
етади, ақллилар ожиз коладилар.

Сичқон бу сўзларни эшитгач, Чинкабутар ўралган 
ипларни ‘ кирқа бошлади. Чинкабутар деди:— Аввал 
ўртокларим ўралган ипларни қирққин.— Сичкон унинг 
сўзига парво қилмади. Чинкабутар яна деди:— Эй азиз 
дўстим, аввал ўртоқларимни банддан озод қил!— Сич- 
қон деди:— Сен ўз жонингни халос этишни истамай- 
санми, яшашга сенинг ҳақинг йўқми? — Чинкабутар 
деди:— Мен уларга раҳбар бўлиш вазифасини ўз зим- 
мамга олганман. Шунинг учун уларнинг менда ҳақлари 
бор, уларни асраш менинг бурчимдир... Бунинг устига, 
мен уларнинг ҳаракати ва ёрдами туфайли овчининг 
кўлидан халос бўлган эдим. Энди мен ҳам ўз бурчим- 
ни адо этиб, ўзимдан аввал уларни қутқазишим керак. 
Яна шуниси борки, агар сен менинг ипларимни қирқа 
боиъзасанг, чарчаб қолишинг ва дўстларим тўрда колиб 
кетишлари мумкин. Лекин мен тўрда колсам, сен қан- 
чалик чарчамагин, барибир, мени тўрда қолдирмайсан. 
Ҳаммадан олдин ўзимни қутқазсам, таъна ва маломат- 
га қоламан.

Сичқон деди:— Бу мурувватли ва инсофли одамлар- 
нинг хосиятидир. Бу хосият дўстларнинг сенга бўлган 
ишончи ва муҳаббатини янада мустаҳкамлайди.

Шуни деб сичқон астойдил ишга киришиб, кабутар- 
ларнинг ипларини қирқа бошлади. Бир оздан сўнг ка- 
бутарлар ва Чинкабутар тўрдан озод бўлдилар.

Қарға сичқоннинг жонбозлигини ва ипларни қир- 
қишдаги маҳоратини кўриб, у билан дўстлашмоқ фик- 
рига тушди ва ўз-ўзига деди:— Кабутарлар бошига 
тушган иш менинг ҳам бошимга тушиши мумкин. Бун- 
дай дўст керак бўлиб қолади.

У сичқон ини ёнига келиб,. чақирди.
Сичқон сўради:— Ким?
Қарға деди:— Мен, қарғаман.
Қарға унинг кабутарларга қилган яхшилигини, ва- 

фодорлигини айтиб берди ва деди:— Сенинг нақадар 
мурувватли ва олижаноб эканлигинг менга маъяум 
бўлди. Шунинг учун сен билан дўстлашиш орзусига 
тушдим. Бу дўстликнинг нимаики шартлари бўлса, ба- 
жо келтиришга ҳозирман.

Сичқон деди:— Сен билан менинг ўртамда ҳеч уму- 
мийлик йўқ, бинобарин, дўст бўлишимиз ҳам мумкин 
эмас. Ақлли одамлар нодон одамлар аҳволига тушмас- 
лик ва ҳикмат ахлларига калтафаҳм бўлиб кўринмас- 
лик учун мумкин бўлмаган нарсаларни орзу қилмаслик 
керак. Қуруқликда кемадан, денгизда отдан фойдала- 
нишни истаганлар ўзларини кулгили ҳолга солган бў- 
ладилар. Чунки бошида ақли бор одам бундай ишни 
қилмайди. Сен билан менинг орамизда қанақа муҳаб- 
бат бўлиши мумкин! Ахир мен сенинг таомингман, де- 
мак сенинг ёнингда бир лаҳза бўлса-да, тинч, бехаво- 
тир яшай олмайман. Кимки ўз тенги билан бўлмаса, 
унинг бошига ҳам каклик бошига тушган савдо тушади.

Қарға деди:— Унинг бошига нима савдо тушибди? •
Ҳикоят. Сичқон деди:^  Бир куни бир каклик тоғ 

этагида сайр қилиб юрар ва қаҳқахасининг садоси фа- 
лак гумбазигача етарди. Ногоҳ бир лочин ўша ердан 
учиб ўтди. У какликнинг юришини ва хандон отиб кули- 
шини кўриб, кўнгли очилиб кетди ва унга меҳр қўйиб, у 
билан суҳбат қилиш хаёлига тушди. Ўзича: «Бир меҳ- 
рибон ёр ҳаммага ҳам лозимдир,— деб ўйлади.— Бу 
каклик жуда чиройли, дилрабо ва хушрафтор экан, 
агар шундай ёр ва ҳамдаминг бўлса, сухбатидан кўн- 
гил баҳра олғай».

Шу сўзларни айтиб, лочин охиста какликка якин- 
лашди. Какликнинг кўзи унга тушиши билан қўрккани- 
дан бир тош тешигига кириб кетди. Лочин хаводан ту- 
шиб, тешикка яқин келди ва деди:— Эй каклик, илгари 
сенинг бу қадар ажойиб қуш эканлигингни билмас 
эканман. Бугун сенинг қаҳқақаларинг ва юришинг мени 
асир килди. Мендан асло кўркмай меҳр қўйсанг, дўст- /  
лик дарахтидан мурод меваси етишар деган умидда- 
ман...

Каклик бекинган жойидан овоз берди:— Эй қаҳра- 
мон, мен бечорадан қўл торт ва ўзингча бугун бир как- 
ликни тутиб едим, деб қўя қол. Ут билан сув бир-бири- 
га қўшилгандагина иккимиз дўст бўла оламиз.

Лочин деди:— Эй азиз, ўзинг бир ўйлаб кўр, меҳри- 
бонликдан ўзга қандай нарса мени тирин сўзлашга 
мажбур қилиши мумкин? Чангалимдан қувват кетибди- 
мики, сенга ўхшаганларни ов қила олмай, ҳийла ишлат- 
сам, тумшуғимга путур етибдимики, шикорга ярамай 
қолган бўлсам. Менда ҳамдамлик ва ҳамсухбат бўлиш- 
дан бошқа орзу йўқ. Менинг суҳбатим сенга кўп фой- 
да келтиради. Биринчидан, йиртқич қушлар менинг 
ҳимоям остида эканлигингни кўриб, сенга тажовуз 
қилмайдилар ва сен тоғ этагида хотиржам йўрғалаб 
юраверасан. Иккинчидан, сени ўз уямга олиб бораман, 
у ерда баланд мавқеда, ўз ҳамжинсларингдан баланд 
даражада бўласан, ўз жинсингдан бир чиройлигини 
келтириб бераман, у билан бирга ўйнаб-кулиб юрасан.

Каклик деди:— Сен қушлар амирисан. Паррандалар- 
нинг ихтиёри сенинг қўлингда. Агар илтифсчтингдан 
умидвор бўлиб, айтганингга кўнсам, эҳтимолқи, таъ- 
бингта ёқмаган бирор иш қилиб кўйиб, газабингта ги- 
рифтор бўламан. Яхшиси шуки, ўз хилватхонамда тинч- 
гина ўтирай ва хатардан холи бўлмаган қокимлар х ц з- 
матини ихтиёр қилмай қўя қолай.

Лочин деди:— Эй азизим, дўстликншгг кўзи кўр экан- 
лигини билмайсанми? У айбни кўрмайди, дўстдан содир 
бўлган ҳар қандай ёмонлик зебо кўринади. Мегг сенинг 
килган ишларишта муҳаббат кўзи билан қараб, сўзла- 
рингни меҳр қулоги билан эшитаман.

Каклик узригги айтиб, каггча баҳона келтирмасин, 
лочин унинг узригги кабул килмади. Ниҳоят, каклик 
тешикдан чиқди, улар бир-бирлари билан қучоқлашиб, 
дўст бўлипгга аҳду паймон қилдилар. Лочигг какликни 
ўз уясига олиб кетди. Улар тотувлик ва хурсандчилик

билан умр кечира бошладилар. Каклик лочиндан қўрқ- 
май, ибосиз гаплар айтиб|, беадабона ҳаракатлар қила 
бошлади. Сўз орасида у қаҳқаҳа отиб кулар, лочин ҳам 
буларни ҳазилга йўйиб, ўзини билмасликка солар эди. 
Аммо дўстининг ҳаракатлари унинг жаҳлини чиқаза 
бошлади. Бир куни лочин бетобланиб, овга чиқа олма- 
ди. Кечаси қорни жуда ҳам очди, гиналар эсига тушса, 
какликни егиси келар, аҳду паймони эсига тушса, ўзи- 
ни босар эди.

Каклик лочиннинг авзойини кўриб, ўзининг ҳалок 
бўлиши муқаррар эканини тушуниб қолди ва фиғон че- 
киб деди: «Афсуски, аввалда ишнинг охирини ўйлама- 
дим, етти ёт бегонага ошна бўлдим. Улуғлар насиҳатини 
қулоққа олмадим, улар: «Ножинс суҳбатидан илондан 
қочгандек қоч», деган эдилар. Била туриб ўзимни ўтга 
ташладим, ҳаётим иплари узилди, энди нима қилай?»

Каклик ўзи билан ўзи гаплашиб турганда, лочин 
чангалини ёзиб, қонхўр тумшуғини чархлаб как- 
ликка ташланишга баҳона қидирар эди.

Лочин ҳеч қандай баҳона топа олмай, бетоқат бўлиб 
аччиқ аралаш деди:— Менга офтоб ёмон таъсир қилди, 
сен эса сояда роҳат қилиб ётибсан.

Каклик деди:— Эй жаҳонгир амир, ҳозир тун, ҳамма 
олам қоронғилик қўйнида. Сизга қайси офтоб ёмон таъ- 
сир қиляпти-ю, мен ниманинг соясида роҳат қилиб ётиб- 
ман?

Лочин айтди:— Эй беадаб, мени ёлғончи қиласан- 
ми?— дебчангалини ёзди, какликни икки бутидан аж- 
ратиб ташлаб, гўштини еди.

Бу масални шунинг учун келтирдимки, сен билиб 
ол: ҳар ким душман бўлган ғайри жинс махлуқ билан 
суҳбат қурса, зарарсиз эканлигидан кўнгли тўқ бўл- 
маган киши билан ошна бўлса, фалокатга йўлиқади.

Қарға сичқонга деди:— Ақлингни бошингга йиғиб 
ўйласанг-чи, сени ранжитишдан менга нима фойда, сени 
еганим билан на қорним тўяди, на кўзим. Лекин сенинг 
дўстлигинг менга минг даража кўп фойда келтириши 
мумкин. Аминманки, сен билан дўст бўлиш учун узоқ- 
дан келганимни назарга олиб, мени рад этмайсан, кўк- 
рагимдан итариб ташламайсан, чунки бу сенинг шаъ- 
нингга ярашмайди, инсоф бунга йўл қўймайди. Ҳаёт 
сенинг юксак даражада ахлоқли, саховатли ва шижоат- 
ли эканлигингни кўрсатди. Қанчалик ҳаракат қилма, ҳу- 
нар ва истеъдодингни сир сақлай олмайсан. Ҳунар ва

истеъдод мушк-анбар кабидир, уни қанчалик бекитма, 
у шунчалик атрофга ёйилиб, ҳамма ёқни муаттар қилиб 
юборади.

Сичқон деди:— Муболағани ҳаддан ошириб юбор- 
динг. Мени дўст бўлишга тарғиб этмокдасан, лекин 
кичкина сабаб билан муҳаббат иплари узилиши мумкин. 
Донишмандлар дебдиларки, душман сўзига алданиб 
бўлмайди. Муҳаббатдан лоф урганга яқинлашмоқ хато- 
дир. Дўстлик даъвосини қилган душманнинг сўзига 
ишонган одамнинг бошига албатта суворм бошига туш- 
ган савдо тушади.

Қарға сўради:— Унинг бошига нима савдо тушибди?
Ҳикоят. Сичқон деди:— Карвонлар ёқиб кетган гул- 

ханнинг учқунини шамол учириб, даштга ўт тушиб кет- 
ган эди. Туя минган бир киши ўша ердан ўта туриб, 
оловлар ўртасида бир илоннинг тўлғаниб ётганини кўр- 
ди. У, ўт балосидан қутула олмай, заҳарли кўзларидан 
кон ёш тўкиб, суворига ялиниб деди:— Марҳамат қилиб, 
мени бу дўзахдан қутқар, савоб бўлади.— Сувори раҳм- 
дил киши эди. У илоннинг зорини эшитиб, бечорага 
юраги ачиди, илон гарчи одамзодга душман бўлса ҳам 
хозир қийин аҳволда қолибди, уни бу балодан қутқар- 
сам, савоб бўлар, деб ўйлади. У тўрвасини найза учига 
боғлаб илон томонга узатди. Илон севиниб тўрвага 
кирди. Сувори бир оздан кейин тўрвани очиб, илонга 
деди:— Бор, эсон-омон қутулганингга шукур қилиб 
уйингга кет, бундан буён ҳеч кимга озор берма.

Илон деди:— Эй йигит, бу сўзларингни қўй. Мен се- 
ни ва туянгни чақиб, заҳримни солмай кетолмайман.

Севори деди:— Ахир сенга яхшилик қилдим, сени 
олондан қутқардим, гуноҳим шуми?

Илон деди:— Ҳа, сен яхшилик қилдинг, аммо ўрин- 
сиз яхшилик қилдинг. Биласанки, мен зарарли махлуқ- 
лар авлодиданман, бошқа нарсани мендан кутиш мум- 
кин эмас. Нима учун мени қутқардинг? Ўлдирмоқ ло- 
зим эди, сен эса одамзод душманига раҳм қилдинг. 
Яхшиликка ёмонлик менинг касбимдир. Емонларга ях- 
шилик қилиш яхшиларга ёмонлик қилиш демакдир. 
Энди мен сени заҳарласам, бу ишим сенга танбеҳ, ўзга- 
ларга ибрат бўлади.

Сувори деди:— Эй ноинсоф, яхшиликка ёмонлик қай- 
си мазҳабда бор?

Илои деди:— Одамзод мазҳабида бор. Мен сенинг 
ижозатинг билан ўз матоларингизни ўзларингизга

сотмоқчи ва ўз косангизда ўзрнгизга заҳар ичирмоқ- 
чиман. Тезроқ жавоб қил, аввал ўзингни чақайми ё 
туянгни?

Сувори деди:— Мени ҳам чақма, туяни ҳам.
Илон деди:— Нега энди! Ўзларингиз ҳам яхшиликка 

ёмонлик қиласизлар-ку!
Сувори илоннинг бу гапини инкор қилди. ва деди:— 

Бу даъвога гувоҳ керак.
Шу орада бир сигир кўриниб қолди.
Илон деди:— Эй сигир, яхшиликнинг жазоси нима- 

дир?
Сигир деди:— Одамзод мазҳабида яхшиликнинг жа- 

зоси ёмонликдир. Мен бир неча йилдан бери уларники- 
да тураман. Ҳар йили бола туғар ва уйларини сут 
билан қаймоққа тўлатар эдим. Ҳозир боладан, сутдан 
қолдим, қаридим, ўтлаб семирсин деб мени далага ҳай- 
даб қўйдилар. Кеча эгам келиб у ёк-бу ёғимни ушлаб, 
бир оз семирганимни кўриб, қассобга сотди. Мана, бу- 
гун сўйишга олиб кетаётирлар. Яхшилигимнинг жазоси 
1ну бўлди.

Илон деди:— Эй йигит, эшитдингми?
Сувори деди:— Эшитдим, аммо бир гувоҳнинг шоҳид- 

лиги етишмайди. Яна бир гувоҳ керак.
Илон атрофга қараб, бир дарахтни кўриб, ёнига 

келди.
Илон сўради:— Эй дарахт, яхшиликнинг мукофоти 

нима?
Дарахт деди:— Одамзод мазҳабида, яхшиликнинг 

мукофоти ёмонлик, фойданинг жазоси зиёндир. Далил 
шуки, мен бу даштда кўкарган бирдан-бир дарахтман, 
одамлар иссикда ҳориб-чарчаб келиб, соямда дам оли- 
шади. Нафасларини ростлаб олгач, юқорига қараб, 
«анави шохи аррага даста бўлади, анависи тешабоп 
экан», деб шохларимни кесиб ёки арралаб оладилар. 
Мендан фойда кўрсалар ҳам менга азобни раво кўра- 
дилар.

Илон деди:— Икки гувоҳ бўлди. Энди тан бер, сени 
чақай.

Сувори деди:— Жон жуда ширин нарса. Яна бир 
киши гувоҳлик берса, узрга ўрин қолмайди.

Иттифоқо ўша ердан бир тулки ўтиб қолди. Булар- 
ни кўриб тўхтади-да, сўзларига қулоқ солди, кейин са- 
волни кутмасданоқ: «Яхшиликнинг жазоси ёмонлик-

дир,— деди, кейин суворига қараб,— сен бу илонга нима 
яхшилик қилиб эдинг?»— деб сўраб колди.

Сувори бўлган гапни айтиб берди.
Тулки деди:— Сен ўзинг ақлли одамгаўхшайсан-ку, 

лекин нега ёлғон гапирасан?
Илон деди:— Ростини айтяпти, бу одам мени тўрва- 

га солиб, оловдан чиқарди.
Тулки ҳайрон бўлиб сўради:— Бу сўзга қандай қи- 

либ ишонса бўлади, ахир шундай катта илон бу кичик 
тўрвага сиғиши мумкинми?

Илон деди:— Агар ишонмасанг, тўрвага кириб кўр- 
ёатай, шубҳага ўрин қолмасин.

Сувори тўрва оғзинй очди, илон тўрвага кириб кул- 
ча бўлиб олди.

Тулки деди:— Эй йигит, душманинг бандга тушди, 
пайтни қўлдан берма.

Сувори тўрва оғзини маҳкам боғлаб ерга бир урди, 
илон мажақ-мажақ бўлиб кетди.

Қиссадан ҳисса шуки, ақлли одам эҳтиётни қўлдан 
бермайди, душман ялиниб-ёлворганда ғурурланиб кет- 
майди ва унинг сўзларига ишонмайди.

Қарға деди:— Ҳикматли ва фойдали сўзларингни 
эшитдим. Лекин олйжаноблик кўрсатиб, менинг сўзла- 
римга ишон. Сен олижанобликнинг шарти яхшиликка 
йўл топмоқлик эканини жуда яхши биласан. Тўғри ва 
соф одамлар дарров дўст бўлиб оладилар, улар ораси- 
даги дўстлик узоққа чўзилади, фитначи одамлар дар- 
ров дўст бўла олмайдилар, муносабатлари тез бузилади. 
Яхши ва олижаноб одамлар бир соатлик кўришиш ва 
бир кунлик танишиш муддатида одамнинг кўяглини ов- 
лайдилар. Аммо кўпдан бери танишиш ва дўст бўлиш 
орзусида юрган ичи қора одамлардан марҳамат ва 
лутф кўзлаб бўлмайди. Улар қўрқув ва ғараз туфайли 
дўст бўлишни истайдилар. Лекин мен сенинг олижаноб 
эканингни кўриб турибман. Сен дўст бўлиб мени севин- 
тирмагунингча, оғзимга бир қултум сув, бир тишлам 
нон ҳам олмайман, эшигингдан нари ҳам кетмай- 
ман.

Сичқон деди:— Сен билан дўст ва биродар бўлишга 
эътирозим йўқ. Агар сен хиёнат қилмоқ фикрида бўл- 
санг, бу сичқон лақма ва гўл экан, деган фикрга борма- 
гин, деб айтдим. Йўқса, менинг табиатимда муҳтожлар- 
га ёрдам беришдан бўйин товлаш, беғараз дўст бўлмоқ- 
ни истаганларни рад этиш хусусияти йўкдир.

Сичқон буларни айтгайдан кейин ўз уясининг оғзига 
чиқиб ўтирди...

Қарга деди:— Уянгдан чиқиб,менинг олдимга кел- 
маслигингга ва дўстларча суҳбат қилаётганингга не 
сабаб? Ёки ҳамон тараддуд ва шубҳа ичидамисан?

Сичқон деди:— Бу дунёнинг одамлари бир-бирига 
маҳрам бўлишни истасалар, дўстлик йўлида ўз азиз 
жонларини ҳам аямайдилар. Бундай одамлар асл дўст- 
лар ва садоқатли биродарлардир. Лекин бу дунёда шун- 
дай тоифа одамЛар ҳам борки, улар ёлғиз ўз вазиятла- 
ринй яхшиламоқ, қўлга бир нарса киритмоқ, яхши кун 
кечирмоқ учун дўст бўладилар. Бундай одамлар мол- 
давлат дўстларидир. Улар қушларни тўйдириш учун 
эмас, тутиш учун дон сепадиган овчига ўхшайдилар. 
Дўсти учун жонини фидо этадиган одамнинг қадр-қим- 
мати молини фидо этадиган одамдан жуда ва жуда юк- 
сакдир. РавшанКи, сен билан дўстликни тарозининг бир 
палласига, жонимни бир палласига қўйсам, баробар 
келади. Агар мен сендан шубҳаланиб, ёмон гумонда 
бўлсайдим, бундай қилмас эдим. Мен сенинг дўстли- 
гингга, айтган сўзларинг самимий, берган ваъдаларинг 
ҳақиқий эканлигига ишонаман. Сенинг садоқатинг мен- 
да ҳеч шубҳа уйғотмайди лекин ҳамжинсларинг менинг 
ҳақимда сен каби ўйламайдилар. Улардан бири мени 
кўриб, жонимга қасд қилмасин деб қўрқаман.

Қарға деди:— Ўртоқликнинг шартларидан бири, дўст- 
нинг дўстлари билан дўст, душманлари билан душман 
бўлишдир... Бу кун сенинг билан менинг орамизда 
дўстлик пойдевори қурилди, бундан кейин сени ран- 
житмайдиган одамгина бизга дўст бўла олади. Бунинг 
устига, мен сен-ла иноқ бўлмаганлар билан дўстликни 
узаман, сен билан яхши муносабатда бўлганлар билан- 
гина дўст бўламан. Миришкор боғбонларда шундай бир 
одат бор: гуллар орасида сассиқалаф кўрсалар, дарҳол 
уни илдизи билан суғуриб ташлайдилар.

Сичқон қарғадан бу сўзларни эшитиб, кўнгли жойи- 
га тушди, у секин юриб қарғанинг олдига келди ва меҳ- 
рибонлик билан унинг юз-кўзларидан ўпди. Иккаласи 
ҳам бу кўришишдан жуда мамнун бўлдилар.

Бир неча кун ўтгандан кейин сичқон қарғага деди:
— Эй дўстим, агар бу ерда қолишни истасанг, ҳо- 

тин, бола-чақаларингни ҳам кўчириб олиб кел, ҳижрон 
ва фироқ дарди ҳам камаяди. Чунки бу жу- 
да баҳаво, ҳар нарсага мўл ва кўнгил баҳра топади- 
ган жой.

Қарға деди:— Бу манзил ҳақиқатан ҳам сафоли ва 
хушманзара экан. Лекин бундан ҳам гўзал ва хушҳаво 
жойлар бор. Мен шундай бир хушманзара хилват жой- 
ни кўз остимга олиб қўйганман.

У ерда менинг дўстларимдан бири тошбақа турарди, 
кўлларида балиқлар, бўстонларида мева бисёр. Шуни ҳам 
айтайки. сенинг ининг йўл ёқасида, ўтган-кетганлар 
эиён-заҳмат етказйшлари мумкин. Агар истасанг, ўша 
ерга кетиб, тинчгина, фаровон умр кечирайлик.

Сичқон деди: —Сен билан дўст бўлиб ёнма-ён яшаш 
менга ҳар нарсадан азиздир. Сен билан кетмасам, ким 
билан кетаман? Мен ҳам ўз раъйим билан бу ерга кел- 
ган эмасман, бунинг тарихи узун ва мароқлидир. Бир 
куни, жойи келганда айтиб бераман.

Қарға сичқоннинг думидан тишлаб, тошбақа яшай- 
диган тарафга қараб учди. Тошбақа сув лабида ўтир- 
ган эди. Уларни кўриб, қўрққанидан сув тагига шўнғи- 
ди. Қарға сичқонни секин ерга қўйди-да, тошбақани ча- 
қирди. Тон^бақа қарғанинг овозини таниб, сувдан чикди. 
Бир-бирлари билан кўришиб, ҳол-аҳвол сўрашдилар. 
Қарга бўлган ишларни аввалидан охиригача гапириб 
берди. Кабутарларнинг тузоққа тушгани, уларнинг ор- 
касидан боргани, сичқоннинг уларга кўрсатган ёрдами, 
шу туфайли сичкон билан дўстлашгани, бир неча кун 
унинг меҳмони бўлгани, сўнгра бу ерга тошбақани кў- 
риш учун келганларини айтиб берди. Тошбақа сичқон- 
нинг бунчалик аклли ва садоқатли эканлигини эшитиб, 
уни меҳрибонлик билан қарши олди, эъзоз-икром қи- 
лйб, деди:— Толе ўзи сени бу ерга келтирибдур. Сен- 
дай садоқатли ва марҳаматли кимса бу ерларнинг 
зеб-зийнати бўлади.

Қарга сичқонга деди:— Агар муносиб бўлса, менга 
айтиб бермоқчи бўлган ҳикоянгни айтиб берсанг. Тош- 
бақа ҳам эшитса, чунки энди у ҳам яқин ва самимий 
дўстингдир.

Сичқон сўз бошлади:— Менинг аслим Нишопурдан- 
дир. Мен у ерда бир зоҳид уйининг ковагида онадан 
туғилганман. Бир неча сичқонлар менинг хизматимда 
эдилар. Зоҳиднинг хотини йўқ эди. Ҳар куни муридла- 
ридан бири уйидан овқат келтирарди. Ўндан зоҳид бир 
қисмини еб, қолгакини кечқурунга олиб қўярди. У таш- 
қарига чиқиши биланоқ у таомдан хоҳлаганимча еб, қол- 
ганини бошқа сичқонларга берар эдим. Зоҳид биздан 
аччиги чиқиб янги-янги ҳийла-найранг ишлата ва таом-

ни ҳар хил ерларга яшира бошлади. Лекин фойдаси 
бўлмади. Кўп вақтгача аҳвол шундай ўтди. Кунлардан 
бир кун зоҳиднинг уйига меҳмон келди. Кечки таомдан 
сўнг зоҳид меҳмондан қаердан келганини, қаерга бори- 
шини сўради. Меҳмон аччиқ-чучукни тотган, яхши-ёмон- 
ни кўрган одам эди, зоҳидга ажойиб ва ғаройиб нарса- 
ларни сўзлаб берди. Зоҳид вақти-вақти билан сичқон- 
ларни қувмоқчи бўлиб қарсак уриб қўярди.

Меҳмон ғазабланиб деди:— Эй зоҳид, мен сўзлаёт- 
ганимда қарсак чалганингиз нимаси? Бу билан мени 
беҳурмат қиляпсиз-ку.

Зоҳид узр сўраб дедики, мен қарсак чалиб сичқон- 
ларни қувмоқчиман, чунки нима? қўйсам, ҳаммасини еб 
кетяптилар.

Меҳмон сўради: — Ҳаммалари шундай журъат- 
лими?

Зоҳид деди: — Биттаси жуда ҳам сурбет, ҳеч нарса- 
дан қўрқмайди, олдимдаги дастурхондан ҳам нон олиб 
кетади.

Меҳмон деди: — Бўлмаса, бошқаларни жасоратлан- 
тирадиган ҳам ўша сичқон. Бу нарса менинг ёдимга бир 
кишининг: «Бир балоси бўлмаса, бу хотин оқланган 
кунжутни пўсти тозаланмаган кунжутга алмаштирар- 
миди», деган сўзларини туширди.

Зоҳид сўради: — У қандай ҳикоя экан?
Ҳикоят. Меҳмон деди: — Келаётганимда кечқурун 

бир ошнамникига тушдим. Кечки овқатдан кейин мен- 
га жой солдилар.Уй эгаси хотинининг ёнига кетди. 
Улар билан мен ётадиган жой чий билан ажратилган 
эди. Бинобарин, суҳбатларини барала эшитар эдим.

У киши хотинига деди: «Эй, хотин, эртага таниш- 
ларни чақириб, келган азиз меҳмонимиз шарафига бир 
зиёфат берсам дейман».

Хотини деди: — Уйда хотининг, бола-чақанг егулик 
таоминг йўқ-ку, зиёфат бериш хаёлидасан. Бугун қо- 
дир бўлсанг ҳам эртани ўйла, токи, болаларинг бир 
бурда нонга зор бўлмагайлар, акс ҳолда уларнинг- юзига 
қандай қарайсан?

Киши деди: — Эҳсон ва меҳмондорчиликка сарф бў- 
ладиган нарсани қизғаниш инсофдан эмас. Хасислик 
қилиш ва ортиқча мол йиғиш яхши иш эмас, бу яхши 
натижа бермайди, бўрининг бошига тушган фало- 
кат бошингга тушади. Хотини сўради: Бўрининг бо- 
шига қандай фалокат тушибди?

Ҳикоят. Эри деди: — Бир овчи овга чиқиб бир оҳу- 
ни отди ва уни орқалаб олиб, уйига равона бўлмоқчи 
ҳам эдики, бир ёввойи тўнғиз уларга ҳужум қилди. 
Овчи унга ўқ узди. Тўнғиз жон талвасасида ўзини ов- 
чига отди ва уни қорнидан ёриб ҳалок қилди, ўзи ҳам 
ҳалок бўлди. Шу вақтда бир оч бўри келиб қараса, бир 
овчи, бир тўнғиз ва бир оҳу ўлиб ётибди. У жуда хурсанд 
бўлди. Унинг очкўзлиги тутиб, ўз-ўзига деди: «Бу ов- 
қатларни эҳтиёт қилиб саклаб қўйиш керак. Энг ях- 
шиси, бу тоза гўштларни бир чеккага йиғиб қўяй, оғир 
кунларимга ярайди. Бугунча камоннинг тиркиши билан 
кифояланай.— Бўри харислик қилиб камонни тортиб 
турган тиркишни ея бошлади, камон очилиб кетиб, бир 
учи бўрининг бўғзига тиқилди. Бўри ўша ондаёқ жон 
берди.

Бу масални шунинг учун келтирдимки, билиб қўй: 
очкўзлик қилиб мол йиғмоқнинг фойдаси йўкдир.

Хотини деди: — Гапинг тўғри. Уйда бир оз гуруч ва 
кунжут бор. Олти-етти одамга етадиган таом пиширай, 
истаган кишиларингни таклиф қила қол.

Эртасига эрталаб туриб, хотин кунжутни оқлади ва 
уни офтобга ёйди, эрига қушлардан қўриб туришликни 
тайинлаб, ўзи бошқа ишлар билан машғул бўлди. Сал 
ўтмай эрини уйқу элитди. Бир ит келиб кунжутга оғзини 
тегизди. Хотин буни кўриб қолиб, ўша кунжутдан та- 
ом тайёрлашга жирканди. Кунжутни бозорга олиб бо- 
риб, оқланган кунжутни шу микдордаги оқланмаган 
кунжутга алмаштириб олди. Мен ўша ерда турган эдим, 
«Бир балоси бўлмаса, бу хотин оқланган кунжутни оқ- 
ланмаган кунжутга алмаштириб келармиди», деганини 
эшитиб қолдим.

Ўйлайманки. уйингяаги сичқоннинг бундай жасо- 
-ратли бўлишида, албатта, бир сир бўлиши керак. Бир 
болта келтиринг, мен унинг инини бузиб кўрай, нима- 
си бор экан.

Зоҳид дарҳол болга олиб келди. Мен бошқа тешик- 
дан уларнинг сўзларини эшитиб турардим: уямда минг- 
та қизил тилла бор эди, уларни ким кўйганлигини бил- 
масднм, лекин ҳамиша уларни ўйнаб, устида ағанаб, 
теримга сигмай юрар эдим. Белимнинг қуввати, жо- 
нимнинг роҳати шу тиллалар эди. Тиллам борлиги ёдим- 
га тушса, кувониб кетиб, ўзимда жасорат ҳис этар эдим.

Меҳмон инимни буза бошлади. Тиллаларимни топиб 
олиб, зоҳидға деди: — Мана, сичконга журъат бағишла-

ган нарса шу. Давлат ақл чироғи, қувват манбаидир. 
Кўрасан, бундан сўнг сичқон қуввати ва жасоратини 
йўқотади.

Мен бу сўзларни эшитгач, баданимда бир заифлик, 
руҳимда бир тушкунлик сездим. Энди бу уйда қола 
олмаслигимни англадим. Бир оз ўтгач, сичқонлар олдида 
обрўйим қолмади, қадрим кетди. Улар аввалгидек бош 
эгиб салом беришни тарқ этишди, менга ўринли-ўринсиз 
таъна қила бошладилар. Мендан аввалгидек зоҳиднинг 
уйидан таом ўғирлаб олиб чиқишимни талаб қилдилар, 
бу ишнинг уддасидан чиқолмаганимдан кейин мен билан 
сўзлашмайдиган бўлдилар, бир-бирларига: «Бу иш унинг 
қўлидан келармиди, бир оз вақтдан кейин ўзи бизга 
муҳтож бўлиб қолади»,— дер эдилар. Ҳаммалари мен- 
дан юз ўгириб, душманларимга қўшилдилар. Шундай 
мақол бор: «Кимнинг моли қўлидан кетса, шу билан 
бирга унинг ҳурмати ҳам кетади». Мен ўз-ўзимга дедим: 
«Мол-давлаГи бўлмаганнинг дўст-ошнаси ҳам, қавм- 
қариндоши ҳам бўлмайди. Мол-мулки бўлмаганга яхши 
гап айтмайдилар, ёрдам ва маслаҳат ҳам бермайди- 
лар».

Бундан қиёс олиб, қўли калта, йўқсил бир одам би- 
рор иш бошламоқчи бўлса, бунинг охири нима билан 
тугашини тасаввур эти”г қийин эмас. Фақирлик унинг 
қўл-оёғини ипсиз боғлаЬ кўяди, ўз мақсадига етолмай- 
ди, ҳеч нарсага ҳавас қилмайди. У бамисоли ёз ёмғири: 
на дарёга тўкилади, на тўпланиб сой бўлади.

Биродари бўлмаган киши ғарибдир, фарзандсиз бўл- 
са, номи тез унутилади, пули бўлмаганни ақлсиз деб 
ҳисоблайдилар. Вабо касалига дуч келган одам каби 
ҳамма йўқсилдан қочади, ғам ва алам лашкари унинг 
устига ҳужум қилади, бундай одам қавму қариндош ора- 
сида ҳам хор бўлади...

Кўпинча инсон тирикчилигини ўтказиш, оилани тўй- 
дириш учун но^ойик йўлларга киришга ҳам мажбур бў- 
либ қолиб,расво бўлади. Шу равишда у дунёни ҳам, бу 
дунёни ҳам қўлдан бериб кўяди. Шўроб жойда битган, 
ҳар ким шохини эгиб, синдириб кетган дарахт, ҳар ким- 
дан туртки еб, дўстга зор бўлган камбағалга ўхшайди. 
Камбағаллик энг катта бахтсизлик ва зўр мусибатдир. 
Муҳтожлик одамни ҳаммага душман, беҳаё қилади, ин- 
соф ва мурувватини кўлидан олади, қувват ва идрокини 
заифлаштиради. Муҳтожлик гуноҳ ва фасод манбаидир. 
Кимки камбағаллик ва муҳтожликка тушса, унинг шар-

ми, обрўси ҳам кетади. Ҳаёни қўлдан берган одам кек 
сақлайдиган ва сўкинадиган бўлади, ғам пардаси унинг 
ақлини қоплайди, фаросати, зеҳн-закоси озаяди. Бундай 
бахтсизликка мубтало бўлган одамнинг бутун қилган 
иши, сўзи ҳаммага ёмон кўринади, берадиган маслаҳат- 
лари ўзига зиён етказади, Илгари уни яхши деб юрган 
дўстлари энди ёмон одам деб ҳисоблайдилар, бошқалар- 
нинг гуноҳини ҳам унинг бўйнига тўнкайдилар. Бойлар 
айтганда мақтовга сазовор бўлган сўзни камбағал айтса, 
уни нафрат ва таъна билан қарши оладилар. Агар кам- 
бағал шижоат кўрсатса, уни қўпол ва нодон дейдилар, 
сахийлик қилса, исрофгар дейдилар, мулойим бўлса, 
қўрқоқ дейдилар, ҳикматли сўзлар айтса, сергап деб, 
хомуш ва сокин ўтирса, тилсиз ҳайвон дейдилар. Хул- 
лас, бундай йўқсилликдан ўлим яхширокдир. Илон оғзи- 
га қўл тиқиб заҳар олмоқ ёки оч шер олдидан гўшт олиб 
қочмоқ номард одамдан бир нарса сўрагандан осондир. 
Дебдурларки, соғайиш эҳтимоли бўлмаган хасталик, ви- 
сол умиди бўлмаган ҳижрон, умрбод ғариблик — йўқ- 
силлик ва тиланчиликдан яхшидир. Муҳтожликда ти- 
ланчилик билан яшамоқ ўлим демакдир. Бундай одам- 
нинг ўлими ҳаётига қараганда роҳатдир.

Кўпинча инсон уялганидан ёки иззат-нафси кучли- 
лигидан камбағал ва ночор эканлигини айта олмайди. 
Муҳтожлик зўр бўлса, номусли одамни ғам охирида 
хиёнатга, халқнинг молига қўл чўзишга мажбур этади. 
Олимлар дебдурларки: «Индамаслик — ёлғон гапириш- 
дан, дудуқланиш — сўкинишдан, камбағалликка чи- 
даш — ўғрилик билан мол тўплашдан яхшидир».

Шундан кейин зоҳид билан меҳмони тиллаларИмни 
бўлишиб олдилар. Тешикдан қараб турган эдим, меҳ- 
мон ўз ҳиссасини олиб, ёстиқ остига қўйди. Мен, шу 
пулдан бир оз қўлга киритсам, яна бир оз кучга кирар- 
ман, дўст-ошна, қавму қариндошлар орасида ҳурмат қо- 
зонарман, деган қарорга келиб, кечаси инимдан чиқиб 
ёстиқ томон югурган эдим, меҳмон уйғоқ экан, бир ёғоч 
билан миямга туширди. Оғриқнинг зўридан судрала- 
судрала инга қайтиб келдим. Бир оз ўтгач, оғриқларим 
босилди. Яна тама жўш уриб, иккинчи дафъа ташқарига 
чикдим. Меҳмон мени кутиб ўтирган экан, яна ёғоч 
билан яхшилаб туширди... Калтак зарбидан кўз олдим- 
да чакмоқ чаққандай бўлди — оғриқ бутун дунё молла- 
рини мен учун бир пул қилиб юборди... Бир оз ўзимга 
келгандан сўнг фикр қила бошладим. Бутун балолар

манбаи тамагирлик ва бутун жафолар сабаби қарислик 
экани менга маълум бўлди.Бу дунёдаги инсонларнинг 
азият ва машаққатларининг ҳаммаси тамагирлик билан 
боғликдир.

Кичкинагина бола кучли бир туянинг бошига нўхта 
уриб, уни истаган ерга олиб боргани каби, тама ва оч- 
кўзлик ҳам инсонларнинг бўйнига арқон солиб, уларни 
хоҳлаган жойга судрайди... Тажрибага асосланиб шун- 
дай деса бўлади: асл бойлик — кўзи тўқлик ва қаноат- 
дир. Бахт-саодатнинг негизи ҳам шудир...

Дебдурларки, ахлоқли бўлиш серибодат бўлишдан, 
қаноат бойликдан афзалдир. Олимлар дебдурларки, энг 
буюк яхшилик — саховат ва қўли очиқликдир, энг гўзал 
вақт — дўсту ошнолар билан кечирилган кунлардир, энг 
комил ақл — бўлиши мумкин бўлган иш билан бўлмай- 
диган ишни бир-биридан ажрата билишдир.

Охирида мен бир парча нонга қаноат қилиб, ўзимни 
тақдирнинг ихтиёрига топширдим ва зоҳиднинг уйидан 
саҳрога кўчдим. Менинг бир кабутар дўстим бор эди. У 
туфайли қарға билан дўстлашдим. Сенинг фазилатла- 
ринг ҳақидаги қарғанинг айтган сўзлари менда бу ерга 
келиш, сени зиёрат қилиб, суҳбатингдан баҳраманд бў- 
лиш орзусини туғдирди. Чунки ғойибан таърифингни 
эшитган одам, ўзингни кўргандек, сен билан дўст бўлиб 
қолади... Қарға сенинг ёнингга келмоқчи эканлигини 
эшитиб, мен ҳам сен билан дўст бўлиш ва шундай қи- 
либ, ғариблик, ёлғизлик даҳшатидан ёқэни бўшатиш 
максадида унга ҳамроҳ бўлиб келдим. Ёлғизлик жуда 
оғирдир. Дунёда ҳеч бир шодлик дўстлар суҳбатидан 
ортиқ бўлмайди ва ҳеч ғам ва машаққат биродарлардан 
ажралишдек оғир туюлмайди. Ҳижрон шундай оғир 
юкки, уни ҳамма ҳам кўтаролмайди, висол шундай 
ширин шарбатки, ҳеч ким уни охиригача ичишга муваф- 
фақ бўлмайди... Бу айтилганлардан равшан бўлдики, 
аклли одам дунё молидан ўзига яшаш учун керак бўл- 
ганинигина олиши ва энг зарурий нарсалар билан 
кифояланиши лозим. Энг зарурий нарса озиқ-овқат, ' 
кийим-кечак ва бошпанадан иборатдир. Мен бу ерга 
келиб, сен билан дўст ва биродар бўлишимдан ғоят 
фахрланаман, сен ҳам мени муҳаббатингдан бебаҳра 
қилмайсан, деб умидворман.

Тошбақа сичқоннинг бу сўзларига жиддий эътибор 
бериб, қулоқ солди, фасоҳат ва балоғатли сўзлар билан 
жавоб берди:— Мен сенинг гапларингни эшитдим. Гўзал

www.ziyouz.com kutubxonasi



ва ибратли нутк! Лекин бу ерга келганингдан норозидек 
кўрмнаеан. Бош омон бўлсин, ҳар хил нарсаларга юра- 
гмнгдан жой бераверма. Чунки гўзал сўзлар факат 
амалга оширилгандагина чиройли натижалар бер̂ а ола- 
ди. Муолижа йўлини топган касал одам унга амал кил- 
маса, табобат илмини билгани фойдасиз. Олим ўзини 
ишда оқлаши, ақл самараларидан истифода эта билиши, 
мол-дунёсининг. озлигидан ранжимаслиги керак...

Боғланиб сандиққа солинган шер ўз кучини йўқот- 
магани каби, илм ва ҳунар эгаси ҳам бадавлат бўлмаса- 
да, ўз иззат-ҳурматини йўқотмайди. Аксинча, итнинг 
бўйнига олтин занжир боғланса-даТ- ҳамма жойда ҳаром 
ҳисоблангани каби, истеъдодсиз, саховатсиз давлатманд 
ҳам нафратга дучор бўлади.

Сен ғарибман деб ўйлаб, уни ўзинг учун дардга 
айлантирма, чунки ақлли одамларнинг ҳар каерда куни 
ўтаверади. Ношукур бўлиш яхши эмас. Оғир кунларда 
ва камбағалликда сабрдан бошқа кўркам фазилат бўл- 
майди. Сабр қилиб нафсни тия билиш керак. Кимики 
бунга кобил экан, сув сойликни, ўрдак кўлни топгани ка- 
би, хушбахтлик ва саодат эшиклари унга очилади. Ёш 
аёллар «шарти кетиб, парти колган» қари чоллар суҳ- 
батидин қочганлари каби илм ‘ва ҳунар ҳам танбал ва 
ишёқмасларга насиб бўлмайди. «Мол-давлатим қўлим- 
дан кетди», дея афсусланма, чунки бу дунёнинг бойлиги 
осмонга учирилган пуфакка ўхшаган бир нарса. Унинг 
қачон ва қаерга тушишини билиб бўлмайди...

Донишмандлар айтибдурларки, бир неча нарса дунё- 
да узоқ муддат қола омайди: булутнинг сояси, ёмон 
одамнинг дўстлиги, суюқоёқ, лафзи бўш хотинларнинг 
ишки, ёлғон мақтов, мол-дунёнинг кўплиги, девонанинг 
лутф-карами, ёшларнинг гўзаллиги. Оқил одамларга 
давлатнинг кўплигидан хурсанд, озлигидан хафа бўлиш 
ярашмайди, у фақат ҳунар ва санъатини ўз моли деб 
ҳисоблаши керак. Чунки булар шундай бир битмас- 
туганмас хазина ва давлатки, уни ҳеч ким инсондан 
тортиб ололмайди. Фалакнинг айланиши унга таъсир 
эта олмайди... Сенга насиҳат қилиб ўтириишмга ҳожат 
йўқ, ўз фойдан1 ни зарарингдан яхши фарқ қила би- 
ласан. Бугун сен бизнинг азиз дўстимиз ва биродаримиз- 
сан, қўлимиздан келганича сени эъзозлаб, ҳурматинг- 
ни жойига келтирамиз.

Қарға тошбақанинг сичқонга илтифот билан муома- 
ла қилганини кўриб деди:

— Мени жуда севинтирдинг, ўзим ҳам сендан бошқа 
нарса кутмаган эдим. Хурсандчилик барча учун эшиги 
очиқ бўлган одамларга насиб бўлади. Яқин дўстлар, 
қавм-қариндошлар унинг марҳамати ва ёрдами билан 
яхши умр кечириб, уни дуо қилгайлар, муҳтожлар унинг 
эшигидан ноумид ва қуруқ қайтмагайлар, яхши ва содиқ 
дўстлар ҳамиша унинг бошидан аримагайлар...Сахий 
одам қийинчликка тушса, лутф-карамли, олижаноб 
одамлар унга ёрдамга келадилар. Ботқокликка ботган 
филни фақат филгина у ердан чиқара олади. Ақлли одам 
ҳамиша ҳунар ўрганиб, яхши ном қолдиришга интилади. 
У хавф остида қолса ҳам, ҳатто боши тахлика остида 
қолса ҳам қўрқмай яхшилик қилади. Чунки у, бу билан 
ўткинчи дунё ўрнига абадийликни, озга кўпни харид 
қилган бўлади... Бошқаларга ёрдам қилмаган бой одам 
давлатманд ҳисобланмайди. Умр бўйи ёмон ишлар би- 
лан машғул бўлиб, халқни ранжитадиган одамнинг номи 
инсонийлик дафтарига ёзилмайди.

Қарға бу сўзларни гапириб турган вақтда узокдан 
чопиб келаётган бир оҳу кўринди. Уни овчи қувиб 
келяпти, деб гумон қилиб, сичқон ўзини инига олди, 
тошбақа ўзини сувга урди, қарға эса дарахтга чиқиб 
олди.

Оҳу сув лабига келиб, бир оз сувдан ичди, сўнгра 
қулоқларини чимириб тураверди. Оҳуни бундай аҳволда 
кўрган қарға овчи келаётгани йўқми, деб ўиг ва сўлга 
қаради, лекин ҳеч кимни кўрмади. У пастга тушиб, 
тошбақани чақирди, сичқон ҳам инидан чикди. Ҳамма- 
лари оҳунинг ёнига келдилар. Оҳунинг қўрққанлигини 
кўрган тошбақа раҳми келиб сўради:

— Нима бўлди, қаердан келяпсан?
Оҳу деди: — Мен ҳамиша саҳрода яшайман. Овчилар 

доим мени ҳар тарафга қувадилар. Бугун бир қари чол- 
ни учратдим, уни овчи деб ўйлаб, бу ерга қочиб кел- 
дим.

Тошбака деди: — Қўрқма, бу ерларга овчилар оёқ 
босмайди. Кел, дўст бўлайлик. Улуғлар: «Дўстлар Ҳанча 
кўп бўлса, бало шунча кам ёпишади»,— деганлар. Бу ер 
жуда яхши чаманзор, роҳат қилиб яшайсан.

Оҳу улар билан дўст бўлиб, чаманзорда қолишга 
рози бўлди. Атрофи қамиш билан ўралган жойга йиғи- 
лишиб, суҳбат қуришар, бир-бирларига ҳикоятлар айти- 
шар, саргузаштларини сўзлаб беришар ва шод-ҳуррам 
кун кечиришар эди.

Бир куни қарға, сичкон ва тошбақа одатдагидек шу 
ерда яна тўпландилар. Бир соатча оҳуни кутдилар. У 
келмади. Хавотир олиб, қарғага дедилар:— Ҳавога 
учиб, атрофни қара, зора оҳудан бизга бирор хабар 
келтирсанг.

Қарға учиб бориб кўп жойларни қаради, ниҳоят,. 
оҳунинг тўрга тушиб ётганини кўрди. Дарҳол қайтиб 
келиб, воқеани дўстларига айтиб берди. Қарға ва тош- 
бақа сичқонга деди:— Биродар, бу масалада сендан бош- 
қага умид боғлаб бўлмайди. Тез бўл, фурсат қўлдан кет- 
масин.

Сичқон тезлик билан оҳу ёнига келди ва деди:— Ази- 
зим, нима бўлди, нега шунча эҳтиётлигинг ва ҳушёр- 
лигинг билан бу балога йўликдинг?

Оҳу деди:— Такдир қаршисида эҳтиёткорлик ҳам 
ожиз қолади. Бало қачон келиб ёқага ёпишишини била 
оладими киши? Бир вақт қайрилиб қарасанг, ўзингни 
бало занжирида кўрасан.

Шу пайт тошбақа келиб қолди. Оҳу унга деди:— 
Дўстим, нега келдинг? Агар сичқон тузоқнинг тўрлари- 
ни кесиб, мени қутқарса-ю, бирдан овчи келиб қолса, сен 
нима қиласан? Мен қочиб жонимни қутқараман, сичқон 
тешикка киради, қарға осмонга учади, сен нима қила- 
сан? Нега келдинг?

Тошбақа деди:— Биродар, қандай қилиб келмайин? 
Дўстлардан узокда, фироқ ва ҳижронда кечган ҳаёт- 
нинг нима лаззати бор? Қандай ақлли одам айрилиқни 
афзал кўради? Бахтсизлик юз берганда одамга тасалли 
берадиган, оғир кунларингда дардингни енгил қилади- 
ган дўстлар билан бирга бўлиш лозим. Ҳижрон ўтида 
ёнган, дўстлардан узоққа тушган одамнинг дили ҳами- 
ша ғам ва алам билан тўла, сиҳатлик унинг вужуди- 
дан йирок бўлади, сабр ва қаноат уни тарк этади, акд ва 
камолат ўз кучини йўқотиб, фойдасиз бўлиб қолади.

Тошбақа сўзини тугатмай, узокдан овчининг кела- 
ётганига кўзи тушди. Сичқон ипларни кесиб бўлган эди, 
оҳу туриб қочди, сичқон ўзини тешикка урди ва қарға 
учиб, кўкка кўтарилди. Овчи келиб, тўрнинг қирқилга- 
нини кўрди, ҳайрон бўлиб, у ёқ-бу ёққа қаради, тошба- 
қага кўзи тушди ва уни тўрвага солиб, шаҳарга жўнади.

Дўстлар овчи кетиши биланоқ йиғилиб, тошбақани 
қидира бошладилар. Уни овчи олиб кетганини англаб, 
фарёд кўтардилар...

Сичқон деди:

— Буни қарангки, бир балодан қутулиб, иккинчиси- 
га тутилдик. Аммо ҳикматли одамлар тўғри айтганлар: 
инсон умидсизликка, саросимага тушмаслиги керак, акс 
ҳолда бало селдек ёғилаверади, фалокат тўлқинлари 
кучаяверади. Киши бир қоқилмагунча ўзини бардам 
сезади, нотекис ерда бир қоқилдими, бўлди, кафтдек 
текис жойда ҳам қоқилаверади. Дўстлардан ажралиш- 
дан ҳам оғир мусибат борми дунёда? Фироқ алангаси 
етти дарёни қуритади.

Қарға ва оҳу деди: — Қанчалик куйиб-пишмайлик ва 
зор-зор йиғламайлик, гў’зал иборалар ва таъсирли сўз- 
лар айтмайлик, булардан тошбақага ҳеч фойда йўқ. 
Бир тадбир топиб, тошбақани қутқармоқ керак. Улуғ- 
лар дебдурларки, шижоатли ва кучли ботирлар — 
урушда, хотин ва фарзандлар — камбағалликда, дўст ва 
биродарлар — бошга кулфат тушганда таниладилар.

Сичқон оҳуга деди: — Бир чора топдим: сен овчининг 
йўлидан чиқиб, ўзингни ярадор кўрсатасан. Қарға гўё 
сени тирнаб ўлдирмоқчи бўлгандай, бошингга қўниб ола- 
ди. Овчи сени кўриши билан тутиб олиш ниятига ту- 
шади ва тошбақани ерга қўяди. У сенга яқинлашган 
сари сён чўлоқланиб, йиқилиб-туриб ундан узоклаша- 
верасан. Лекин шошилиб жуда тез қочма, акс ҳолда, 
овчи сендан умидини узиб, орқасига қайтиши мумкин. 
Агар сен бир соатча унинг бошини айлантирсанг, мен 
бу муддатда тошбақани овчи тўрвасидан озод қиламан.

Дўстлар шундай қилдилар. Овчи оҳуни тутмоқ учун 
роса овора бўлди, лекин ҳеч иш чиқмагач, пушаймон 
бўлиб орқасига қайтди. Тошбақани тополмай, тўрваси- 
Ш1нг йиртилганини кўриб, таажжубланди. Бутун бўлган 
воқеани (аввало оҳу тушган тўр ипларининг қирқи- 
лиши, кейин унинг ўзини яраланган қилиб кўргазиши, 
унинг устига қарғанинг қўниши ва шу топда тўрванинг 
тешилиши. тошбақанинг йўқолишини) бирма-бир эслаб, 
қўрқиб кетди. Бу жой парилар ва жодугарлар маскани 
экан, деб ўйлаб, трзда бу ерни тарк этиб, жўнаб қолди.

Овчи кетгач, ёронлар йиғилишиб севина-севина, эсон- 
омон ўзларининг хилват манзилларига бордилар ва у ер- 
да роҳат ва фароғатда умр кечира бошладилар. Шундан 
кейин ҳеч қандай бало уларга йўлиқмади ва ҳеч кандай 
ёмон ниятли одам уЛарнинг бахтли ҳаётини бузмади.

Садоқатли дўстлар ва самимий биродарларнинг бир- 
бирларига кўмаги ҳақидаги ҳикоят мана шундан ибо- 
ратдир.

www.ziyouz.com kutubxonasi



БОЙҚУШ ВА ҚАРҒА БОБИ

Рожа бараҳманга деди: — Садоқатли дўстлар ҳақи- 
даги ибратли ҳикояни эшитдим. Энди, агар мумкин 
бўлса, душман ўзини зоҳиран юмшоқ феълли, тавозе- 
кор, марҳаматли ва лутф-карамли қилиб кўрсатишига 
қарама(Гдан, унинг найрангига учмаслик ва алданмас- 
лик ҳақида бир ҳикоя айтиб берсанг.

Бараҳман деди: — Аклли одам маккор душманнинг 
сўзига ишонмайди, онт ичиб берган ваъдаларига учмай- 
ди, душманлан қанчалик кўп мархамат ва лутф-карам 
кўрса, шунчалик кўп эҳтиёткор бўлади. Агар у ҳушёр 
бўлмаса ва фурсатни қўлдан бериб қўйса, кейинги пу- 
шаймоннинг фойдаси бўлмайди ва бойқушлар бошига 
тушган фалокат унинг ҳам бошига тушади.

Рожа сўради: — У қандай бўлган эди?
Ҳикоят: Дебдурларки, бир тоғда жуда баланд ва 

сербутоқ дарахт бор эди. Бу дарахтда мингдан ортиқ 
қарғалар ўзларига уя қурган эдилар. Қарғаларнинг 
бир подшоси бўлиб, унинг оти Фируз эди. Барча қарға- 
лар унга тобе бўлиб, унинг амридан чиқмас ва шоду 
хуррам, фаровон кун кечирар эдилар.

Уша тогнинг қаршисида бошқа бир тоғ бор эди. 
Унда жуда кўп бойқушлар яшарди. Қарғалар билан 
бойқушлар қадимдан бир-бирларига душман эдилар. 
Бойқушларнинг ҳам подшоси бор бўлиб, оти Шабоҳанг 
эди. Бир куни кечаси у ўз қўшинлари билан қарғаларга 
ҳужум қилди. Бойқушлар жуда кўп қарғаларни қириб, 
кўпларини ярадор қилишди, ғолиб бўлиб, масрурлик

билан унларига кайтишди. Эртаста каргаллрнинг под- 
шпхи Фируэ ўз лашкарларини йигиб. уларга деди: — 
Бойқушларнинг бизга қарши қилган кечаги ҳужумппп 
кўрдингиз. Орангизда ўлганлар ҳам, қуйруғию қаноти 
юлин!-анлар, яраланганлар ҳам оз эмас. Лекин улар бу 
ғалабадан журъатланиб, бизни тамомила тор-мор этмок- 
қа, уруғимизни қуритмоққа уринадилар деб қўрқаман. 
Аминманки, улар тезда яна хужум бошлаб, бошимизга 
кўп бало соладилар. Бу борада фикрлашиб, бир тадбир 
кўрайлик ва бирга маслаҳатлашиб, мудофаа йўлини 
топайлик.

Улар орасида заковатли, ақли расо бешта қарга бор 
эди. Қаргалар ҳар ишни уларнинг маслаҳати билан 
бошлар. бирор ҳодиса рўй берса, уларга мурожат этар- 
дилар. Подшоҳ ҳам бу беш қарғанинг фикрларини 
инобатга олар ва давлат ишларида уларнинг маслаҳат- 
ларидан фойдаланар эди. Шоҳ уларнинг бмридан сўра- 
ди: — Сен бу ҳақда қандай фикрдасан?

У жавоб берди: — Менинг фикрим биздан аввал 
яшаган олимларнинг фикрлари кабидар. Улар айтибдур- 
ларки, кимки душманга қаршилик кўрсата олмаса, мол- 
давлати ва ютр-уяларини ташлаб кетмоғи керак. Зероки, 
уруш жуда хатарли ишдир, айниқса, мағлубиятдан 
сўнг у жуда ҳам таҳликалидир... Магрурланиб, ўз кучи- 
га ортиқча баҳо бериш ақлли одамларга ярашмас. Хан- 
жарнинг икки юзи бордир. Бу қари ва шафқатсиз фалак- 
нинг кўзи кўр, у одамларни яхши танимайди. Унинг 
гардишига ишониб бўлмайди...

Подшоҳ иккинчи вазирига юз ўгириб, деди: — Сенинг 
фикринг қандай?

У жавоб берди: — Мен, у айтганидек, ватанни ташлаб 
қочишни маслаҳат кўрмайман. Биринчи зарбадан сўнг 
шундай расвогарчиликка йўл қўйиб, она юртни тарк эт- 
моқ бизга ярашмайди. Менимча, энг тўғри йўл бутун 
кучларимизни сафарбар қилиб, жиддий ҳозирлик кўр- 
ганимиздан кейин уруш бошлашдан иборатдир.

Маслаҳатим шуки, бир неча кузатувчиларни ҳар та- 
рафга юбориб, қайси томондан хавф эҳтимоли бўлса, шу 
ёққа лашкар тортсак. Ё ғолиб келамиз, ё шараф билан 
фидойи бўламиз.

Подшоҳ учинчисидан сўради: — Сенинг фикринг қан- 
дай?

Учинчиси жавоб. берди: — Мен икковининг ҳам фик- 
рига қўшилмайман. Яхшиси хуфиялар, даракчилар юбо-

риб, душман вазиятини ўрганайлик, божу хирож олса- 
лар-да, биз билан сулҳ тузишга розимилар, йўқми, шуни 
аниклайлик. Агар таклифимизни кабул қилсалар, у вақт 
сулҳ тузиб, божу хирож тўлайлик-да, улардан халос бў- 
лайлик. Шохдар учун энг тўгри тадбирлардан бири шу- 
дир: душманнинг устунлиги, қудрати кенглиги равшан 
бўлганда, улар мол-пул ҳисобига бўлса-да, фалокатнинг 
олдини олишлари, аҳолини қирилишдан халос этишлари 
керак...

Подшоҳ тўртинчисидан сўради: — Сен нима дейсан?
У жавоб берди: — Мен ватанни тарк этмасликни, ғур- 

бат азобини ‘чекмасликни, ҳамиша биздан паст бўлган 
душманга бўйин эгишдан юқори қўяман... Бунинг устига, 
агар биз маълум микдорда бож-хирож тўлашни бўйни- 
мизга олсак, улар бу билан кифояланмайдилар, яна кўп- 
роқ талаб этадилар, кейин барибир бизларни қириб 
ташлашга ҳаракат қиладилар. Шунинг учун ҳам айтиб- 
дурлар: «Ўз мақсадингга эришмок учун маълум даража- 
да душманга яқинлаш-у, аммо уни ўзингга хавф тугди- 
радиган даражада яқинлаштирма».

Қуёшга каратиб тик қўйилган таёқни бунга мисол 
тариқасида келтириш мумкин: уни жудаям эгсанг, сояси 
камаяди, озгина эгсанг сояси катталашади. Ҳеч қачон 
улар биздан оладиган бож-хирож билан қаноатланмай- 
дилар. Шунинг учун менинг фикримча, уруш қилмоқ ло- 
зим... Гарчи олимлар урушдан қочишни маслаҳат кўрса- 
лар ҳам, лекин бундай қочиш ўлимдан оғир бўлса, уни' 
ҳеч вақт маъқулламайдилар...

Подшоҳ бешинчи Ҳарғадан, Коршинос исмли вазири- 
дан сўради: — Сен нима дейсан? Урушайликим, сулҳ ту- 
зайликми ёки ватанни тарк этайликми, қайси бири яхши?

Коршинос жавоб берди: — Бойқушлар билан уру- 
шиб бўлмайди, чунки улар куч-қувватда биздан устун- 
дирлар. Ақлли кимса душманни заиф ҳисоблаб, ўзини 
алдамайди, алданган ҳалок бўлади. Биз бу ҳодиса юз 
беришдан олдин ҳам бойқушлардан қўрқар эдик. Эҳти- 
ёткор одам ҳеч қачон душман қаршисида хотиржамлик- 
ка берилмайди. Душман яқинда бўлса, тўсатдан ҳужум 
килиши, узокда бўлса, қайтиб келиб чанг солиши мум- 
кин. Енгилса, йўлда пистирма қўйиши, ёлғиз бўлса, 
ҳийла ишлатиши мумкин. Урушнинг олдини оладиган 
одамлар энг ақллидирлар. Подшоҳ бойқушлар билан 
урушиш қароридан воз кечиши керак. Фил билан уруш- 
ганлар унинг оёғи остида топталанадилар.

Шоҳ деди: — Урушишни истамасанг, хўш, нима мас- 
лаҳат берасан?

Коршинос деди: — Баъзан маслаҳат ва тадбир билан 
қилинган ишни катта ҳўшин ёрдами билан хам бажа- 
риб бўлмайди. Дарёнинг суви ирмоқчалардан йигилгани 
каби. шоҳнинг акл ва закоси ҳам вазирлар маслаҳатидан 
нур олади. Аклли шоҳ, душманнинг канчалик куч-кув- 
ватга зга бўлганини, ишлатадиган ҳийла ва тадбирини 
билади. У ҳамиша душман тарафнйнг ишларини кузатиб, 
бирин-кетин рўй берадиган ҳодисаларни тасаввур эта 
билади, синовдан ўтган ёрдамчилари билан маслаҳат- 
лашиб туради.

Сўзга тушунадиган, ишбилармон одамлар билан мас- 
лаҳатлашмасликнинг охири ёмон бўлади. А(сл ва зако 
нуридан маҳрум бўлмаган, тажрибали, дунёда ҳар нар- 
сани кўргдн ва билган маслаҳатчиларнинг сўзларини 
ўзига шиор килиб олган шоҳнинг бахт юлдузи дунё тур- 
гунча порлоқ бўлади...

Шоҳ мени маслаҳат бериш шарафига муяссар килди. 
Мен ўз фикрларимнинг баъзиларини очиқ. жамоат олди- 
да сўзлашим. баъзиларини эса, шоҳнинг ўзига яширин 
айтишим мумкин. Жамоат олдида шуни очик айтишим 
мумкинки, мен урушга каршиман, айни замонда бўйин 
эгиб тобе бўлиш, муте бўлиб бож тўлаш каби расвогар- 
чиликни ҳам тўғри деб билмайди.

Ақл эгалари яхши ва мазмунли умр кечирсалар, узоқ 
яшашни орзу киладилар. Улар расвогарчилик ва бахт- 
сизликдан ўлимни устун қўрадилар. Мен мағлубиятнинг 
ва ўлимнинг элчиси, ақл заифлигининг, руҳий тушкун- 
ликнинг жарчиси бўлган ожизликни оқламайман, ожиз- 
лик қилишни маслаҳат бермайман.

Кимки ожизлик қилса, фойда эшиклари унинг 
учун бекилади. Унинг ўйлаган тадбирлари, қилмокчи 
бўлган ишлари қаршисида катта тўсиқ пайдо бўлади... 
Энди қолган' сўзларимни хилватда айтсам яхшироқ бў- 
лур эди, чунки ғалабанинг калити эҳтиёткорликдир. Эҳ- 
тиёткорликнинг биринчи шарти эса, кенгаш ва масла- 
ҳатдир. Мана энди шоҳ ўз хизматида бўлган одамлар 
билан маслаҳатлашиб, уларнинг фикрини сўраб, ўзи- 
нинг узоқни кўрадиган, эҳтиётли, идорали, жасур, ақлли 
эканлигини кўрсатди...

Шох,парнинг шундай ишончли ва эътиборли одамлари 
бўлиши керакки, уларга ўз сирларининг хазиналарини 
очиб кўйиб, яширин мақсадларини уларга айта билсин...

Шоҳ ақл ва закода, илм ва тажрибада ўз маслаҳатчиси- 
дан устун бўлса-да, лекин мой қуйганда чироқ лопиллаб 
ёнгани, ўтин қалаганда ўчоқ олови баланд бўлгани ка- 
би, шоҳнинг ақли ҳам мушовирининг маслаҳатидан му- 
каммаллашади, тажрибаси ортади.

Кимнингки кучли, иродали, ақлли маслаҳатчилари 
бўлса, унга бахт ёрдир, биринчисининг ёрдами билан 
ғалаба қозониб, иккинчисининг ёрдами билан хавф-ха- 
тарнинг олдини олади. Маслаҳатчйларнинг ўз бошлиқ- 
лари билан тиллари ҳам, диллари ҳам бир бўлиши ке- 
рак. Агар шохдан хато содир бўлса, маслаҳатчи майин- 
лик билан шоҳга хатосини тушунтирмо.ғи, шоҳни тўғри 
йўлга солмоғи ва шундай қилиб, икки томон учун ҳам 

мақбул бўлган кэрорга келмоғи лозим. Шоҳга шундай 
сидқидил ҳизмат қилмайдиган, ҳақиқатни аён қилиш- 
га тиришмайдиган вазир ва маслаҳатчилар душман деб 
саналишлари керак... Агар шоҳ ҳақни ноҳақдан, дўстни 
душмандан ажрата билса, ёмонга жазо, яхшига инъом 
беришда одиллигини кўрсатса, юртни ғайратли, тад- 
биркор ва узоқни кўрадиган одамларга топширган бўл- 
са, бундай такдирда унинг шаън-шавкатига путур ет- 
майди, фитна фужурларга ўрин қолмайди...

Ўз сирини сақлайдиган, лаёқатли вазирлар топа ола- 
диган, раияти ҳайиқадиган, сир 45ой бермайдиган, яхши 
ишлайдиганларни такдирлайдиган, садоқат билан хиз- 
мат қиладиганларнинг қадрига етадиган, гуноҳкорлар- 
нинг адабини бериб турадиган, маслаҳат билан иш кў- 
радиган тадбирли шоҳнинг ҳокимияти узоқ умрли бў- 
лади. Қазонинг қўли бундай шоҳнинг ишини барбод 
қила олмайди, аксинча, унга хизмат этади. Аслини су- 
риштирилса, бахт-саодат меҳнат ва ғайрат билан қўлга 
киритилади...

Агар -шоҳ сир сақлай олмаса, ўзига ҳамда подшоҳ- 
лигига путур етади. Кашмир подшоҳи ўз вазирига сир 
айтгани касофатидан оз фурсатда подшоҳликдан ту- 
шиб, хор-зор бўлгани каби.

Фируз сўради: — У қандай бўлган эди?
Бешинчи қарға жавоб берди: — Кашмир вилояти- 

да бир подшоҳ бўлиб, унинг ниҳоят даражада гўзал, 
сочлари узун ва қоп-қора, шўх бир маҳбубаси бор эди. 
У нозу карашма ва ширин сўз билан ҳамманинг жони- 

-та ўт ёқар эди. Айниқса, подшоҳ мулозимларидан бир 
йигит унга қаттиқ меҳр қўйиб ишқ ўтида ёнар эди. Улар 
кўз ва қош имоси билан гаплашар эдилар. Бир кун под-

шох. амш\' ишрат қи.шб утирпшла _\ шпиг \и  тмат учун 
уриидан 1 \рди ва уч маъшукасипипг вмпга караб ку.тпо 
куйди. Маьшукаси \ам табассум ки.шб. кош учириб, 
умпнг кўмглпни овлади. Буни куриб колган подшохнинг 
га таби кўшб. макбубасиниш бахрндан утмокчи булди. 
Ксйин ўйлаб, иккп кппшнн ў.т./ирпшга ошпкпш аклдап 
омас, сабр килмок керак. дсб \ ппш кўрмагаша сол.ти. 
Эртаси кун подшоч \ар к\нда!идс|. ў ’. пшдари би.таи 
шуғулламди. Кёини дав.тат устунларидан бўлгап бпр ва 
зирни хилнатга чакириб, упга ксч;н п бўдпб утган вокса- 
Ш1 айтнб берди. Вазир уларни сддирпшпн маслахаг 
берди. Подшох бн.тан вазирнимг фпкри бпр жоидан 
чикди: уларга захар бсриб ўлднрмокчи бўдди.тар. Лскпн 
бу сир подшох ва вазпр орасида. пипхон колпшн керак 
эди. Вазир уйнга келиб, кизини гамгин холда кўрдн ва 
бунинг сабабинн сўради.

Вазнрнинг кизи дедп: - Бугун подшох саройига бо- 
риб эдим, подшохнинг хотпни мснга илтифот килмади. 
Мен ўз тенгларим ва дугоналарим ўртасида хижолат 
тортдим. Вазир кизпга тасалли бсриб дсдп: — Гам ема, 
бир-икки кун ичида унннг умр чироги ўчадн ва хасти- 
.нинг гули сўлади. — Қпз буни эшитиб, нима гамлпгини 
сўради. Вазир хамма гапни айтиб берди ва сир тутиб, 
буни ҳеч кимга айтмасликни уктирди. Қиз эшитган- 
ларидан хурсанд бўлиб, отаен хузуридан чикдн. Бу ас- 
нода ҳарам ходимларидан бири узр сўраб, киз ёнига 
келди. Қиз деди: — Майли, хоним мени бесабаб хафа 
килгани учун жазосини кўради. — Ходим хурсанд бў- 
либ сўради: — Бу сўзни қаердан эшитдинг?

Қиз жавоб берди: —■ Бировга айтмасанг, сўзлаб бе- 
раман. — Ходим онт ичгач, қиз ҳамма гапни айтиб 
берди.

Ходим дарров уйига бориб, эшитганларидан хоти- 
нини огоҳ қилди. Хотин эса гуноҳкор йигитни хилватга 
чақириб, ҳамма гапни айтиб берди. У йигит бир неча 
шерикларини тўплаб, подшоҳни ўлдирди.

Агар подшоҳ вазирга сирини айтмаганда эди, шу 
ҳолга тушмаган бўлар эди. Бу киссадан ҳисса шуки, 
подшоҳ вазирлар билан кенгаш килиши ва уларнинг 
берган маслаҳатларидан фойдаланиши мумкин, аммо 
ўз сиридан уларни вокиф килмаслиги керак. Чунки 
узга одам ҳеч қачон бировнинг сирини саклай олмайди.

Аммо шоҳларнинг сирлари ҳар хил бўлади. Улар- 
нинг баъзиларини бирор одамга айтиш мумкин эмас,

баъзиларини айрим кишиларга сўзлаш мумкин. Мен 
айтмоқчи бўлган сирга келганимизда, ундан фақат тўрт 
қулоқ ва икки юрак воқиф бўлмоғи мумкин.

Шоҳ бешинчи қарға, яъни Коршиносдан хилват- 
га кириб сўради: — Биз билан бойқушлар орасида бўл- 
ган адоват ва душманликка нима сабаб бўлган эди?

Коршинос деди: — Бир қарғанинг айтган бир калима 
сўзи сабаб бўлган эди.

Шоҳ сўради: — Қандай сўз?
Ҳикоят: Коршинос деди: — Бир гала қушлар бой- 

кушни ўзларига шоҳ кўтармоқчи бўлдилар. Улар бир 
ерга йиғилишиб, бу борада кенгаш бошладилар. Шу 
вақт узокдан бир қарға кўринди. Қушларнинг бири де- 
ди: — Бир оз сабр қилайлик, қарға етиб келсин, у билан 
ҳам маслаҳатлашиб кўрайлик-чи, нима дер экан, ахир 
у ҳам паррандалар жинсидан-ку. Агар бутун табақа на- 
мояндалари якдил бўлмасалар, қарор бир оғиздан қа- 
бул этилган ҳисобланмайди.

Қарға келиши билан унга аҳволни баён этдилар.
Қарға деди: — Агар бутун кушлар ҳалок бўлиб, то- 

вус, турна, ғоз каби номдор паррандалар йўқ бўлиб 
кетсалар ҳам бойқушга тобе бўлиб, унинг сўзлари ва 
буйруғи билан яшашдан кўра шоҳсиз қолиб, ўз ақл- 
идрокимиз билан яшаш яхшироқдир. Чунки бойкуш 
зоҳиран қушларнинг энг хунуги, ботинан энг ёмони ва 
ифлосидир. Унинг ақли кам, ўзи ниҳоят даражада аҳ- 
моқ, сержахд ва раҳмсиздир. Бунинг устига, у кундуз 
куни ҳеч нарса кўрмайди. Ҳаммасидан даҳшатлиси шу- 
ки, у хосиятсиз, шарм-ҳаёсиздир. Бинобарин, фикрин- 
гиздан кайтинг, уни. ўзингизга шоҳ қила кўрманг, усиз 
ҳам кунингиз ўтади. Узини ойнинг элчиси эълон қилиб, 
ўз ақли билан бу^рк ишлар қилган қуён каби бўлинг.

Қушлар сўрадилар: — У қандай ишлар қилган?
Ҳикоят. Қарға деди: — Филлар яшайдиган ўлкалар- 

нинг бирида қурғоқчилик рўй берди. Булоқлар кури- 
ди. Сувлар тугади. Филлар сувсизлик ва ташналикка чи- 
дай олмай, ўз шоҳлари ҳузурига келиб, шикоят қилдилар, 
зор-зор йиғладилар.

Шоҳ сув ахтаришга одамлар юборди. Кўп ахтариб, 
ниҳоят «Ой» номли суви бор бир булок топдилар. Фил- 
ларнинг шоҳи бутун фуқаросини тўплаб, ўша булоққа 
олиб борди. Булоқ қуёнлар ўлкасида бўлганидан фил- 
лар инларида ётган қуёнларни топтаб, ҳамма ёқни ваи- 
рон қилдилар. Эртаси куни куёнлар йиғилиб, ўз шоҳла-

ринимг ёнига келдилар ва дедилар: — Филларнинг оо- 
шимизга келтирган фалокатларн сенга маълумдир. 
Агар тезликда бир тадбир курилмаса, улар бизни тамо- 
мила йўк қилиб юборадилар.

Куёнларнинг шоҳи деди: — Кимнинг нима таклифи 
бўлса, ёнимга келиб айтсин, кенгаш қилиб, шу балони 
даф этамиз.

Куёнларнинг ичида ўзининг донолиги билан шуҳрат 
топган Беҳруз отли бир куён бор эди. У-олдинга чиқиб 
шундай деди: — Шох. бу ишнп менга ҳавола қилиб, 
филларнинг ёнига юборсинлар, менга ишончли бир 
маслахатчи берсалар, у менинг нималар деб, нималар 
қилганимнинг шохиди бўлади ва келиб, шохга айтиб бе- 
ради.

Шох ле.ти: — Биз семинг айтган сўзларингга ишона- 
миз. Қиладиган ишларинг муваффакиятли бўлиши|-а 
шубха килмаймиз. Майли, бор. Вазият ва шаройтга караб 
ҳаракат кил. Лекин унутмаки, элчи шохниНг Тили, зехни 
ва калбицир. Элчининг акл-заковат ига караб уни юбор- 
ган шохнинг акл ва ишлари кай ахводдалиги тўғриси- 
да хукм чикарадилар; агар элчи назокатсизлик қилса, 
унп юборган шоҳнитаъна киладилар, элчи ўз шоҳининг 
номус ва иззатига, шаън ва шавкатига халал етказмас- 
лиги, шу билан бирга душманнинг нима фикрда экан- 
лигини билиб келиши лозим.

Бу сўхтарни диккат билан эшитган Беҳруз ойдин 
кечада филлар томонига равона бўлди. У ўзича ўйлар 
эди: — Агар филлар ўзлари ёмонлик килишни истама- 
салар-да, уларга яқинлашмок мен учун хатарлидир, 
оёклари остида қолиб кетишим мумкин. Илон уни ўз 
кўлида ўйнатаётган одамни чақишни истамаса ҳам, оғ- 
зининг суви унга тегса бас, одам ўша соатда халок бу- 
лади. Яхшиси шуки, бир тепанинг устига чиқиб, филлар 
билан ўша ердан туриб гаплашай. — У шундай қилди. 
Узокдан филларнинг шоҳини чақириб деди: — Мен Ой 
тарафидан юборилган элчиман. Элчининг айтганлари 
кўнгилсиз бўлса-да, унга диққат билан қулоқ солмоқ ва 
бунинг учун элчини қораламаслик керакдир.

Филларнинг шоҳи сўради: — Ой нима хабар юбор-
ди?

Беҳруз деди: — Ой дедики, ҳар ким ўз қувватига 
ишониб, заифларни ранжитса' ва ўз куч-қудратидан 
магрурланиб ўзидан кучсизларни таҳқир этса, унинг бу 
куч-куввати ўзининг ҳалокатига сабаб бўлади. Сен

ўзингни бошқа ҳайвонлардан устун ҳисоблаб, ҳаддинг- 
дан ошибсан. Иш шу даражага етибдики, менинг но- 
мим билан аталган булоққа қўшинларингни олиб бо- 
риб, сувини булғатибсан. Сени огоҳлантириб қўяй, агар 
бундан кейин яна шу ишингни такрорласанг кўзларинг- 
ни ўйиб оламан ва ўзингни ҳалок этаман. Агар бу сўз- 
лардан шубҳа қилсанг, ҳозир булоқ бошига кел, ўша 
ерда сен билан учрашамиз.

Филларнинг подшоҳи бу сўзларни эшитиб, тааж- 
жубланди ва булоқ тарафга йўл олди. Сувга қараб, ой- 
нинг аксини кўрди.

Беҳруд деди: — Нега қараб турибсан, тез бўл, хар- 
туминг билан сув олиб, юзингни юв, бош эгиб, таъзим 
қил.

Фил хартумини сувга солиши билан сув чайқалиб, 
ой қалқий бошлади. Фил қўрқиб, Беҳруздан сўради: — 
Хартумимни сувга тиқсам, ойнинг аччиғи келяпти, ше- 
килли.

Беҳруз деди: — Албатта, аччиғи келади-да, тез бўл, 
вақт ўтмасин, сажда қилиб, узр сўра!

Фил дарҳол бош эгиб, узр сўради ва бу ерга бундан 
кейин ўзим ҳам, бошқа филлар ҳам оёқ босмайдилар, 
деб онт ичди.

Қарға деди: — Бу маёалани айтишдан мақсад сизни 
огоҳ қилиб қўймокдир — бойқуш маккор ва алдамчи- 
дир. Шунинг учун бойқушни ўзингизга шоҳ кўтариб 
ўтирмангиз ва ўз ишларингизни унга топширманшз. Зо- 
лим подшоҳларга, ҳийлакор ва ёлғончи ҳукмдорларга 
ишонганларнинг бошига тақводор мушукка мурожаат 
этган каклик билан тиҳу' бошига тушган савдо 
тушади.

Қушлар сўрадилар: — Уларга нима бўлибди?

Ҳикоят. Қарға деди: — Бир каклик менинг қўшним 
эди, бир-биримизга меҳру муҳаббатимиз зўр эди. Бир 
куни у тўсатдан йўқолиб қолди. Ҳалок бўлган бўлса ке- 
рак, деб ўйладим. Бир неча вақт ўтгандан кейин бир 
тиҳу келиб, унинг уясида яшай бошлади. Мен унга ҳеч 
нарса демадим.

'Т  и х ў — ёввойи товук

Орадан бир нс-ча кун Ўтгач, каклик қайтиб келди. 
Уйида тиҳуни кўриб, деди: — Уйимни бўшат!

Тиҳу деди: Ҳозир бу уй меники. Агар сеники бўл-
са, исбот қил.

Каклик деди: — Сеи нима деяпсан, менинг қозидан 
ҳужжатим бор.

Тиҳу жавоб берди: — Бир одил ҳокимни топиб, ун- 
га мурожаат қилишимиз керак. У ҳар биримизнинг 
сўзларимизни тинглаб, одилона қарор чиқариб берсин.

Каклик деди: — Яқинимизда бир мўмин мушук бор, 
у кечаю кундуз рўза тутиб, тоат ва ибодат билан маш- 
ғул бўлади... Ундан кўра одилроқ бўлган кози топа ол- 
маймиз. Сўзимизни эшнтиб, инсоф билан ҳукм чиқариб 
беради. — Икковлари мушук ҳузурига келдилар. Мен 
ишнинг нима билан тамом бўлишини, мушукни кўриш 
ва унинг қандай ҳукм чиқаришини билиш мақсадида 
уларнинг орқасидан эргашиб бордим. Мушукнинг кўзи 
уларга тушиши билан меҳробга юз ўгириб, намоз ўқий 
бошлади.

Намозни тугатгач, каклик назокат билан ундан ил- 
тимос қилди: — Ўртамизда низо чиқди, ҳал қилиб бер- 
сангиз.

Улар ўз даъволарини айтиб бўлгач, мушук деди: — 
Менга қарилик таъсир қилиб, танимда қувват қолмаган, 
кўзларим нурсизланиб, қулоқларим оғирлашган... Яқин- 
роқ келинг ва батандроқ сўзланг, мен гапингизни яхши 
эшитиб олиб, одилона ҳукм чиқарай. Лекин бундан ол- 
дин сизларга бир маслаҳат берай, агар диққат билан 
қулоқ солиб, сўзимга амал қилсангиз, ҳар иккингиз 
дунёда бахтли бўласиз. Маслаҳатим шуки, ҳар иккин- 
гиз ҳам чин гапни айтинг, чунки ҳукм ҳақиқатни айт- 
ганнинг зарарига чиқарилса ҳам, у одам ғолиб ҳисобла- 
нади, агар ёлгон айтганнинг фойдасига чиқарилса ҳам, 
у одам енгилган ҳисобланади. Бу дунёда инсон учун 
тўғри сўздан, дуруст ишдан катта давлат бўлмайди. 
Ақлли одам бу дунёнинг молига ҳирс қўймайди, бой- 
ликни ёз булутидек ўткинчи ва қиш куни каби қисқа 
деб билади, катта-кичик — косиб, савдогар, камбағал, 
бойга бир кўз билан қарайди. Ўзига раво кўрмаган нар- 
саларни ўзгаларга ҳам раво кўрмайди.

Мушук шу қадар тилёғламалик билан сўзлар эдики, 
каклик билан тиҳу унинг гапига маҳлиё бўлиб, яқинроқ 
бориб ўтирдилар.

Мушук бир сапчиб, уларнинг иккаласини тутиб еди.

Унинг парҳез саҳлаб, рўза тутмоғининг, тоат-ибодат 
қилмоғининг макр-ҳийла эканлиги аён бўлди. Бойқуш 
ҳам шундай ваъдага вафосиз маккордир. Бинобарин, 
хомлик қилиб, уни подшоҳ кўтарманг. Шоҳлик тожини 
унинг ифлос бошига кийгизманг.

Қушлар бу сўзларни эшитгандан сўнг бойқушни под- 
шоҳ кўтариш ниятидан воз кечдилар.

Бойқуш пушаймон бўлиб, маъюс ҳолда қарғага де- 
ди: — Сен мени расво қилдинг, сен орамизга шундай 
бир хусумат солдингки, у дунё тургунча тураверади. 
Мен сенга бирон ёмонлик қилдиммики, унинг аламини 
оласан. Ҳар ҳолда шуни билишинг керакки, дарахтни 
кессалар, унинг илдизидан бир шохча кўкариб, унинг 
ўрнини босади, қилйч ва ўқ яраси битиб кетади, лекиц 
тил яраси ҳеч вақт тузалмайди. Қалбга санчилган сўз 
ўқини чиқариб бўлмайди. У умрбод ўша ерда қолади. 
Ҳар дарднинг бир дармони бор. Сувнинг дармони ўт, 
заҳарнинг дармони тарёк, ғамнинг дармони сабр, ишқ- 
нинг дармони висолдир; адоватни босадиган дори йўқ. 
Агар бутун дарёларнинг сувини сепсалар ҳам кин ва ға- 
заб оташини сўндира олмайди. Сен қарғалар билан 
бойқушлар орасида шундай бир хусумат дарахтини ўт- 
қаздингки, унинг илдизлари жуда чуқур, шохлари жуда 
каттадир, у ҳеч қачон қуримайди.

Бу сўзларни бойқуш ғазаб билан айтиб, маъюс ҳол- 
да чиқиб кетди.

Қарға қилган ишидан пушаймон бўлиб, ўз-ўзига де- 
ди:.— Нодонлик қилдим, ўзим ва ўз ҳамжинсларимга 
душман орттирдим. Бу сўзларни айтишга бошқа қуш- 
ларга қараганда ҳақим кўп эмас эдим, улар ҳам бойқуш- 
ларнинг айбларини билар ва уларнинг нималарга қодир 
эканликларини мендан яхши тушунар эдилар. Лекин 
бунинг оқибатини билиб, юракларидаги сўзларни ай- 
тйшдан ўзларини тийганлар. Энг даҳшатлиси шуки, мен 
сўзни юзига айтдим, юзга айтилган сўзнинг тиғи ўткир 
бўлади. Куч ва қувватга ишонган ақлли одамлар ҳам 
бошқаларда адоват уйғотишни маслаҳат кўрмайдилар, ўз 
шаън-шавкатларига маҳлиё бўлмайдилар. Тарёк ва 
бсшка дори-дармонлари бўлган одам уларга ишониб 
заҳар ичмайди. Энг яхши фазилат— хайрли иш қила 
билмокдир. Яхши сўз хайрли ишнинг ўрнини боса ол- 
майди, чунки чиройли сўз бўлмаган такдирда ҳам яхши 
иш ўз самарасини кўрсатади ва барча томонидан тақ- 
дирланади. Аммо чиройли сўз қилинадиган ишни халк

кўзида қанчалик латофатли қилиб кўрсатмасин, бари- 
бир бу и/и амалга ошмай қолганда у сўз пушаймонлик 
келтиради. Мен сўзга эътибор бериб, ишнинг охири 
нима билан тамом бўлишини билмаган, бунга аҳамият 
бермаган ана шундай аҳмоқларданман. Агар аклим бўл- 
са эди, бундай аҳмоқлик қилмаган бўларйим, аввал би- 
рор киши билан маслаҳатлашардим. Муайян бир қа- 
рорга келгандан сўнг пардали сўзлар билан ўз фик- 
римни айтганимда ўз ақлимнинг ноқислигини ошкор 
қилиб қўймаган бўлардим. Яхши ўйламасдан туриб 
бундай катта ва масъулиятли иш тўғрисида гап бопълаш 
ак,лсизликдир. Дунё кўрган тажрибали одамлар билан 
маслаҳатлашмасдан иш бошлаганларни нодон деб ҳи- 
соблайдилар. Ахир кўра-била туриб, ўзимизга душман 
орттирдим?!

Қарға бир соатча ўз-ўзи билан шу зайлда сўзлаган- 
дан сўнг учиб кетди.

Биз билан бойқушлар ўртасидаги душманчиликнинг 
бошланиши мана шундай бўлган эди.

Шоҳ деди: — Бу гапларни айтиб берганинг яхши 
бўлди. Энди айт-чи, сен бизнинг бошимизга тушган иш 
тўғрисида нима фикрдасан? Бир тадбир кўрсатки, на- 
жот топайлик.

Бешинчи қарға деди: — Урушишга, бож-хирож бе- 
ришга, ватанни тарк этиб кетишга қарши эканлигимни 
айтган эдим. Менингча, бу ишнинг чораси ҳийладир. 
Кўп одамлар ақл билан шундай зафар қозонганларки, 
уларни куч ва уруш воситаси билан қўлга киритиб бўл- 
майди. Масалан, бир зоҳиднинг кўлидан ҳийла билан 
кўйини тортиб олганлари каби...

Шоҳ сўради: — Айт-чи, қандай ҳийла билан қўйини 
тортиб олдилар?

Ҳикоят: Қарга деди: — Бир зоҳид қурбонлик учун 
бир қўйни уйига олиб борар эди. Йўлда бир неча одам- 
лар унга дуч келдилар. Улар зоҳидни алдаб, қўйини 
олиб кетишга қарор қилдилар. Улардан бири зоҳидга 
яқинлашиб деди:

— Эй шайх, бу итни қаёққа олиб кетяпсан?
Иккинчи тарафдан яна бири келиб деди: — Шайх 

бу итни овга олиб бораётган бўлса керак.
Яна бири бошқа томондан келиб деди: — Бу киши 

ташқи кўринишидан зоҳидга ўхшаса ҳам. лекин аслида 
зоҳид эмас экан, чунки зоҳид ит билан дўст бўла олмай-

ди, қўлинигина эмас, ҳатто кийимини ҳам итга теги- 
зишдан жирканади, итни ҳаром деб билади.

Зоҳид уларнинг бир хил гапираётганларини эшит- 
гач,- юрагига -шубҳа тушди ва ўз-ўзига деди: — Балки 
қўй сотган одам жодугардир, итни кўзимга қўй қилиб 
кўрсатиб, менга сотгандир. — Шуни деб у қўйини таш- 
лаб кетди. Лўттибозлар эса қўйни сўйиб, гўштини бў- 
либ олдилар.

— Бу масални айтмокдан мақсадим, биз ҳам иши- 
мизни ҳийла ва тадбир билан саранжом қилмоғимиз 
мумкинлигини кўрсатмоқ эди. Мен нажот йўлида ўзим- 
ни қурбон қилишга тайёрман. Шоҳ мендан ғазабланган 
бўлсинлар ва мени ўз қонимга бўяб, патларимни юлиб, 
бир дарахт тагига олиб бориб ташлашга амр қилсинлар. 
Сўнгра шоҳ ўз қўшинларини олиб, фалон ерга чекин- 
синлар ва менинг қайтишимни кутсинлар. Мен ҳийла 
ишлатиб, ишни битиргандан кейин шоҳнинг ҳузурига 
бораман.

' Шоҳ унинг айтганларини бажо келтирди. Худди- ўша 
кечаси бойқушлар яна босқин қилдилар. Лекин қарға- 
лардан асар топа олмадилар, дарахт тагида ётган қар- 
гани ҳам кўрмадилар. Мажақланган қарға, бойқушлар 
уни кўрмасдан кетиб қолишларидан ва чеккан жафо- 
лари бекор кетишидан қўрқиб, ётган ерида қимирлаб, 
секин-аста оҳ-воҳ қила бошлади. Бойқушлар унинг оҳ- 
зорини эшитиб, ўз шохдарига хабар етказдилар. Шоҳ 
бир неча бойқуш билан ёнига келиб, унинг ким эканли- 
гини, қарғалар қаерга кетганликларини сўрашни бу- 
юрди.

Қарға отини, отасининг отини айтиб, дедики: — 
Қарғаларнинг қаерга кетганликларини билмайман, бу 
менинг ҳозирги ҳолймдан ҳам маълумдир.

Подшоҳ деди: — Бу қарғалар шоҳининг вазиридир, 
билиш керак, нима учун уни бу кўйгд солган эканлар:

Қарға деди: — Сиз у куни бизга ҳужум қилган кеча- 
дан сўнг шоҳ бизни чақириб, бу ҳақда фикримизни сў- 
ради. Мен дедим: — Брйкушларга қаршилик кўрсатиш- 
нинг фойдаси йўқ, чунки улар бизга нисбатан кучли, 
шаън-шавкатлидир. Шунинг учун бир элчи юбориб, 
улар билан сулҳ тузайлик, бож-хирож тўлайлик, рози 
бўлмасалар, шаҳарларга тарқалиб кетайлик, чунки 
улар учун уруш, биз учун эса сулҳ фойдалидир. Кучли 
душманга тобе бўлишдан бошқа чора йўкдир. Қўрмай- 
сизми, кўк ўтлар бош эгиб, кучли шамолдан ўзларини

саломат саклаб коладилар, илдизи мустаҳкам, шохла- 
ри йўғон дарахтлар эса ағдарилиб тушадилар. Шулар- 
ни айтганимдан кейин қарғалар ғазабланиб, мени хоин 
ва бойқушларнинг тарафдори деб, шу аҳволга солди- 
лар. Энди билишимча, улар урушга тайёргарлик кўра- 
ётирлар.

Бойқушларнинг шоҳи бу сўзларни эшитгандан сўнг 
вазирларининг биридан сўради: — Сен бу қарға ҳакида 
қандай фикрдасан?

Вазир деди: — Унинг тўғрисида фикрлашиб ўти- 
ришга ҳожат йўқ. Ер юзини унинг ифлос ва ярамас ву- 
жудидан қанчалик тез тозаласак, шунча яхши бўлади 
ва унинг макру ҳийласидан шунча тез қутулган бўла- 
миз. Унинг ўлими қарғалар учун катта талафот бўлади. 
Оталар айтибдурлар: — Кимки бугун қиладиган муҳим 
бир ишни эртага қолдирса, бармоғини тишлайди.

Ўлим гирдобидан қутулиб қолган ожиз душманни 
ўлдириб, ундан қутулмаган пушаймон ейди. Шоҳ унинг 
сўзларига ишонмасинлар, сафсаталарига эътибор бер- 
масинлар...

Шоҳ иккинчи вазирдан сўради: — Сен нима дейсан?
Иккинчи вазир деди: — Мен унинг ўлдирилишини 

зарур деб билмайман. Чунки кучсиз ва қуролсиз душ- 
ман мурувватга сазовордир, аклли одамлар бундайлар- 
ни афв этиш билан ўзларининг олижаноб эканликлари- 
ни бутун дунёга намоён қиладилар. Сигиниб, ҳимоя из- 
лаб келганларга бошпана бермоқ керак. Баъзи ишлар 
борки, улар ўғри киши савдогарнинг хотинини ўз эрига 
меҳрибон қилиб қўйган каби душманга шафқат уйғо- 
тади.

Шоҳ сўради: — Ўғри қандай қилиб хотинини эрига 
меҳрибон қилиб қўйибди?

Ҳикоят: Иккинчи'вазир деди: — Давлатманд, лекин 
ҳаддан ташқари хунук бир савдогар бор эди. Унинг 
хотини эса ғоят гўзал эди.

Эри уни жуда яхши кўрарди. Лекин у эридан наф- 
ратланар, ундан ўзини олиб қочиб юрар ва бутун умри 
бўйи бир соат ҳам эри билан бирга бўлишни истамас 
эди. Бир куни уларнинг уйига ўгри тушди. Савдогар ухлаб 
ётар, хотини уйгок эди. Хотин ўғрини кўриб, қўрқиб 
кетди. Қочиб бориб, эрининг қўйнига кирди ва уни маҳ- 
кам қучоқлаб олди. Эри уйқудан уйғониб кетиб сўра- 
д и :— Бу қандай лутф, бу қандай марҳамат? Қайси 
чиЗматим эвазига бу неъмат менга муяссар бўлди? —

Аммо ўғрини кўриб, масалани тушунди ва ўғрига де- 
ди: — Эй шер юракли йигит, кўнглинг истаганича молу 
давлатимдан ол. Сенга ҳалол бўлсин. Мен ёлғиз сенинг 
муборак қадаминг туфайли бу бахтга эришдим.

Иккинчи вазир ҳикоясини тугатиши билан шоҳ 
учинчи вазирнинг фикрини сўради.

Учинчи вазир деди: — Албатта, буни ўлдириш ке- 
рак эмас, аксинча, унга илтифот кўрсатиб, бахшиш бер- 
мок лозимдир, шоҳ саройи унга паноҳ бўлсин. Ақлли 
одам душман орасига нифоқ солишни ҳам ғалаба деб 
ҳисоблайди. Ўғри билан дев орасидаги жанжал зоҳидга 
қўл келгани каби душманлар орасидаги ихтилоф ҳам 
ишларни йўлга солиб юборишга имкон беради.

Шоҳ сўради: — Ўғри билан дев нега жанжаллашиб 
қолган экан?

Ҳикоят. Учинчи вазир деди: — Зоҳид бир ҳўкизни 
уйкга олиб кётаётган эди, уни ўғри кўриб қолиб зоҳид- 
нинг кетига тушди, бир дев ҳам инсон қиёфасига. кириб, 
ўғрига ҳамроҳ бўлди.

Ўғри сўради: — Сен кимсан ва қаерга кетяпсан?
У жавоб берди: — Мен девман, зоҳидни таъқиб 

этиб келмоқдаман. Фурсат топиб, уни бўғиб ўлдирмоқ- 
чиман. Хўш, сен ўзинг кимсан?

Ўғри деди: — Мен юлдузни бенарвон урадиган ўғ- 
риман. Ҳозир зоҳиднинг семиз ҳўкизини ўғирламоқчи- 
ман.

Улар бирга йўлга' равона бўлдилар ва тунда зоҳид- 
нинг уйига етиб келдилар. Зоҳид ҳўкизни боғлаб, унга 
сув, пичан бериб, ўзи ўрнига кириб ётди.

Ўғри, агар дев зоҳидни ўлдирмоқчи бўлса, у уйғониб 
қолиб шовқин солиши мумкин, унда ҳўкизни ўғирлаш 
қийин бўлади, деб ўйлади.

Дев ҳам агар ўғри ҳўкизни ўғирласа, чиқиб кетаёт- 
ганида унинг овозидан зоҳид уйғониб кетади-ю, уни ўл- 
дириш мумкин бўлмай қолади, деб ўйдади.

Дев ўғрига деди: — Сен бир оз сабр қил, мен зоҳид- 
ни ўлдирай, сўнгра сен ҳўкизни олиб кет.

Ўғри деди: — Йўқ, аввал мен ҳўкизни олиб кетай, 
сўнгра сен зоҳидни ўлдир.

Шундай қилиб, улар бир-бирлари билан келишол- 
май, жанжаллашиб колдилар. ўғри зоҳидни чақириб 
деди: — Эй бадбахт, нима қилиб ётибсан, тур, бу ерда 
дев бор, у сени ўлдирмоқчи.

Дев ҳам бақириб деди: — Зоҳид, тур, уйингга ўғри 
тушди, ҳўкизингни ўғирлаб кетмоқчи.

Зоҳид уйғониб кетиб, додлай бошлади. Дев ва ўғри 
қўрқиб, қочдилар.

Шундай қилиб, душманлар орасидаги ихтилоф зо- 
ҳиднинг моли ва жонининг саломат қолишига сабабчи 
бўлди.

Бу сўз шу ерга етганда, қарғанинг ўлдирилишини 
маслаҳат кўрган биринчи вазир деди: — Мен кўриб ту- 
рибман, бу қарға ўз макри билан сизни алдашга муваф- 
фақ бўлди. Мен ҳамон таъкидлайман, сиз ғафлат уйқу- 
сидан уйғониб, кўзингизни катта очинг, бу ишнинг 
оқибатини ўйланг. Ақлли одамлар ёлғон сўзларга учмай- 
дилар. Фақат тажрибасиз одамгина кичик бир хушо- 
мадгўйликни кўрганда юмшаб, аввалги хусуматни, душ- 
маннинг хиёнати ва риёкорлигини унутади, душман- 
нинг ёлғон гапини рост деб қабул қилади ва у билан 
келишади. Ҳаммасидан таажжублиси шуки, бу ёлғончи- 
нинг кўзбўямачилиги натижасида Басра сизнинг кў- 
зингизга Бағдод бўлиб кўриняпти ва сиз хотинининг 
сўзига ишонган дурадгорга ўхшаб қоляпсиз.

Шох сўради: — Дурадгорга нима бўлибди?
Ҳикоят. Биринчи вазир деди: — Сарандип шаҳрида 

бир дурадгор бор эди. Унинг хотини бағоят хушрўй, 
ҳийлакор ва ишвали аёл ,эди. . Дурадгор ўз хотинини 
ҳаддан ташқари севар, у эса қўшниларидан бири билан 
алоқада эди. Қариндошлар бундан хабардор бўлиб қо- 
либ, дурадгорга етказдилар. Дурадгор аввал ишни тек- 
шириб боқиб, сўнгра чора кўрмоқчи бўлди.

У хотинига деди: — Мен унча ҳам узоқ бўлмаган 
бир қишлоққа борадиган бўлиб қолдим. Лекин сафарим 
уч-тўрт кунга чўзилса керак. Сафар анжомини ҳозир- 
лаб қўй.

Хотин дарҳол сафарга керакли нарсаларни тайёр- 
лай бошлади. Дурадгор хотини билан хайрлашиб чиқиб 
кетди.

Эри кетиши билан хотин ўйнашига хабар қилди. 
Дурадгор эса кечаси яширин йўл билан уйига кириб 
келди. Хотинини ўйнаши билан бирга суҳбат қуриб 
ўтирганини кўрди, лекин дурадгор шошилмади. улар 
ётоққа кирсинлар, кейин ушлайман, деб кутиб турди. 
Улар ётоқка кириб ётдилар. Дурадгор иш нима билан 
тугашини мушоҳада қилмоқ учун тахтанинг остига ки- 
риб олди. Лекин бир оз вақт ўтгач, уни уйқу элитиб,

оёғи тахтанинг остидан чиқиб қолганини билмай қрлди. 
Хотинининг кўзи оёққа тушиши билан дарҳол масала- 
ни тушунди. У ўйнашининг қулоғига секингина бир 
нарса деб пичирлади.

Ўйнаши кулимсираб сўради: — Эрйнгни кўпроқ се- 
васанми ёки мени?

Хотин жавоб берди: — Эримни кўпроқ севаман. 
Баъзан соддалик, баъзан нодонлик ва баъзан эҳтирос 
хотинларни одамларнинг асл ва насабига, қобилият ва 
лаёқатига қарамай, улар билан яқинлик қилишга маж- 
бур этади. Энди эрга келсак, у бошқа масала. У ота, 
жигар ва авлод кабидир. Ўз азиз жоНидан эрини минг 
марта ортиқ кўрмаган, эрнинг роҳати ва фароғати учун 
ўз ҳаётини қурбон қилмаган хотинга минг лаънат!..

Дурадгор бу сўзларни эшитгач, юраги юмшади ва 
ўз-ўзига деди: — Хотинимдан бадгумон бўлиб, яхши 
иш қилмадим. Ҳеч бўлмаса энди уларнинг кайф-сафо- 
ларини бузмай. — Шундан кейин овозини чиқармай, 
саҳаргача тахтанинг остида ётди...

Тонгда ўйнаш кетгандан . сўнг, дурадгор тахта- 
нинг остидан чиқиб, хотинининг олдига келиб ўтирди. 
Хотин ўзини ухлаганга солиб ётди. У, хотинини аста- 
секин уйготиб, оҳиста силаб дер эди: — Агар сенинг 
қалбинг садосини эшитмасам эди, ҳалиги кишининг 
уйини ёндириб юборардим, бошқа ҳаёсизларга бу ибрат 
дарси бўлар эди. Лекин сенинг менга бўлган муҳабба- 
тингни ва бу ишни янглишиб, соддалигингдан қилиб 
қўйганингни билгач, сенинг номусингни қўриқлашни 
лозим билдим. Қўрқма, ўзингни қўлга олиб, дадил бўл. 
Сенинг ҳақингда баъзи ёмон нарсалар ўйлаб, бадгумон 
бўлганим учун мени кечир.

Хотини ҳам узр сўрай бошлади. Шундай қилиб, 
ҳар икки тараф орасида тотувлик вужудга келди.

Бу масалани шунинг учун келтирдимки, сиз ҳам ду- 
радгор каби алданиб, қарғанинг макр-ҳийласига учма- 
гай ва ҳушёрлигингизни йўқотмагайсиз. Душманлар 
узоқ масофадан туриб зарба бера олмасалар, яқинла- 
шиш йўлини қидира бошлайдилар ва ўзларинп ҳайри- 
хоҳ қилиб кўрсатишга уринадилар, шу восита билан 
сирдош бўлиб оладилар. Сирларни билиб, керакли маъ- 
лумотларни олгач, пайт пойлаб туриб шундай зарба бе- 
ришлари мумкинки, улар етказган жароҳатларни аср- 
лар мобайнида ҳам тузатиш мумкин бўлмайди. Мен 
қарғаларни синаб кўрган, уларнинг акл-фаросатларини

имтиҳон қилганман. Бу малъун қарғани кўриб, унинг 
сўзларини эшитгач, уларнинг узоқни кўрадиган экан- 
ликлари яна бир карра маълум бўлди.

Бойқушларнинг подшоҳи вазирнинг сўзларига аҳа- 
мият бермади. Қарғани ҳурмат қилиб, едириб-ичириб, 
уни яхши меҳмон қилишни буюрди.

Қарғани ўлдириш тарафдори бўлган вазир деди: — 
Модомики, қарғани ўлдирмадингиз, ҳеч бўлмаса у би- 
лан душман каби муомалада бўлинг. Шуни айтиб қўяй- 
ки, унинг бу ерда бўлиши — бизга фақат бахтсизлик кел- 
тиради.

Подшоҳ унинс бу сўзларига ҳам эътибор бермади, 
доно ва ақлли вазирининг насиҳатларига қулоқ солма- 
ди. Қарға эса шоҳнинг хизматида қолиб, иззат-ҳурмат 
ичида яшай бошлади. У шоҳга яқин одамлар билан қа- 
лин дўст бўлиб олди. Шоҳ ва унинг мулозимлари унга 
меҳр қўйиб, насиҳатларига қулоқ соладйган бўлди- 
лар.

Бир куни қарға катта бир мажлисда, жамоат олди- 
да шундай деди: — Қаргаларнинг шоҳи менга сабабсиз 
жафо етказди, мен ундан қасос олмагунимча тинчий 
олмайман. Бу ҳйкда кечаю кундуз ўйлайман. Охири шу 
фикрга келдимки, қарғалигимча қолсам, бу орзумга ета 
рлмайман. Олимлардан эшитган эдимки, биров золим- 
дан жафо кўриб, ўзини оловга ташласа ва шу чоғда дуо 
ўқИса, илтижоси мустажоб бўлади. Подшоҳ рози бўл- 
са, мени ўтга ташланглар, бағримга олов ўта бошлаган- 
да, бойқушга айланишимни сўраб дуо қиламан, зора шу 
йўл билан у золимдан интиқом олсам.

Қарғани ўлдиришни маслаҳат кўрган бойқуш ҳам 
шу мажлисда эди. У қарғанинг бу сўзларини эшитиб 
деди:

— Сен ўзингни зоҳиран гулдек покиза қилиб кўр- 
сатишга ур^наётган бўлсанг ҳам кўнглинг қора, ўзинг 
маккор ва риёкор махлуқсан. Сен ранги гўзал, ҳиди 
хуш, лекин заҳар солинган шаробга ўхшайсан. Сенинг 
қора қалбинг, нопок вужудинг на сув билан тозаланур, 
на ўт билан; сен қайси шаклда кўрйнмагин, семурғ ё 
товус қиёфасига кирмагин, барибир ҳамиша сен қарға- 
ларга ёрдам килиш орзусидасан. Сен қуёш, булут, ша- 
мол ва тоққа тегиш ҳақидаги таклифни рад этиб, улар- 
дан сичқонни афзал кўрган сулув қиз қиёфасидаги 
сичқонга ўхшайсан.

Шоҳ сўради: — У сичқон қандай куёвга чиқибди?

Ҳикоят. Бойқуш деди: — Бир дуоси мустажоб зо- 
ҳид бор эди. Бир куни у ариқ лабида ўтирганида те- 
пасидан бир калхат учиб ўтди. Унинг тумшуғидаги 
сичқон боласи зоҳиднинг ёнига тушиб кетди. Зоҳид у 
сичқон боласига шафқат қилиб, уни япроққа ўради-да, 
уйига жўнади. Уйидагилар уни ранжитмасин, деб бир 
дуо билан уни сулув кизга айлантирди. У шундай бир 
қиз бўлдики, кун деса кўзи бор, ой деса юзи бор эди. 
Хотинива деди: — Бу менинг қизим, ўз болаларингни 
қандай тарбият қилсанг, буни ҳам шундай тарбият^қил.

Хотчни уни ўз қизидек кўриб, парвариш қила бош- 
лади. Қиз балоғатга етгач, зоҳид унга деди: — Сен кат- 
та бўлиб қолибсан, энди эрга тегадиган вақтинг келди, 
кўнглинг истаган одамлардан бирортасини айт, мен 
сени унга узатай.

Қиз деди: — Мен энг кучли бир кимсага куёвга чи- 
қишни истайман.

Зоҳид деди: — Демак, қуёшга турмушга чиқмоқчи 
экансан-да? — Сўнгра куёшга қараб деди: — Бу гўзал 
ва иффатли қиз кучли ва қудратли эрга талабгор, уни 
сенга берсам дейман.

Қуёш деди:— Мен унга ўзимдан ҳам кучли, қудратли 
бир эр кўрсата оламан. У булутдир. У менинг юзимни 
беркитиб, инсонларни менинг жамолим ёруғлигидан 
маҳрум этади.

Зоҳид булутнинг ёнига келиб, ўша гапни айтди.
Булут деди:— Шамол мендан кучли, чунки у мени 

хоҳлаган ерига қувиб олиб кетади.— Зоҳид шамол ёнига 
келиб, ўз таклифини такрорлади.

Шамол деди:— Тоғ мендан кучли, мен уни жойидан 
қўзғатолмайман, у менинг йўлимни тўсади.— Зоҳид тоғ- 
нинг ёнига келиб, ўша гапни айтди.

Тоғ деди:— Сичқон мендан кучли, у менинг бағримни 
тешиб, юрагимда ўзига ин ясаган. Уни қувиб чиқаришга 
кучим етмайди. Сен унинг ёнига бор.

Қиз бу сўзни эшитгач, деди:— Тўғри гап. Менинг асл 
эрим ўша сичқон бўлиши керак.— Зоҳид сичқоннинг 
ёнига келиб деди:— Сен шу қизга уйланасанми?

Сичқон деди:— Менинг ҳотиним ўз жинсимдан бў- 
лиши керак.

Қиз зоҳидга деди:— Дуо қил, мен сичқон бўлай.
Зоҳид дуо қилди. Қиз сичқонга айланиб қолди ва 

зоҳид уни сичқонга узатди, шундай қилиб, сичқон ас- 
лига қайтди.

Сўнгра бойқуш қарғага деди:— Эй ҳийлакор, сенинг 
ҳам табиатинг шу сичқоннинг табиатига ўхшайди.

Бойқушлар подшоҳи бу сафар ҳам унинг сўзларига 
бовар қилмади. Қарға эса ўз ишини билиб қилар, ҳар 
куни янги-янги мароқли ҳикоялар, ажойиб ва ғаройиб 
афсоналар айтиб, бойқушларнинг бошини айлантирар, 
секин-секин уларнинг қалбларига кириб, сирларини ўр- 
ганар, ётадиган-турадиган ерларини кўз остига олиб қў- 
яр эди. Ниҳоят, бир куни фурсат топиб, яширинча қар- 
ғаларнинг ёнига келиб деди:

— Мўлжалланган ишларимни битирдим, энди бу 
ёғи сизларга қолди, ифни бошлаш керак. Бир ғайрат 
кўрсатсангиз, бойқушлар подшоҳини қўшин-пушини 
билан асфаласофилинга жўнатасиз.

Шоҳ деди:— Сенсиз ишимиз битмайди. Нима қил- 
мбқ лозим бўлса, айт, амр қилай.

Қарға деди:— Бутун бойқушлар ҳозир фалон тоғ- 
дадирлар, кундузлари фа/тон ғорга тўпланадилар. Ғор- 
нинг яқинида қуриб ётган тиканзор ва чакалакзор бор. 
Подшоҳ буюрсин, қарғалар ўтинларни йиғиб, ғор оғ- 
зига қаласинлар. Мен эса бирор чўпон гулханидан бир 
чўғ олиб келиб, ўтинга ташлай, шунда қарғаларнинг 
ҳаммаси қанот қоқа бошласинлар, бунинг шамолидан 
олов гуриллаб ёнйб кетади, ғордан чикқан ҳар бир 
бойкуш куйиб ўлаверади, чиқолмаганлари эса, тутун- 
дан бўғилиб ҳалок бўлади.— Подшоҳга бу тадбир маъ- 
қул тушди. Шоҳ амр қилди, қарғанинг бутун айтган- 
ларини бажо келтирдилар. Бойқушларнинг ҳаммаси 
куйиб ўлди. Қарғалар ғалаба қозониб, ҳеч талафот бер- 
май, шод ва хуррам бўлиб, ўз ерларига қайтдилар. 
Шоҳ ва унинг лашкарлари карғанинг бу ажойиб тад- 
бирини, кўрсатган бу улуғ хизматини мақтаб, унга мин- 
натдорлик билдирдилар.

Бир куни шоҳ суҳбат асносида қарғадан сў- 
ради:

— Дейдиларки, яхшилик билан ёмонлик ўт билан 
сувдек бир-бирига душман, яхшилар ёвуз одам билан 
улфатчилик. қилолмайдилар. Сен эса қандай қилйб 
шунча муддат бойқушлар билан бирга яшай ол- 
динг?

Қарға жавоб берди:— Рост айтдингиз. Лекин ақл- 
ли одамлар ўз кабиладошларининг орзуларини рўёбга 
чиқариш учун жонбозлик кўрсатиб, йўлида дуч келган 
ҳар қандай қийинчиликлардан қўркмайдилар, машаққат

ва азиятни писанд қилмайдилар. Ахир, ганж' ранж- 
сиз қўлга кирмайди, гул тикансиз бўлмайди. Катта ва 
масъулиятли ишларда, айниқса ватан ва шоҳ тахлика 
остида қолганда душманни даф этиш ишига совуққон- 
лик билан қараган шахсларни ҳикмат эгалари қбра- 
лайдилар...

Подшоҳ деди:— Бойқушларнинг ақл-фаросатидан 
сўзлаб берсанг.

Қарға деди:— Уларнинг ичида мени ўлдиришни мас- 
лаҳат кўрган бойкушдан бўлак бирорта зийрак ва ақл- 
лисини кўрмадим. Унинг гапига ҳеч ким қулоқ осмади. 
Мен ўз уруғдошларим олдида юксак ҳурмат ва баланд 
мавке эгаси эканлигим, ақлли ва тажрибали ҳисоблан- 
ганлигимни, ҳийла ишлатиб, уларга тузоқ қўйишим мум- 
кинлигини англашга фаросатлари етмади. Улар на 
ўз акллари билан иш кўра олдилар, на маслаҳатчилар- 
нинг айтганларини қабул этдилар. Улар мендан ўз 
сирларини ҳам яшира олмадилар. Ҳолбуки, подшоҳ- 
лар ўз сирларини норози дўстдан саклашлари лозим.

Подшоҳ деди:— Демак, бойқушлар ҳалокатининг 
сабаби подшоҳларининг такаббурлиги ва вазирлари- 
нинг аҳмоклиги экан-да?

Карға деди: — Худди шундай. Ғалаба козониб мағ- 
рурликка берипмайдиган, хотинлар билан ёмон юриб, 
шарманда бўлмаган, кўп таом еб корни оғримаган 
одам, ақлсиз вазирлар сўзига кириб ҳалок бўлмаган 
подшоҳ камдан-кам топилади.

Подшоҳ деди:— Душманни даф этиш учун кўп 
машаққатлар чекдинг. Ҳатто ўз иззат-нафсингни ая- 
май душман олдида тиз чўкишга ва уни ҳурматлаш- 
га мажбур бўлдинг.

Қарга деди:— Мақсадга эришиш учун барча азоб- 
укубатни бўйнига олган кимсага бундан бошқа чора 
йўқдир. Шохим илоннинг нима учун қурбақага хизмат 
қилишга рози бўлганлигини эшитгандирлар?

Подшоҳ деди:— Қани, эшитайлик.
Ҳикоят. Қарға деди:— Бир илон қариб, куч-қув- 

ватдан қолди. Овга ярамай, тирикчилик ўтказиш йўли- 
ни тополмай қолди. Уз-ўзига дер эди: «Йигитлик кет- 
Ди, уни энди қайтариб бўлмайди. Ҳеч бўлмаса қари- 
лигимни тинчгина ўтказсайдим. Бу вафосиз дунёга

' Г а н ж — хазина.

кўнгил қўйиб бўлмайди, охири войдир. Модомики, мен 
шу аҳволга тушибман, азият ва машаққатга таслнм 
бўлмай, макр ва ҳийлага мурожааг лтай».

Шуни деб илон курбақалари кўп бўлган бир кўл- 
нннг қиргогига судралганича келди-да, .чўзилиб ётдн. 
Бир қурбақа унинг ёнига келиб сўради:— Сеша нима 
бўлдн? Хафа кўринасан?

Илон жавоб берди:— Дунёда мендан бахтсиз бир 
махлуқ бормпкин? Менинт тирикчнлигим қурбақа ту- 
тиб ейиш билан ўтар лди. Энди шундаи бпр касаллик- 
ка йўлиқдимки, курбақалар ўз.тари келиб огзимга кир- 
салар хам юта олмайман.

Қурбака бу хабарни ўз шоҳпга етказди. курбақа- 
.тар шоҳи таажжуб килиб плонни ўз ҳузурига чақир- 
тирди ва деди:— Қандай қилиб сен бу к'асалликка 
йўлиқдинг?

Илон деди:— Бир куни бир қурбакани тутмокчи бў- 
либ қувлаган эдим, у қочиб бир зоҳиднинг уйига кирпб 
кетди, мен ҳам унинг орқасидан эргашдим. У11 қоронғи 
эди. Зоҳиднинг ўғли ухлаб ётган экан, билмабман. 
Оғзимни очиб бир ҳамла қилган эдим, қурбақа деб 
ўша боланиш' бошмалдоғини тишлаб олибман. Зоҳид- 
нинг ўғли ўша замоноқ жон берди.

Зоҳид буни кўриб, менинг орқамдан қувлай бошлади 
ва мени лаьнатлаб дер эди: «Илоё, сен шундай бир 
касалликка дучор бўлгинки, курбақалар шохи сенинг 
устингга миниб, гашт қилиб юрадиган бўлсин. Қурба- 
қалар шоҳи ўзи инъом қилмагунча, асло курбақа юта 
олмагин». Энди бу ерга, зора шоҳ менинг устимга миниб 
сазТр қилиб юрса деган умид билан келдим, чунки ка- 
зонинг ҳукмидан қочиб қутулиб бўлмайди.

Шоҳга бу сўз маъқул тушди, ўзининг шундай бир 
шаън-шавкатга, шараф ва хурматга лойиқ бўлганлиги- 
дан шод бўлди ва илоннинг устига миниб олиб, керил- 
ганича сайрга жўнади.

Бир оз вақт ўтгач, илон деди:— Шоҳим омон бўл- 
синлар, менга сизни сайр қилдириб юриш учун куч 
керак, овқат керак, энди эса ҳоли жоним қолмади.

Шоҳ деди:— Тўғри айтасан. Ҳар куни сенга икки 
курбақа инъом киламан.

Илон ҳар куни икки қурбақа еб, ўз кунини ўтказар 
эди. У ўзининг қурбакага қилаётган бу хизматидан 
фойда олаётгани учун уни ўзига ор ва номус деб бил- 
мас эди.

Мен \ам  азият чексам-да, сабр қилдим, чунки бу, 
душманни ҳалок этмоқ кавмимизни таҳликадан қутқар- 
моқ ва шоҳнинг ҳаёти, давлатини сақлаб қолмоқ учун 
зарур эди. Душманни бартараф қилишда ҳийла ва сабр- 
нинг ўрни каттадир. Шунга кўра, «Ақл кучдан устун- 
дир», деганлар. Масалан, бир одам қанчалик кучли бўл- 
масин, уруш майдонида 10 — 12 дан ортиқ одамни ҳа- 
лок қила олмайди, ҳолбуки бир ақлли одам ўйлаб, тад- 
бир билан иш кўрса, бутун бир ўлкани хароб этиб, 
қувватли бир қўшинни мағлубиятга учратиши муМкин. 
Масалан, ўт агар бир дарахтнинг устига тушса, ердаги- 
дан кўра кўпроқ зара^ етказмайди; ҳолбуки сув суюқ 
бўлишига қарамай, катта дарахтларни илдизлари би- 
лан қўпориб кета билади.

Дебдурларки, агар икки киши бир буюк орзуга ети- 
шишни истасалар, бунга уларнинг мурувватда устун 
бўлгани муваффақ бўлади; агар мурувватда тенг бўл- 
салар, иродаси кучли бўлгани етишадр; иродада ҳам 
баробар бўлсалар, ёрдамчи ва дўстлари кўп бўлгани 
енгиб чиқади; агар бу жиҳатдан ҳам ораларида фарқ 
бўлмаса, у вақтда толеи баланд бўлгани етиша- 
ди...

Ҳикмат эгалари айтибдурлар: «Кимки ғалабадан бо- 
ши айланмайдиган ва мағлубиятдан руҳи тушмайдиган 
ақлли ва тажрибали шоҳлар билан олишса, ундай одам 
ўз бахтини қора қилган ва ўзини-ўзи ўлимга ҳукм қил- 
ган бўлади. Шоҳ пайдо бўлиши мумкин бўлган барча 
монеликларни назарга олиши, қилинадиган ишни ҳар 
томонлама ўрганиши, қаерда шошилиб, қаерда сабрли 
бўлишни, қаерда ғазабли, қаерда мулойим бўлишни ях- 
ши билиши зарур. Жуда юмшоқлик қилиб, ҳар нарса- 
га йўл қўя бермасин, жуда ҳам шафқатсизлик қилиб, 
ҳар нарса учун жазо беравермасин...»

Подшоҳ деди:— Бойқушлар бизни назарга илмади- 
лар, чунки бизни оз ва заиф деб ўйладилар.

Қарға деди:— Дунёда тўрт нарса борки, уларнинг 
камини ҳам кўп ҳисоблайдилар. Биринчиси — олов 
бўлиб, унинг кўпи ҳам, ози ҳам куйдиради, кичиги жу- 
да тез катта бўлиб кетади; иккинчиси — қарз бўлиб, 
қарзини сўраб келувчилардан етишадиган хижолат бир 
танга учун ҳам, минг тилла учун ҳам баробардир; 
учинчиси — беморликдирки, ҳар қандайи ҳам кишини 
6е5<узур килиб, заифлаштиради; тўртинчиси — душман 
^ўлиб, у қанчалик хор ва заиф бўлмасин, ахир бир

кун ўз ишини килади. Мен бир чумчуқнинг баҳайбат 
бир илондан интиқом олганини эшитганман.

Шох сўради:— Чумчуқ қандай интиқом олибди?
Ҳикоят. Қарға деди:— Бир том бўғотида икки чум- 

чуқ ин қўйган эдилар. Улар бир куни бола очдилар. 
Икковлари навбатма-навбат болаларини боқиш учун 
овкат излаб кетар эдилар. Кунлардан бир кун эри кел- 
ганда она чумчук ўз ини олдида парвона бўлиб учиб 
юрарди, эри, нима гап, деб сўради.

Аёли жавоб берди:— Бир лаҳза ғойиб бўлган эдим, 
келсам, бир ҳайбатли илон келиб, болаларимизга касд 
килаётган экан. Шунча ялиниб-ёлвордим, бўлмади, кейин 
тахдид килишга ўтдим: «Бу ишингдан қайт, йўқ эса бо- 
лаларимнинг отаси билан интиқом камарини белимиз- 
га боғлагаймиз»,— дедим, бўлмади. Фарёду зоримга қа- 
рамай, инимизга кириб, болаларимизни еди, ҳозир ҳам 
ўша ерда ётибди.— Ота чумчуқнинг ғазаби ёниб, нима қи- 
лишни билмай .турган эди, шу вакт. уй эгаси кора- 
чироқ ёқмоқчи бўлиб пиликни ёндирди ва энди уни 
чироғдонга қўймоқчи бўлганда, чумчуқ париллаб 
учиб келиб, ёниб турган пиликни олиб кочди, уни бў- 
ғотдаги инга отди. Уй эгаси уйга ўт кетишидан қўрқиб, 
дарҳол томга чикди ва бўғотни очиб, ўтни ўчиришга 
уринди. Илон оловдан кутулиш учун бўғот очилган то- 
мондан бошини чиқарган эди, уй эгасининг кетмони 
келиб, бошини чўрт узди. Бу киссадан ҳисса шуки, илон 
ўз душманини менсимагани ва заиф деб ҳисоблаганли- 
ги учун ҳалок бўлди.

Ҳозир мамлакатни муҳофаза қилиш ва душманни 
бартараф килишда бизнинг шоҳ билан тенглашадига- 
ни йўкдир; ўз хизматида бўлганларга ғамхўрлик қи- 
лишда, уларни ўз истеъдод ва лаёкатларига караб дав- 
лат ишларига тайинлашда, лутф-карам кўрсатишда, 
раият учун ғамхўрликда шоҳимизнинг мисли йўкдир.

Шоҳ деди:— Йўқ, бу буюк ишларни рўёбга чика- 
риш, душманларни маҳв этиш — сенинг тўғри масла- 
ҳатларинг ва зўр маҳоратинг натижасидагина мумкин 
бўлди. Мен сенга илтифот қилиб, унинг самарасини 
кўрдим. Кимки давлат ишларининг жиловини аклли 
вазирларга топширса, у ҳеч вақт пушаймон бўлмайди, 
ҳеч нарса унинг бахтини кўлидан тортиб ололмайди. 
Энг таажжубли нарса шуки, узок муддат душман ора- 
сида яшаб, уларнинг минг хил таъна ва таҳкирлари- 
ни эшитиб, азоб-укубатлар чекиб, бирор марта ҳай оғ-

зингдан душманда шубҳа туғдириши мумкин бўлган 
сўз чиқармадинг.

Қарға деди:— Мен ҳар ишда, ҳар қандай вазиятда 
шоҳнинг берган панд-насиҳатларини қулоғимда тутдим, 
билими, ақли, зеҳни ғоят юксак бўлганлиги учун ҳар 
ишда ундан ўрнак олишга тиришдим, унинг шоҳларга 
хос бўлган дастуриламал ва фармонларини ўзимга 
раҳнамо деб билдим...

Шоҳ деди:— Сен хушмуомалалигинг, тўғрилигинг, 
ишбилармонлигинг жиҳатидан сарой мулозимларининг 
мумтози эдинг. Зўр акл ва метин ирода билан шундай 
улуғ ишнинг уддасидан чиқа олдинг. Унгача на егани- 
мизда, на ётар-турарда халоватимиз бор эди, чунки 
ўзидан кучли душманга дуч келган одам то жонини ун- 
дан халос этмагунча кечани кундуздан, оқни қорадан 
ажрата олмай қолади. Ҳикмат эгалари айтибдурларки, 
касал одам то соғаймагунча еган овқатинйнг лаззатини 
билмайди, ҳаммол то оғир юк остидан чиқмагунча чу- 
кур нафас ололмайди, мазлум халқ то душман йўқо- 
тилмагунича тинчимайди. Энди айтиб бер-чи, уларнинг 
подшоҳи қандай экан?

Қарға деди:— Унинг раёсатининг асосини фуқарога 
мехрибонлик эмас, такаббурлик, худписандлик ташкил 
этар эди. Бунинг устига у ақл ва закодан маҳрум, кал- 
тафахм, ҳеч кандай фазилатсиз бир махлук эди. Унинг 
ёнидагилар — вазир ва вакиллари ҳам айнан ўзига ўх- 
шарди. Ёлғиз мени ўлдиришни маслаҳат кўрган бой- 
куш вазиргина улардан ажралиб турар эди.

Шох деди:— V' вазирнинг ақлидан дарак берадиган 
хусусиятлари нимадан иборат экан?

Қарға деди:— Унинг иккита хусусияти бор эди: би- 
ри — мени ўлдиришни маслаҳат бергани; иккинчиси — 
ўз шоҳининг рози эмаслигини билса ҳам ўз фикрини 
ундан яширмаганлиги. У назокат ва мулойимлик би- 
лан шохга каттик, лекин дилга ботмайдиган сўзлар ай- 
тар, шоҳнинг кандай ул^ғ одам бўлиши кераклигини 
эсига солиб турар эди: шохнинг хатоларини кўрганда, 
гўзал ва ибратли сўзлар, масалалар билан хатосини ту- 
шунтиришга уринар эди, маъноли ривоятлар, қизик во- 
кеалар. чиройли хикоялар айтиб бериб, шу орқали бош- 
қаларнинг нуксонларини шоҳга ҳам ибрат кўзгусида 
хўргазарди, токи шоҳ унга караб ўзининг айбларини 
кўрсин ва унга ғазаб қилмасин. Бир куни шоҳига қуйдаги 

’ гапни айтиб турганини эшитиб қолдим. «Хумдорлик жуда

шарафли иш ва улуғ мавқедир. Бу бахтга муяссар бўл- 
гач, унинг қадрини билмок ва уни қўриқлаш учун мисл- 
сиз фидокорлик кўрсатмок керак. Энди мумкин кадар 
оз хато килиб, кўп иш килиш пайти келди. Мамлакат- 
нинг осойишталиги ва давлатнинг мустаҳкамлиги етук 
акл, мустаҳкам ирода, тўғри маслахат ва ўткир килич 
билан барқарордир». Лекин унинг сўзига қулок солувчи 
ва маслахатини кабул қилувчи топилмади. На улар бу 
бойқушнинг ақл ва закосидан фойдалана олдилар, на 
унинг ўзи доно маслаҳатлари ва ақли билан жонини 
балодан қутқара билди.

Душман заиф ва кучсиз бўлса хам унинг макр ва 
хийласидан эҳтиёт бўлмок ҳакидаги ҳикоя шундан ибо- 
ратдир. Қарға заиф ва кучсиз бўлса-да, ўз акли ва за- 
ковати билан кучли, лашкари беҳисоб, лекин калта- 
фаҳм душманни мана шундай йўл билан тор-мор келти- 
ра олди. Бошка йўл билан у ўз мақсадига эриша олмас 
эди. Маърифат соҳиблари бу ҳикоятдан ибрат дарсини 
олишлари, керакли хулосалар чиқаришлари лозим ва 
билишлари керакки, душман заиф бўлса-да, унга эъти- 
борсизлик, менсимаслик билан қараш ва ҳеч нарса қила 
олмайди, деб ўйлаш хатодир...

( адокатли дўст ва лаёқатли кўмакчилар энг киммат- 
ли давлат хисобланади. Кимки буларнинг иккаласига 
етишса, ҳам дўстлар орасида сарафроз, ҳам душман- 
ларнинг макр-ҳийласидан эмин бўлади.

МАЙМУН ВА ТОШБАҚА БОБИ

Рожа бараҳманга деди:— Душманнинг ҳийласидан ва 
рақибининг фитна-фасодидан эҳтиёт бўлишлик ҳақи- 
даги ҳикояни эшитдим. Энди илтимос қилардим, мум- 
кин бўлса, шундай бир ҳикоя сўзяаб берсангки, унда 
биров бир нарсани кўлга киритмок учун ҳаракат кил- 
са-ю, лекин мақсадга' етгандан кейин беғамлик килиб 
уни қўлдан бериб қўйган бўлса.

Бараҳман деди:— Бир нарсани кўлга кйритмоқ уни 
саадамокдан осондир, чунки қимматли, нафис ва нодир 
нарсалар баъзан бахтли тасодиф туфайли ҳеч бир меҳ- 
натсиз кўлга кириб колади, лекин мияни ишлатмасанг, 
уни сакламоқ жуда кийиндир. Масалан. бир тошбака, 
меҳнат сарф қилмасдан меҳрибон ва фидокор бир май- 
мунга ошна бўлиб колди-ю, лекин аклсиглши ва нодон- 
лиги гуфайли ундан айрилиб, пушаймон бўлди.

Рожа сўради:— Қандай килиб?
Ҳикоят. Барахман деди:— Бир оролда маймунлар 

кўп эди. Уларнинг Кордон номли бир подшоҳлари бор 
бўлиб, сиёсат ва раёсат бобида тенги йўк, одил ва ақли 
комил эди. Умрининг баҳори ўтиб, карилик уни искан- 
жасига ола бошлади. Кўэининг нури, белининг кувв.ати 
кетиб, унга заифлик юзланди... Бу замон унинг қарин- 
лошлари ичида бахт юлдузи ёниб, пешанасида саодат 
нури порлаган, саркардалик ва шоҳлик мансабига лойик 
бўл!ан бир ёш маймун тахтига даъвогар бўлди. Қариб.

куч-қувватдан қолган шоҳни тахтдан тушириб, мамла- 
катнинг жиловини унга бердилар.

Бечора қари маймун қайғу-ҳасратга тўлиб-тошиб 
йўлга равона бўлди, юра-юра бир денгиз қирғоғидаги 
калин ўрмонга келди. У ерда бир анжир дарахтини 
топиб олди-ю, унинг меваларини еб, к-ун кечира бошла- 
ди. Бир куни маймун анжир дарахтининг устида ўти- 
риб, унинг меваларини маза қилиб еяётганида бир ан- 
жир сувга тушиб кетди. Анжирнинг шопиллаб сувга 
тушган овози маймунга жуда ёқиб тушди. Маймун дам- 
бадам сувга анжир ташлар ва бундан катта завқ олар 
эди. Ўша сувда бир тошбақа яшар эди, сувга тушган 
анжирларни иштаҳа билан ер ва «маймун буларни атайин 
мен учун ташламокда, таниш бўлмагани ҳолда менга 
шунча' меҳрибонлик кўрсатмокда, дўстлашсам менга 
нималар қилиши мумкин»,— деб ўйлар эди. Маймун- 
нинг яхшилигини кайтариш орзусида тошбақа қирғокка 
чиқиб, у билан саломлашди. Улар суҳбатлашиб ўтириб, 
бир-бирларига меҳрибон дўст бўлиб қолдилар, гўё 
икки танда бир жон ва бир кўкракда икки юрак 
каби...

Маймун ўз мамлакати ва давлати қўлдан кетганли- 
гини сўзлаб берди. Тошбақа унинг гапига махлиё бў- 
либ ўз уйи ва оиласига қайтишни унутиб қўйди. Тош- 
бақанинг хотини унинг узоқ муддат йўқ бўлиб кетгани- 
дан хавотирланиб, нима қилишини билмай, қўшниси- 
га хасрат қилди.

Қўшниси деди:— Хафа бўлма, унинг қаерда эканли- 
гини сенга айтиб беришим мумкин.

Тошбақанинг хотини деди:— Эгачи, тезроқ айтинг, у 
каерда?

Қўшниси деди:— Мен эшитдимки, эринг бир маймун 
билан дўстлашиб, унга мафтун бўлибди, унинг васлини 
сенинг хижронингдан устун тутиб, сенинг фироқинг 
оловини унинг висоли суви билан ўчириб юрибди. Эн- 
ди ғам чекишнинг фойдаси йўқ. Бир тадбир кўриш 
керакки, эринг уйга қайтсин.

Улар иккаласи бир бўлиб маслаҳатлаша бошлади- 
лар. Охири маймунни ўлдиришдан бошқа чора йўқ, де- 
ган карорга келдилар. Тошбақанинг хотини ўзини ка- 
салга солиб, кўшнисидан эрига хабар юборди. Тошба- 
қа хотинининг касал бўлганини эшитгач, маймундан 
уйига бориб келиш учун ижозат сўради ва йўлга 
тушди.

Уйига келиб қараса, хотини кўрпа-ёстиқ қилиб ётиб- 
ди. Унинг атрофида’ параона бўлиб ҳол-аҳвол сўради, 
лекин хотини бир сўз айтмади.

Тошбақа хотинининг хасталиги ва нима учун гапир- 
маслиги сабабини қўшнисидан сўради.

Қўшниси жавоб берди:— Беморнинг дарди оғир бў- 
диб, соғайишдан умиди узилган бўлса, қандай қилиб га- 
пира олсин?

Тошбақа деди:— Унинг дардининг давоси нима экан? 
Агар бу ерларда бўлмаса, бошқа жойлардан ахта- 
рай, дўстлардан илтимос қилай, душманларга ёлво- 
рай.

Қўшниси деди:— Бу биз хотинларга хос бўлган ка- 
салликдирки, уни маймуннинг юрагидан бошқа ҳеч нар- 
са билан муолижа этиб бўлмайди.

Тошбақа деди:— Маймун юрагини қаердан топсам 
бўларкин?

У ғамга ботди. Ўйлаб-ўйлаб ҳеч бир чора топа олма- 
гач, дўсти маймун ёдига тушиб, ўз-ўзига деди: «Агар 
орамизда бўлган дўстлик ва садоқатга қарамай, унга, 
хиёнат қилсам, бу номардлик ва инсофсизлик бўлади; 
агар аҳдга вафо қиламан десам уйимнинг таянчи, ҳаё- 
тимнинг безаги, фарзандларимнинг паноҳи бўлган хо- 
тинимдан ажралиб қоламан».

Анчагина вақт бу ҳакда ўйлаб изтироб чекди, шуб- 
ҳа ва тараддуд ичида қолиб, ниҳоят хотинининг ишқи 
ғалаба қилди. Шундай қилиб, у вафодорликдан воз 
кечиш қарорига келди... Лекин яхши билардики, май- 
мунни бу ерга келтирмагунча мақсадига эриша олмай- 
ди. Шулар ҳақида ўйлаб-ўйлаб маймуннинг ҳузурига 
борди. Айрилиқ вактларида муҳаббати янада кучайиб 
кетган маймун тошбақани зўр қувонч билан кутиб олди 
ва унинг касал хотинининг аҳволи, болаларининг, қавм- 
қариндошларининг соғлиқ-саломатликлари ҳақида сў- 
раб-суриштирди.

Тошбақа деди:— Сенинг фироқинг ўти шундай ён- 
дирдики, уларни кўришдан бирон ҳам лаззат ололма- 
дим. Ёлғизлигинг эсимга тушганда тинчлигим бузилиб, 
дунё кўзимга қоронғи бўлиб кўринарди. Мана, энди 
ёнингга келдим. Марҳамат қилиб менинг уйимга бор- 
санг, фарзандларимни кўриб, хотинимни севинтирсанг, 
қавм-қариндошларим, дўст-ошналарим олдида бошим 
осмонга етарди. Улар тайёрлаб қўйган овқатларини ол- 
дингга қўйиб, меҳмондўстлик бурчларини бажарсалар.

Шу билан яхшиликларингни бир оз бўлса ҳам қайтар- 
ган бўлар эдим.

Маймун деди:— Қўй, бу ҳакда ўйлаб кўп азият чек- 
ма. Сен дўстлик ва аҳд-вафода мени ўзингдан устун қўй- 
ма, чунки орамиздаги дўстлик ипини бошлаб сен мустаҳ- 
камладинг. Энди мен ўз кўнглимнинг хоқониман. Бахт- 
саодат ичида яшамокдаман. Агар бу озодлик ва роҳат 
шамоли менинг димоғимга аввал етганда эди, бундай 
тинч, бахтли яшашнинг шундай ширин эканлигини ав- 
валроқ билсайдим, фойдаси оз, ғами кўп ҳукмдорликдан 
аллақачон воз кечган бўлардим. Лекин шу билан бирга 
мен ватандан, қавм-қариндош, дўст-ошноларимдан узоқ- 
қа тушган бир бечора махлуқман. Мен шундай айрилиқ 
азобида маҳв бўлиб кетаётганимда сен менга дўстлик 
қўлини узатдинг. Саговат ахди назарида дўстлик ғоят 
бебаҳо нарсадир. Ҳақиқий дўстлик беғараз бўлур. 
От ва эшак бирга хашак есалар ҳам ораларида дўстлик 
пайдо бўлмайди. Аммо ҳақиқий дўстларнинг бири маш- 
рикда, бошқаси мағрибда бўлса ҳам барибир, 
бир-бирларини эслаб ва шундан тасалли топиб яшайве- 
радилар...

Денгиз сафарига чиққан одам ўзига ҳамроҳ ахтара- 
ди, лекин дўстлари бундай сафарга боришга рози бўл- 
масалар, буни душманлик деб ҳисобламаслик керак. 
Сен менга оилангни бориб кўришни таклиф қиляпсан, 
майли, қабул қилай, лекин менинг дарёдан ўта олмас- 
лигимни биласанми?

Тошбақа деди:— Хотиринг жам бўлсин, сени ўз ор- 
қамда кўтариб, манзилимга олиб бораман. У ерда ро- 
ҳат ва фароғатда яшайсан.

Хуллас, тошбақа турган жойини шу қадар мақтади- 
ки, ниҳоят маймун боришга розилик берди ва ўз тақди- 
рини унга топширди. Тошбақа уни орқасига миндириб, 
уйи томон равона бўлди. Сувнинг ўртасига етганда ўй- 
лаб қолди ва ўз-ўзига деди: «Олимлар вафосизлик ва 
хиёнат, айниқса эътиборсиз хотинлар учун қилинган 
хиёнат энг катта гунохдир, дейдилар. Улуғларнинг яна 
шундай гапи бор: «Олтиннинг софлигини ўтда, ҳайвон- 
нинг кучини оғир юк ортилганда, инсоннинг тўгрили- 
гини омонатга хиёнат этмаслигида билса бўлади». Ҳар 
ҳолда донолар хотинларнинг макр-ҳийлаларига алдан- 
масликни маслаҳат кўради»,

У шундай бир-бирига зид муҳокамалар юритиб, сув- 
нинг ўртасида тўхтаб қолди... Унинг тарадаудга туш-

ганлигини ва қандайдир жиддий бир нарса ҳақида ўй- 
лаётганини сезган маймун шубҳаланиб, тошбақадан 
сўради:— Нима бўлди, нима учун фикр дарёсига ғарқ 
бўлдинг? Балки мени кўтариш сенга оғирлик қилаётган- 
дир?

Тошбақа деди:— Сен нимага асосланиб бундай са- 
вол беряпсан? Ё мен бирор ҳаракатим билан буни ош- 
кор қилиб қўйдимми?

Маймун деди:— Мен кўриб турибман: сен виждон 
азобини чекмоқдасан, ўз нафсинг билан курашмокда- 
сан, тарадцуд ва изтироб ўтида ёнмоқдасан.

Тошбака деди:— Тўғри айтасан. Сен биринчи марта 
бизникига келяпсан, хотиним эса касал, уйлар остин- 
устин бўлиб ётгандир. Кўнглим истаганидек сени ях- 
ши қабул эта олмасам, меҳмондорчиликни жойига қўя 
олмасам, ҳамманинг олдида расво бўламан деб қўрқа- 
ётирман.

Маймун деди:— Сенинг номусли ва тўғри бўлганли- 
гинг, мени дилдан дўст ҳисоблаб, яхши ният билан 
уйингга олиб бораётганинг маълум. Ўтиришимиз қан- 
чалик содда, дастурхон қанчалик фақирона бўлса, суҳ- 
батимиз шунчалик самимий ва ширин бўлади. Сенинг 
тоза юракли эканингни билганлигим учун айтишим мум- 
кинки, сен бекорга ташвиш тортяпсан, меҳмонни ях- 
ши кутиб олмасам нима бўлади, деб изтироб чекишга 
асос йўкдир; бу жиҳатдан хотиржам бўл, ўзингни бе- 
корга хафа қилма.

Тошбақа бир оз сузиб бориб, яна тўхтаб қолди, яна 
аввалгидек ўй-хаёлга толди.

Маймуннинг шубҳалари орта бошлади ва ўз-ўзига 
деди: «Дўстидан шубҳа қилган одам ўша соат тадбир 
кўриб, унга нисбатан эҳтиётли муносабатда бўлиши, 
ўзини сақлаши керак. Агар шубҳалари т>ғри чиқса, му- 
қаррар бўлган фалокатдан ўз жонини ақлаб қолган 
бўлади, гумони хато бўлиб чиқса, эҳтиёткорлик қил- 
гани учун уни койимайдилар. Юрак тез-тез ўзгариб тур- 
гани учун уни қалб' деб атаганлар. Ҳар дақиқада у ни- 
ма хаёлга тушади, нияти яхшими, ёмонми, билиб бўл- 
майди». Сўнгра тошбақага деди:— Яна нима бўлди, хаёл 
дарёсига . шўнғиб кетдинг?

Тошбақа деди:— Нима қилай, хотинимқинг касалли- 
ги, ,сиҳатининг ёмонлиги хаёлимни паришон қилмокда.

1 Қ а л б — арабча «айланувчи», «ўзгарувчи» дгчакдир.

Маймун деди:— Дўстлик ҳурмати учун бу нарсани 
менга очиқ айтиб бердинг. Энди уни нима билан со- 
ғайтириш, дардига нима даво топиш мумкин, айта ола- 
санми?

Тошбақа деди:— Табцблар шундай дармон белгила- 
диларки, уни ҳеч қаердан топиш мумкин эмас.

Маймун сўради:— У қандай дармон экан?
Тошбақа деди:— Маймуннинг юраги.
Буни эшитиб, дарё ўртасида турган маймуннинг қу- 

ти учиб кетди, кўз ўнги қоронғилашди ва ўз-ўзига де- 
ди: «Мени бу даҳшатли фалокатга судраган нарса бад- 
нафслик ва очкўзлик бўлди; мени бу қўрқинчли гирдоб- 
га шуҳратпарастлик ва ҳарислик солди. Энди эса мени 
ҳийла ва тадбирдан бошқа ҳеч нарса халос эта олмай- 
ди. Агар оролга борсам, ўлишим муқаррар, ўзимни бу 
ерда сувга ташлаб қочмоқчи бўлсам, чўкиб ҳалок бў- 
Лишим аниқ».

Маймун бу фикрларини хаёлидан кечириб, тошба- 
қага деди:— Олимлар айтубдирларки, халққа зарур 
бўлган озуқани яширган шоҳ, дўстларнинг бахтли бў- 
лиши учун керак нарсани бермаган дўст шоҳ ва дўст 
деган номларга нолойиқдурлар. Мен хотинингни қан- 
чалик севишингни биламан, унинг соғайиб кетиши учун 
зарур бўлган дармонни бермаслик дўстликка хиёнат 
қилиш демакдир. Мен. хотинингнинг дардини биламан, 
чунки бизнинг маймун хотинларда ҳам шундай хас- 
талик бор. Биз юракларимизни бериб, уларни муолижа 
этар эдик. Ўзимиз эса юраксиз яшай берар эдик. Агар 
сен буни соҳилда айтганингда, мен юрагимни ўзим би- 
лан бирга олиб чиқар эдим. Қариган вақтимда менга 
юракнинг эҳтиёжи йўқ. Менга юрагимни кўтариб юриш 
жуда оғир, чунки унга қўнган ғам-андуҳ ҳаддан таш- 
қари кўпдир. Шунинг учун юрагимнинг дарди бир оз 
камайсин, деб олиб қўйган эдим.

Тошбақа деди:— Нима учун юрагингни уйда қолдир- 
дйнг?

Маймун деди:— Маймунларда бир одат бор: яқин 
дўстларининг уйига кетаётганларида меҳмондорчилик 
яхши ва ширин ўтсин деб, юракларини ўзлари билан 
олиб бормайдилар, чунки юрак гам ва алам масканидир. 
Сенинг ақлли ва иффатли хотинингнинг хасталигини 
эшитгач, юрагимни олиб юрсам эзилиб кетади, деб ўй- 
ладим. Албатта, сен менипг дўстлигимни синагансан, 
шунинг учун сўзларимга ишонасан. Лекин сенинг қав-

му қариндошинг, қалин дўст бўлса ҳам ўзига унча за- 
рур бўлмаган бир нарсани бизга беришдан бўйин тов- 
лади, деб бадгумон бўлишлари мумкин. Яхшиси, орқа- 
га қайтсак, юрагимни олиб келаман.

Тошбақа суюниб, дарҳол орқасига қайтди. Қирғоқ 
бўйига етгач, маймун сакраб бир дарахт устига чиқиб 
олди.

Тошбақа бир соатча кутди, сўнгра маймунни чақир- 
ди ва деди:— Эй, азиз дўстим, юрагингни олиб туш, 
фурсат ўтмасин.— Маймун кулиб деди:— Мен узоқ 
яшаб, кўп нарсаларни бошимдан кечирган, дунёнинг 
иссиқ ва совуғини кўрган, аччиқ-чучугини тотганман: 
Энди келиб-келиб сендан панд ейми? У хом хаёлинг- 
дан воз кеч ва бундан сўнг ҳеч кимга аҳду вафодан 
сўз очма. Сенинг бевафо эканлигингни илгарироқ пай- 
қаган эдим. Мени, тулки айтган «юраги ва қулоғи йўқ 
эшак», деб гумон қилмагин.

Тошбақа сўради:— Тулки нима деган экан?
Ҳикоят. Маймун деди:— Бир шер қўтир касалига 

мубтало бўлгандан кейин қуввати кетиб, ов қилолмай 
қблди. Унинг хизматида бир тулки бор эди. У шердан 
қолган таом билан кунини ўтказарди. Шер овга ярамай 
қолгандан кейин тулкининг ризқи кесилди. У бир кун 
шерга деди:— Шоҳим, дардларини муолижа қилиш 
фикрида эмасмилар?

Шер деди:— Эй тулки, агар дармони топилса, бу 
азобга бир зум ҳам чидаб ўтирмас эдим. Эшитишимча, 
эшакнинг қулоғи билан юраги дардимга даво эмиш.

Тулки деди:— Агар ижозат берсангиз, эшакни топиб 
келтирсам. Бу яқинликдаги булоққа бир одам ҳар куни 
кир ювгани келади. Унинг бир эшаги бор, ҳар келгани- 
да булоқ атрофида ўтлаб юради. Зора ўшани ҳийла би- 
лан олиб келсам. Шоҳим, унинг юраги ва қулоқларини 
еб, қолганларини ўз хизматчисига берса.

Шер рози бўлди. Тулки булоқ тарафига жўнаб кетди. 
Узокдан бир эшакни кўриб колди. Унинг ёнига бориб, 
салом берди, меҳрибонлик кўрсатиб, у ёқ-бу ёкдан сўз 
бошлади, сўнгра сўради:— Нима учун сен жуда чарча- 
ган, хафа ва ориқ кўринасан?

Эшак деди:— Хўжайиним борган сари кўпроқ юк 
ортиб, камроқ овқат беряпти. Нима килишимни бил- 
майман.

Тулки деди:— Сен содда ва гўл бўлмасанг, кочиб бу 
азоб-уқубатдан қутулган бўлар эдинг.

Эшак деди:— Қаерга бормайин, мен бу азобдан қу- 
тулолмайман.

Тулки деди:— Хўп десанг, сени шундай бир чаман- 
зорга олиб бориб қўяйки, у жойнинг ҳавоси мусаффо 
бўлиб, кўм-кўк ўт белингдан келади... Ьундан илгарироқ 
бир урғочи эшакка насиҳат қилиб эдим, у ҳозир ўша 
чаманзорга бориб, юк ҳам ташимасдан, еб-ичиб, маза 
қилиб юрган эмиш...

Бу сўзлардан эшакнинг оғзига сув келди ва хурсанд 
бўлиб тулкига деди:— Сенинг маслаҳатингта кирмасдан 
бўлмайди, чунки сен буни дўстлик, шафқат ва хайри- 
хоҳлик юзасидан айтмокдасан.

Тулки эшакни шернинг ҳузурига келтирди. Шер 
очкўзлик қилиб бўкирганича эшакка ташланди, лекин 
заифлиги туфайли уни ушлай олмади. Эшак эса қочиб 
қутулди.

Тулки шернинг заифлигидан таажжуб қилиб деди:— 
Бахтсизлигингизни қаранг, бир ориқ эшакни ҳам тутиб 
ея олмадингиз-а!

Бу сўз шерга оғир туюлди, у ўз-ўзига деди: «Агар 
ўзим жўрттага тутмадим десам, уни таажжублантир- 
ган бўламан, агар заифлигим туфайли тута олмадим 
десам, ожизлигимни эътироф этган бўламан».

Сўнгра тулкига қараб деди:— Шоҳларнинг қилаёт- 
ган ишлари сабабини раиятнинг билиши шарт эмас. 
Сен бу саволни менга бермаслигинг керак эди. Энди- 
ликда бу фикрингдан кеч. Яна бир ҳийла ишлатиб, 
эшакни қайтариб келсанг, сенинг садоқатинг ҳамда фидо- 
кор эканлигинг яна бир карра исбот этилган бўлар эди.

Тулки ўрнидан туриб, эшакнинг ёнига келди. Эшак 
уни кўриб, койиб деди:— Сен мени қаерга олиб борган 
эдинг?

Тулки деди:— Сенинг одамлардан кўрган азоб-уқу- 
батларинг ҳали ҳам ёдингдан чиқмаганга ўхшайди. Шу- 
нинг учун ҳар нарсадан қўрқаверасан. Аслида у ерда 
тахликали ҳеч нарса йўқ эди. Сенинг кўрганинг мен 
сенга айтган урғочи эшак эди. У эҳтироси шиддатидан 
ўзини унутиб қўйиб, сенга ташланди. Агар бир оз сабр 
қилсанг эди, унинг қанчалик меҳрибон ва юмшоқ муо- 
малали эканлигини кўрар эдинг.

Тулки урғочи эшакни шундай мақтаб кетдики, охи- 
ри бу эшак унлнг гапига ишонди (у шу вақтга қадар 
шерни кўрмаган эди) ва тулкининг олдига тушиб, шер- 
нинг ҳузурига равона бўлди. Тулки олдинроқ бориб,

шерни огохлантириб қўйди. То эшак шерга яқинлашма- 
гунча ҳамла этмаслигини илтимос қилди.

Шер тулкининг айтганини қилиб, эшакни меҳрибон- 
лик билан қарши олди, бир неча оғиз ширин сўз айтди. 
Эшак тап тортмай шернинг олдига жуда яқин келди. 
Шунда шер сакраб туриб, эшакни пора-пора қилиб 
ташлади, сўнг тулкига деди:

— Мен булоққа бориб чўмилиб келгунимча буни 
пойлаб тур, келганимдан сўнг унинг юраги ва қулоқла- 
рини ейман.— То шер чўмилиб келгунча тулки эшак- 
нинг юраги ва қулоқларини еб тўйиб олдй.

Шер келиб эшакнинг юрак ва қулоғини топмагач, 
тулкига деди:— Бунинг юраги ва қулоклари кани?

Тулки деди:— Шоҳим саломат бўлсинлар. Бу эшак- 
нинг қулоғи ҳам, юраги ҳам йўқ эди. Агар унинг юраги 
бўлса эди, хавф-хатарни сезган, қулоғи бўлса, бирин- 
чи ҳужумингиздан сўнг менинг ёлғонларимга қулок 
солмаган ва ўз оёғи билан гўрга кирмаган бўлур эди.

Бу масални шунинг учун келтирдимки, сен билгин: 
мен эшак каби қалбсиз ва қулоқсиз эмасман. Сен ҳий- 
ла ва макрларингнинг ҳаммасини ишлатдинг, мен эса 
уларни ўз ақл ва идроким билан тушуниб олдим. Энди 
сен яна орқага қайтишни хоҳлайсан, йўқ, бу ҳийланг- 
дан энди иш чиқмайди.

Тошбақа деди:— Тўғри айтасан, сенга эътироз 
этишга ўрин қолмади. Энди сенинг қалбингга шундай 
доғ тушдики, уни ҳеч нарса ювиб ташлай олмайди. 
Менинг ҳам бетимга шундай бир разолат тамғаси бо- 
силдики, уни ҳам ҳеч нарса йўқотолмайди... Энди фироқ 
заҳарини қатра-қатра ютиб, ҳижрон қамчиларига елка- 
ни тутиб беришдан бўлак илож қолмади...

Тошбақа бу сўзларни дегандан сўнг минг пушай- 
мон бўлиб, уйига қайтиб кетди. Бир қиммат нарсани 
ёки бир дўстни қўлга киритиб, нодонлик ва ғафлат ту- 
файли ундан айрилиш ҳақидаги ҳикоят мана шундан 
иборатдир. Ақл ва тажриба эгалари бу қиссадан ибрат 
олиб қўлга киритган давлат, орттирган дўст ва бошқа 
неъматларини эҳтиёт қилиб сақчашга интилишлари ва 
уларни қўлдан бой бермасликлари лозим. Чунки қўлдан 
кетган нарсани қайтармоқ мумкин бўлмайди, бир сўз 
билан айтганда,■ охиргм ш уш м он- ўзингга душман.

* • ' .

ЗОҲИД ВА ЛАТЧА' БОБИ

Рожа бараҳмайга деди:— Фурсатни қўлдан бериб, 
пушаймон бўлмоқ ҳақидаги ҳикояни эшитдим. Энди 
шундай бир ҳикоя айтиб берки, унда доимо шошилади- 
ган, ишнинг орқа-ўнгини ўйламасдан ҳаракат қиладиган 
бир одамнинг аҳволи тасвир этилсин ва унинг оқибати 
нима билан тугаши кўрсатилсин.

Бараҳман деди:— Ишларини ақл ва тажрибага суя- 
ниб қилмайдиган бемулоҳаза одам ҳамиша охирида пу- 
шаймон бўлади. Бунга мисол қилиб бир зоҳиднинг ўйла- 
масдан шошилинч иш қилиб, бир бечора латчани ўлдир- 
гани ва қўлини ноҳақ қонга бўягани ҳақидаги ҳикояни 
келтириш мумкин.

Рожа сўради:— Қани, зоҳид ва латча ҳикоясини 
эшитайлик.

Ҳикоят. Бараҳман деди:— Бир зоҳид ва унинг ғоят 
гўзал, иффатли хотини бор эди. У хотиннинг чеҳраси 
тонг шафағи сингари гўзал, сочлари тун қоронғисидек 
қоп-қора эди. Улар узоқ вақт бирга турмуш кечирдилар, 
лекин фарзанд кўрмадилар. Бир куни хотини фарзанд 
кўришдан умидини узган эрига ҳомиладор бўлганлиги- 
ни айтиб, беҳад қувонтирди. Зоҳид хотинига деди:— 
Сен яқинда ўғил туғйб берасан, мен унга яхши бир от 
қўяман, бир энага топиб бераман, кейин уни ўз тар- 
биямга олиб, олим қилиб етиштираман, тариқат йўл- 
ларини ўргатаман.

Хотини деди:— Қаердан биласиз ўғил туғилишини, 
борди-ю, ўгил бўлганда ҳам сиз айтгандек умр кўради- 
ми, йўқми? Ҳалитдан орзу отига миниб олиб, хаёллар 
майдонида чопсангиз яхши бўлмайди. Сизнинг бу сўз-

'Л а т ч а — сувсарлар оиласидан бўлган йирткич кичик хайвон 
(кабутар ва товукка жуда ўч). ,

ларингиз юзи ва соқолига асал ва ёғ сачраб кетган дар- 
вишнинг ишига ўхшайди.

Зоҳид сўради:— Дарвиш нима қилган экан?

Қнкоят: Хотини деди:— Бир покиза дарвиш бор эди. 
У ёғ ва асал сотувчи бир савдогарнинг қўшниси эди. 
Савдогар деярли ҳар куни унга бир оз асал ва ёғ чиқа- 
риб турарди.

Дарвиш истаганича еб, қолганини кўзага солиб қўяр 
эди. Бир кун қараса, кўза тўлиб қолибди. Дарвиш ўзи- 
га-ўзи деди: «Агар бу ёғ бйлан асални ўн тангага сот- 
сам, бу ўн тангага бешта совлиқ қўй оламан. Бу қўйлар 
олти ойда бешта туғиб беради, бора-бора улар жуда 
кўпайиб, бой бўлиб кетаман. Кейин тагли-зотли бир 
оиладан хотин оламан. У, албатта, бир ўғил туғиб бе- 
ради. Унга бир чиройли от қўйиб, яхши таълим ва тар- 
бия бераман. Агар сўзимга кирмай, тўполон қилса, 
мана бу таёқ билан боплаб адабини бераман»,— деб 
жаҳл аралаш таёғини кўтариб бир урган эди, кўзага 
тегиб уни синдирди. Ёғ ва асал унинг юзи ва соқолига 
сачраб кетди. Шундай қилиб, дарвишнинг ҳамма хаёл- 
лари пучга чикди. Мен бу масални шунинг учун келтир- 
димки, оқибати нима бўлишини яхши билмасдан туриб, 
бўлмагай нарсаларни хаёл қилмаслик керак. Акс ҳолда 
пушаймон бўлиш мумкин.

Хотинининг бу сўзлари зоҳиднинг эс-ҳушини 
жойига келтириб қўйди.

Маълум вақт ўтгач, хотиннинг кўзи ёриб, пахдавон- 
дек ўғил туғди. Шод-хуррам бўлиб, назр-ниёзлар берди- 
'лар. Зоҳиднинг хотини бир оз қувватга киргач, болани 
эрига топшириб, ўзи ҳаммомга кетди. Бир соат ўтгач, 
саройдан фаррош келиб, зоҳидни подшоҳ чақираётган- 
лигини айтди. Зоҳид нима қилишини билмай, уй пой- 
лашга ўргатилган латчани ўғли билан қолдириб, ўзи под- 
шоҳ ёнига кетди. Зоҳид уйдан чиқиши билан тешик- 
дан бир катта илон чиқиб, бешик томон ўрмалаб кела- 
верди. Латча югуриб келиб илонни бўйнидан олди-да, 
тишлаб ўлдирди, болани ҳалокатдан қутқарди. Шу пайт 
зоҳид қайтиб келиб қолди, латча гўё уни суюнтирмоқ- 
чи бўлгандек, олдига югуриб чиқди. Зоҳид қонга бўял- 
ган латчани кўргач, ўғлимни ўлдирибди, деб гумонқилиб, 
Ҳеч ўйламай-нетмай, латчанинг бошини эзиб таш- 
лади. Уйга кириб қараса, ўғли саломат, бешик тагида 
эса, бир катта илон чўзилиб ётибди. Зоҳид масалани

www.ziyouz.com kutubxonasi



тушунди ва қилиб қўйган -ишидан минг пушаймон бў- 
либ, сочларини юла бошлади...

Шу вақт хотини келиб қолди. Бўлган воқеани эши- 
тиб, жуда хафа бўлди. Бир неча вақт ўтгандан кейин 
эрига тасалли бериб, уни тинчитди.

Зоҳид ўзига келгач, хотинига^деди:— Бу ҳодисани 
яхшилаб эсингда тут ва билгинки, шошилиб қилинган 
ишнинг оқибати хунук бўлади.

Хотини деди:— Тўғри, шошилган одам муродига ет- 
майди. Бир подшоҳ ўз лочинини бегуноҳ ўлдириб қўйиб, 
ҳасрат ва надомат чекканидек, сиз ҳам қилиб қўйган 
ишингиздан ҳадеб пушаймон бўлаверманг.

Зоҳид сўради:— У нима қилган экан?
Ҳикоят. Хотини деди: — Илгари замонда овни жуда 

яхши кўрадиган бир подшоҳ бўлган. У подшоҳнинг ло- 
чини бўлиб, унинг парвози баланд, кўзи ўткир ва пан- 
жаси темирдек эди. Подшоҳ уни жуда севар ва доим ўз 
қўли билан боқар эди. Бир куни шоҳ уни қўлига қўнди- 
риб овга жўнади. Чўлда унинг олдидан бир оҳу қочиб 
ўтди. Подшоҳ унинг орқасидан шундай тезлик билан от 
чоптириб кетдики, мулозимлари орқада қолиб кетдилар. 
Подшоҳ жуда чанқаб, бир тогдан оқиб тушаётган зилол 
сув ёнига келди. У шу сувдан ичмоқчи бўлиб, сувдонни 
тўлатган ҳам эдики, қуш қанот қоқиб сувни тўкиб юбор- 
ди. Шоҳнинг жаҳли чиқиб, яна сувдонни тўлдирди. Бу 
дафъа ҳам лочин қаноти билан идишни ағдариб юбор- 
ди. Подшоҳ дарғазаб бўлиб лочинни ерга уриб ҳалок 
килди. Шу вақтда унинг бир мулозими келиб қолди. 
Подшоҳ унга деди:— Тоғдан тушаётган бу зилол сув 
томчиларидан сувдонни тўлиши учун анча вақт керак 
экан. Сен юқорига чиқиб булоқнинг ўзидан тезда сув 
олиб туш.

Мулозим тоққа чикди. Қараса, у ерда кичкина бир 
булоқча бўлиб, унинг лабида бир ҳайбатли аждаҳо ўлиб 
ётган экан. Кун ҳарорати таъсир қилиб, ундан қатра- 
қатра заҳар сувга томаётган экан. Мулозим дарҳол тоғ- 
дан тушиб, кўрганларини подшоҳга айтиб берди. Шоҳ 
унинг сўзини эшитиб, йиғлай бошлади.

Мулозим сўради:— Йиғингизнинг сабаби нимадир?
Подшоҳ чуқур уҳ тортиб, бўлган воқеани айтиб 

берди.
Мулозим деди:— Эй шоҳим, бу ишни шошилмай, ўй- 

лаб қилишингиз керак эди.
Шоҳ деди:— Қилиб қўйган ишимдан ниҳоятда пу-

шаймонман, лекин фойдаси йўқ. Ўлгунимча бу жаро- 
ҳат кўксимдан кетмайди.

Зоҳиднинг хотини деди:— Бу масални шунинг учун 
келтирдимки, сизга маълум бўлсин, бундай ҳодисалар 
кўп бўлади.

Зоҳид деди:— Эй меҳрибон ёрим, бу ҳикоятни ай- 
тиб бериб, менга анча тасалли бердинг, гўё ярамга мал- 
ҳам қўйгандек бўлдинг. Бу воқеалар даврон саҳифала- 
рига ёзилади. Ана шунда, буни ўқиган одамлар ибрат 
олиб, ҳеч ишни шошилиб ва ўйламасдан қилмайдиган 
бўладилар. Чунки шошилинч билан қилинган ишнинг 
оқибати фақат пушаймонликдир...

-ЛЯл- -И г -А|*-

Рожа деди:— Ўйламасдан иш қилган ва оқибатда пу- 
шаймон бўлиб, афсус-надомат дарёсига ғарқ бўлган 
одам тўғрисидаги ҳикояни эшитдим. Энди шуидай бир 
воқеани айтиб берки, унда ҳар томондан ўраб олган 
душманлар ҳужумига дучор бўлиб, ўлим, жар ёқасида 
қолган ва ўзини қутқариш учун. душманларнинг бири 
билан дўстлашган, у билан ахд-паймон тузиб, ўз жони- 
ни қутқариб қолган киши тасвир этилган бўлсин. Яна 
душмани билан қандай яралпганлиги, бунга қандай йўл- 
лар билан эришилганлигини баён қилиб бер.

Бараҳман деди:— Кўпинча дўстлиқ ва душманлик 
узоққа чўзилмайди. Улар бўлаётган ҳодисаларнинг жа- 
раёнига ва замон ғилдирагининг айланишига қараб ўз- 
гарадилар.

Улар хотинларнинг вафоси, шоҳларнинг дўстлиги, 
тентакларнинг мулойимлиги, болаларнинг гўзаллигига 
ўхшайди. Узоқ вақт давом этган соф дўстликка ҳам баъ- 
зан кўз тегиши, тезда нафрат ва адоватга айланиши 
мумкин. Шунингдек, қадимдан мавжуд бўлган душман- 
Лик ҳам бир бахтли тасодиф туфайли дўстликка алмаши- 
ниши мумкин. Шунинг учун аклли одам ҳар икки ҳолда 
сабрли бўлади ва душманнинг бир вақт келиб дўст бў- 
лиши мумкинлигига умид боғлаб, у билан хушмуомала 
булишни тарк этмайди ҳам дўстлари билан яхши муно- 
еабатда бўлиб, айни замонда бу дўстликнинг абадий 
бўлмаслигини эсдан чиқармайди. Узоқни кўрадиган

киши душман билан сулҳ тузиб, у билан дўстлашмоқни 
ғанимат билади, чунки шундай қилинганда хатар бар- 
тараф бўлиб, фойда қўлга киради. Кимки айтилиб ўтил- 
ганларга амал қилса, мушук билан каламуш каби ўз 
мақсадларига эришади.

Рожа сўради:— Улар қандай қилиб мақсадларига 
эришибдилар?

Ҳикоят. Бараҳаман деди:— Фалон мамлакатдаги ўр- 
монлардан бирида бир катта дарахт бўлиб, остида бир 
каламушнинг ини бор эди. Унинг яқинида бир мушук 
яшарди. Бу ерларга овчилар тез-тез келиб туришарди. 
Кунлардан бир кун бир овчи дарахт яқинига дом қўйиб, 
учига бир парча гўшт илиб кетди. Мушук келиб, дбмга 
илинди. Шу орада каламуш қам овқат излаб келиб қол- 
ди ва мушукни тузоқда кўриб, жуда қувониб кетди. Но- 
гоҳ кўзи уни тутишга пайт пойлаб турган латчага туш- 
ди, дарахтга қараса, бир бойқуш ҳам ҳужумга ростланиб 
турганини кўрди. У кўрқиб кетиб, ўзига-ўзи деди: Агар 
орқага қайтсам, латча мени парчалаб ташлайди, турган 
жойимда қолсам, бойқуш устимга ўзини отади, олдинга 
юрсам, мушукка йўлиқаман. Бало денгизи туғёнга ке- 
либ, фалокат тўфони ҳужумга тайёр турибди; шунга қа- 
рамай, мен ноумид бўлмаслигим, ўз ҳаётимни қутқари- 
шим керак. Бу ҳолда менга ақлдан яхшироқ мададкор 
йўкдир. Ақлли кимса ҳеч вақт саросимага тушмаслиги, 
қалбини даҳшат ва ташвиш чулғаб олмаслиги керак. 
Энди мен учун ягона нажот йўли бало занжирида тал- 
пиниб ётган ва менинг ёрдамимга муҳтож бўлган мушук 
билан келишиб дўстлашмоқдир. Балки у ўз вазиятини 
назарда тутиб, менинг сўзларимга қулоқ осар ва душ- 
манликдан воз кечиб, халос бўлиш учун маслаҳатларим- 
ни қабул этар. Шундай қилиб, ҳар иккимиз балодан 
омон қоламиз».

Каламуш мушукка яқинлашиб ҳол сўради:— Қани, 
хўш, ҳол-аҳволинг қалай?

Мушук ҳазин овоз билан жавоб берди:— Бундай ба- 
ло домига тушиб, азият чекканларнинг аҳволи қандай 
бўлар эди?

Каламуш деди:— Шу вақтга қадар ҳеч ким менинг 
ёлгон гапирганимни эшитмаган. Сен ғамнок бўлсанг, 
ҳамиша мен шод бўлар, муваффақиятсизлигингдан қу- 
вонар эдим. Ҳозир эса икковимизнинг ҳам бошимиз ха- 
тарда қолди. Бу балодан қутулуш учун сендан нажот 
кутаман, шунинг учун дўстлашмоқчиман. Агар диққат

қилиб атрофга қарасанг, латчанинг мени таъқиб этаёт- 
ганини ва бойқушнинг фурсат пойлаб ўтирганини кўри- 
шинг мумкин. Ҳар иккиси ҳам мени ҳалок қилиш фик- 
ридадирлар. Улар икковимизнинг ҳам душманларимиз- 
дир. Агар сен мени ўз паноҳингга олсанг, улар мендан 
умид узадилар.

Агар менга тегмасанг, ёнингга бориб мақсадимга 
эришаман — бандларингни кесиб, сени ҳам озод қила- 
ман. Яна қайтариб айтаман, бу сўзларимга ишон. Хай- 
рихоҳ эканимга шубҳа қилма. Ҳеч кимга ишонмайдиган 
ва ҳикмат эгаларининг сўзларига қулоқ солмайдиган 
киши бахтли ҳаёт кечиролмайди.

Иккиланмай, менинг бу лутф-марҳаматимни қабул 
эт, а.қлли одамлар катта ва масъулиятли ишларда та- 
раддудга тушиб, фурсатни кўлдан бермайдилар. Кема 
кемачининг саъйи ҳаракати билан соҳилга етиб боргани 
каби халос топишимиз икковимизнинг ҳаракатимизга 
боғликдир.

Му.шук каламушнинг гапини эшитиб, хурсанд бўлиб 
кетди ва деди:— Сенинг гапинг ақлга мувофикдир. Бу 
маслаҳатингни бажону дил қабул этаман ва ўлгунимча 
сендан миннатдор бўламан. Дебдурларки, душман сен 
билан сулҳ тузишни истаса, унинг узатган қўлини қай- 
тарма.

Каламуш деди:— Олдингга борганимда сен мени 
меҳрибон дўст каби кутиб ол, душманлар иноқлашга- 
нимизни кўриб, жўнаб қолсинлар, шунда мен тузоқ ип- 
ларини қирқишга киришаман.

Мушук унинг гапига кўнди. Каламуш тузоқ ипларини 
қирқа бошлади. Мушукнинг назарида каламуш имил- 
лаб ишлаётганга ўхшаб кўринди.

Мушукнинг тоқати тоқ бўлиб деди:— Мен сенинг аҳ- 
дингга ишонган эдим. Энди мақсадингга эришганингдан 
кейин берган сўзингдан қайтмоқчимисад? Лекин билиб 
қўйки, ваъдага вафо, ахднинг. бузилмаслиги оғир кун- 
ларда синалади... Мени кечир, деб ёлворишларига қара- 
май, зулмдан қўл торта олмаган, авф этиш қўлидан кел- 
маган одам яхши ном қозониш неъматидан маҳрум ва 
мард одамлар орасида юзи қора бўлади. Аммо хиёнат 
қилганлар ва ёлғондан қасам ичганлар тўхтовсиз жазо- 
га лойиқдирлар.

Каламуш деди:— Билиб қўй, дўстлар икки хил бўла- 
дилар: биринчилари — ўз ихтиёрлари билан самимий 
дўст бўлгаилар; иккинчилари — мажбурият ва зарурият

юзасидан аҳду паймон боғлаганлар. Буларнинг мақсади 
фойда кўрмок, ва зарардан кочмокдир. Лекин самимият 
ва садокатга асосланган дўстлик ҳамиша, ҳар ерда ва 
ҳар шароитда ишончли бўлади; зарурият ва мажбурият 
натижасида пайдо бўлган дўстлик эса ундай бўлмайди. 
У дарё каби гоҳ тошиб, атрофни босади, гоҳ қуриб, су- 
ви озайиб колади. Мен берган сўзимнинг устидан чика- 
ман, лекин ўз жонимни саклашни ундан афзалрок деб 
биламан. Чунки мен гарчи душманларнинг ҳужумидан 
сенинг ёрдаминг туфайли қутулиб колган ва шунинг 
учун сеи билан келишишга мажбур бўлган бўлсам-да, 
лекин сен ўша душманлардан ҳам хавфлисан. Мен таҳ- 
ликани даф этиб, хатарли ишларнинг олдини олиш учун 
сен билан муроса киляпман, бу вакт ва замон такозоси 
билан килинган бир тадбирдир. Ҳар ишнинг ўз ери, ҳар 
соатнинг ўз ҳукми бордир. Вактни ўтказиб, мавқеини 
кўлдан берган одамни узоқни кўрадиган одам деб бўла- 
дими?! Мен, албатта, бандларингни кесаман, лекин бир 
асосий бандни жонимнинг гарови сифатида саклаб тура- 
ман. Уни сен ўзинг билан овора бўлиб, менга ҳужум 
қилишдан муҳимроқ иш билан машғул бўлиб, ўз жонинг 
гамини еб қолганингдагина кесаман. Ана шунда сен 
банддан озод бўласан, мен ҳам сендан қутуламан.

Каламуш айтганини қилди, ҳамма бандларни қир- 
қиб, биттасини қолдирди. Тонг отиб, уфқдан куёш бош 
кўтара бошлади. Бир оздан кейин узокдан овчининг ке- 
лаётгани кўринди.

Каламуш деди:— Энди охирги бандни кесмоқ, ваъда 
устидан чиқмоқ вақти келди.

Мушукнинг кўзи овчига тушиши биланоқ ўлим ваҳ- 
мига тушди, каламуш унинг ёдидан кўтарилиб кетди. 
Шу вақтда каламуш охирги бандни кесди. Мушук сап- 
чиб, бир дарахтнинг устига чиқиб олди, каламуш эса 
бир тешикка кириб ғойиб бўлди. Овчи титилган-кесилган 
тўрини кўтариб орқасига қайтди.

Эртаси кун каламуш инидан мўралаб турган эди, му- 
шукни кўриб қолди. Лекин унинг ёнига боришга журъат 
қила олмади.

Мушук баланд овоз билан қичқириб деди:— Эй дўс- 
тим, нега мендан хавфсирайсан? Қўлга киритилган энг 
яхши ноёб нарсани — дўстлигимизни сақлаб қолиш 
керак. Яқинроқ кел, мен яхшилигингни қайтарай, 
мурувват қилиб, мардлигим ва сахийлигимни кўр- 
сатай.

Каламуш унинг таклифини қабул этмай, ўз жойида 
тураверди.

Мушук деди:— Дийдорингни мендан яширма ва дўст- 
лигимизни барбод этма... Мен сен туфайли тирик қол- 
дим, бундан буён қаётимни сенга бағишлайман, умрим- 
нинг охиригача яхшилигингни унутмайман ва имкон 
туғилиши билан сенинг яхшилигингни қайтаришга х,ара- 
кат қиламан.

Мушук кўп ёлворди, кўп ялинди, лекин сўзлари ка- 
ламушга кор қилмади.

Каламуш жавоб берди:— Зоти душман бўлиб, дўст- 
ликдан лоф урганларга, дилида ғаним, тилида дўст бўл- 
ганларга ишониб бўлмайди. Иккимизнинг ўртамизда 
Ҳамжинслик йўқ. Кимки ўз жинсидан бўлмаганга қў- 
шилса, қурбақадек балога йўлиқади.

Мушук сўради:— Қурбақага нима бўлган экан?
Ҳикоят. Каламуш деди:— Бир сичқон ўрмон четида 

яшар эди. Шу атрофдаги булокда бир қурбақа умр ўт- 
казар эди. У гоҳ-гоҳ булоқ четига чиқиб, ҳаво олиб ўти- 
рар ва ўзини булбул фаҳмлаб, ёқимсиз овоз билан сай- 
рар ва хушовозли қушларнинг энсасини қотирар эди.

Бир кун сичқон ўз инида бир иш билан машғул эди. 
Қурбақанинг носоз овозини эшитиб, ҳайрон бўлди, хо- 
нанданинг юзини кўрмоқчи бўлиб ташқарига чикди ва 
унинг хунук башараси-ю, бемаъни ашуласидан тааж- 
жубланиб, қўлларини бир-бирига ура ва бошини қимир- 
лата бошлади. Қурбақа бу ҳолни кўриб, у менга таҳсин 
қилаётир, деб хурсанд бўлди ва сичқон билан ошна бў- 
лиш орзўсига тушди. Ҳуллас, сичқон билан қалин оғай- 
ни бўлиб олди. Улар бир-бирларига ажойиб ҳикоятлар 
айтиб бериб, вақтларини чоғ этар эдилар.

Бир куни сичқон қурбақага деди:— Неча вақтдан бе- 
ри сен билан суҳбатлашгим келиб, булоқ ёнига келсам, 
сен сув остида бўласан, қанчалик баланд овоз билан 
чақирсам ҳам эшитмайсан.

Қурбақа деди:— Тўғри айтасан, мен ҳам кўпдан бери 
шуни ўйлайман. Баъзан мен қирғоққа чиқиб, сени топол- 
майман, еен бошқа тешикдан чиқиб кетган бўласан. Мен 
анчагача мунтазир бўлиб ўтираман. Энди бу ишнинг 
тадбирини ҳам ўзинг кўриб, муаммони ўзинг ҳал этсанг.

Сичқон деди:— Энг яхши тадбир шуки, мен бир узун 
ип топаман, унинг бир учини сенинг оёғингга, иккинчи 
учини ўзимнинг оёғимга боғлайман. Ҳар вақт сувнинг 
лабига келиб, ипни қимирлатсам, дарҳол чиқасан. Агар

сен ҳам менинг ёнимга келмоқчи бўлсанг, ипни тортиб 
мени хабардор қиласан.

Икковлари ҳам бу тадбирни маъқул топиб, кўп вақт- 
гача шу усул билан бир-бирларидан хабардор бўлиб, 
кўришиб юрдилар. Бир куни сичқон сув ёқасига келди, 
қурбақани чақириб суҳбат қилай деб турган эди, ногоҳ 
бир қарға бало-қазодек ҳаводан тушиб, сичқонни кўта- 
риб учди. Оёғидан ипга богланггн қурбақа ҳам улар би- 
лан ҳавога кўтарилди. Сичқон қарға тумшуғида, қурба- 
қа эса пастрокда осилган ҳолда учиб борар эдилар. Бу 
ҳолни кўрган одамлар ҳайрон бўлиб дер эдилар:— Ажаб 
ҳолат, қарға ўз одатига хилоф равишда қурбақани олиб 
кетяпти, ахир ҳеч вақт қурбақа қарғага ов эмас эди-ку. 
Сичқон билан дўстлигининг касофатидан қурбақа бу ба- 
лога мубтало бўлибди. Кимки ножинсга қўшилса, жазо- 
си мана шундай бўлади.

Мушук деди:— Суҳбат қилишга рағбатинг йўқ экан, 
нима учун аввал мендан дўстлик талаб қилдинг?

Каламуш деди:— У маҳалда шунга муҳтож эдим. 
Ақлли одам оғир аҳволга тушса-ю, душманнинг ёрдами 
билан фалокатдан қутулмоғи мумкин бўлса, душман 
билан яқинлашиб, унинг кўмагидан фойдаланади. Шу- 
нингдек, дўстдан зиён кўрса, ундан узоқлашади. Ҳайвон 
болалари ҳам сут эмадиган вақтларида оналари билан 
бирга юрадилар. Сутдан айрилгач эса, ҳеч нарса бўл- 
магандек, улардан узоқлашиб кетадилар. Ақлли одам 
буни душманлик демайди. Ақл эгалари ҳамиша ўз иш- 
ларини замонанинг тақозоси ва ҳаёт талабини ҳисобга 
олиб қиладилар; замон ва маконни назарга олиб< тадбир 
кўрадилар, дўст-ошна билан, рақиб ва душман билан 
қандай муомала қилишни, вақтида меҳрибонлик кўрса- 
тиб, вақтида қаттиққўл бўлишни биладилар. Узинг 
биласанки, сен билан бизнинг асл зотимиз ва табиати- 
миз бир-бирига тамомила қарама-қаршидир, бир-бири- 
мизга душманмиз. Зарурият юзасидан пайдо бўлган 
дўстлигимизга ишониб бўлмайди, зарурият ўртадан кў- 
тарилган замон дўстлик адоватга айланиши муқаррар. 
Ахир каламуш жинси учун мушукдан кўра даҳшатли 
душман йўқдир. Ҳар иккимиз ўлимдан ҳалос бўлмоқ 
учун мажбуран сулҳга келган эдик. Энди эса зарурат 
йўқолди, демак, яна қадимий хусумат пайдо бўлди. Мен 
сени ўзимга дўст деб ҳисобламайман, энди сенинг яқин- 
лашишингдан кўзлаган мақсадинг менинг лаззатли гўш- 
тимни ейишдир. Лекин мен қурбон бўлишни хоҳламай-

ман. Кучсиз кучлидан, заиф кувватлидан узоқ бўлиши 
керак. Кел, гапни киска килаилик, иккимиз икки ёкка 
караб кетайлик.
* Мушук хафа бўлиб, кўзига ёш олди...

Шундай килиб, мушук ка.тамуш билан абадии видо- 
лашди.

Зарурият патижасида душман билан дўсТлашиб. 
фурсагни қўлдан бермаган ва ўз максадига етгандан 
сўнг эхтиётли бўлиб, ўз жонини саломат саклаб колган 
аклли каламуш ҳакидаги ҳикоят шуидан иборатдир.

ШАҲЗОДА ВА ҚУББАРА ҚУШ

Рожа бараҳманга деди:— Қувватли, беомон душман- 
лар қуршовида қолган, қочиб қутулиш йўллари боғлан- 
ган одамнинг истар-истамас ўз душманларининг бири 
билан дўст бўлгани, у билан сулҳ тузиб, ўз жонини 
хдлос этгани, эҳтиётликни қўлдан бермай, ўз ҳаётини 
охирги душманнинг қўлидан қутқариб қолгани ҳақида- 
ги ҳикояни эшитдим. Энди илтимос қиламан, шундай 
ҳикоя айтиб берки, унда бир-биридан қасос олмоқ пайи- 
да юрган, кўришганда эса ҳеч сир бой бермайдиган икки 
кимса тасвир этилган бўлсин.

Барахман деди: — Ақли бошида бўлган, тажрибали 
одамлар ҳеч вақт эҳтиётликни қўлдан бермайдилар. Ях- 
шини ёмондан, савобни гунохдан ажрата оладилар, ран- 
жиган дўстлардан, норози бўлган ошналардан эҳтиёт 
бўлиб, уларнинг макр ва хиёнатларидан сақланишни 
яхши биладилар. Ақл ва идрок эгалари бундай одам- 
ларнинг юрагидаги нарсаларни, уларнинг яширин фикр 
ва истакларини, нима қилиш хаёлида эканликларини 
кўзлари ва ҳаракатларидан билиб оладилар... Кимки, 
бундай одамларнинг тилёғламаликлари вп ширин сўз- 
ларига ишониб, эҳтМвткорлик ва сезгирликни йўқотса, у 
ўз жонини бало ўқига нишон қилган бўлади. Бунга Қуб- 
бара қуш қиссаси мисол бўла олади.

Рожа сўради:— Унга нима бўлган экан?
Ҳикоят. Бараҳман деди: — Ибн Мадин отли бир под- 

шо бор эди. Унинг бир Қуббара деган зийрак, нутқи 
яхши ва чиройли қуши бор эди. Кунлардан бир куни 
Қуббара шоҳ саройида тухум қўйиб, бола очди. Подшо 
қуш боласини ўз саройида авайлаб парвариш қилишни 
буюрди. Шу вақтда подшо ҳам сиймосида бахт-саодат 
юлдузи порлаган бир фарзанд кўрди.

Қуббаранинг боласи билан шаҳзода ҳамиша бирга 
ўйнар эдилар. Қуббара ҳар куни тоғ ва ўрмонларга учиб 
бориб, одам қўли тегмаган мевалардан икки.дона олиб 
келарди. Улардан бирини ўз боласига ва иккинчисини 
шаҳзодага берарди. Қушча билан шаҳзода уни еб, куч- 
Кувватга кириб тез ўса бошладилар. Шу туфайли под- 
шоҳ ва сарой одамлари назарида Қуббаранинг қадри 
ошарди. Бир кунй Қуббара уйда йўқлигида унинг бола- 
си шаҳзоданинг қўлини тирнаб олди. Шаҳзода ғоят га- 
забга келиб, дўстликни унутди ва қушчанинг оёкидан 
ушлаб ерга шундай урдики, у ўша замоноқ ҳалок бўлди. 
Қуббара қайтиб келиб, боласининг ўлиб ётганини кў- 
риб, фарёд қила бошладй. Подшоҳларга лаънатлар 
ўқиб дерди:— Бу балони ўзимга ўзим орттирдим, фаро- 
ғатни машаққатга алмаштириб олдим. Бир дарахт шоҳи- 
га уя қилишим керак эди. Подшоҳнинг саройини менга 
ким қўйибди? Ўз фарзандимнигина тарбият қилишим ке- 
рак эди, подшоҳ ўғлини парвариш қилишнинг нима 
ҳожати бор эди? Агар озга қаноат қилиб ҳаёт кечирга- 
нимда эди, бу балога мубтало бўлмас эдим. Шоҳлар, сул- 
тонлар ва шаҳзодалар билан дўстлик қилишнинг оқибати 
шундай бўлади. Чунки шоҳ, султон ва мустабидлар ўз 
аҳдларини тез унутадилар. Улар ҳамиша вафога жафони 
мукофот қилиб берадилар. Уларнинг назарида на садо- 
қатнинг аҳамияти бор, на самимиятнинг. Уларнинг дўст- 
ликдан кўзлаган мақсаддари ёлғиз манфаатдир. Улар 
ўз роҳатларини кўзлаб, бутун қонун-қоидаларни топтай- 
дилар, раҳм-шафқат қилиш керак бўлганга жазо бера- 
дилар, жазоланиши керак бўлганни афв этадилар. Ўзла- 
ри қилган қабиҳ ишларни кичик ва аҳамиятсиз деб, 
бошқаларнинг кичик хатоларини эса жуда катта ва 
таҳликали иш деб ҳисоблайдилар. Энди мен фурсатни 
қўлдан бермай, ўз дўстини ўлдирган бу раҳмсиз ва шаф- 
қатсиз шаҳзодадан болам учун интиқом олишим керак.

Шундай деб Қуббара ўзини шаҳзода устига ташлади. 
Унинг икки кўзини ўйиб олиб, қалъанинг бурчига бориб 
қўнди. Бўлган воқеани шоҳга етказдилар. Шоҳ ўғлининг 
кўр бўлганини кўриб, куйиб-ёнди; аввал қушни ҳийла 
билан ушлаб олмоқчи, сўнгра қийнаб ўлдирмоқчи бўлиб, 
яқинига борди ва деди:— Қуббара, пастга туш, сенда 
ҳеч айб йўқ.

Қуббара унинг сўзини рад этиб деди:— Шоҳимга 
итоат қилишга ўрганиб қолган эдим, энди унинг амри- 
дан чиқиб, рад жавобини бериш менга жуда оғир. Шоҳ

сароми менинг Каьбам эди, энг саодатли кунларим шох,- 
нинг марҳамат ва лутфи карами соясида ўтди. Мен ха- 
миша шундай бўлади деб ўйлардим. Агар мениНг икки 
жоним бўлса ва дунёга икки марта келишим мумкин 
бўлсайди, ўшанда «лаббай», деб хизматингга қайтар 
эдим... Энди қандай қилиб боламнинг қони тўкилгам 
жойга қайтиб бораман? Мен учун энг тўғри йўл бумру- 
ғингга бўйин эгмаслик ва саройга қайтмасликдир. Мен 
энди сенинг с>;зларингга ишона олмайман ва ўзимни ба- 
ло гирдобига ташлашни истамайман. Шаҳзода менинг 
фарзандимни ҳалок этди. Мен эса ундан қасдимни ол- 
дим. Ҳар ким алам ва ситам дарахтини экса, уқубат ва 
азоб мевасини термб олади. Сен Донодил ва ўғрилар 
ҳақидаги ҳикояни эшитганмидинг?

Подшоҳ сўради:— У қандай ҳикоя?
Ҳикоят. Қуббара деди:— Бир шаҳарда дарвиш яшар 

эди. У хушфеъл, одобли ва доно бўлгани учун уни Доно- 
дил дер эдилар. Фуқаро уни ҳурмат қилар ва севар эди.

Кунлардан бир кун Донодил Макка зиёратига бир 
ўзи равона бўлди. Йўлда бир неча ўгри, унинг молу 
дунёси кўп бўлса керак, деб ўйлаб, йўлини тўсдм. Шун- 
да Донодил деди:— Менда молу дунё йўқ, йўлга олган 
кўрпа-тўшагимгина бор. Истасангиз олинг, лекин менм 
саломат қолдиринг, орзумга етай.

Ўғрилар унинг сўзига эътибор бермай, ўлдириш учун 
қилич яланғочладилар. Донодил саросммага тушиб, ат- 
рофга аланглади. Шу вақт тепаларидан учиб бораётган 
бир тўда ғозларга кўзи тушди. Донодил уларга қараб 
деди:— Эй ғозлар, бу биёбонда ситамкорлар қўлига 
тушдим. Ҳолимдан хабар оладиган ҳеч кимим йўқ. Сиз- 
лардан ўтинаман, бу одамларнинг адабини берингиз!

Ўғрилар кулиб сўрадилар:— Отинг нима?
Донодил жавоб берди:— Донодил.
Ўғрилар дедилар:— Сен ҳеч нарсадан хабарсиз, бе- 

акл одам экансан. Ақлсизни ўлдиришнинг айби йўқ.
Донодил деди:— Мен бир сўз айтай, эшитиб аклим 

даражасини билинг.
Ўғрилар Донодилнинг сўзига қулоқ солмай уни 

ўлдириб, молини олдилар. Бу хабар шаҳар аҳлининг қуло- 
ғига етди. Улар қотиллардан қасос олишга қасд қилди- 
лар. Бир куни талай одам жомега намоз ўқигани йиғил- 
ди. Бир бурчакда Дон.одилнинг қотиллари — ўғрилар 
х.ам ўтирган эдилар. Ногоҳ осмондан бир тўда ғозлар 
учиб келиб, чуғурлашиб, ўғрилар бошида айлана бош-

ладилар. Шу вақт ўгрилардан бири истеқзо билан ёни- 
даги шеригига деди:

— Булар Донодилнинг хунини талаб қилмоқда- 
лар.— Бу гапни ошитган киши ёнидаги ҳамроҳига, у эса 
яна бошқасига айтди. Шундай қилиб, бу хабар шақар 
ҳокими қулоғига етиб борди. Дарҳол ўгриларни ушлаб, 
қийноқ билан халок қилдилар.

Худди шу сингари мен ҳам шаҳзодани жазоладим. 
Энди макру ҳийланг домига илинмайман, буйруғингни 
бажо келтирмайман.

Подшоҳ деди:— Ҳар икки томон ҳам нодонлик қилиб 
қурбон берибди. Энди на менинг газабланишга ҳақим 
бор, на сенинг қўрқишга асосинг. Мен қасос олишни 
одамларнинг энг катта айбларидан бири деб биламак 
ва ҳеч вақт ўзимга бу ишни раво кўрмайман.

Қуббара деди:— Мен 'ҳузурингга қайтиб боролмай- 
ман. Чунки оталар айтибдурларки, зарар кўрган одам 
ширин гапириб, меҳрибонлик кўрсатиб, ўз кин-адовати- 
ни ошкор қилиб қўяди. Ҳикмат эгалари ота-оналарни 
дўст, ака-укаларни — ўртоқ, хотинларини умр йўлдоши 
деб биладилар. Қариндошни қарз олганларга, қизни са- 
фарга бирга чиққан ҳамрохдарга.ўғилни эса ворислар- 
га ўхшатадилар. Инсон ўзини биттаю битта ҳисоблайди. 
Муҳим бир ҳодиса, жиддий бир фалокат юз берганда, 
ҳар ким ўзини четга олади, ҳеч ким ўзини биров учун 
фидо этмайди.

Мен бугун танҳо қолдим. Ҳаммадан айрилдим. Қал- 
бимнинг бир парчаси, белимнинг қуввати, кўзимнинг 
нури бўлган ёлғиз боламни сенинг ҳизматингда қурбон 
бердим-аГ Бунинг устига ўзимнинг бошим ҳам хатарда. 
Энди тилёғламалигингга ишониб, тўрга илиниш ақлсиз- 
лик бўлади. Мен фироқ ўтида ёниб, сабр килишни сенга 
хизмат қилишдан афзал кўраман.

Шоҳ деди:— Агар бу ишни сен бошлаган бўлсанг 
эди, қўрқишинг ўринли бўлар эди. Лекин бу ишни қасос 
олиш учун қилгансан, бунинг учун хафсирашинг тўғри 
эмас. Модомики шундай экан, мендан қочишинг ва наф- 
ратланишинг сабабини тушуна олмаяпман.

Қуббара деди:— Юрагида кин-адоват, кўзларида ға- 
заб бўлган одамнинг оғзидан чиққан мулойим сўзларига 
ишониб бўлмайди. Чунки бундай вақтларда киши 
юракда бор ҳакиқатни яширмоққа уринади. Лекин қалб- 
лар ёлғон гапириб, алдамоқ истеъдодига эга эмаслар. 
Улар ҳақиқат ва адолат хабарчиларидир. Сенинг ди-

.шнгдаш гап тилишдаги гаша тўгри келмайди. Мен се- 
нинг канчалик кек сакдайдиган лканлигингни биламан, 
шунинг учун менга ж аю  бермаслигингга ишонмайман.

Бир табиб юраги огриган кпшига. сенинг касалингга 
кўч огрик дориси даво бўлади, деб айтган зкан, мен ўша 
кнши тоифасидан змасман.

Шох, сўради:— У кишига нима бўлган экан?
Ҳикоят. Қуббара жавоб берди:— Бир киши бир табиб 

олдига келди. У корни каттик огригандан ерга юмала- 
ниб-юмаланиб ннграр зди. Табиб унинг касалини аниқ- 
лаб, беморга деди:— Бугун нима еган здинг?

Касал соддагнна киши эди, жавоб берди:— Бир пар- 
ча куйган нон еган здим.

Табнб ёрдамчисига буюрди:— Кўзини равшан қила- 
диган доридан келтиринг, бу кишининг кўчига суртиб 

. қўяман.
У кишп фарёд килди:— Эй табиб, масхарабозликни 

кўй, мени масхара қилма, менинг корним огрияпти. Сен 
зса кўчимга дори қўймоқчисаи. Ахир кўзнинг қоринга 
нима алокаси бор?

Табиб деди:-- Мен аввал кўчингни даволамоқчиман. 
Шунда сен окни корадан фарқ қиладиган бўлиб, иккин- 
чи марта куйган нон емайдиган бўласан. Демак, кўзинг- 
нп даволаш қоркингни даволашдан кўра зарурроқ- 
дир.

Қуббара ҳикоясини тамомлаб, шоҳга деди:— Мен се- 
нинг адоват сақлаб туриб гапираётганингни ва менга 
жазо беришга тайёр эканлигингни кўриб турибман.

Шоҳ деди:— Дўстлар орасида кўнгилсиз ҳодисалар 
кўп бўлади. Ақлли одамлар бундай ҳодисаларнинг олди- 
ни олншга ҳаракат қилишлари керак.

Қуббара деди:— Мен дунёнинг иссиқ-совуғини кўр- 
дим, аччиқ-чучугини тотдим. Кўп қимматбаҳо нафис 
нарсаларни бу алдамчи ва кўзбўямачи дунё шамолига 
совурдим. Энди етарли тажрибага эга бўлиб, ҳақиқат- 
ни тушунадиган бўлиб қолганман. Бу. масхарабоз дунё 
менинг қулогимни бураб, менга' ибрат дарсини берди. 
Ким зўр бўлса, у бошқаларни хор.этмоқда, инсоф ва му- 
рувват, адолат ва садоқатни оёқ осди қилмокда. Ақл кй- 
тобида . душманнинг ^тидёғламалигидан. ҳазар этинг, 
рақибнинг ширин сўздарига, юмшоқ муцмаласига уч- 
манг, деб ёзилган... Душман ҳамиша қасос олишга, ўз 
ниятига етишга фурсат ахтаради. Агар куч билан енга 
олмаса, ҳийла ишлатади. Мен ҳеч вақт, ҳеч бир шароит-

да шоҳнинг мени кечиришига, мендан касос олмаслиги- 
га ишонмайман, чунки мен заиф, у қудратли...

Шоҳ деди:— Олижаноб ва мард одам оғир кунларда 
ўз дўстини ташлаб кетмайди, ҳар кандай шубҳа ва гу- 
монга асосланиб, ўрточлик алокаларини узмайди, бо- 
риш-келиш, салом-аликни канда қилмайди.

Қуббара деди:— Риё ва хиёнатдан, айникса шоҳлар- 
нинг адоватидан кўркмок лозимдир. Чунки шоҳлар ка- 
сос олмокни қонун деб биладилар, жазо бермоққа имкон 
топилса, севинадилар. Ж азо бериш фурсати кўлдан кет- 
са ғазабланадилар... Қалбда йигилиб ётган адоват кул 
остидаги чўкка ўхшайди, чўғ ўтинга тушса, ёндириб 
юборгани каби, адоват фурсат келганда ғазаб ўтига айла- 
нади. Бу ёнгинни на сўз, на хоксорлик, на ёлвориш, на 
ҳийла, бир сўз билан айтганда, ҳеч нарса, ҳа, ҳеч нарса 
сўндира олмайди. Тараша ёниб тугамагунча шуъласи 
пасаймагани каби, айбдор жазоланмагунча кин-адоват 
ҳам орадан кўтарилмайди. Шуларнинг ҳаммасига қара- 
масдан касди бор кимса рақибидан фойдаланмок ёки 
кутилган балонинг олдини олмок учун у билан аввалги 
дўстлик муносабатларини тиклаб, яхши муомалада бў- 
лиши мумкин; лекин ундай бахт менга муяссар бўлмас, 
мен шундай омадсизманки, оқар сув ёқасига борсам, 
сув ҳам куриб қолади. Менинг хизматим қалбингдаги 
кинни марҳаматга айлантира олади, бизнинг орамизда 
муҳаббат ва дўстлик барқарор бўлади, деб қандай 
ишона оламан? Агар мен ҳузурингга қайтиб борсам ҳам 
ҳамиша қўрқув ва ташвиш ичида яшаб, ҳар соат ўз 
ўлимимни кутиб тураман. Йўк, қайтишдан менга ҳеч 
кандай фойда йўқ. Мен кўра-била туриб ўз бўйнимни 
пичоққа тутиб бера олмайман.

Шоҳ деди:— Ҳар нарса толега боғлик... Ўғлимнинг 
қилмишига яраша жазо беришинг қазонинг ҳукми билан 
бўлди. Бунда ҳеч ким айбдор змас. Ҳали ҳам бўлса ме- 
ни ранжитиб, юрагимга ўт ёқиб кетма, давлат ва саодат 
дўст-ошналарга, раият ва мулозимларга насиб бўлган- 
дагина у кишига лаззат бериши мумкин.

Қуббара деди:— Тўғри айтасан, ҳамма нарса фалак- 
нинг қўлида. Лекин шу билан бирга эҳтиёт бўл, умрни 
фалакнинг шамолига совурма, деганлар.

Сенинг тилинг билан дилинг бир эмаслиги мен учун 
аён. Шуни била туриб кайтиш — аклсизликдир. Мени 
алдаб тузоққа илинтирмоқчисан, ўлдириб, қалбингга 
тасалли бермоқчисан. Ҳозирга қадар ҳеч бир ҳайвон ўз

ихтиёри билан ўлим шарбатини ичмаган. Дейдиларки, 
ғам — бахтсизлик, камбағаллик — бахтсизлик, душман- 
га яқин бўлиш — бахтсизлик, дўстлардан жудо бўлиш — 
бахтсизлик, хасталик, ғариблик — бахтсизлик, лекин энг 
букж бахтсизлик ўлимдир. Юрагида ҳасрат доғи бор 
одамларнинг дардини бошидан ўтган одамлар тушуни- 
ши мумкин. Ҳозир мен ҳам ўз тажрибаларимга асосла- 
ниб, шоҳнинг нима қилмоқчи эканлигини, нималар ўйла- 
ётганлигини билиб турибман. Унинг ҳаяжон ва 
изтироблари менга маълум, қалбидаги ғазаб ва интиқом 
оловининг учқунларини мен кўзидан кўриб турибман. 
Мен яхши биламанки, сен ўз ўғлингнинг кўздан айрил- 
ганлигини, мен эса ўз фарзандимдан жудо бўлганимни 
эсга олганимизда юракларимизда ғазаб тўлқинланиб 
кетади. Бунинг нима билан тугашини билиб бўлмайди. 
Ҳар ҳолда бизнинг дўст бўлишимиз фойдасиздир, айри- 
лишимиз яхшидир.

Шоҳ деди:— Хўп, майли, лекин ўз дўстларининг 
хатоларини кечирмасликнинг, уларга етқазган зарарни 
унутмасликнинг одам учун нима фойдаси бор? У қандай 
инсонки, ўз дўстининг тавба ва узрини қабул этмасин 
ва уни севинч билан қарши олмасин. Менинг қалбим 
шишадек мусаффодир. Сен айтган нарсаларнинг бирон- 
тасини хаёлимга ҳам келтирмаганман. Сен биласанки, 
мен ҳамиша мулозимларнинг гуноҳини кечириб, хизмат- 
чиларга марҳамат кўрсатиб, инъом бериб келган- 
ман...

Қуббара деди:— Товонига тикан кирган одам ўнга 
аҳамият бермай, қиррали тошлар устида юраверса, ал- 
батта, унинг ярага айланиб кетишига сабабчи бўлади 
ва юмшоқ тупроқ устида юришдан ҳам бенасиб бўлиб 
қолади. Кўз оғриғига дучор бўлган одам қуёшга қара- 
са ё шамолга тутса, кўздан ажралиши мумкин бўлгани 
каби, гуноҳкор одам ўз душманига яқин келса ҳалок 
бўлади. Шунинг ўчун душмандан қочмоқ табиий ва қо- 
нунийдир. Ҳеч бир махлуқ ўз бошига нималар келиши- 
ни, қилган ишлари охирда қандай натижалар беришини 
олдиндан била олмайди... Ким душманнинг айтганига 
^шониб иш кўрса, эътиборсиз одамнинг сўзига кириб 
ҳаракат қилса, уни донишманд одамлар беақл ва жо- 
Ҳил деб ҳисоблайдилар. Пешанасига нима ёзилганлиги- 
ни, бошига нима келишлигини ҳеч ким билмайди. Лекин 
бунга қарамасдан, ҳар ким ўз қадамини билиб босиши, 
аклга тўғри келадиган ишлар билан машғул бўлиши

лозим. Аклли кимса ўз куч-қувватига ишонади, ҳеч 
нарсадан кўрқмайди, таҳликага тушмасдан нажот йў- 
лини ахтаради. Ҳозир менинг қаршимда ўлим турибди, 
лекин қочадиган йўлларим кўп, нажот йўллари очиқ, 
тараддудланиб турсам, иродасихтик қилиб, заифлик 
кўрсатсам ҳалок бўламан. Қаерга борсам ҳам овқатим- 
ни топиб ейман. Дебдурларки, қуйидаги беш хосияти 
бўлган одам оч қолмайди, узоғи яқин бўлади, бегона- 
лар юртида ҳам унга дўст топилади.

Бу беш хосият шудир: мардумга озор бермаслик, 
шубҳали ишлар билан машғул бўлмаслик, ахлокли, 
назокатли бўлиш, олижаноб бўлиш, ўз кадрини билиш.

Шуни билМок керакки, мол-давлатнинг энг яроқси- 
зи унинг фойдаланилмай қолиб кетганн; хотинларнинг 
энг ҳаёсизи — эри билан келишмагани; фарзанднинг энг 
тарбиясизи — ота-онасининг сўзига кирмагани; дўстнинг 
энг вафосизи — оғир кунларда юзини тескари ўгиргани; 
шоҳнинг энг лаёқатсизи — гуноҳсизларни қўрқувга сол- 
гани, мамлакатларнинг энг ёмони тинч бўлмаган, хавф- 
сизлик таъмин этилмаган мамлакатдир. Энди қанчалик 
шоҳ менга лутф-карам ваъда этиб, тасалли бермасин, 
онт ичиб, ахду паймон қилмасин, унийг ҳузурида яша- 
моқ менга роҳат багишламаслиги аниқдир. Замон ўрта- 
мизга душманчилик солди ва яқин бўлиш йўлларини 
бекитиб қўйди.

Қуббара бу сўзларни айтиб, шоҳ билан видолашди 
ва бир қанот қокдию учди-кетди...

Хусумати бўлган душманнинг ҳийласидан сақланмок 
ва унинг ширин сўзларига учмаслик ҳақидаги ҳикоят 
мана шудир.

------—£

ШЕР ВА ШАҒОЛ БОБИ

Рожа деди: — Ораларида адоват бўлган рақиблар- 
нинг бир-бирига ишона олмаганликлари ҳақидаги ҳикоя- 
ни эшитдим. Энди яна бир ҳикоя айтиб бергинки, унда 
шохдар билан уларнинг яқин одамлари орасида рўй 
берган ҳодисалар тасвир этилсин, ҳақ ё ноҳақ жазолан- 
гандан сўнг яна улар шоҳ ҳузурига қайтиб келсинлар, 
бунинг тўғри ёки нотўгри эканлиги кўрсатилсин.

Бараҳман деди: — Шоҳ афв ва мархамат эшигини 
беркитса, озгина гуноҳ қилиб қўйганларни қаттиқ жазо- 
ласа, ҳеч ким унга ишонмайди, унга эътиқод қилмайди. 
Натижада мамлакат ишлари хароб бўлади, мулозимла- 
ри афв этилишдан ноумид бўлиб, мамлакат ишлари ор- 
қага кетади.

Улуғларнинг энг буюк хусусияти одамларни афв 
этиб, гуноҳларини кечиришдадир. Лекин шбхларнинг 
лутфи ҳам беҳад бўлмаслиги, зулми ҳам чегарадан ош- 
маслиги лозим. Хизмат — ҳадясиз, хиёнат — жазосиз 
қолмаслиги лозим. Шоҳлар шундай иш юритишлари 
керакки, ҳам дўстлар. ноумид бўлмасинлар, ҳам душ- 
манлар ҳадларидан ошмасинлар.

Хуллас, шоҳлар гунох қилиб қўйган одамнинг сами- 
мият ва садоқати даражасини, акли ва идрокининг са- 
виясини яхши ўрганишлари, билишлари керак. Агар 
бундай одамлар фойда бера олишлари мумкин бўлса, 
уларга иш топширишлари, уларнинг тўғри йўлга солиб 
юборишга. интилишлари лозим. Шохлар бундай одам-

ларнинг гуноқларини кечиришлари, барча хуқукларини 
қайтариб беришлари, уларни қўрқув ва шубҳадан қу- 
тултиришлари ва шу равишда аввалги вазиятларини 
тиклашлари керак. Шоҳ билмоғй керакки, вазирлар, му- 
лозимлар, маслаҳатчиларсиз мамлакатни бошқариш 
мумкин эмас. Табиатан аклли, билимли, тўғри ва хай- 
рихоҳ бўлган мулозимлардангина яхшилик кутиш мум- 
кин. Шоҳларнинг ишлари кўп, фаолият соҳалари кенг 
ва ниҳоясиздир, Шунинг учун ҳам уларнинг ишбилар- 
мон, чигал тугунларни еча оладиган, вазиятни яхши ту- 
шуниб, узоқни кўрадиган, мустақил ташаббус кўрсата- 
диган, уддабурон хизматчиларга эҳтиёжлари кўпдир. 
Шоҳлар мана шундай одамЛарни хизматга олиб, иш 
топширишлари керак.

Уларнинг бутун ишлари шоҳнинг назорати остида 
бўлиши керак. Шоҳ содиқларнинр хизматидан ҳам, хоин- 
ларнинг риёкорлигидан ҳам хабардор бўлмоғи лозим. 
Садоқат кўрсатганларга муносиб мукофот, хиёнат қил- 
ганларга мувофиқ жазо бериш керак. Агар шундай қи- 
линмаса, садоқатлилар танбаллашиб, ишдан совиб 
кетадилар, хоинлар ҳадларидан ошиб қутурадилар, иш- 
ларда сустлик, маишатда бузғунлик рўй беради, нати- 
жада давлатлари барбод бўлади. Бунга мисол қилиб 
шер ва шағоЛ масалини келтириш мумкин.

Рожа сўради: — У қандай масал?
Ҳикоят. Бараҳман деди: — Ҳинд тупроғида художўй 

бир шағол бор эди. У дунёдан юз ўгириб, тоат-ибодат 
билан машғул, гўшт ейишдан, қон тўкишдан, жонивор- 
ларга озор беришдан воз кечган эди. Бир куни ёронлари 
унга эьтироз билдириб, дедилар: — Сенинг бу ишларинг- 
дан биз рози эмасмиз. Модомики, бизлар билан бир 
ерда яшар экансан, одат ва анъаналаримизга риоя қили- 
шинг керак. Умрингни зоҳидлик билан оч-яланғоч ўтка- 
зишнинг нима фойдаси бор? Ўтган кунинг қайтиб кел- 
майди. Эртанги кунга эса умид йўқ. Бас, шундай экан, 
бугунги кунни зое қилиб, фурсатни қўлдан бериш яхши 
эмас. Умрни айш-ишратда ўтказиш керак.

Шағол деди: — Эй менинг азиз дўстларим ва меҳри- 
бон биродарларим! Бу маъносиз сўзларни ташланг. 
Ўзингиз айтиб турибсизки, бугундан ҳам, эртадан ҳам 
умид йўқ деб. Бинобарин, фурсатни қўлдан бой бер- 
май, охират учун савоб ишлар қилиш керак. Ахир бу 
вафосиз дунёнинг айб ва хатолар билан тўла эканлигини 
биласиз-ку!..

Бу дунёнинг лаззати чақмоқ каби, булут сояси каби 
бир зумда ўтиб кетади. Агар ҳар икки дунёда бахтли 
бўлмоқ истасангиз, менинг сўзларимга қулоқ осинг. 
Нафс балоси учун ҳайвонларни ўлдириш ва бошқаларга 
азият беришдан қўл тортинг. Менинг сизлар билан бир 
ерда яшаб, дўст бўлишим гуноҳга сабаб бўлмайди". Ле- 
кин ҳаром ишларингизга шерик бўлиб, ёвуз фикрларин- 
гизни маъқулласам, у дунёда азоб ва исканжага дучор 
бўламан. Қўл ва дил гуноҳ воситаларидир: бири — яра- 
мас ишлар қилади; иккинчиси — нолойиқ нарсаларни 
орзу қилади.

Шағол оз фурсатда тақво ва ибодатда шундай дара- 
жага етдики, шуҳрати ҳамма ёққа ёйилди. У яшаётган 
жойнинг яқинида гўзал бир чаманзор бор эди. Унда ҳай- 
вонлар ниҳоятда кўп бўлиб, уларга бир шер подшоҳлик 
қилар эди. Ўрмондаги барча ҳайвонлар унинг амр-фар- 
монидан чиқмас эдилар. Шағолнинг тақводорлиги ҳа- 
қидаги хабар бу шерга етиб келди. Шер уни ўз ҳузурига 
чақириб, суҳбатлашди, кейин хилватда шаголга деди: — 
Шоҳлар яхши маслаҳатчиларга муҳтож бўладилар. Мен 
сенга бир иш топшириб, мартаба ва мансабингни ошир- 
сам, менинг энг яқин маҳрамларимдан бўлсанг.

Шағол жавоб берди: — Шоҳларнинг ишбилармон, 
тадбирли хизматчилар танлаб олишга ҳақлари бор. 
Лекин одамларни мажбуран ишга тортиш нотўғри, чун- 
ки зўрлик билан юклатилган вазифанинг яхши бажари- 
лиши маҳолдир. Мен давлат ишларидан ўзимни олиб 
қочаман, унинг устига бу соҳада на тажрибам бор, на 
маълумотим. Сиз буюк ҳукмдорсиз, хизматингизда 
бақувват, ишбилармон, тадбирчан, мансаб севадиган, 
мол-дунёга ҳирс қўйган мулозимлар кўп. Агар сиз мен- 
га топширмоқчи бўлган ишни улардан бирига юкласан- 
гиз, ҳам ишнинг бажарилишидан хотиржам бўларди- 
нгиз, ҳам улар сиздан мамнун бўлар эдилар.

Шер деди: — Баҳоналарингни қўй, мен сени ишсиз 
қолдириб, мансабсиз қўймайман.

Шағол деди: — Шоҳ хизмати икки тоифа одамлар 
учун яхшидир: биринчиси — ҳийлакор ва жасур одам 
учун; бундай одам ўз жасурлиги билан мақсадга етиб, 
ҳийла билан жонини қутқаради; иккинчиси — нодон ва 
қўрқоқ одам учун, бундай одам хўрликлар ва таъна- 
ларга чидайверади, ҳеч вақт ҳурмат қозониш, шон ва 
шуҳратга эга бўлиш ҳақида ўйламайди. Шунинг учун 
бошқалар унга ҳасад қилмайдилар. Мен булардан ҳеч

қайсисига ўхшамайман. Бахил, очкўз эмасманки, хиёнат 
қила олсам, қорин ғамини ейдиган махлуқ эмасманки, 
хорликни бўйнимга олсам... Шоҳга содиқ бўлиб, сами-- 
мий ва тўғри хизмат қилишни истаган, шоҳни хиёнат ва 
суиқасдлардан муҳофаза этиб, унинг саройини риёкор 
ва фитначи мулозимлардан тозаламоқ орзусида бўлган 
кимсанинг иши яхши юришмайди, у даврон суролмайди. 
Унга дўстлар ҳасад қиладилар, душманлар бало ўқла- 
рини ёғдирадилар. Ичи қора дўст билан ёвуз душман 
бирлашса, ҳасад билан адоват қовушса, одамни ҳалок 
этади. Унинг ҳурмати, шон ва шуҳрати кўкларга чир- 
машган бўлса-да, эртами-кечми, йўқ бўлиб кетади. «Сен 
ўзингга дўст ахтар, душман ўчоқ бошидадир», деган гап 
бор.

Шер деди: — Мен сенинг томонингда бўлсам, яқин 
одамларимдан бирортаси ҳам сенга ҳеч бир зарар ет- 
каза олмайди. Душманларга келсак, улардан чўчишга 
эҳтиёж йўқ, чунки мен уларнинг бутун ҳийлаларини 
фош қилиб, бир зарба билан жонларини оламан, сенинг 
роҳат ва фароғатда яшамоғингни таъмин этаман.

Шағол деди: — Агар шоҳ менга лутф ва марҳамат 
кўрсатмоқчи бўлса, кетишга ижозат берсин. Мен бу 
саҳрода табиат ато этган неъматлардан еб, тирикчилик 
ўтказай, ўт, сабза ва сув билан кифояланиб, рақиблар- 
нинг ҳасад ва адоватларидан узоқ бўлай. Тинчлик би- 
лан кечирилган қисқа умр қўрқув ва ташвиш билан 
кечирилган узоқ умрдан яхши, деб оталаримиз бекорга 
айтмаганлар.

Шер деди: — Нима демоқчи бўлганинг маълум бўл- 
ди. Хотиржам бўл, сен менинг энг яқин одамларимдан 
бири бўласан.

Шағол деди: — Агар шундай бўлса, унда менга ваъда 
берсинлар: дўстлар қасд қилсалар, ёлғон гапириб бўҳ- 
тон тўқисалар, мёнга жазо беришга шошилмасинлар 
аввал текшириб кўриб, сўнгра чора кўрсинлар.

Шоҳ онт ичиб, ваъда берди. Хазиналар калитини 
унга топширди. Ўлкани бошқариш ишларида унинг фик- 
ри ва маслаҳатини сўрайдиган бўлди. Шундай қилиб, 
шағолнинг мартабаси кундан-кунга зиёда бўлди.

Бу эса шоҳнинг атрофидагиларга ёқмади. Улар ҳам- 
маси бир бўлиб, шағолни ағдариш учун ҳар қандай йўл 
ахтара ва тадбир кўра бошладилар. Ниҳоят, бир овоз- 
дан шернинг бекитиб қўйинг, деб тайинлаб кетган лаз- 
затли гўштини ўғирлаб, шағолнинг уйига яшириш қаро-

рига келдилар. Шундай қилдилар ҳам. Эртаси кун шер 
ўша гўштни егани келганида, унга гўшт ўғирланибди, 
дедилар, шу вақтда шағол йўқ эди. Шернинг ғазаби 
алангаланганини, сабр косаси тўлиб-тошганини кўрган 
душманлар ниятларини амалга ошириш пайти келгани- 
ни англадилар.

Улардан бири деди:— Гарчи шоҳга ёқмаса-да, биз 
уни фойда ва зарарига алоқадор бўлган барча ҳодиса- 
лардан хабардор қилишни ўз бурчимиз деб биламиз. 
Мен гўштни шағол ўз уйига олиб кетган, деб эшитдим.

Яна бири деди:
— Мен бу г?пга ишона олмайман. Бу ишни яхшилаб 

текшириш керак, одамзодни билиш қийин...
Учинчиси деди: — Тўғри, бировнинг кўнглидаги нар- 

сани билиш қийин. Агар гўшт унинг уйидан чиқса, бош- 
қа хиёнатлари тўғрисидаги гапларга ишонса бўлади.

Бошқаси деди: — Ўз мансаб ва мавқеига ишониб, ҳар 
нарсани қилавериш ҳам яхши эмас, хоин ҳеч қачон ўз 
жиноятини яшира олмайди.

Яна бириси деди: — Мен унинг ҳийлакор ва риёкор 
эканлигини билар эдим. Биринчи қарашдаёқ ишлари- 
нинг оқибати нима бўлишини англаган эдим ва алла- 
кимга, бу тақводорнинг иши охири расвочилик бўлади, 
ундан катта хатолар, кечирилмас гуноҳлар содир бўла- 
ди, деб айтган эдим.

Яна бир бошқаси деди: — Сизларнинг ҳаммаларингиз 
эътиборли ва синалган зотларсиз. Сўзларингиздан шуб- 
ҳаланиб бўлмайди, лекин энг тўғри тадбир шуки, шоҳ 
шағолнинг уйига бирортани юбориб, уйини тинтув қил- 
дирсин. Ана шунда ҳақиқат юзага чиқади.

Яна бир бошқаси деди: — Бўлмаса шошилиш ке- 
рак — шағолнинг жосуслари ҳар ерда бор, ўғирлик мол- 
ни бекитиб қўймасинлар...

Бошқаси деди: — У хоин гуноҳи аниқланса ҳам макр- 
ҳийла ишлатиб, шундай баҳоналар топиши мумкинки, 
натижада биз шоҳнинг олдида гуноҳкор бўлиб қоламиз.

Шоҳнинг газаби алангаланиб турганида айтилган бу 
гаплар унинг юрагида шағолга қарши шубҳа уйғотди. 
У шағолни чақириб келишларини буюрди. Шағол етиб 
келгач, гўшт қаерда эканлигини сўради.

Шағол деди: — Сизга таом тайёрлаш учун эрталаб 
ошпазларга берган эдим.

Ошпазлар ҳам д>’шман томонида эдилар. Улар деди- 
лар: — Ёлғон гапиряпти, бизга гўшт бергани йўқ.

www.ziyouz.com kutubxonasi



Шундан кейин шер шағолнинг уйига бир неча одам 
юборди. Улар шаголнинг уйидан гўштни топиб келтир- 
дилар.

Шунда ҳозир бўлганлардан бири — шу вақтгача ин- 
дамасдан ўтирган, ўзини одил қилиб кўрсатишга тириш- 
ган, масала исбот этилмагунча ишга аралашмайдиган 
қари бўри олдинга чиқиб деди:

— Бу пасткашнинг кирдикори очилди. Энди шоҳ тез- 
лик билан уни жазолаши лозим. Акс ҳолда жинояткор- 
лар қўрқмайдиган бўлиб қоладилар.

Шоҳ шағолни зиндонга солишга амр қилди. У ерда- 
гилардан бири деди: — Жиноят ошкор бўлгандан кейин 
ҳам шоҳ айбдорни жазолашни пайсалга солмоқда. Тааж- 
жуб!

Шер орадан бир неча кун ўтгач, шағолга хабар юбор- 
ди ва айттирди: — Агар гуноҳи кечирилишини истаса, 
узр сўрасин.

Мулозимларидан бири бу гапни шағолга етказмай, 
унинг номидан бўлмағур гапларни келиб айтди. Буни 
эшитиб, шоҳнинг қони қайнаб кетди, ичган онтини ҳам 
унутиб, шағолни қатл этишга қарор қилди. Бу хабар 
шернинг онасига етиб борди. У шернинг шошилаётгани- 
ни билиб, ўз-ўзига деди: — Тезда бориб ўғлимни бу хато- 
дан халос этмоғим лозим...

Она келиб, шағолни қатл этиш иши топширилган- 
ларга буйруқни ижро этишни кечиктириш кераклигини 
айтди, сўнгра ўғлининг олдига бориб деди: — Шағолнинг 
гуноҳи нима, нечун уни ўлдиртирмоқчи бўлдинг?

Шер бўлган гапнинг ҳаммасини айтиб берди.
Онаси деди: — Ўғлим, шошилинч бцр ишни қилиб 

пушаймон бўлиш шоҳларга ярашмайди. Шоҳлар учун 
сабр ва мулоҳазадан шарафли нарса йўқ. Сен шуни 
билиб қўйки, хотиннинг яхши бўлиши эрига, ўғилнинг 
итоаткорлиги отасига, шогирднинг билими муаллимга, 
лашкарнинг жангга лаёқати саркардасига, раиятнинг 
тинч-омонлиги шоҳларга боғлиқ. Шоҳларнинг аклли 
эканини кўрсатувчи белги раиятни яхши билиш, одам- 
ларга тажрибалари ва истеъдодларига мувофиқ вазифа 
топширишдан иборатдир. Агар хизматчилар бир-бирла- 
рига чоҳ қазиб, садоқатли одамларни хиёнатда айбла- 
салар, хоинларга содиқлик либосини кийдирсалар, 
яхшини ёмон, ёмонни яхши десалар, шоҳ уларни қўлла- 
маслиги керак. Шоҳнинг ўзи ишни яхши текшириб, ҳа- 
қиқатни юзага чиқармагунича, садоқатли ва ишончли

одамларни жазоламаслиги, фидокор хизматчиларнинг 
кечмишдаги хизматларини ҳамиша кўз ўнгида тутиши, 
яхши фазилатларини эсда сақлаб, берган фойдалариню 
унутмаслиги керак. Истеъдодсиз одамларнинг ҳунар эга- 
лари ҳақида айтган сўзларига ишонмаслик керак... Ша- 
ғол сенинг хизматингда улуғ вазифа ва юксак мав- 
қега эга бўлган эди. Энди сен унинг ҳақида берган буй- 
руғингни бекор қилиб, уни ҳам, ўзингни ҳам душманлар 
таънасидан муҳофаза этишинг, рақибларнинг ғалаба 
қозонишларига йўл бермаслигинг керак. Сен ўзингга 
яраша олижаноблик ва эҳтиёткорлик билан бу ишни 
текшириб кўр, ўз виждонинг олдида ва раият қаршиси- 
да хижолат чекма. Ахир, бир гўшт парчаси шунчалик 
катта нарса эмаски, шағол унинг учун ўз номини булға- 
син. Бунинг устига сен биласанки, шағол бутун хизмати 
муддатида гўшт емаган. Шунинг учун ҳам бу иш ойдин- 
лашмагунча, жазолашни пайсалга солиб тур, чунки фа- 
раз ҳамда тахминга қараб иш қилиш натижасида кўп- 
гина нотўғри ҳукмлар чиқарилган. Масалан, тун қорон- 
ғилигида ялтироқ қуртни биринчи кўрган одам уни чўғ 
деб ўйлаши мумкин, лекин қўлига олиб қараса, 
алдангани маълум бўлади. Бир нарсани жуда яхшилаб 
ўрганмасдан туриб, у ҳакда қатъий бир қарорга келиш 
нотўғридир. Аммо нодоннинг олимга, номарднинг мард- 
га, қўрқоқнинг жасур одамга ҳасад қилиши ҳаммага 
маълумдир... Менимча, гўштни шоғолнинг уйига унинг 
рақиблари олиб бориб қўйганлар. Хоин одамларнинг 
қанчалик бахил бўлишларини ҳамма билади. Айниқса 
олижаноб одамни кўрганларида, ҳасаднинг ҳадди-ҳу- 
дуди бўлмайди. Кўкдаги қушлар, дегиздаги балиқлар, 
саҳродаги ҳайвонлар ҳам бу бадбахтларнинг қўлидан 
ўз жонларини саломат қутқара олмайдилар... Сен бу 
ишда сабрли бўл. Ўзингга хос улуғворлик билан ҳақи- 
қатни юзага чиқар, шағолни ўлдириш эса осон гап, бу 
ишни кейин қилсанг ҳам бўлаверади.

Шер диққат билан онасининг сўзига қулоқ солиб, эс- 
ҳуши жойига келди. Шағолни ёнига чақириб дедй: — Аҳ- 
ду паймонимизга мувофиқ, сенинг узрингни қабул қи- 
либ, гуноҳингни кечириш, душманлар сўзига эътибор 
беришдан кўра афзал.

Шағол деди: — Подшоҳ масалани ойдинлаштирма- 
гунча юрагим тинчимайди, юзимда доғ қолади. Бу иш 
қанчалик синчиклаб тёкширилса, менинг тўғрилигим ва 
садоқатли эканлигим ҳамма хизматчиларга шунчалик 
ойдин бўлади.

Шер сўради: — Бунинг учун нима қилмоқ керак?
Шағол деди: — Бунинг учун туҳматчиларнинг ҳар би- 

ри билан айри-айри суҳбатлашмоқ керак. Айтсинлар, 
нима учун гўшт ейдиганлар, бир парча гўшт устида бир- 
бири билан бўғишадиганлар бир томонда қолиб, бу 
гуноҳни менинг устимга ағдармокдалар? Шоҳнинг бун- 
дай саволига жавоб бермасдан шовқин-сурон солсалар, 
шоҳ ҳақиқатни сўзлаганларни гуноҳидан кечаман деб 
ваъда берсинлар. Ана шунда ҳақиқатнинг юзидан пар- 
да олиб ташланади ва менинг тўғри ва софлигим исбот 
бўлади.

Шер деди: — Бир бегуноҳга бўҳтон қилиб, ҳалок эт- 
моқчи бўлганларнинг гуноҳинй кечириб бўладими?

Шағол деди: — Афв шоҳларнинг ҳурмати ва шуҳра- 
тини оширади, қанчалик қудратли эканини қўрсатади. 
Гуноҳкор тавба қилиб, садоқат билан хизмат қиламан, 
деб онт ичса, ундан қасос олиш инсофсизлик бўлади. 
Олимлар, ёмон ишнинг олдини олиб, гуноҳни кечирмоқ 
савоб иш килмоқ билан баробардир, деганлар.

Шер у айтгандек қилиб, ишни текшира бошлади. 
Борган сари масала ойдинлашди, баъзилар гуноҳларини 
эътироф қилишга мажбур бўлдилар, бошқалари эса улар- 
нинг сўзларини тасдиқладилар. Шағолнинг гуноҳсиз 
эканлиги тамомила маълум бўлди. Буни эшитган шер- 
нинг онаси ўғлининг ёнига келиб деди:

— Ш'оҳ бу бўҳтончиларни ноҳақ кечирибди. Энди 
бўлар иш бўлибди, айтилган сўзни қайтариб олиб бўл- 
майди, лекин шер бу воқеадан ўзига керакли ибрат дар- 
сини олиши керак. Бундан буён мулозимлари тўғрисида 
айтилган сўзларга қудоқ -солиб, шубҳага тушмаслиги, 
хоинларнинг бўҳтонига ишонмаслиги, ёмон ниятли фит- 
начиларга эътибор бермаслиги керак. Уларнинг оғзига 
урилмаса, бора-бора шу даражага етадиларки, ортиқ 
уларни даф қилиш мумкин бўлмай қолади: сен шуни 
билгинки, саккиз хил одам билан дўстлашиб бўлмайди. 
Биринчиси — ўз сўзида турмовчйлар; иккинчиси — нон- 
кўрлар; учинчиси — ёшининг катталигига қарамай, одоб 
қоида-қонунларига риоя қилмаганлар; тўртинчиси — 
осонликча хиёнат йўлчга тушиб кетадиганлар; бешинчи- 
си — ёлғончилар; олтинчиси — очкўз, пасткаш, маи- 
шатпарастлар; еттинчиси — одамлардан сабабсиз шуб- 
ҳаланиб, уларни асоссиз гуноҳкор қилувчилар; сакки- 
зинчиси — ҳаёсизлар. Қуйидаги саккиз хил одамлар 
билан дўстлашиш мақсадга мувофикдир: биринчиси —

қаноатли кишилар, иккинчиси — ўз сўзидан кайтмайди- 
ганлар; учинчиси — олим ва ҳунар соҳибларини кадр- 
лайдиганлар; тўртинчиси — хиёнат ва номардликдан 
нафрат этадиганлар; бешинчиси — яхши хулкли, назо- 
катли кишилар; олтинчиси — ғазаб вактида ўзини қўлга 
оладиганлар; еттинчиси — сахийлар, саккизинчи — бад- 
ахлоқ одамларнинг айшу ишрат мажлисларидан наф- 
ратланувчилар.

Шағол ишининг бундай тугашидан .онаси мамнун 
бўлганлигини кўриб, шер беҳад севинди ва деди: — Бу 
сенинг хайрихохлигинг натиждсида рўй берди.

Эътиборли бир хизматчи, иш биладиган, тадбирли 
маслаҳатчи окланди, садокатли, гуноҳсиз бир махлук 
ўлим таҳликасидан қутулди.

Бундан сўнг шернинг шағолга бўлган меҳри яна орт- 
ди. Уни ёнига чақиртириб келиб, деди: — Сенга тўн- 
калган айблар асоссиз эканлиги маълум бўлгандан 
кейин сенга бўлган ҳурмат ва ишончим яна ортди. Аввал- 
гидай, ўзингта топширилган вазифаларни бажаравер.

Шағол деди: — Шоҳ аввалги ахдига вафо қилмай, 
душманларнинг уйдирмаларига ишонди. Бундан кейин 
шундай ҳодиса рўй бермайди деб ким айта олади...

Шер деди: — Бу ҳакда гапириб ўтиришга энди ҳожат 
йўқ, чунки сенинг ҳурматинг ҳам тушмади, мансабинг 
ҳам пасаймади. Шунингдек, менинг сенга бўлган ишон- 
чимга путур етгани ҳам йўқ. Ўзингни қўлга олиб, иш 
бошла.

Шағол жавоб берди: — Бу сафар жоним саломат 
колди. Лекин дунёни бахил, разил ва оғзи кагта одам- 
лардан тозалаш жуда ҳам қийин. Шоҳ мендан марҳа- 
матини дариғ тутмас экан, ракибларнинг ҳасад ва 
адовати камаймайди. Шоҳнинг улар сўзита қулоқ сол- 
ганларини бир дафъа кўрганлари учун улар яна янги туҳ- 
матлар ёғдиришдан, янги бўҳтонлар тўқишдап қайтмай- 
дилар. Фитна-фасодчиларнинг бўҳтон ва ифтироларига 
кулоқ осган ва халкнинг фалокатга тушишини истайди- 
ган, найрангбоъпар ишининг томошабини бўлган бир 
шоҳга хизмат қилиш ўзини-ўзи ўлим гирдобига отиш би- 
лан баробардир. Шундай шоҳга хизмат килмоқ керакки, 
унинг қалби дарёдек кенг, иродаси тоғдек мустаҳкам 
бўлсин. На хиёнат бўронлари уни тўлқинлата олсин, на 
газаб зарбалари уни жойидан кўзғата билсин...

Шер деди: — Сенинг сўзларинг тўғри ва ибратлидир. 
Лекин бу гап менга қаттиқ тегяпти.

Шағол деди: — Шоҳ рақибларининг ёмон сўзларига 
ишонганида бундан ҳам қаттиқ гапларни айтган эди. 
Қуруқ туҳматларга қулоқ солган одам энди тўгри ва 
самимий сўзлардан аччиқланмаслиги керак.

Шер деди: — Бу ҳам тўғри, лекин ишингни диққат 
билан текшириб, сени ўлим гирдобидан қутқариб қолган 
мен эдим-ку.

Шағол деди: — Аммо шуни ҳам унутмаслик лозим- 
ки, шошилинч ҳолда ўлдиришга ҳукм чиқарган ҳам шу 
шоҳнинг ўзи эди.

Шер деди: — Биласанми, хатога кетиб ўлимга маҳ- 
кум этилган одамга янгидан ҳаёт бериш энг буюк яхши- 
лик ва энг катта савоб ҳисобланади.

Шағол деди:—  Қанча узоқ умр кўрсам-да, шоҳнинг 
менга қилган бу лутф ва марҳаматини қайтара олмай- 
ман. Айниқса қатл этиш ҳақида ҳукм эълон қилинган- 
дан кейин афв этилиб оқланганлигим шоҳнинг шу вақт- 
га қадар менга қилган яхшиликларидан, берган инъом- 
ларидан қимматлидир, лекин шоҳ шуни Ҳам биладики, 
мен унга содиқ қулдек садоқат билан хизмат қилган- 
ман, ундан ҳеч нарсани, ҳатто жонимни ҳам аямаган- 
ман... Бу сўзларни айтишимдан мақсад менинг ишимда 
хато қилганини шоҳнинг юзига солиш эмас. Лекин мен 
нодон ва жоҳил одамларнинг ҳунар эгаларини кўришга 
кўзи йўқ эканлигини айтмоқчиман. Ҳакиқат ахир юза- 
га чикди. Ҳақ ҳамиша ғолиб келиб, ноҳақ мағлуб бў- 
лади. Лекин шунга қарамай, душманлар яна сизда шуб- 
ҳа уйғотиб, шоҳ билан менинг орамга совуқчилик сол- 
масалар деб кўрқаман. Йўқса мен ҳамиша шоҳнинг 
хизматида камарбаста бўлар эдим.

Шер сўради: — Душманлар менда яна қандай шубҳа 
туғдиришлари мумкин?

Шағол деди: — Улар, сиз шағолни азоб-уқубатларга 
солдингиз, энди у сизга нисбатан юрагида кин саклай- 
ди, деб айтишлари, кўнглингизда шубҳа уйғотишлари 
мумкин. Айниқса ўзининг содиқ қулини хафа қилган, 
унинг мансабини пасайтирган ёки душманини баланд 
вазифага қўйган шоҳларда жуда тез гумон туғдириши 
мумкин.

Албатта, ақлли одамлар биладиларки, бир хизматчи- 
сида камчилик борлигини кўрган шоҳ ўзини маҳкам 
қўлга олиб, уни тўғри йўлга солса, гап ташийдиганлар- 
нинг, бўҳтончиларнинг сўзларига қулоқ солмаса, бу хиз- 
матчисининг юрагида кин ва гина қолмайди. Чунки ҳеч

бир содиқ, истеъдодли хизматчи йўқки, ҳеч бир хатога 
йўл қўймаган, унга ҳасадчи дўстлари бирон мусибат ет- 
казмаган бўлсин...

Шер деди: — Сўзларинг чиндан ҳам жуда маъноли 
ва ҳикматлидир. Ҳақиқатан олижаноб эканлигинг маъ- 
лум бўлди. Энди бор, ҳеч нарсадан қўрқмай, ишингни 
бошлаб юбор. Бундан буён сендан шубҳаланиш ва бад- 
гумон бўлиш ҳеч мумкин эмас... Биз сени жуда яхши 
билиб олдик. Бундан сўнг сенинг ҳақингда садоқат ва 
самимиятдан, инсоф ва мурувватдан бошқа ҳар нима 
десалар, ҳаммаси ёлгон, бошдан-оёқ ифтиро ва бўҳтон 
ҳисобланади. Бекорчи фикрларга берилиб кўнглингни 
бузма. Бизнинг ишонч ва эътиқодимизга ҳеч шубҳа- 
ланма...

Шер шундай ажойиб сўзлар билан шағолнинг юра- 
гини забт этиб, уни ўз вазифасида қолишга кўндирди. 
Шағол умрининг охиригача роҳат ва фароғатда, нозу 
неъмат ичида яшади.

Шоҳлар билан унинг яқин одамлари орасида рўй 
берадиган ҳодисаларга оид ҳикоя мана шундан иборат...

ОНА ШЕР, ШАҒОЛ ВА ОВЧИ БОБИ

Рожа деди:— Шохдар билан мулозимлар ўртасида 
юз берган можаролар ҳақидаги, мамлакатни идора қи- 
лиш ишларини тартибга солмоқ учун жафо чеккан ва 
туҳматга учраб, зулм кўрган содиқ хизматчига ишониб, 
яна аввалги муносабатини тиклагани ҳақидаги ривоят- 
ни эшитдим... Энди ўз роҳатини кўзлаб, бошқаларга 
азият берган, аммо бошига кулфат тушгандан кейин 
ақлли одамларнинг маслаҳатигЭ қулоқ солиб, ўзини 
оғир аҳволдан қутқара олган бир кимса тўгрисида ҳи- 
коя айтиб берсанг.

Бараҳман деди:— Яхшилик билан ёмонлик, фойда 
билан зиённинг фарқига бормайдиган аҳмоқлардан бош- 
қа ҳеч ким ўзгаларга азоб беришни ўзларига раво кўр- 
майдилар. Ёлгиз жохилларгина ўз ишларининг нима 
билан тамом бўлишйни била олмайдилар. Аклли одам 
ўзига раво кўрмаганни ўзгага ҳам раво кўрмайди.

Билмоқ лозимдирки, ҳар бир ёмонликнингбир жазоси 
бор. Ёмонлик қилган одам, албатта. ўз жазосини тор- 
тиши керак. Ўз ёмонлигини ниқоблаган, ҳийла ишлатиб, 
ўзини яхши кўрсатган, зохиран ўзини халққа хайрихоҳ 
қилиб кўргазиб юрган одам, албатта, эртами кечми қил- 
мишларининг жазосини топади. Бундай одам жазосини 
тортгандан кейингина ибрат дарсини олиб, фойдали 
ишларга майл кўрсатадиган бўлиши мумкин. Бунга ми- 
сол қилиб она шер, шагол ва овчи ҳикоясини келтирса 
бўлади.

Рожа сўради:— У қандай ҳикоя?
Ҳикоят. Бараҳман деди:— Ҳалаб вилоятида бир ўр- 

мон бўлиб, унда бир баҳайбат она шер яшар эди. Унинг 
қиладиган иши ҳамиша қон тўкиш эди. Унинг Қорақу- 
лоқ деган мулозими шернинг ситамксюлиги ва қонхўрли- 
ги оқибатидан жуда қўркар эди. Ўйлаб-ўйлаб унинг 
хизматидан кетишга қарор қилди.

Бир куни Қорақулок, ўрмон четига чикиб ўтирган 
эди, бир сичқоннинг жаҳду жадал билан дарахт томи- 
рини кемираётганини кўриб қолди.

Дарахт тилга кириб унга деди:— Эй дилозор ва си- 
тамкор! Нима учун жоним ришталарини қирқяпсан?

Сичқон унинг нолаю зорига эътибор бермай, ўз иши- 
ни давом эттираверди. Ногоҳ бир бурчакдан бир илон 
чиқиб, сичқонга ҳамла қилди ва бир дамда ютиб юбор- 
ди. Қорақулоқ бу воқеадан «дилозорнинг жазоси озор 
экан», деган хулоса чиқариб олди.

Шу вақт бир тарафдан типратикан келиб, илоннинг 
думидан тишлади-ю, бошини ичига тортиб ғужанак бў- 
либ олди. Илон жахл билан унга ўзини ура бошлаган 
эди, аъзойи баданини тиканлар пора-пора қилиб юбор- 
ди. Илон ўша заҳоти ўлди. Қорақулоқ бундан ибрат 
дарси олди. Илон ўлгач, типратикан бошини чиқариб, 
унинг яхши-яхши жойидан танлаб еди. Қорни тўйгач, 
дарахт соясида коптокдек бўлиб юмалаб, ҳузур қилиб 
ётган эди, ногоҳ бир оч тулки келиб қолди. Типратикан- 
нинг найзаларидан қўрқиб, уни ҳийла билан ўлдирмоқ- 
чи бўлди. У типратиканни ағанатиб қорнига ёзилди. 
Типратикан ёмғир ёғаяпти шекилли деб ўйлаб, бошини 
чиқарган ҳам эдики, тулки бир ҳамла билан уни чўрт 
узди, бўшашиб, қорни-очилиб қолган типратиканни иш- 
таҳа билан еб олди. Шу вақт бўрига ўхшаган ваҳший 
бир ит келиб, тулкини турган ерида бўғиб, унинг гўшти 
билан очлигини қондирди.

Қорақулоқ бу ажойиботларни кўриб, ҳайрон қолиб 
ётар эди.

Ит энди дам олишга ҳозирлик кўраётганда бир қоп- 
лон келиб, унинг сийнасидан олди. Қоплон ҳали итни 
тугатмаган ҳам эди, овчи келиб, бир ўқ билан уни жо- 
бажо қилди. Қоплоннинг жони ҳали узилмаган эди, у 
ердан бир отлиқ ўтиб колди. Унга қоплоннинг териси 
ёқиб қолиб, овчи билан уриша бошлади. Қилич солиб, 
овчининг бошини танидан жудо қилди ва қоплоннинг 
терисини олиб йўлга тушди. У юз қадам ҳам юрмаган 
эди, оти қоқилиб, ерга йиқилди. Гардани синиб, у шу он 
ҳалок бўлди.

Қорақулоқ бу вокеаларни кўргандан сўнг шернинг 
^узурига келиб, сафар қилмоққа ундан ижозат сўради.

Шер деди:— Менинг давлатим соясида осойишта ҳаёт 
*<ечиряпсан. Инъомимдан баҳрамандсан, тағин нима 
учун кетмокчи бўлиб қолдинг?

Қорақулоқ деди:— Агар кетмасам, ғамдан юрЗгим 
ёрилишга етди, айтсам бошим хатарда. Агар омон қол- 
диришга онт ичсанг,' айтиб бераман.— Шер уни омон 
қолдиришга сўз берди.

Қорақулоқ деди:— Қилаётган ишларинг .халойиққа 
озор ва бегунохларга ситам эканлигини кўриб туриб- 
ман. Унинг оқибатидан қўрққанимдан хизматингни тарк 
этмоқчиман. Сен туфайли менинг бошимга ёмон кунлар 
келиши мумкин. Бу дунёни тоққа ўхшатадилар. Унинг 
орасида туриб нима деб бақирсанг, ўша сўзнинг акси са- 
досини эшитасан...

Мен бугун бировларга озор етказган кимсанинг ал- 
батта жазога мустаҳиқ бўлишининг шоҳиди бўлдим,— 
деб ўз кўзи билан кўрганларини бирма-бир шерга айтиб 
берди.

Шер жуда магрур ва ғазабнок бўлгани учун Қорақу- 
лоқнинг насиҳатлари унинг қулоғига кирмади. Шундан 
кейин Қоракулоқ шернинг хизматини тарк этиб, йўлга 
чикди. Ғазабидан тушмаган шер унинг изидан боравер- 
ди. Қоракулоқ буни сезиб, ўзини қалин тиканзор ичига 
олди. Шер уни кўрмай ўтиб кетди. Қаршисида бир оху- 
нинг икки боласи ўтлаб юрар, меҳрибон онаси эса улар- 
ни қўриқлаб турар эди. Она оҳу шерни кўргач, фарёд 
қилиб деди:

— Бу икки норасида гўдакни еганинг билан тўймай- 
сан. Ялинаман, нуридийдаларим фироқида мени йиғлат- 
ма, бағримни қон қилма! Ахир сенинг ҳам фарзандла- 
ринг бордир. Уларга ҳам бало етиши мумкин, ўзинг ҳам 
жазосиз қолмагайсан.

Ҳақиқатан ҳам шернинг икки боласи бор эди. Шер 
оҳу болаларига қасд этиб турганида, бир овчи унинг 
болаларига камонини тўғрилаб турган эди. Бу ерда шер 
она оҳуНинг нолаи зорига боқмай, унинг болаларини 
еди, у ерда эса шернинг икки боласини овчи отиб, тери- 
сини шилиб кетди. Шер келиб ўз фарзандларининг ўл- 
дирганликларини кўргач, юрак-багри ўртаниб зор-зор 
йиғлади.

Шернинг бир шағол кўшниси бор эди. У шер қошига 
келиб деди:— Нима бўлди, нега мунча фарёд қиласан?

Шер бўлган ҳодисани айтиб берди.
Шагол деди:— Ҳар бир нарсанинг аввали ҳам, охири 

ҳам бўлади. Умр ниҳоясига етиб, ажал келганда, унинг 
чорасини кўриб бўлмайди. Дунёнинг иши шундай. Ҳар 
бир ғам орқасидан шодлик, ҳар бир шодлик орқасидан

кулфат келади. Оталаримиз, қазонинг ишига чидашдан 
бошқа чора йўқ, деганлар... Етар, қўй, оҳу фиғон кўтар- 
ма. Қилган ишларингни кўз ўнгингга келтир. Сен бошқа- 
ларга бундан ҳам оғир кулфатлар етказгансан. Қим 
нима қилса, ўша нарса унинг олдига келади. Агар сен 
бу ёвузликларингга барҳам бермасанг, бундан ҳам кўп 
мусибатлар кўрасан. Роҳатда яшамоқчи бўлсанг, ўзинг- 
дан заифларга азият берма.

Шер деди:— Қўрқмай, фикрларингни очиқроқ ба- 
ён эт.

Шағол сўради:— Сен неча ёшга кирдинг?
Шер жавоб берди:— Юзга.
Шағол сўради:— Сен бу юз йил ичида нима билан 

озиқландинг?
Шер жавоб берди:— Ҳайвонларнинг ва инсонларнинг 

гўшти билан. 4
Шағол деди:— Хўп, йиллар давомида сен еган бу 

ҳайвон ва инсонларнинг ота-оналари йўқмиди? Айрилиқ 
ва ҳижрон дардй уларнинг қалбларига ўт ёқиб, юракла- 
рига доғ солмаганмикин? Агар қон тўкиш билан машғул 
бўлмаганингда, бундай бир мусибат сенинг бошингга 
тушмас эди...

Шер бу сўзларга сабр билан кулоқ солиб, уларнинг 
тўғри эканлигини англади. Қонҳўрликдан воз кечиб, 
гўшт емоқни тарк этди ва мевалар билан кун кечира 
бошлади...

Шағол ўз насибаси бўлган меваларнинг озайиб кета- 
ётганини кўриб, жуда хафа бўлди. Уларни шер еб қўя- 
ётганлигини билиб деди:— Қорин тўйдиришнинг хўп 
осон йўлини топиб олибсан. Энди сен ўзингдан заиф 
ҳайвонларнинг насибасини тортиб ола бошладинг. Сенга 
мева чидайдими? Сал ўтмай барча мевалар тугайди, кўп 
хайвонлар очликдан ҳалок бўладилар. Чунки уларнинг 
таомларига даҳшагли бир шерик пайдо бўлди. Сенинг 
гўшт ейишинг жониворларни даҳшатга солгандек, мева 
ейишга ўтишинг ҳам уларни таптишлантирмокда. Бари- 
бир сендан халққа аввал ҳам зулм ва ситам етар эди, 
ҳозир ҳам. Сенинг аҳволинг маймуннинг мевасини еб 
қўйган чўчқанинг ҳолига ўхшайди.

Шер сўради:— Чўчқага нима бўпти?
Ҳикоят. Шағол деди:— Бир маймун ўз ҳамжинслари- 

дан четланиб, ўрмоннинг бир бурчагида яшар эди. Бу 
- ўрмонда бир неча анжир дарахти бўлиб, улар фақат 

ёздагина ҳосил берар эдилар. Маймун ҳар куни анжир

қоқиб тўйганича ер, қолганини қуритиб, қишга ғамлаб 
қўяр эди.

Маймун бир куни ўз одати бўйича анжир дарахтига 
чиқиб анжир тераётганида тасодифан бир чўчқа овчи- 
дан қочиб, бу ерга келиб қолди. Маймуннинг кўзи чўч- 
қага тушиб, кайфи учиб кетди. Чўчқа ҳам маймунни кў- 
риши билан марҳабо, деб салом берди. Маймун эса ис- 
теҳзо билйн деди.:

— Агар илгарироқ одам юбориб, хабар берсалар 
эди, зиёфат тайёргарлигини кўриб қўяр эдик. Энди яхши 
кутиб олмасак, айбга буюрмагайсиз.

Чўчқа деди:— Мен узоқ йўлдан келяпман, нима бўл- 
са ҳам иштаҳа билан ейман. Такаллуф қилмай, бор нар- 
сангни олиб кел.

Маймун анжир қоқиб берди. Чўчқа иштаҳа билан еб 
олди, лекин тўймади. У маймунга деди:— Эй мезбон, 
қорним тўймади, нафсим қонмади, бошқа дарахтни қо- 
қиб бер.

Маймун оғрина-оғрина яна бир дарахтни қоқиб бер- 
ди. Чўчқа ҳаял ўтмай ҳамма анжирни еб тугатди, кейин 
бошқа дарахтга ишора қилди.

Маймун деди:— Эй азиз меҳмон, инсофни унутма. 
Бир ойлик овқатимни сенга бердим. Бундан ортиқ ка- 
рам кўрсата олмайман.

Чўчқа ғазабга келиб деди:— Сен неча йиллардан бе- 
ри бу ўрмонда яшаб, меваларни еб келасан. Энди ўр- 
мондаги меваларнинг барчаси менинг насибамдир.

Маймун деди:— Бировнинг мулкини зўрлик билан 
олиш шумлик ҳисобланади. Зўравонликнинг оқибати 
яхши бўлмайди. Заифларга озор бериш, бёгуноҳларни 
ранжитиш яхши эмас.

Чўчқанинг жаҳли чиқиб:— Мен сени ҳозир дарахтдан 
тушириб, жазонгни бераман,— деди ва дарахтга тир- 
машди. Бир шохга оёқ қўйган эди, шох синиб, чўчқа йи- 
қилиб тушди ва ҳалок бўлди.

Бу масални шунинг учун келтирдимки, сен ҳам чўч- 
кага ўхшаб, бошқаларнинг ризқини зўрлик билан олсанг, 
жамоат очликдан ўлса, сен ҳам жазонгни тортасан.

Шер бу сўзларни эшитгандан сўнг, мева емоқни ҳам 
тарк этди, тоат-ибодат билан машгул бўлди.

Инсонларга азият бериб, қилган ишининг оқибатини 
тушунмаган, ўз бошига фалокат келгандан кейингина 
хатосини англаб, зулмни тарк этган одам ҳақидаги аф- 
сона шундан иборатдир.

ЗОҲИД ВА МЕҲМОН БОБИ

Рожа бараҳманга деди:— Бошқаларга зулм қилиб, 
ўзига бахтсизлик юзлангандан кейингина тавбасига 
таянган одам ҳақидаги масални эшитдим. Энди шундай 
бир қисса айтиб берсангки, унда ўз ҳунарини қўйиб, 
бошқа бир ҳунарга ёпишган, сўнгра бу янги машғулот- 
нинг уддасидан чиқа олмасдан ўзининг аввалги ҳунари- 
га қайтишни истаган, лекин уни ҳам эплай олмай, аро- 
сатда қолган одам ҳақида ҳикоя қилинсин.

Бараҳман деди:— Ҳар ишнинг ўз одами бор. Ким ўз 
қўлидан келадиган ишини ташлаб, қўлидан келмайдиган 
бир ишга ёпишса, албатта, муваффақиятсизликка уч- 
раб, расво бўлади, кейинги пушаймони ёрдам бермай- 
ди. Дейдиларки: «Ҳунар ёддан чиқмаса-да, лекин нозик 
томонлари унутилади». Инсон ўз ишини яхшилаб ўрга- 
ниб, уни ҳеч қачон қўлдан бермаслиги керак. Бўлма- 
ғур ҳаёлларға берилиб, шохдан-шохга қўнмаслиги, ҳар 
қандай гулнинг гўзаллигига учмаслиги керак. Бунга ми- 
сол қилиб, қуйидаги ҳикояни келтирса бўлади.

Рожа сўради:— У қанақа ҳикоя?
Ҳикоят. Бараҳман деди:— Қинуч деган вилоятда го- 

ату ибодат билан машғул бўлган бир зоҳид яшар эди. 
Бир куни унинг уйига меҳмон келди, зоҳид уни сами- 
мий кутиб олди. Ҳол-аҳвол сўрашгач, меҳмоннинг 
қаердан эканлигини ва қаерга кетаётганлигини суриш- 
тирди.

Меҳмон жавоб берди:— Саргузаштларим жуда узун. 
Сизга малол келмаса, айтиб берай.

Зоҳид деди:— Кимки киссага қулоқ солса, албатта, 
ундан ўзига ҳисса олади. Кўрган-билганларингизни ва 
Ҳар бир сафардан олган фойда ва зарарингизни сўхтаб 
беринг

Меҳмон деди:— Менинг аслим фарангдир. Ўз юртим- 
да оғир меҳнат билан тирикчилигимни ўтказаман. Ме- 
нинг бир деҳқон дўстим бор эди. У менга ёрдам қилиб, 
қарзга ғалла бериб турар, пулимни бер, деб шоширмас 
эди. Бир куни мени ўз боғига чақириб, меҳмон қилди 
ва қизғин суҳбат асносида мендан сўради:— Сен ўз кас- 
бингдан қанча фойда оласан? Сармоянг қанча-ю, фой- 
данг- қанча?

Мен ўз аҳволимни қисқача баён қилиб дедим:— Дў- 
конимдаги дастмоям йигирма харвор' ғалладир, ундан 
оладиган фойдам оиламга етиб туради.

Деҳқон деди:— Йўғ-э, фойданг кўпроқ бўлса керак?
Мен дедим:— Сенинг ҳунаринг қанча фойда беради?
У жавоб берди:— Менинг дастмоям кам бўлмаса ҳам 

фойдаси бениҳоядир. Озгина уруғ сепиб, кўп ҳосил ола- 
ман.

Мен ҳайрон бўлдим ва дедим:— Қандай қилиб?
Деҳқон деди:— Таажжуб қилма, бир дона бошоқ ҳеч 

нарса эмас, лекин ундан анча буғдой ундириб олса бў- 
лади. Касбим жуда фойдали.— Деҳқоннинг бу сўзлари- 
ни эшитгандан сўнг дўконни беркитиб, деҳқончилик қил- 
моқчи бўлдим.

Буни маҳалламиздаги бир шайх эшитиб қолиб, мени 
чақиртирди ва деди:— Сен ўз касб-корингга қаноат қил. 
Ундан ортиғини истама. Ҳирс шумлик келтиради.

Мен дедим:— Эй шайх, мен фойдаси кўпроқ иш би- 
лан шуғулланмоқчиман. Шунда тирикчилигим осонлик 
билан ўтади деб ўйлайман.

Шайх деди:— Кўп муддатдан бери шу касбинг билан 
кунинг ўтиб турибди. Деҳқончилик куч ва меҳнат талаб 
қилади. Соддалиҳ қилма ва ўз ишингни ташлама. Ким- 
ки ўз касбини ташлаб, номуносиб ишга ёпишса, қарға- 
нинг бошига тушган савдо унинг ҳам бошига тушади.

Мен сўрадим:— Қарғанинг бошига нима савдо ту- 
шибди?

Ҳикоят. Шайх деди:— Бир кир ювувчи бор эди. У 
ҳар куни сув лабида кир ювар ва ўша сувда қурт-қу- 
мурсқаларни тутиб еб юрадиган бир ғозни кўрар эди. 
Бир куни бир лочин семиз какликни тутиб келиб, гўш- 
тидан бир оз еди-да, қолганини ташлади. Буни кўриб, 
ғоз ўзига ўзи деди:— Бу қуш кичкина жуссаси билан 
катта қушларни тутиб ейди, мен бўлсам шу шакл ва

' Х а р в о р — бир эшак кўтарадиган юк (оғирлик ўлчови).

ҳайбатим билан майда-чуйда нарсаларга қаноат қилиб 
юрибман. Энди каттароқ кабутар, какликлар тутишга 
ҳаракат қилай.

Шу вақт бир кабутар сув лабига кўнмоқчи бўлган 
эди, ғоз унинг кетидан қувди. Аммо кабутар чап бериб 
учиб кетди. Ғоз сув лабига йиқилди, тумшуғи лойга ботиб 
қолди. Қутулишга ҳаракат қилиб зўр берган сари бат- 
тарроқ бота бошлади, кир ювувчи югуриб келиб уни 
ушлаб олди-да, уйига олиб кетди. Йўлда учраган бие 
дўсти ундан сўради:

— Қўлингдаги нима?
Кир ювувчи деди:— Бу лочин ишини қилмоқчи бўл- 

ган ғоз. Ўз эҳтиёжидан ортиқча нарса кетидан югуриб 
ўз ҳаётини барбод қилди.

Бу масални шунинг учун келтирдимки, билиб қўй: 
ўз ишинг билан машғул бўлмай, сенга тўғри келмайди- 
ган ҳунарга ёпишмоқчи бўлсанг, оқибати худди шундай 
бўлади.

Шайх бу масални айтиб бергандан кейин деҳқончи- 
ликни яна ҳам ортикроқ орзу қила бошладим. Унинг сўз- 
ларини қулоққа олмадим. Уз ишимни ташлаб, деҳқон- 
чилик билан шуғуллана бошладим. Дон сепиб, ҳосили- 
ни кутиб ўтирдим. Бу орада оиламнинг рўзғори танг 
бўлиб қолди, чунки дўкондан ҳар куни озгина фойда 
қўлга киритиб, уйга харажат қилар эдим, энди эса ҳо- 
сил олгунча ярим йил кутишим керак бўлди. Ўз-ўзимга 
дедим:— Катта хато қилдим. Улуғлар сўзига қулоқ сол- 
мадим. Яхшиси бировдан озроқ пул қарз олиб, аввалги 
ишимни бошлаб юборай. Шундан кейин шаҳарда ўзига 
тўқ бир одамдан пул қарз олиб, яна дўкон эшигини оч- 
дим. Гумашта солдим. Ўзим гоҳ деҳқончилик билан, 
гоҳ дўкон иши билан шуғулланар эдим. Д1у аҳволда 
икки ой ўтди. Бир куни далага чиқиб кетган эдим, гу- 
машта хиёнат қилиб дастмоямни уриб кетибди. Қўлим- 
да қолган пул қарзни тўлашга ҳам, кун кечиришга ҳам 
етмас эди. Фурсатни ғанимат билиб, бир кун кечаси 
шаҳардан қочиб кетдим. Кўп ранжу аламлар тортиб, 
Узоқ жойларга бордим. Бир қанча вақт ўтгандан кейин 
бола-чақам ўлиб кетганини эшитдим. Уй-жойим ва қол- 
ган бисотимни қарз берганлар бўлишиб олибдилар. Ма- 
на, энди мен ватанга қайтмоқцан ноумид бўлиб, манзил- 
ма-манзил саргардон бўлиб юрибман. Бу сар[узаштла- 
римнинг бир шингилгинасидир.

Зоҳид деди:— Сўзларинг ростга ўхшайди. Неча йил-

лаб ватандан узокда — жудолик дардини тортиб, сафар 
машаққатини чекибсан, аччиқ-чучукни тотиб, яхши таж- 
рибалар орттирибсан. Бундан кейин фароғат билан яша- 
гайсан.

Суҳбатдан сўнг зоҳиднинг буйруғи билан .келтирил- 
ган хурмони ея бошладилар.

Меҳмон деди:— Бизнинг ерларда жуда ширин ва 
лаззатли мевалар кўп. Хурмо бир оз бадҳазм бўлса 
ҳам, лекин гоят ширин мевадир. Афсуски, бизнинг ви- 
лоятларда ўсмайди.

Зоҳид деди:— Хоҳлаган нарсасига муҳтож бўлганни 
бахтли деб бўлмайди. Орзу қилган нарсасига эришма- 
ган одам саодатманд эмас. Ёлғиз орзу қилиш биланги- 
на қаноатланиб, унга эришиш учун ҳаракат қилмаслик 
ақлга хилофдир.

Зоҳид ўткир нотиқ эди. Арамий тилини яхши билар- 
ди. Унинг бу тилда жуда чиройли сўзлаши меҳмонга 
ёкди. Меҳмон бу тилни билмаса ҳам кўпинча шу тилда 
сўзланг, деб зоҳиддан илтимос қилар эди. Зоҳид 
фасоҳат ва балоғат билан меҳмонга шу тилда гапирар 
эди. Охири меҳмон уни ўрганишни орзу қилиб қолди.

Бир куни у зоҳидга деди:— Ёмон кўздан асрасин, 
жуда чиройли гапирасиз. Мен шу вақтгача бундай фа- 
соҳатли бир сўз, бундай балоғатли бир жумла эшитма- 
ган эдим... Сиздан илтимос қиламан: менга шу тилни 
ўргатсангиз.

Зоҳид деди:— Жоним билан. Бизнинг тилимизни ўр- 
ганишни хоҳлаганингиз учун фахрланаман, агар жаз- 
мингиз қатъий бўлса, мен меҳнатимни аямайман.

Меҳмон узоқ муддат бу тилни ўрганиш билан маш- 
ғул бўлди. Кўп вақт сарф этди, кўп азият чекди. Лекин 
ҳеч нарса чиқмади. Бир куни зоҳид унга деди:— Бу жу- 
да кийин иш... Кучи етмаган ишга ёпишган ва ўзига 
ярашмаган кийим кпйган одам кулги бўлади. Кимки 
она тилини унутиб, ота-боболарнинг одат ва анъанала- 
рини тарк этса, шундай бўлади.

Меҳмон деди:— Аждодларининг зарарли одатларига 
тақлид этмоқ ҳам нодонликдир. Фазилат эгаларининг 
билим ва ҳунарларини ўрганмоққа интилиш эса етук- 
ликдан далолат беради.

Зоҳид деди:— Мен ўз бурчимни бажардим. Айтиш 
мумкин бўлган гапларнинг ҳаммасини гапириб ўтдим. 
Сиз тагин каклпк юришини ўрганмокчи бўлган гозга 
ўхшаб қолманг.

Меҳмон сўради:— Унга нима бўлган экан?
Ҳикоят. Зоҳид деди:— Бир кун бир ғоз бир каклик- 

ни кўрди. Унинг ноз ва ғамза билан юриши ғозга ёқиб 
қолди. У ҳам какликнинг юришини ўрганмоқчи бўлиб, 
унинг изидан қолмасдан бутун ҳаракатларига тақлид 
қилди, лекин бундан ҳеч нарса чиқмади. У какликнинг 
юришини ҳам ўргана олмади, ўз юришини хам унутди.

Бу масални шунинг учун келтирдимки, яхшилаб би- 
либ олинг: бекорга ўзингизни ўзингиз қийнаб юрманг, 
арамий тилини ҳам ўргана олмайсиз, ўз она тилингиз- 
ни ҳам унутасиз.

Айтибдурлар: энг нодон одамгина қўлидан келмай- 
диган ишга ёпишади. Бу масалада айниқса шоҳлар эҳ- 
тиёт бўлишлари керак. Раият аҳволини яхшилаш, душ- 
манларни тор-мор келтириш фикрида бўлган ҳукмдор 
истеъдодсиз, қўлидан иш келмайдиган шахсларни ўз- 
ларига муносиб бўлмаган вазифаларга қўймаслиги ва 
хизматчиларнинг бир вазифадан иккинчи вазифага кў- 
чаверишларига йўл қўймаслиги керак. Давлат ишлари- 
да ҳар одамнинг ўз ўрнини тўғри белгилай олиши бу- 
юк маҳорат талаб қилади.

Истеъдодеиз, нодон ва разил одамлар юксак мав- 
қега чиқиб олишга уринсалар, бу нарса одат шаклига 
кирса, идора ишларида бузғунлик рўй беради, ахлок 
бузилади ва пасткаш одамлар билан истеъдодли одам- 
лар орасида низо бошланади. Натижада подшоҳларга 
итоатсизлик каби хатарли ҳодисалар юз беради.

Ўз ҳунарини ташлаб, қўлидан келмайдиган ишга 
ёпишган одамнинг қандай аҳволга тушиши ҳақидаги 
ҳикоя шундан иборат.

— » —

БИЛОР ВА БАРАҲМАНЛАР БОБИ

Рожа деди: — Ўз ҳунарини ташлаб ҳар мақомга йўр- 
ғалаган, натижада ҳеч нарсага эришолмаган одам ҳа- 
қидаги ҳикояни эшитдим. Энди менга мамлакатни идора 
этиш ва давлатни мустаҳкамлаш учун подшоҳларнинг 
қандай хусусиятларга эга бўлишини, беозорлик, саховат 
ва шижоатдан қайси бири энг яхши фазилат эканлиги- 
ни баён қилувчи ҳикояни лутфан айтиб берсанг.

Бараҳман деди: — Шоҳларнинг қудрат ва шавкатидан 
далолат берувчи нарса беозорлик ва доноликдир. Айни 
замонда у халқнинг осойишта "яшашлиги ҳам давлат- 
нинг мустаҳкамлиги учун энг зарур хосиятдир... Чунки 
сахийлик билан бирор тоифани рози қилиш мумкин,- 
шижоат эса ҳар доим керак бўлавермайди. Беозорлик 
ва донолик эса ҳамма вақт, ҳам жамоат билан муома- 
лада, ҳам лашкарни ва раиятни идора этишда даркор 
бўлади... Беозорликнинг асосий шарти ақлли ва тажри- 
бали одамлар билан маслаҳдтлашмоқ, нодон ва жоҳил 
одамлардан қочмокдир... Чунки ҳеч нарса инсонга дўст- 
лик каби кучли таъсир эта олмайди. Шунинг учун ҳам 
оталар дебдурлар: «Сен дўстингнинг кимлигини айтиб 
бер, мен эса сенинг кимлигингни сўзлаб бераман».

Сахийлиги билан бутун дунёни олтинга тўлдирган, 
шижоат билан урушларда ғолиб чиққан киши беозор- 
лик хислатидан маҳрум бўлса, бир ножўя ҳаракат би- 
лан буларнинг ҳаммасини йўққа чиқариб юбориши 
мумкин. Лекин сахийлиги ва жасурлиги бўлмаса ҳам 
мулойим ва доно бўлса, шу билан ҳамманинг кўнглини 
олиши, ҳатто душманни ҳам бартараф килиши мумкин. 
Шуниси ҳам борки, биргина беозорликнинг ўзи етмай- 
ди, беозорлик ирода ва қатъият билан бирга бўлса ях- 
ши, бу хислатлар бўлмаса, беозорликнинг ўзи нуқсон ҳи-

собланади. Агар шоҳ бу нарсани назаридан қочирса, 
унинг ҳаётдан олган лаззати, мамлакатни идора этиш 
ишларида қозонган муваффақиятлари арзимаган бир 
ғазаб туфайли йўк бўлиб кетади. Маълумки, шоҳлар- 
нинг бахт-толеи уларнинг ақл ва камолига, вазирлар- 
нинг тадбир ва садоқатига боғликдир. Подшоҳ олим ва 
беозор бўлса, унинг вазири маърифатли бўлса, у барча 
мурод-мақсадларига эришиб, ҳар ишда ғалаба қозона- 
ди. Қайси тарафга юз ўгирса, зафар, бахт ва давлат 
унинг кетидан юради. Бутун қулоқлар унинг овозига, 
кўзлар унинг ишорасига мунтазир бўлиб туради. Агар 
подшоҳ ақлли вазирнинг тадбир ва маслаҳатлари асо- 
сида иш олиб борса, бахтсизлик ва фалокатдан омон 
қолиши мумкин. Бунга мисол қилиб, ҳинд шоҳи билан 
бараҳманлар орасидаги можарони баён этувчи ҳикоянИ 
келтириш мумкин.

Рожа сўради: — У қандай ҳикоя?
Ҳикоят. Бараҳман деди: — Ҳинд вилоятларидан би- 

рида бир Ҳемлон номли подшо бўлган. Бир куни кеча- 
си у етти марта етти хил туш кўриб, қўрқиб уйғонди, 
қуйруғи қирқилган илон каби тўлғаниб, чаён чаққан 
одамдек бетоқат бўлиб чикди. Тонг отгач, шоҳ бараҳ- 
манларни чақириб, кўрган тушларини уларга айтиб бер- 
ди ва таъбирини сўради. Бараҳманлар шоҳнинг сўзла- 
рини диққат билан эшитиб дедилар: — Жуда даҳшатли 
тушлар кўрибсиз, агар ижозат берсангиз, биз бирор 
соат хилватга чекиниб, китобларга мурожаат қилсак, 
кейин тушлар таъбирини айтиб, нажот йўлларини кўр- 
сатиб берсак...

Шоҳ деди: — Боринг, ижозат!
Улар шоҳнинг ҳузуридан чиққач, хилват хОнага йи- 

ғилишиб, бир-бирларига дедилар: — Бу золим шоҳ оз 
вақт ичида .бизлардан ўн икки минг одамни ўлдирди. 
Энди бу тушини бизга айтиб бериб қўлимизга тушди. 
Агар ўлкамизда тушни таъбир қила оладиган бирорта 
бошқа одам бўлса эди, у бизга мурожаат қилмаган бў- 
лавдқ Эвди фурсатни ғанимат билиб, жадал бир тад- 
бцр кўрмогимиз, интиқом олмоғимиз лозим. Энг яхши- 
СИ шуки, бу тушга даҳшатли таъбир бериб, уни шундай 
•ЧЎрқитайликки, сўзимиздан чиқмай, нима десак, шуни 
ҚИдишга мажбур бўлсин. Биз унга шундай деяйлик: 
«Яқин қариндошларинг ва вазирларингдан баъзилари- 
ии ўз кўзинг ўнгида қиличдан ўтказмасанг, фалокатни 
оошингдан даф қилиб бўлмайди». Агар кимларни қатл

этиш зарурлигини сўраса, шундай деб жавоб берайлик: 
«Азиз ўғлинг, хотининг Эрондухт, вазиринг Билор, мун- 
шинг Камол, минадиган оқ филинг, энг севимли икки 
кул ранг филинг, сўнгра бир кечада мамлакатнинг бу 
бошидан кириб, у бошидан чиқиб кета оладиган туянг». 
У буларнинг ҳаммасини қиличдан ўтказгандан кейин, 
шу қилични синдириб, улар билан бирга кўмиб ташла- 
син. Сўнгра оққан қонларни бир чуқурга йиғиб, подшо 
унинг ичида бир соатча ўтирсин. Чуқурдан чиққанида 
бизлардан тўрт бараҳман тўрт тарафдан дуо ўқиб, унга 
дам солишлари ва баданини ювиб, қондан тозалашлари 
керак. Шундан кейин уни кўтариб, секин-аста ўз тахти- 
га ўтқазайлик. Агар у шу айтганларимизнинг ҳамма- 
сини қилса, тушида кўрган гуноҳлари ювилади, агарда 
қилмаса, унга бир катта бало юзланади: ё подшоҳлик- 
дан маҳрум бўлади, ё ҳаётидан. Агар у бизнинг шу сўз- 
ларимизга амал қилса, ундан яхшилаб интиқом олган 
бўламиз. У ёлғиз ўзи қолади, кейин биз ўз ишимизни 
билиб қиламиз.

Улар сўзни бир ерға қўйгандан сўнг шоҳнинг ёнига 
келдилар ва юқоридаги сўзларни айтдилар. Шоҳ улар- 
нинг таъбирини эшитгандан кейин ғазабга келиб деди: — 
Сизнинг сўзингизга киргандан кўра ўлганим яхшидир. 
Ўз ҳаётимдек азиз ва ширин бўлган фарзандим ва яқин 
одамларни ўлдиргандан сўнг яшамоғимнинг нима фой- 
даси бор? Маълумки, ҳаёт абадий эмас, ҳамманинг бо- 
шида ўлим бор. Менинг ҳам эртами-кечми, ўлишим 
аниқ. Сиз бундан кўра яхшироқ бошқа бир тадбир то- 
пинг...

Бараҳманлар дедилар: — Шоҳимиз соғ-саломат бўл- 
синлар, ҳақ сўз аччиқ ва тўғри маслаҳат оғир бўлади. 
Садоқатли одамларнинг насиҳатига қулоқ осинг. Маш- 
ҳур масалда дебдурлар: «Кулдириб гапирганлар эмас, 
ачитиб гапирганлар сўзига қулоқ сол». Шоҳ ўз жонини ва 
молини ҳамма нарсадан устун қўйиши, бу ишда та- 
раддудланмасдан тез ҳаракат- қилиши лозим... Агар шоҳ 
соғ бўлса, унга хотин ҳам топилади, фарзанддар ҳам. 
Шунингдек, ҳокимият бўлса, унга доно вазирлар ҳам 
топилади.

Шоҳ бу сўзларни эшитиб, жуда хафа бўлиб кетди. 
Уларнинг ёнидан туриб, уйига кирди, йиғисини тўхтата 
олмай, қуруқликка отилган баликдек типирчилаб ўз-ўзи- 
га дер эди: «Агар азиз ёронларимдан воз кечсам, роҳат 
ва фароғатдан бенасиб бўламан. Умр бевафо, инсон

ҳаёти бебақо, тож, давлат ўткинчи нарсадир. Кўзим- 
нинг нури, юрагимнинг парчаси, белимнинг қуввати, 
ўлимимдан кейин давлатимнинг вориси бўлган ўғлимни 
ҳалок қилсам, менга шоҳликнинг нима кераги бор?! 
Давлатим душман қўлига ўтиб кетади. Уғлим ҳам шун- 
дай бир ўғилки, унинг акл ва фаросати кўзидан, бахт 
толеи эса пешанасидан кўриниб туради.

Боламнинг онаси, жамоли қуёшдек порлоқ, юзи ой- 
дек пурафшон, суҳбати ширин, назокатли, соф виждон- 
ли Эрондухтдан ажралсам, менинг ҳаётим ^аҳарга ай- 
,танади-ку.

Инсонларнинг энг доноси, ҳунар эгаларининг энг 
истеъдодлиси, ғаддор фалакнинг сирларидан бохабар 
вазирим Билор бўлмаса, ким давлат ишларини тартиб- 
га солади, бож-хирож йиғиб, хазинани ким тўлди- 
ради?

Ўз фасоҳат ва балоғати билан дунёни ҳайратда кол- 
дирган, ҳар сўзи инжу, ҳар сагри бир марварид шодаси 
бўлган котиб Мирзо Камол бўлмаса, дунё ҳодисалари- 
ни ким қаламга ола.ти!

Дунёни кўрувчи кўзим, бўлиб турган гапларни эши- 
тувчи қулоғим бўлған бу икки мулозимим бўлмаса, 
мамлакатни қандай қилиб идора этиш мумкин?

Оҳу каби тез югурадиган, тош қалъа каби мустаҳ- 
кам, кучли оқ филим бўлмаса, мен душман олдига қан- 
дай қилиб чиқа оламан?

Булут каби баҳайбат, яшиндек тез, хартумлари тоғ 
тепасидан тушиб келаётган аждаҳога, калласи денгиз 
'тўлқинлари орасидан' бош чиқариб турган наҳангга ўх- 
шаган, уруш вақтида қўшинларни сел каби олдига со- 
либ ҳайдайдиган у икки филим бўлмаса, мен жанг кун- 
ларида қандай қилиб ғалаба қозона оламан?

Сабо елидек учқур у Хуросон туяси бўлмаса, мен 
мамлакат ишларидан қандай қилиб хабар топаман?!

Садафли дастаси осмондаги Сомон йўлидек порла- 
ган, қайрилма тиғи қаршисида ҳеч нарса бардош бера 
олмаган, мамлакатимиз шон-шарафининг ҳимоячиси, 
чақмоқ каби кескир қиличим бўлмаса, мен нима қила 
оламан?!

Мен азиз, меҳрибон ёрдамчиларимни қўлдан бер- 
'андан кейин бу давлат ва «ноз-неъматдан лаззат ола 
оилармидим?! Яқин одамларнинг фироқи ичиб бўлмай- 
лиган аччиқ бир шароб, чидаб бўлмайдиган оғир бир 
ларддир. Ёрдамчилари ва хизматчилари бўлмаган бир

одам букж ва масъулиятли ишларни қандай қилиб ба- 
жара олади?!»

Хуллас, шоҳнинг ўйга толиб, изтироб чекаётганини 
кўрган фуқаро: «Подшоҳимиз бошига бир мусибат туш- 
ганга ўхшайди», деб гапира бошлади. Бу хабар подшоҳ- 
нинг вазири Билорга етганда, у ўз-ўзига деди: — Шоҳ 
мени чақирмади, шунинг учун мен ўзим унинг енига 
бориб ҳол сўрасам, яхши бўлмайди, мулозимлик расм- 
одатларини бузган бўламан. Бепарволик қилсам, вафо- 
сизлик бўлади.

Кейин у шоҳнинг хотини Эрондухтнинг қошига бор- 
ди ва деди: . -

— Ажиб бир воқеа юз берганга ўхшайди. Шу вақт- 
гача шоҳ бирорта сирни мендан яширмаган эди. У мен 
билан маслаҳатлашмасдан ҳеч иш бошламас эди. Ле- 
кин охирги вақтда у бир-икки марта бараҳманларни ўз 
ҳузурига чақирди ва улар билан суҳбат ўтқазди. Шун- 
дан кейин ғамзада бўлиб қолди. Сиз бу ўлканинг мали- 
каси, қўшин ва халқнинг умидсиз. Шоҳнинг саховат ва 
карамидан кейин ҳамма сизнинг марҳамат ва шафқа- 
тингизга кўз тутади. Бу ҳийлакор бараҳманлар бир 
иш қилиб қўйиб, унинг охири расволик ва пушаймон- 
лик билан тугамаса деб қўрқаман. Сиз шоҳнинг ёнига 
бориб, нима гап ўтганлигини билиб, менга хабар қи- 
линг,мен шунга қараб, тадбир кўрай.

Эрондухт деди: — Шоҳ билан орамизда бир гап ўт- 
ган эди. Шунинг учун мен унинг ёнига кира олмай- 
ман.

Билор деди: — Шоҳ шу қадар изтироб чекаётганида 
раиятнинг гина сақлашига ҳақи йўкдир. Мен айтган 
нарсани сиздан бошқа ҳеч ким бажара олмайди. Мен 
бир неча марта шоҳнинг: «Хафа бўлган вактларимда 
Эрондухт ёнимга келса, хурсанд бўлиб кетаман», дега- 
нини эшитганман. Боринг, сирини билиб олинг. Шу би- 
лан бутун сарой аҳли, шоҳ мулозим ва маҳрамлари 
олдида катта иш қилган бўласиз.

Эрондухт рози бўлди. У шоҳнинг ҳузурига кириб, 
таъзим қилди ва деди: — Нега бунчалик фикр дарёсига 
ғарқ бўлибсиз, у малъун бараҳманлардан нимаики 
Эшитган бўлсангиз, ҳаммасини айтиб беринг. Фуқаро- 
лар ҳам сиз билан ҳамдард бўлсинлар.

Шоҳ деди:— Бу шундай нарсаки, уни эшитсанг, 
дардудунёнг қоронги бўлиб кетади, шунинг учун сўра- 
май қўя қол.

Эрондухт деди: — Шоҳимни хафа қилган бир сабаб 
бор. Агар шундай сабаб бор бўлса, сиздан жонини ая- 
майдиган дўстларингиз билан маслаҳатлашинг. Сабр 
ва совукконлик инсоннинг энг яхши фазилати эканли- 
гини шоҳим билади. Айтибдурларки: «Мусибат тўзим- 
ли одамга бир, тўзимсиз одамга эса икки ҳисса оғир 
туюлади». Сизнйнг ғамгин бўлишингизга ҳеч бир асос 
йўқ. Нима истасангиз ҳаммаси бор. Х,амма сизнинг 
фармонингизга муте, амрингизга тобе.

Катта ҳодисалар рўй берганда ақл билан фалокат- 
нинг олдини олган, саросимага тушмаган одам бахти- 
ёрдир. Инсон ожиз қолган вақтда яқинлари билан мас- 
лаҳатлашиши керак. Ақл ва иродага таянмаган одам 
ундай пайтларда нажот топа олмайди.

Шоҳ деди: — Агар тоғнинг қулоғи бўлса-ю, бараҳ- 
манлар айтган сўзлардан бирини эшитса, парчаланиб 
кетарди, фалак эшитса, ҳаракатдан тўхтарди, қуёш ту- 
тилар, ой қорайиб кетарди... Сен ҳам эшитсанг, дилинг 
пора-пора бўлади. Бу малъун бараҳманлар кўрган ту- 
шим таъбирини айтиб, ҳалокатдан халос бўлишим учун 
сени, ўғлингни, бутун садоқатли хизматчиларни, оқ 
филни ва яна бошқа икки филни, Хуросон туясини, 
хуллас, нимаики, яхши нарсам бор бўлса, ҳаммасини 
ҳалок қилишимни таклиф этдилар.

Эрондухт фаросатли ва ҳушёр аёл бўлганидан ўзи- 
ни йўқотмасдан деди: — Шоҳим шу гап учун хафа бў- 
либ, изтироб чекмасликлари керак. Бандаларининг жо- 
ни шоҳига қурбон бўлсин. Агар шоҳим соғ бўлса, хотин 
ҳам, фарзанд ҳам топилади, давлат барқарор бўлса, қул 
ҳам, мулозим ҳам топилади. Аммо ноҳақ қон тўкмоқ 
оғир гуноҳдир, шошиб қилинган ишнинг оқибати пу- 
шаймонлик бўлади. Ўтмишни қайтариб, ўликни тирил- 
тириб бўлмайди. Бараҳманларнинг шоҳга дўст бўла ол- 
масликларини ҳам ёдга солиб ўтай. Тўғри, улар илмли 
одамлардир, лекин олим бўлишнинг ўзи — содиқ бў- 
лиш демак эмасдир. Илми бор экан, деб бараҳманларга 
ишонмоқ ва уларга сир айтиб, маслаҳат олмоқ яхши 
натижа бермайди. Разил ва чиркин одамларни илм фа- 
зилатли қила олмайди, давлатга эришиб улар садоқат- 
ли бўлиб қолмайди. У мурдор бараҳманлар фурсатдан 
фойдаланиб, шохдан қасос олиш, юракларидаги кин ва 
ғазаб оловларини сўндириб, ўз дардларига шифо топиш 
мақсадида тушни қасддан мана шундай таъбирлаган- 
лар. Улар, аввало, шоҳнинг кўзининг оқу қораси бўл-

ган манглайидан акл ва камол асари кўриниб турган 
ёлғиз ўғлини ҳалок қилишни истайдилар, сўнгра шоҳ- 
нинг садоқатли хизматчиларини ҳалок этиш, фили, туя- 
си ва отини йўқ қилиш орзусидадирлар. Аммо менинг 
унчалик аҳамиятим йўқ, чунки шоҳ хизматида менда- 
қалар кўп. Шоҳ бараҳманлар таклифини қабул этиб, 
бир зарба билан ўз яқинлари ва мулозимларининг ҳам- 
масини ҳалок қилса, ёлғиз ўзи қолади, шундан кейин 
бараҳманлар шоҳимдан истаганча қасос оладилар. Кўр- 
ган тушингизни ва бараҳманлар таъбирини садоқатли, 
тажрибали, дунё курган, келажакни тушунадиган Ко- 
ридун ҳакқмга айтиб берсангиз яхши бўларди. У, гарчи 
бараҳманлар тоифасидан бўлса ҳам, ўзи юмшоқ таби- 
атли ва доно кимсадир. Бу икки фазилат бирлашса, 
дунёда ундан юксак нарса бўлмайди... Агар унинг таъ- 
бири бараҳманларнинг айтганларига тўғри келса, шак 
ва шубҳа орадан кўтарилади. Аксинча бўлса, шоҳнинг 
комил ақли ёлғон билан ростни, ҳақ билан ноҳақни аж- 
рата билади. Шундан кейин шоҳ фармонини амалга 
оширишга тўсиқлик қиладиган ҳеч нарса қолмайди.

Бу сўз шоҳга маъқул тушди. Шоҳ дарҳол отга ми- 
ниб, Коридун ҳаким кошига борди. Унга салом бериб, 
бош эгганича туриб қолди. Коридун деди: — Бу ерларга 
шоҳнинг қадам ранжида қилишларининг боиси нима? 
Амр этганларида мен ўзим шоҳнинг хизматларига бо- 
рар эдим... Нима учун шоҳимнинг муборак юзида ҳая- 
жон ва ташвиш дломатлари кўринади?

Шоҳ кўрган тушини ва бараҳманлар таъбирини 
унга батафсил сўзлаб берди. Коридун шоҳнинг айтган- 
ларини охиригача тинглаб деди: — Бунда хатога йўл 
қўйилибди. Бараҳманлар тушга нотўғри таъбир бер- 
ганлар. Уларда на ақл ва маърифат бор, на инсоф, на 
мурувват. Шоҳим бу тушдан шод бўлиши керак, шукур 
қилиб садақа берсалар, арзийдиган туш. Тушнинг таъ- 
бири қуйидагичадир: икки қизил балиқ — Ноҳованд 
шоҳининг сизга юбораётган икки элчиси ва устига 
тўрт сандиқ ёқут юқданган икки филидир; подшоҳим- 
нинг орқасидан учиб ўтган икки ўрдак Балх подшо- 
ҳининг сизга инъом қилган икки оқ отидир; шоҳимнинг 
чап оёғига чирмашган илон Чин хоқонининг сизга юбо- 
радиган қиличидир; шоҳимнинг ўзини қонга беланган ҳо- 
лода кўргани — Казрун вилоятидан юборилаётган, қим- 
матбаҳо тошлар билан безанган қизил ранг либосдир; шо- 
ҳимнинг тушидаги оқ туя — Бутхонагар шоҳининг шо-

ҳим хизматига юборган бир оқ филидир; шоҳнинг бо- 
шида порлаган нарса Арзан шоҳининг ҳадя қилиб юбо- 
радиган тожидир; шоҳимнинг бошини чўқиган қуш ни- 
мага ишора эканлигини билиш учун бир оз сабр қилиш 
керак. Лекин унинг зарар ва зиёни деярли йўқ — бу 
шоҳнинг яқин одамларидан бирининг баъзи бир норо- 
зилигига ишорадир. Ш оу, кўрган тушларининг таъбири 
шундан иборат. Етти марта туш кўрганингиз юқорида- 
ги ҳадяларни келтираётган элчиларнинг етти кунда шо- 
ҳим даргоҳларига етиб келишларини кўрсатади. Бун- 
дан буён шоҳ ноаҳил одамларга сир айтмаслиги керак.

Шоҳ бу сўзларни эшитиб, ўзида йўқ севинди. Қўлини 
кўксига қўйиб, шукурлар қилди. Коридунга ташаккурлар 
айтиб, шоду хуррам саройга қайтди. Етти кундан 
кейин элчилар.кетма-кет туҳфалар билан етиб келдилар... 
Шоҳ севиниб деди: — Тушларимни душманларимга 
сўзлаб, катта хато қилдим. Эрондухтнинг насиҳат 
ва. маслаҳатлари бўлмаганда, бу тушларнинг оқи- 
бати даҳшатли бўлар эди. Кимнинг ақли бошида бўлса, 
самимий дўстлар, садоқатли мулозимларнинг масла- 
ҳатларига қулок солади. — Сўнгра юзини ўғлига, вази- 
рига ва мирзосига ўгириб деди:

— Бу ҳадялар хазинага олиб борилмасин, уларни 
шу ерда бўлишиб олинглар, чунки сиз жуда катта бир 
таҳлика остида қолган эдингиз. Энг қимматбаҳо ҳадя- 
ни Эрондухт олади. Бу балонинг олдини олишда у буюк 
фидокорлик кўрсатди.

Билор деди: — Хизматчилар бирор ҳодиса рўй бер- 
ганда, ўзларини балога қалқон қилиб, ҳукмдорлари 
учун жон фидо қилишга тайёр бўлишлари ва бу билан 
фахрланишлари керак. Ҳамма нарса подшоҳнинг то- 
леига боғлиқдир; хизматчилар ўз-ўзларича, ҳукмдор- 
нинг дастуриламали ва ёрдамларисиз бир нарса қила 
олмайдилар. Лекин фидокорлик кўрсатиш керак бўлиб 
қолганда, улар ҳаммадан олдин ўзларини майдонга 
ташлашлари керак... Мулозимлардан бирининг бахти 
кулиб, бундай фидокорликдан кейин соғ-саломат қол- 
са, ўз бошлиғидан мукофот кутмаслиги керак. Лекин 
асримиз маликаси Эрондухтнинг бу ишда хизмати жу- 
да катта бўлганлиги учун ё жавоҳирлар билан безалган 
тож ёки қизил либос унга берилиши лозим.

Шоҳ бу икки совғани саройга олиб боришни буюр- 
дида, ўзи ҳам ўша ерга жўнади, унинг орқасидан бош- 
қалар ҳам эргашдилар. Шоҳ тож билан қизил либосни

Эрондухтнинг олдига қўйишларини амр қилди ва унга 
қараб деди: — «Қайсисини хохласанг, ол». Эрондухт- 
нинг кўзига тож яхши кўринди, лекин тараддудланиб, 
Билор менга қайсисини маслаҳат кўрса, шуни оламан, 
деб унга қаради. Билор либосга ишорат қилди. Шоҳ Би- 
лордан шубҳаланиб, унга қаради. Эрондухт Билор би- 
лан ўзининг орасидаги имо-ишорани шоҳ сезганини 
билиб, шоҳнинг шубҳасини тарқатмоқ учун либосни 
эмас, тожни олди. Ана шундан кейин Билор қирқ йил 
умр кечирди ва ҳар сафар шоҳнинг ҳузурига кирганда, 
шоҳнинг кўнглидан шубҳасини чиқариб юбориш учун 
четга боқар эди. Шундай қилиб, вазирнинг акли ва 
Эрондухтнинг фаросати бўлмаса эди, уларнинг ҳар ик- 
каласи ҳам ҳалок этилган бўлардилар.

Шоҳ бир кечани Эроядухт билан, бир кечани Баз- 
мафруз билан ўтказар эди. Эрондухтнинг навбати эди, 
шоҳ унинг хилватига борди. Гўзал Эрондухт тожни ўзи- 
нинг бошига кийиб, қўлида заррин товокда таом ту- 
тиб, шоҳнинг олдига келди, шоҳ унинг қўлидан овқат ея 
бошлади. Шу тахлитда улар ширин-ширин сўзлашиб 
ўтирган эдилар, кундоши Базмафруз кирмизи ранг ли- 
босини кийиб, уларнинг ёнидан ўтиб кетдм. Шоҳ уни 
кўриб, овқатдан қўл тортди. У кўзларига ишонмай қол- 
ди,эхтиросининг шиддати унинг ихтиёрини қўлидан 
олди, ўзини тута олмай, Эрондухтга караб деди: — Ўша 
либосни танламасдан хато қилибсан — Қундошига 
шоҳнинг қизиқиб боққанлигини кўрган Эрондухт рашк 
ўтида ёниб, ўзини босиб ололмай, қўлидаги товоқни 
шоҳнинг бошига отди, унинг юз-кўзини, уст-бошини 
булғатди. N

Коридуннинг таъбири тўғри чиқди.
Шоҳ ғазабга тўлиб, Билорни чакиртирди ва деди: — 

Бу нодоннинг тарбиясизлигини қара. Замон шоҳини, 
даврон ҳукмдорини қандай аҳволга солди-я! Олиб бо- 
риб, бўйнини уз. Бу аҳмоқ билиб қўйсинки, унинг бун- 
дай жасорат қилишга ҳақи йўкдир.

Билор Эрондухтни ташқарига олиб чиққандан кейин 
ўз-ўзига деди: — Бу ишда шошилмаслик керак. Бу мис- 
ли йўқ доно, гўзал хотиндир. Мен ишонаманки, шоҳ 
унинг ҳижронига чидай олмайдй. Шунча одам бу аёл- 
нинг ақл ва фаросати туфайли ўлим гирдобидан куту- 
либ қолди. Мен аниқ биламанки, эртага шоҳ, бир оз 
сабр қилсанг бўлмасмиди, деб ғазабланади. Шунинг 
учун шоҳнинг қарори қатъий бўлмагунча мен уни ўл-

дирмай турай. Шоҳ пушаймон бўлса, хотин саломат қо- 
лади, мен ташаккур эшитаман; Эрондухтни ўлдириш 
қийин эмас. Шу билан учта хайрли иш қилган бўла- 
ман: биринчидан, Эрондухтнинг ҳаётини сақлаб қола- 
ман; иккинчидан, шоҳни хурсанд қиламан, учинчидан, 
халқ ичида ҳурмат ва шуҳрат қозонаман.

Шундан кейин у Эрондухтни ўз уйига олиб келиб, 
уни подшоҳ ҳарамхонасида ишловчи икки содиқ маҳ- 
рамга топширди. Ўз уйидагиларига уни яхши ҳурмат 
қилиб, хизматида бўлишларини буюрди. Ўзи эса қили- 
чини қонга бўяб, ғамгин х,олда шоҳнинг ҳузурига келди 
ва деди: — Шоҳнинг амр-фармонларини бажо келтир- 
дим.

Шоҳнинг ғазаби бир оз совиган эди, бу сўзни эши- 
тиб, бутун вужуди ларзага келди. Эрондухтнинг ақл ва 
камоли, гўзал жамоли унинг кўз ўнгида намоён бўлди. 
Қалбини чуқур қайғу қопладй, лёкин ўз ҳаяжон ва из- 
тиробини Билордан яширишга, пўшаймон бўлганини 
билдирмасликка уринди. Амрининг ростдан ҳам бажо 
келтирилганлигини ё келтирилмаганлигини сўрашдан 
уялар эди. Шоҳ вазирнинг сабрли, доно, юмшоқ кўн- 
гилли ва тажрибали эканлигини билгани учун Эрон-- 
духтнинг ўлими кечиктирилганлигига кўнглида ишонар 
эди, лекин' аксини эшитиб қолишдан қўрқиб, унинг но- 
мини тилга олишга ботинмас эди. Бу масаланийг, нақа- 
да нозик эканлигини фақат оқил одамларгина эмас, 
ҳатто нодонлар ҳам тушунарди.

Вазир шоҳнинг юзида пушаймонлик аламларини кў- 
риб, деди: — Эй шоҳим, ғамнок бўлманг, бекорга таш- 
виш тортишнинг фойдаси йўқ. Хафагарчилик баданни 
бўшаштириб, ақлни заифлаштиради. Подшоҳнинг ғам- 
задалигини кўриб, мулозимлар ҳам қайғурадилар, душ- 
манлар хурсанд бўладилар. Сабр қилинг, шоҳим. Агар 
истасалар, мен бу ҳодисага ўхшаган бир ҳикоя сўзлаб 
берай.

Шоҳ сўради: — У қандай ҳикоя?
Ҳикоят. Билор деди: — Бир жуфт кабутар бор эди. 

Улар уяларини арпа-бугдойга тўлдириб қўйдилар.
Нар модага деди: — Ҳозир ҳамма ёқ ўт билан қоп- 

ланган. Йиққан донларимизни асраб қўйсак, қишда ку- 
нимизга ярайди. — Мода унинг гапини маъқуллади. 
Донлар нам' бўлгани учун уянинг ичи лиқ тўлиб кетган 
эди. Ёғингарчилик ўтиб, ёзнинг иссиқ кунлари бошлан- 
гандан кейин у куриб, камайиб қолди. Нар кабутар узоқ

www.ziyouz.com kutubxonasi



сафарга кетганди. Қайтиб келганида доннинг. камайиб 
колганини кўриб, модага ,деди: — Ахир буни киш учун 
олиб қўйган эдик-ку, нега единг?! Мода «мен еганим 
йўк», деб канчалик онт ичмасин, нар ишонмади, гатаб- 
ланиб модани шундай урдики, бечора шу он жон берди. 
Қиш келиб, ёғинлар бошланди, ҳаво намланйб, донлар 
яна бўртиб, аввалгидек бўлиб қолди. Буни кўрган нар 
кабутар фарёд килиб, гамгусор ёри фироқида куйиб дер 
эди: «Афсуски, сўнгги пушаймондан фойла йўк».

Ақлли одам нар кабутар каби ҳижрон ўтида ёнишни 
истамаса, одамларга жазо бериш ва уларни катл этиш 
учун шошилмаслиги керак. Амалга оширадиган тадбир- 
нинг натижасини олдиндан биладиган, атрофлича ўй- 
лаб иш киладиган адолатли, саховатли ва раиятпар- 
вар шоҳ бахтиёр саналади. Шоҳнинг, албатта бундай 
насиҳатомиз сўзларга эҳтиёжи йўк. Бу сўшарни ай- 
тиишан максадим шуки, шоҳ бир хотин учун бу кадар 
алам чекиб гамгин бўлмасин. Саройда ўн икки минг хо- 
тин бор...

Шоҳ вазирнинг бу сўзларини эшитиб, Эрондухт 
катл қилинибди, деб ташвишга тушди ва деди: — Тасо- 
лифан огзимдан чиккан бир сўзни ҳукм деб билиб, бир 
одамни ҳалок этдинг. Ҳикмат эгаларига хос бўлган 
сабр ва токатни унутдинг...

Вазир деди: — Икки тоифа одамнинг боши гамдин 
чикмайди: бири ҳаётинн ёмон ишларга сарф килади- 
ган, иккинчиси — имконияти бўлса ҳам яхшилик кил- 
майдиган одамлар. Уларнинг ҳаётида хурсапдчиликдан 
кўра хафагарчилик кўп.

Шоҳ дедп: — Сендан узок бўлмок лозимдир.
Вазир деди: — Икки хи;| одамдан узок бўлмок ло- 

зимдир: бири — килган ишининг натижаларини ҳисоб- 
га олмайдиган, яхши билан ёмонни фарк килмайдиган- 
лардан; иккинчиси — кўзларини бошкаларнинг молига 
тиккан, кулоқларини фиску фасол ва гийбатларга ўр- 
гатган, вактини айшу ишрат билан ўтказган ёмон нафс- 
ли одамлардан.

Шоҳ деди: — Билор, сен жуда ҳозиржавобсан.
Билор деди: — Уч тоифа одамда шундай хосият бў- 

лади: Ўз мол ва даалатини лашкар ва халк билан баҳам 
кўрган шохларда; ўз эрига лойиқ бўлган хотинларда; 
иши билан сўзи тўғри келадиган олимларда.

Шоҳ деди: — Эн Билор,, сенинг ёнимдалигинг мени 
асабийлаштирмокда.

Билор деди: — Икки тоифа одам кишининг асабини 
қўзғатади: тили аччиқ ва ифлос хотин; хотинини ҳар 
доим сўкадиган, урадиган жирканч эр.

Шоҳ деди: — Сен нонкўрлик қилиб, маликани ўл- 
дирдинг, менга шу вақтга қадар қилган хизматинг зое 
кетди.

Билор деди: — Уч хил одамнинг меҳнати зое кета-. 
ди:оқ кийим кийиб, ифлос иш қилганларнинг; гўзал хо- 
тини ва чиройли болаларини ташлаб, эҳтиёжи бўлмаса 
ҳам ғурбатда умрини ўтказганларнинг; янги этик ки- 
йиб сувга тушиб кўн ювганларнинг.

Шоҳ деди: — Сен азоб ва исканжага лойиқсан.
Билор деди — Азоб ва исканжага икки хил одам ло- 

йиқ: бири — халқни сабабсиз ранжитганлар; иккинчи- 
си — ўринсиз саволлар билан одамларни танг қилиб, 
берилган жавобларга қулоқ осмаганлар.

Шоҳ деди: — Ҳой, борган сари аҳмоқлашиб кета- 
ётибсан-а!

Билор деди: — Бу сўзни эшитишга уч тоифа одам 
лойиқ; бйринчиси — уйи кичик бўлса ҳам тахта йўниб, 
пайраҳа ва қириндини йиғиштириб олмаган, бу билан 
хотин, бола-чақасига уйи тор келиб қолган дурадгор; 
иккинчиси — соч олишда маҳорати бўлмаган, тез-тез 
одамнинг бошини кесиб яра қиладиган сартарош; учин- 
чиси — ғурбатда яшаб, мол-давлати хотинига ва бола- 
ларига эмас, душманларга насиб бўлган савдогар.

Шоҳ деди: — Эрондухтни кўргим келяпти.
Билор деди: — Уч хил одам эришиш мумкин бўлма- 

ган уч нарсага эришишни орзу қилади: гуноҳ иш қил- 
ганлар — савобни; ёмонлик қилганлар — яхшиликни; 
умрини фосиқлик ва дилозорлик билан кечирганлар — 
жаннатни.

Шоҳ деди: — Мен ўзимни ўзим жазоладим.
Билор деди: — Уч хил одам ўзини ўзи жазоласа бў- 

лади: эҳтиёт чораларини кўрмай жангга кириб ярадор 
бўлганлар; вориси бўлмаган, судхўрлик билан мол тўп- 
лаган, арзон олиб, қимматга сотадиган савдогарлар; ёш 
ва ахлоқсиз хотин олиб, ҳар куни дакки еган, хотини 
эса эрсираб, унинг ўлимини тилайдиган чоллар.

Шоҳ деди: — Қара, сенинг кўз ўнгингда обрўйим 
нақадар тушиб кетганки, менга шунчалик ярамас нар- 
саларни сўзлашга журъат этяпсан.

Билор деди: — Фақат уч тоифа одамлар ўз хўжала- 
рига ҳақорат кўзи билан карайлилар: биринчиси ўз

ҳурматини сакламаган, суюқ ҳазилларни севадиган, 
орқа-ўнгига қарамасдан гапирадиган, катталар билан 
кандай сўзлашиш қоидаларидан хабарсиз, оғзига келга- 
нин қайтармаган, хўжаси билан ўтириб ичкилик 
ичишган навкарлар.

Иккинчиси — қисқа муддатда бойлик орттириб, хў- 
жасидан кечган, шунинг учун ўзини хўжасидан юқори 
тутга нонкўр хизматчилар.

Учинчиси — ўзи лойиқ бўлмагани ҳолда ишонч қозо- 
ниб, хўжасининг яқин одамлари қаторига кирган, суҳ- 
бат вақтида унинг сирларидан воқиф бўлгани учун ке- 
рилган мулозимлар.

Шоҳ деди: — Сен жуда эзма, ўринсиз сўзлайдиган, 
оғзи бўш бир дўст экансан!

Билор деди: — Уч хил одамни бундай айб билан қо- 
раласа бўлади: биринчиси — нодонни тўғри йўлга со- 
либ, уни илмга қизиқтиришни истаган, лекин меҳнат 
қилиб, нарсаларни ўргатгандан кейин ташаккур ўрнига 
ярамас сўзлар эшитган, сўнгра афсус еган одамни;

иккинчиси — аҳмоқни ишига эмас, сўзига қараб 
юксак вазифага тайин этган; унга ишониб, яширин топ- 
шириқ берган, сўнгра эса ҳар дақиқа ўзи ҳақида унинг 
минг хил ёлғон ва уйдирма тарқатаётганини эшитиб, 
пушаймон бўлган одамни;

учинчиси — ўз сирини саклай олмайдиган шахсга 
сир айтган одамни.

* Шоҳ деди: — Сен жуда ҳам лақма экансан-ку!
Билор деди: — Уч хил одамни лақма деса бўлади:
биринчиси — танимаган одамга қарз берган, нота- 

ниш одамни душман билан ўзи ўртасида воситачи қил- 
ган одамни;

иккинчиси — шижоат, жасурлик, сабр, вазминлик, 
садоқат, дўстлик,маслак ва эътиқоддан лоф уриб., уруш 
куни фалокат юз берганда, душман ҳужумга ўтиб, ва- 
тани таҳлика остида қолганда қочиб яширинган 
одамни;

учинчиси — тилида ўзини художўй қилиб кўрсатиб, 
бутун кунини айш-ишратда кечирадиган фосиқ одамни.

Шоҳ деди: — Сен менга мамлакатни бошқариш са- 
боғини бериб, ўзингни истеъдодли ва ишбилармон ва- 
зир қилиб кўрсатишни истаётганга ўхшайсан.

Билор деди: — Лаёқати бўлмаган ҳолда уч тоифа 
одам ўзини истеъдодли гумон қилади: биринчиси — 
юқори ва қуйи пардани ажрата олмаган, паст ва баланд

овозни фарқ қила олмаган, тор билан камонни аралаш- 
тирадиган билимсиз муғанний; иккинчиси — ранг бе- 
ришни билмаган, соя билан нурни ажратмайдиган таж- 
рибасиз рассом; учинчиси — шеърдан лоф уриб, газалдан 
сўз очган, лекин ўқиганда тутйладиган, ғазал ёзишга 
мажбур бўлганда қўл остидагиларидан қофия сўра- 
ган шоир.

Шоҳ деди: — Эй Билор, сен Эрондухтни ноҳақ ўл- 
дирдинг.

Билор деди: — Уч тоифа одам ноҳақ иш қилади: би- 
ринчиси — билиб туриб ёлғон гапирганлар, сўз бериб 
устидан чиқмаганлар, иккинчиси —  ғазабларини боса 
олмаган ҳукмдорлар; учинчиси — мақсадларинй, ай- 
ниқса, муҳим сирларини дуч келган одамга гапирган 
шоҳлар.

Шоҳ деди: — Эй Билор, мен сендан қўрқаман.
Билор деди: — Ёлғиз тўрт хил жонивор сабабсиз 

қўрқади: биринчиси'.— читтак, осмон йиқилиб кетиши- 
дан кўрқиб, оёғини осмонга қилиб ётади; иккинчиси — 
лайлак, икки оёгини қўйса ерга ботйб кетишдан қўрқиб 
доим биттасини кўтариб туради; учинчиси — чувалчанг, 
кўп лой есам тугаб қолади, деб қўрқиб оч юради; тўр- 
тинчиси — кўршапалак, инсон унинг гўзаллигига маф- 
тун бўлишидан ва бршқа қушлар каби тутиб қафасга 
солишидан қўрқиб кундузлари уясидан чиқмайди.

Шоҳ деди: — Эй Билор, сен марҳаматни ҳиёнатдан 
ажрата олмаяпсан!

Билор деди: — Тўрт хил одам буларни бир-биридан 
ажрата олмайди; биринчиси — оғир, давосиз касаллик- 
ка мубтало бўлиб, ўз ширин жонини қадрламаган ва 
бошқаларни ҳам шундай деб ўйлаган бемор; иккинчиси — 
шавкатли ва кучли хўжасига дуч келганда ўзини йўқо- 
тиб қўйган гуноҳкор қул; учинчиси — жанг майдонида 
душманга юзма-юз келганда ҳар нарсани унутиб кўй- 
ган аскар; тўртинчиси — ўзидан ҳам шафқатсиз бир 
жаллоднинг қўлига тушиб, ўлимини кутган золим.

Шоҳ деди: — Энди сенга ишониб бўлмайди.
Билор деди: — Ақлли одам тўрт тоифага ишонмай- 

ди, қуйруғи босилган илонга, оч қолган йиртқич ҳайвон- 
га, раҳмсиз шоҳга ва инсофсиз ҳукмдорга.

Шоҳ деди: — Иккимизнинг фикримиз . бир-бирига 
тўғри келмайдиганга ўхшаяпти.

Билор деди: — Тўрт хил нарса бир-бирига тўғри 
Делмайди: гўзаллик билан хунуклик, яхшилик билан

ёмонлик; ёруглик билан коронгилик; кундуз бйлан 
кеча.

Шох деди: — Сенинг зътиборинг колмади.
Билор леди; — Тўрт хил одам эътибордан колади: 

ўгриликда нгухрат қозонга.нлар: ахлоксизликда пом чи- 
карганлар; ё.тгончиликда донг чикарганлар; ак,ти кам, 
огчи бўи ьтар.

Шох деди: — Менинг калбимла шу чоккача бўлма- 
ган шундай бир чекснз гам. шу даражала огир бир дард 
борки, бунинг давоси ёлғиз Эрокдухтдир. Афсуски, у эн- 
ди йўқ.

Билор деди: — Беш хил аёллар учун кайғу-хасрат 
чекса арзийди: олижаноб. покиза ва гўзаллар учун; ақлли, 
каноатли, иффатли, вафолиЛар учун; бутун харакатлар'и- 
ни ўйлаб қиладш ан. эрининг борила қам, йўгида ҳам ҳур- 
матлаб, ўзини ва номусини саклаганлар учун; яхши ва 
ёмон кунларда фидокор бў.тишни ўзлариға шиор килиб 
олганлар учун: юзидан кулги аримайдиган, тили ширин, 
кўли баракали, кадами қўтлуг бўлганлар учун.

Шох деди: — Кимда-ким менга Эроидухтни топиб 
келтирса. уша истаганидан хам кўпрок бойлик бахши- 
да кнлиб, юксак мансабларга кўтарар эдим. -

Билор леди: — Факат беш тоифа одам дунё молини 
ўз жонидан азиз кўрадм; ғорат учун уруш очганлар: 
калин девор остига кўмилган хазинани казиб чиқариш- 
га киришганлар; фойда учун денгиз саёҳатига чиккан 
савдогарлар; махбус кўпаярмикан деб зориккан зин- 
дончилар; порахўр козилар.

Шоҳ деди: — Сен Эрондухтни ўлдириб, менинг юра- 
гимга шундай адоват ўтинп солдингки, уни хеч нарса 
сўндира олмайди.

Билор деди: — Ёлгиз тўрт махлук ўртасидагина 
шундай адоват бўлиши мумкин: бўри билан кўйнинг, 
мушук билан сичқоннинг, лочин билан какликнинг, бой- 
куш билан карғанинг...

Шох деди: — Сен бутун умринг бўйи қилган яхши- 
ликларингни зое кетказдинг.

Билор деди: — Етти хил одамнинг мехнати зое ке- 
тади: бировга эҳсон қилгандан сўнг унга миннат қилган- 
лар; бировнп кечиргандан сўнг уша азият берган.тар; 
тузалмас дангаса ва ёлгончи одамларни тарбияламоқчм 
бўлган шоҳлар; кўрслиги мулойимлигидан, зулми раҳ 
мидан устун бўлган хокимлар, нонкўр фарзандоарига 
ҳаддан ташкари умид боглаган мехрибон она.тар; бп-

ровнинг ҳақидан қўрқмайдиган одамларни мўътабар қи- 
соблаб, уларга омонат берган сахий олижаноблар; ўр- 
тоқларининг бемаъни суҳбатлари билан фахрланади- 
ганлар, тўғри ва мўмин одамларга инонмаганлар.

Шоҳ деди: — Эй Билор, бундан сўнг бизнинг ора- 
мизда дўстлик бўлиши мумкин эмас.

Билор деди: — Ҳикмат эгалари олти хил одамлар 
билан дўст тутинмайдилар: ақлдан маҳрум бўлганлар 
ила маслаҳатлашганлар; буюк ишлардан сабри тез ту- 
гайдиган, кам ҳафсалалилар билан; ўзи айтган сўзидан 
тонган ёлғончилар; пулни ҳаётдан афзал кўрган очкўз- 
лар, узоқ сафарга чиқишга қасд қилган заиф одамлар; 
ўз муаллимини ва бошлиғини танимаган худписандлар 
билан.

Шоҳ деди: — Эй, Билор, ахир сен синовдан ўтган 
эдинг-ку?

Билор деди: — Одамни ёлғиз ўн хил йўл билан си- 
новдан ўтказиш мумкин: йигитни — урушда; деҳқон- 
ни — экиш-йиғишда; хўжани — ғазабланганида; савдо- 
гарни — ҳисобда; дўстни — ишинг тушганда; қарин- 
дошни — бахтсизлик юэ берганда; зоҳидни — қаноат- 
да; камбағални — сабрда; давлатмандни — саховатда; 
хотини ва давлати қўлдан кетганни — тоқатда.

Билор шоҳнинг сиймосидан ғазаби ҳаддан ошган- 
лигини, сабр косасининг тошганлигини кўриб, сўз шу 
ерга келганда жим қолди ва ўз-ўзига деди: «Энди ха- 
фагарчиликни хурсандликка айлантириш, Эрондухт- 
нинг са.юматлигини хабар қилиш вақти келди. Шоҳ- 
нинг эҳтироси алангаланди. Висол ҳаваси сўнгги дара- 
жага етди. Шуниси ҳам борки, у юқорида мен айтган 
аччиқ ва таҳқиромиз сўзларга чидади, ғазаби қўзиса 
ҳам ўзини босиб ўтирди. Бундан ортиқ имтиҳон қилиб 
бўлмайди». Сўнгра шоҳга қараб деди: — Шоҳнинг ум- 
ри узун, давлати абадий бўлсин. Унга тенг келадиган 
шоҳни мен дунёда кўрмаганман. Қайси бир шохда шун- 
дай қудрат борки, ў мен каби хокисор, вазифаси кичик 
бир бандасининг қаттиқ ва беибо сўзларига, андазадан 
тамомила чиқиб кетиб ҳадидан ошганлигига узоқ чидаб 
тура олсин? Ҳолбуки, бизнинг шоҳ ўзини тутиб, ға- 
забнинг ғолиб келишига йўл қўймади... Унинг беозор- 
лиги ҳадсиз, илми ҳудудсиздир. Шоҳнинг адолатли ва 
раҳмдил эканлиги тилларда достон, саховати, мулойим- 
лчги дилларда муҳаббат уйғотган, мулойимлиги ва юра- 
ғининг кенглиги оламга машҳурдир. Бениҳоя қудрат ва

иқтидорга эга бўлган шоҳ мен каби қулининг совуқ ва 
қаттиқ сузларини чидам билан эшитиб, уни жазолаш- 
га жазм килмади. Қайси қул бу миннатдорликни унута 
олади? Ахир ўткир ханжари қўлида ярқираб турган шоҳ 
кесилиши керак бўлган бошни танидан жудо қилмади. 
Буни ҳукмдорнинг донолиги ва беозорлигидан бошқа 
нарса билан изоҳлаб бўлмайди. Мен шоҳ олдида гу- 
ноҳкор эканлигимни эътироф этаман. Агар шоҳ мени 
исканжага гирифтор этиб, жазога мустаҳиқ килса, ҳақи 
бордир. Мен гуноҳ бўлса ҳам шоҳнинг амрини бажо 
келтиришни кечиктиришни ўзимга раво кўрдим, айтган 
гапларнинг ҳаммасини қўрққанимдан гапириб ўтириб- 
ман. Энди эса, шоҳимга таъзим'қилиб, дунёнинг мали- 
каси Эрондухт ўлдирилмаганлигини эълон этаман.

Шоҳ бу сўзни эшитиши билан қалби шодлик билан 
тўлиб, юзи порлаб кетди, кўзларида севинч учқуни чақ- 
нади. У Билорга деди: — Мен сенинг самимият ва садо- 
қатингга ишонар эдим, еен ғазаб вақтида берилган бу 
амрни бажо келтиришда шошилмаслигинг, масалани 
тубдан ўрганиб чиққандан кейингина уни ижро эти- 
шингни билар эдим. Эрондухт катта айб иш қилиб қўй- 
ди. Лекин гуноҳидан ўтиб бўлмайдиган жиноят қилга- 
ни йўқ. Вафодор ёр, ишончли сирдош, қадами қутлуғ 
бўлган Эрондухтнинг жонини саклаб, нақадар улуғ иш 
қилганинг яна ҳам равшан бўлди. Юқоридаги суҳбатда 
айтган сўзларинг учун сени гуноҳкор қилиш мумкин 
эмас. Чунки сен менинг буйруғимни кўр-кўрона ижро 
қилмай, масалани тушуниб етганингдан кейин уни амал- 
га оширмоқчи бўлибсан. Бу сенинг ақл ва камолинг юк- 
саклигидан, эҳтиёткор ва тажрибанг ўткирлигидан да- 
лолат беради, бизнинг кўз ўнгимизда сенинг қадр-қим- 
матингни, обрў ва эътиборингни янада орттиради. Сен 
бу ишинг билан бизга катта хизмат қилдинг. Биз ҳам 
унга лойиқ даражада яхшилигингни қайтарамиз. Шоҳ- 
лар ўзларига ниҳоятда эҳтиёткор ва тажрибали, сабрли 
ва ишбилармон хизматчилар топмоклари лозимдир. 
Дебдурларки: «Ишни истаганга эмас, билганга топши- 
риш керак». Энди бизнинг бу суҳбатимизни, орзу ва ис- 
тагимизни, узр ва пушаймонимизни бориб, Эрондухт- 
га етказмоқ сенинг бурчинг.

Эрондухтга айт, тез келсин, янгидан жўш урган сев- 
ги ва шодлигимиз авжига етсин. Биз ҳам фироқ зиндо- 
нидан чиқиб, висол айёмига етишайлик, мажлис қуриб, 
кайфу сафо сурайлик.

Билор деди: — Рост айтасиз, энди висол дамини ор- 
тиқ кечиктириб бўлмайди. — Сўнгра Эрондухтнинг 
ёнига келиб, подшоҳ билан бўлиб ўтган ҳамма воқе- 
ани гапириб берди ва уни таклиф этаётганини бил- 
дирди.

Эрондухт бу хабарни эшитгач, бир зумда ясанди. 
Билор билан бирга шоҳнинг ҳузурига келди, таъзим 
қилиб, деди:

— Мен шоҳнинг бу олижаноблигига қандай қилиб 
ташаккур этишни ҳам билмайман. Билор шоҳнинг мар- 
ҳамат ва карамига, ақл ва саховатига қаттиқ ишонма- 
ганда эди, буйруқни кечиктиришга журъат эта олмаган 
бўларди.

Шоҳ Билорга деди: — Сен бизни қарздор қилиб қўй- 
динг. Мен сенинг хайрихоҳ эканлигингта ҳеч вақт шуб- 
ҳа қилмаган эдим, лекин шу бугун хайрихохлигинг яна 
бир марта исбот қилинди. Бундан кейин сенинг марта- 
банг яна ҳам улуғ, ҳуқуқинг бошқаларникидан яна ҳам 
ортиқ бўлади. Бундан буён ҳеч бир катта-кичик масала 
сенинг маслаҳатингсиз ҳал қилинмайди.

Билор деди: —■ Шоҳнинг давлати абадИй, қудрати 
мустаҳкам, умри узоқ бўлсин. Унинг барча бандалари 
сидқидиллик билан хизмат қилишга, қўлларидан келга- 
нича яхшилик қилишга мажбурдирлар. Улар минг йил 
умр кўриб, минг йил камарбаста бўлсалар-да, хизматг 
лари шоҳнинг кўргазган лутф ва марҳаматининг минг- 
дан бирига ҳам тенг бўла олмайди. Мен шохдан фақат 
бир нарсани сўрардим, у ҳам шундан иборатки, шоҳ 
бундан кейин амр қилиш, ҳукм чиқаришда ҳеч вақт шо- 
шилмасин, ҳовлиқмасин, ғазаб вақтида одамнинг тақ- 
дирини ҳал этмасин.

Ш оҳ деди: — Сенинг насиҳатингни қабул қиламан. 
Бундан кейин ўйламасдан, сендек мулозимларнинг мас- 
лаҳатини олмасдан, ўлчаб-бичмасдан туриб амр-фар- 
мон бермайман.

Шоҳ вазирга ва Эрондухтга қимматбаҳо либослар 
инъом қилди. Уларнинг икковлари унга ташаккур айт- 
дилар. Эртаси кун шоҳ тушини нотўғри таъбир қилган 
бараҳманлар тўғрисида маслаҳатлашиб, уларнинг баъ- 
зиларини қатл қилдирди, баъзиларини зиндонга сол- 
дирди, баъзиларини дорга остирди.

Шоҳ Коридун ҳакимни саройга чақиртириб келиб, 
унга бош-оёқ қимматбаҳо сарупо ҳадя қилди, бараҳ- 
манларнинг жазоланганини айтди.

Коридун .унинг килган ишини маькуллаб деди: — 
Золим ва гаддор хоинларнинг жазоси шундай бўлади.

Коридун кетсандан кейин шоҳ Билорга деди: — 
Сен ҳам бориб дам ол, биз хам Эрондухт билан ўзимиз 
маҳрамона суҳбат килайлик...

Шохдарнин!' энг яхши хусусияти бўлган донолик, бе- 
озорликнинг афзаллиги ҳакидаги ҳикоя ана шундан 
пборат.

-------------ЛДЛ-

САЙЁҲ ВА ЗАРГАР БОБИ

Рожа бараҳманга деди: — Шоҳларнинг бошқа хусу- 
сиятларига нисбатан беОзорлиги, донолигининг устунли- 
ги ва фазилати ҳақидаги ҳикояни эшитдим. Энди мен- 
га бир қисса айтиб берсанг, унда султонлар хизмат- 
чиларни қандай танлаши ва қандайларини устун қўйиб, 
ўз лутф-карами билан сарафроз қилиши баён қилинсин...

Бараҳман деди: — Подшоҳлар қандай одамни, қай 
вақт ва қандай ишга тайин этишни билиши керак. Шоҳ 
хизматчиларни танлашда уларни маҳак1 тошига суртиб 
олиши, турли синовлардан ўтказиши, уларнинг ҳар би- 
рисининг қўлидан нима келишинй, нимага қобил экан- 
лигини, ақл ва идрокининг даражасини, садоқати ва фи- 
докорлигини билиб олиши керак... Чунки шоҳ хизматида 
бўладиган одамдан ҳар нарсадан олдин тўғрилик ва 
садоқат талаб этилади. Хизматчилар эътиборли ва вафо- 
ли бўлгайларидагина уларнинг истеъдоди фойдали бўла- 
ди. Бир одамнинг тўғрилиги ва садоқатли эканлигини 
аник бидиб олиш учун ҳар нарсадан олдин унинг аждо- 
ди, ота-боболари ким эканлигини билиш керак. Улар 
тўғрй, садоқатли, қаттиқ кунда саботли, оғир вақтларда 
чидамли бўлишлари керак. Ота-боболари мана шундай 
хислатларга эга бўлиб, уларнинг авлодларига шу яхши 
хусусиятлар ўтган бўлса, уларни шоҳ хизматига тайёр- 
лаш лозим. Агар бу масалада хатолик бўлса, ундай

' М а ҳ а к — олтин, кумушга суриб, буларнинг асиллигини аник- 
лайдиган тош.

www.ziyouz.com kutubxonasi



одамларни асло яқинлаштирмаслик, шоҳга сирдош қил- 
маслик керак. Улардан ҳеч қандай хайрли иш кутиб 
бўлмайди.

Яхши хусусиятли одамлар танланиб олингандан ке- 
йин уларни тўғри сўзлаш ва садоқатли бўлиш руҳида 
тарбия қилмоқ лозим. Ёлғончилик катта гунохдир, шоҳ 
атрофида бўлган одамлар ўзларини' ёлғон гапиришдан 
сақлашлари керак. Ёлғончи деб ном чиқарган одамга 
ҳеч ким ишонмайди, уни ҳеч ким ҳурматламайди. Ҳеч 
бир ақлли шоҳ одамнинг қанчалик садоқатли эканлиги- 
ни синовдан ўтказмасдан туриб, унга муҳим иш топшир- 
майди. Пасткаш ва разил одамлар яхшиликнинг қадри- 
ни билмайдилар. Улар шамол қайси томонга эсса, ўша 
тарафга қараб кетаверадилар. Олижаноб одамлар, улуғ 
сан^аткорлар бундай хосиятга эга бўлишдан ўлимни 
афзал кўрадилар.

Энг тўғри йўл шуки, шоҳлар хизматчи танлашда, 
унинг шаън-шавкатига, бойлиги ва давлатига эмас, ис- 
теъдод ва қобилиятига, ахлок ва тарбиясига қарашлари 
керак. Чунки шоҳ хизматида бўлганлар учун ақл ва ка- 
мол, шаън ва шавкат, илм ва истеъдод буюк давлатдир... 
Илмли ва ҳикматли одамлар назарида бойликнинг ким- 
мати бўлмайди. Шоҳ хизматига лойиқ топилган одам 
илмли, тўғри, нафсини тия билувчи бўлмоғи керак. Шоҳ- 
нинг вазифаси, ўзи тарбия қилган хизматчиларига ва- 
зифа топшириб, ўлкани идора этиш ишида уларга ишонч 
билдиришдан иборатдир. Хизматчи фидокорлик кўрсат- 
ганда шоҳ мукофот бериб уни рағбатлантирсин, унинг 
вазифаси қанча кичик бўлса, шоҳ унга шунча катта мар- 
ҳамат кўрсатсин. Аммо хизматчининг тўғри, садоқатли, 
ақлли ва етук эканлиги аниқ маълум бўлгандан кейин 
уни мукофотга сазовор этмоқ керак. Хуллас, подшоҳлар 
ўз хизматчиларининр-ким эканликларини ва нимагз ярай 
олишликларини билмоқлари лозим. Акс ҳолда агар улар 
ўйламасдан, тасодифий одамларга иш топшириб қўй- 
салар, кейин пушаймон бўладилар. Бунга мисол қилиб 
заргар ҳақидаги ҳикояни келтириш мумкин.

Рожа сўради: — У қандай ҳикоя?
Ҳикоят. Бараҳман деди: — Овчилар ҳайвонларни ту- 

тиш учун чўлда бир қудуқ қазиб, устини беркитиб қўй- 
ган эдилар. Бир куни барс, маймун, илон, улардан кейин 
бир заргар ҳалиги қудуққа тушиб  кетди. Ҳайвонлар 
ўзлари билан овора бўлиб, заргарга зарар етказма- 
дилар.

Бу ҳодисадан бир неча кун ўтгандан сўнг, у ердан 
бир сайёҳ ўтиб қолди. Заргарнинг аҳволини кўриб, «бу 
кишини чоҳдан қутқаришдан ҳам ортиқ савоб иш бўл- 
маса керак», деб арқон келтириб, қуддуққа солди. Би- 
ринчи бўлиб маймун, иккинчи бўлйб илон, учинчи бўлиб 
барс юқорига чикдилар. Уларнинг ҳар учаласи сайёҳга 
қараб, дедилар: — Ҳар биримизнинг бўйнимизда қарзинг 
бор. Сен бизға. жуда катта яхшилик қилдинг. Лекин аф- 
суски, бизлар ҳозир яхшилигингни қайтара олмаймиз.

Маймун деди: — Менинг ватаним шаҳар чеккасидаги 
тоғдадир.

Барс деди: — Мен шу яқин орадаги ўрмонда яшайман.
Илон деди: — Менинг уям шу шаҳар қўрғонининг та- 

гидадир. Ёрдамга муҳтож бўлсанг, бизга хабар эт, бал- 
ки бизга қилган хизматинг эвазига яхшилик қайтарар- 
миз. Энди эса бир маслаҳатимиз бор: у кишини кудуқ- 
дан чиқарма. У ёлғончи, яхшиликка ёмонлик қилувчи, 
яафосиз одам. Важоҳатига алданма, хулқ-атвори жуда- 
жуда ёмон. Бир неча кун бирга бўлиб, унинг хусусият- 
ларини билиб олдик. Ҳеч кимнинг қадрини билмайди. 
Айтганимизни қилмасанг, охирида пушаймон бўла- 
сан...

Сайёҳ уларнинг сўзига қарамай, арқон тушириб, зар- 
гарни қудуқдан тортиб олди. Заргар миннатдорчилик 
билдирди ва деди:

— Агар йўлингиз фалон ердан тушса, ҳамиша хизма- 
тингизга тайёрман.

Сўнгра видолашиб, ҳар қайсилари ўз уйларига кет- 
дилар.

Орадан бир неча вақт ўтгач, сайёҳнинг йўли ҳалиги 
шаҳарга тушди. Маймун уни узокдан кўриб, югурганича 
олдига келди ва деди: — Маймунларда сени хурсанд қи- 
ладиган ҳеч нарса йўқ, бир нафас кутиб ўтиргин, мева 
келтираман.

Озгина вақт ўтгандан кейин маймун мева олиб кел- 
ди. Сайёҳ ундан тўйиб еб, йўлига равона бўлди. Узокдан 
уни барс кузатиб турар эди. Сайёҳ уни кўриб, қўрқиб 
кетди, қочмоқчи бўлиб турганда, барс келиб салом бер- 
Ди ва деди: — Қўрқма, биз ҳали сенинг яхшилигингни 
унутганимиз йўқ. Бир Дафас сабр қил, ҳозир келаман.

Барс сарой боғига кириб амирнинг қизини ўлдирди 
ва унинг маржонини олиб келиб, сайёҳга берди. Сайёҳ 
ташаккур билдириб, шаҳарга жўнади. Бирдан унинг ёди- 
га заргар тушиб, ўз-ўзига деди: «Ҳайвонлар ахдларига

вафо килиб, мени шунчалик хурмат билан кутиб олди- 
лар, заргар кандай иззат-ҳурмат билан меҳмон ки- 
дар экан? Менга ҳадялар такдим этиб, совғаи салом 
билан кузатса керак, чунки у заргар ҳаивон эмас, одам- 
ку».

Шундай килиб, сайёҳ шаҳарда заргарнинг уйини ах- 
тариб топди. Заргар сайёҳни кўриши билан ғоят севиниб, 
меҳрибонлик билан карши олди. Улар бир соатча у ёқ- 
бу ёкдан гаплашиб ўтиришди, ўтган кунларини эслаб 
дардлашишди. Сўнгра сайёҳ маржон ҳакида сўз очди. 
Уни сотиш фикрида эканлигини, бу ишда заргарнинг ёр- 
дамига муҳтож эканлигини айтди-да, маржонни ёнидан 
чикариб кўрсатди. Заргар тасалли бериб, деди: — Ҳеч 
ташвиш тортма, буни сотмоқ менга сув ичишдек осон 
гап. Бир нафас сабр кил, ҳозир келаман.

Заргар чиқиб кетди. У маржонни кўриш биланок та- 
ниган эди — уни заргардан амирнинг ўзи қизи учун со- 
тиб олган эди. Заргар ўз-ўзига деди: «Қўлимга нозик 
нарса тушди, агар фурсатдан фойдалана олмасам, мени 
одамлар аҳмок дейдилар, зўр давлат, сарупо ва инъом- 
дан маҳрум бўламан».

Хиёнат қилиш карорига келиб, у сарой томон йўл 
олди ва амирга кизини ўлдириб, маржонини ўғирлаган 
одамни тутганлигини хабар қилди. Амир бир одам юбо- 
риб, сайёҳни саройга келтирди.

Шоҳ сайёҳни шаҳарда сазойи килиб айлантириб, 
сўнгра зиндонга солишни, эртасига эрталаб эса дорга 
^сишни амр этди. Шаҳар девори ёнидан ўтаётганларида 
уларни илон кўриб Колиб деди: — Вафосиз одамга яхши- 
лик қилсанг, ёмонлик килади, деб айтмабмидим?.. Ки- 
мики разил, пасткаш ва нонкўр одамдан мардлик кутса, 
унинг окибати мана шу бўлади. Мен сени бу аҳволдан 
куткармоқ учун бир тадбир кўрайин. Бориб, амирнинг 
ўғлини чақиб олай, бутун шаҳар уни муолижа килол- 
май, сени маслаҳатга чакирсинлар. Сен аввал ўз бо- 
шингдан ўтганларни гапириб бер, сўнгра мана бу ўтни 
касалга бер, у есин, ўша соат шифо топади, балки сен 
мана шу йўл билан нажот топарсан.

Сайёҳ ташаккур.айтиб деди: — Мен ўз сиримни но- 
мардга айтиб, катта хато килибман.

Илон деди: — Пушаймон еб ўтиришнинг вақти эмас, 
ўтган ишга салавот дерлар. Охири хайрли бўлсин.

Илон саройга йўл олди ва у ерга бориб амирнинг ўг- 
лини чакди. Сўнгра ҳаммага эшиттириб: «Шаҳзодани

илон чақди, давосини фақат қамалган сайёҳгина била- 
ди»,— деди-да, югурганича инига кириб кетди, уни ҳеч 
ким кўрмай қолди.

Сайёҳни зиндондан чикариб, амир ёнига олиб бор- 
дилар. У аввал бошидан ўтганларни гапириб берди, 
сўнгра шаҳзодани муолижа қила бошлади. Шаҳзода со- 
ғайди. Сайёҳнинг гуноҳсиз ва тўғри одам эканлиги амир- 
га аён бўлди. Сайёҳга қимматбаҳо либос ва яхши инъом- 
лар бериб, унинг ўрнига заргарни дорга осдилар. Хо- 
иннинг қисмати дор ёғочи бўлди. Кимки бировга қудуқ 
қазиса, ўзи йиқилади, яхшилик ҳеч вақт унутилмайди, 
ёмонлик эса жазосиз қолмайди, деб бекорга айтмаган- 
лар.

Аклли одамлар бировга жабр қилишдан қочиб, яхши- 
лик қиладилар, шу билан ҳам бу дунёнинг, ҳам у дунё- 
нинг нозу неъматларини қўлга киритадилар.

Шоҳларнинг хизматчилар танлаши раиятнинг хусу- 
сиятини ўрганиши,тасодифий одамларга вазифа ва ман- 
саб топшириб бўлмаслиги ҳақидаги ҳикоя мана шундан 
иборатдир...

ШАҲЗОДА ВА УНИНГ ЎРТОҚЛАРИ 
ҲАҚИДАГИ БОБ

Рожа бараҳманга деди: — Шоҳларнинг хизматчи тан- 
лаши, пасткаш, разил ва нонкўр одамларни вазифага та- 
йин этмаслик хақидаги ҳикояни эшитдим. Энди шундай 
бир ҳикоя айтиб берсангки, унда ақлли, ишбилармон, 
беозор бир одамнинг бало занжирига дучор бўлиб, ун- 
дан қандай қилиб қутулгани, аҳмоқ, қўлидан иш келмай- 
диган, Аоҳил бир одамнинг фарогат ва роҳатда ҳаёт ке- 
чириши ва юксак мавқега етишиб, кейин завол кўриши 
тасвир этилсин.

Бараҳман деди: — Акл барча эзгу ишларнинг асоси, 
саодат дарвозаларининг калитидир. Бу хислат кимда 
бўлса, унга илм ва мулойимлик ф ази;?ати қўшилса, у 
одам шаъи ва шавкатга, иззат ва ҳурматга сазовор бў- 
лади. Лекин унинг бу мавқега эришиш-эр^шмаслиги 
тақдирнинг қўлида. Бир шаҳзода Настур шаҳрининг 
дарвозасига шундай деб ёзиб кўйган эди: «Асл саодат 
қисмат ва толега боғликдир.,.* Бу ҳакда бир ҳикоя ҳам 
бор.

Шох сўради: — У қандай ҳикоя экан?
Қикоят. Бараҳман деди: — Бир куни тўрт киши йўл- 

да туриб, бир-бирлари билан дўстлашиб қолдилар. Улар- 
дан бйри — шаҳзода, иккинчиси — зодагоннинг ўғли, 
учинчиси — савдогарнинг ўгли ва тўртинчиси — дехқон- 
нинг ўғлй эди... Уларнинг ҳаммаларининг бошига оғир 
кунлар тушиб, устларидаги кийимларидан бўлак ҳеч нар- 
салари колмади.

Бир қуни шаҳэода деди: — Бу дунёнинг бутун ишла- 
ри такдирнинг қўлидадир. Ўзингни ўтга-сувга урганинг- 
дан бирор нарса чикмайди.

Зодагоннинг ўгли деди: — Бахт-саодатнинг асоси гў- 
заллик ва асл насабдир.

Савдогарнинг ўғли деди: — Яхши ўйлаб, тўғри тадбир 
кўриш саодатнинг калитидир. Бахтсизлик юз берганда 
одамга ақлдан бошқа ҳеч нарса ёрдам бера ол- 
майди.

Деҳқоннинг ўғли деди: — Ҳар нарсага саъй-ҳаракат 
орқали эришилади. Заҳмат чекиб, меҳнат қилиш инсон- 
ларни орзуларига•етказади, уларга севинч ва шоддик 
либосини кийдиради. Қатъият билан ишга бел боғлаган- 
лар эрта ё кеч ўз мақсадларига етадилар; мабодо мағ- 
лубиятга учрасалар ҳам ҳеч ким улардан кулмайди.

Тўртала ўртоқ узок йўл юриб, Настур деган шаҳар- 
га келдилар ва бир ер топиб, истиқомат қила бошлади- 
лар. Биринчи кун деҳқон ўғлига дедилар:— Ҳаммамиз 
жуда чарчадик, бутун умидимиз сенинг саъй-ҳарака- 
тингга боғлиқ бўлиб қолди. Бор, бугунга етадиган би- 
рор овқат топиб кел. Дамимизни олиб, эртага бизлар 
ҳам навбат билан бирон нарса топиб келармиз.

Деҳқон ўғли шаҳарга борди ва шаҳарликлардан, ни- 
ма иш қилсам кўп пул тона оламан, деб сўради.

— Ҳозир ўтин пул,— деб жавоб бердилар.
Деҳқон ўғли дарҳол тоққа чиқиб, ўтин кесди, шаҳар- 

га келтириб сотди, пулига овқат олиб, жўралари ёнига 
жўнади. Кетаётганида шаҳарнинг дарвозасига: «Бир 
кунлик меҳнат тўрт одамнинг овқатига баробардир»,— 
деб ёзиб қўйди.

Эртаси кун зодагоннинг ўғлига дедилар: — Қани, 
бор, бугун сен ўз гўзаллигинг билан бир нарса топиб 
келтир, биз эса бир оз дам олайлик.

Зодагоннинг ўгли кета туриб, ўз-ўзига деди: «Қў- 
лимдан ҳеч қандай иш келмайди, ўртокларим олдига 
қўлим бўш қайтсам, шарманда бўламан-ку». Ўйлаб- 
ўйлаб, шаҳарга етиб келди ва ғамгин ҳолда бир да- 
рахтга суяниб, нима қилсам экан, деб фикр дарёсига 
чўмди. Шу вақтда бир бадавлат хотин унинг ёнидан 
ўтиб қолди. Йигитни кўриши билан унга ошиқи беқа- 
рор бўлди ва деди: «Ё раббий, шундай ҳам гўзал одам 
бўларкан-а?!» Бир оздан кейин чўрисини юбориб, уни 
уйига таклиф этди. Йигит ҳам хонимнинг хизматига 
ҳозирман, деб равона бўлди. Икковлари бутун кунни 
айш-ишрат билан ўтказдилар. Кечқурун хотин унга 
беш юз динор бериб жўнатди. Зодагон ўғли бу пулга 
овқат олиб, шаҳар дарвозасига: «Гўзалликнинг бир кун- 
лик баҳоси беш юз динордир»,— деб ёзиб, ўртокла- 
ри ёнига келди.

Эртаси куни ёронлар савдогарнинг ўғлига деди- 
лар:

— Бу кунни сенинг аклинг ва ишбилармонлигинг 
келтирадиган нарса билан ўтказмоқчимиз.

Савдогарнинг ўғли йўлга тушди. Лекин сал юрмай, 
дарё бўйидаги катта кемага кўзи тушди ва унинг олди- 
га борди. Шаҳар аҳолиси, молларнинг эгаси баҳосини 
пасайтирар, деган мақсадда' ҳеч нарса харид қилмай, 
кутиб турган эди. Савдогарнинг ўғли яширинча кемага 
чиқиб, ундаги ҳамма молни насяга олди. Кейин у худ- 
ди шу ернинг ўзидаёқ молларни сотиб, юз минг динор 
фойда қилди. Сўнгра ўртоқлари ёнига кетаётиб, дарво- 
зага: «Ақлнинг бир кунлик баҳоси юз минг динор»,— 
деб ёзиб қўйди.

Тўртинчи куни ўртоқлари шаҳзодага дедилар: — 
Бор, агар толеинг ёр бўлса, бугунги харажатимизни сен 
қилиб кел.

Шаҳзода таваккал қилиб, шаҳарга йўл олди. Шу ку- 
ни тасодифан шаҳарнинг амири қазо қилиб, жамоат 
мотам ичида эди. Шаҳзода теварак-атрофга қараб, са- 
рой дарвозаси ёнига бориб ўтирди. Дарвозабон ўни 
кўриб, таъзияда иштирок этмаётганлиги учун койиди. 
Ҳамма амирни дафн этршга кетиб, сарой бўш қолди, 
лекин шаҳзода ўтирган еридан қимирламади. Дарво- 
забон шубҳаланиб, уни жосус гумон қилди ва ҳибсхо- 
нага қамаб қўйди.

Эртаси кун сарой аҳллари йиғилиб, мамлакатни 
бошқаришни кимга топшириш — кимни подшоҳликка 
кўтариш ҳақида сўзлаша бошладилар. Амйрнинг вориси 
йўқ эди. Баҳс жуда қизиб кетди. Шу замон дарвоза- 
бон деди: — Баланд овоз билан баҳслашманг, мен бир 
жосус тутганман, агар у сизларнинг орангиздаги ихти- 
лофдан хабардор бўлиб қолса, яхши бўлмас.— Сўнгра 
бор гапнинг. ҳаммасини уларга айтиб берди. Йиғилган- 
лар якдиллик билан, жосуснинг ким эканлигини ойдин- 
лаштириш керак, деган қарорга келдилар. Шаҳзодани 
ҳибсхонадан чиқариб келтирдилар. Унинг ким экан- 
лигини, қаердан келиб қаерга кетаётганлигини суриш- 
тирдилар. Шаҳзода ўзини бардам тутиб, жуда доно 
жавоблар берди. Унинг дадил, ҳушёр, жасоратли ва 
шижоатли эканлигини кўрган аъёнлар шаҳзоданинг ту- 
ғилган ери ва асл насабига қизикдилар.

Шаҳзода деди: — Отам бу дорилфанодан дорилбақо- 
га рихлат қилиши биланоқ биродарим тож-тахтга эга 
бўлиб, салтанатни забт этди. Мен ҳаётимни сақлаш

мақсадида ватанни тарк этиб, сизнинг мамлакатингиз- 
га келдим.

У ерда ҳозир бўлган савдогарлар шаҳзодани тани- 
дилар, унинг аждоди, ота-боболарининг шаън ва шав- 
катидан хсўз очдилар. Аъён ва ашрофлар шаҳзоданинг 
бу ерларга келиб қолганидан жуда севиниб, дедилар: — 
У бу шаҳарнинг амири бўлишга лойикдир. Томирида 
шоҳ қони оор. Мамлакат идора этишда ўз ота-бобола- 
рининг яхши ва хайрли расм-русмлари ва одатларини 
бу ерда ҳам жорий қилиши аникдир...

Шу соатдаёқ шаҳзода номига хутба ўқиттириб, уни 
ўздарига шоҳ кўтардилар. Мамлакат шаҳзода қўли- 
га ўтди. Бу шаҳар аҳолисининг шундай одатлари бор 
эди: биринчи куни янги шоҳни оқ филга миндириб, 
бутун шаҳарни айлантириб чиқар эдилар. Шаҳзодани 
ҳам филга миндириб, шаҳар қездира бошладилар. У ша- 
ҳар дарвозаси ёнига келганида дўстларининг ёзувларини 
ўқиди ва уларнинг остига: «Саъй-ҳаракат, меҳнат, гў- 
заллик, ақл — омад келгандагина самарали бўлади... 
Менинг бир кунлик толеим бунга мисол бўла олади»,— 
деб ёздириб қўйди.

Сўнгра шоҳ саройга келиб, тахтга ўтирди ва дўст- 
ларини чақиртириб келди. Ақл эгасини вазир қилиб 
тайинлади, ҳамма нарса саъй-ҳаракатга боғлиқ, деган 
ўртоғини мамлакатнинг барча хўжалик ишларига бош 
қилиб қўйди, чиройига ишонган ўртоғига кўп давлат 
бахш этиб, унга бу шаҳардан чиқиб кетишликни мас- 
лаҳат кўрди ва деди: — Шундай қилмасак, хотинлар 
сенга мафтун бўлиб, фисқ-фасод кўпаяди.

Шоҳ шаҳарнинг олимлари ва улуғларини йиғиб 
деди: — Сизларнинг кўпларингиз мендан ақлли, шижоат- 
ли, истеъдодли ва ишбилармон эканлигингизни била- 
ман. Лекин такдирнинг тақозоси бўлмаса прдшохдикка 
етишиб бўлмайди. Менинг дўстларимнинг ҳар бириси- 
нинг бир фазилати бор. Улар бир нарсани қўлга кири- 
тиш умидида эдилар. Мен эса на ўз билимим кучига, на 
ўзганинг ёрдамига ишонар эдим, биродарим мени юр- 
тимдан қувгандан кейин бу даражага етиша олишли- 
гимга ақлим етмас эди...

Ўтирганлар орасида жуда кўпни кўрган бир сайёҳ 
бор эди, у ўрнидан туриб деди: — Шоҳ тажрибали, 
заколи, адолатли ҳукмдорларга лойиқ сўзларни айтди. 
Омад билан илм ва донолик бирга қўшилса, шоҳ бах- 
тиёр, фуқаро саодатманд бўлади. Сизни бизга тоде- 
нинг ўзи юборди...— Сайёҳ сўзини тугатиши билан яна 
бошқаси туриб деди: — Мен шоҳнинг фазилатлари ҳа-

қида бўлак вақтда фурсат топиб гапиришни истар- 
дим... Шоҳим ижозат берса, ҳозир ёдимга тушган ва 
мени ҳайрон қолдирган бир ҳодисани айтиб берар эдим.

Шоҳ ижозат берди.
У деди: — Мен бир замонлар букж бир одамнинг 

хизматини қилар эдим. Фалак кўп шоҳларни маҳв эт- 
ганлигини,кўп ошиқларни саргардон қилганлигини кў- 
риб, бу дунёга ҳирс қўймай, савоб иш 'билан машғул 
бўлишга қарор килдим. Хўжайиним билан хайрлаш- 
дим, у қўлимга иккй динор берди. Бир кун бозорда 
иккита кабутар кўтариб, сотмоқчи бўлиб турган овчи- 
нинг ёнига келдим. Савоб учун уларнинг иккаласини 
ҳам сотиб олиб, азобдан қутқармоқчи бўлдим. Овчи 
икки динор сўради. Таваккалга такя қилиб, қушлар- 
нинг иккаласини икки динорга сотиб олдим. Уларни 
шаҳардан ташкаридаги ўрмонга олиб бориб, қўйиб 
юбордим. Улар париллаб учиб бориб, дарахтга қўнди- 
лар ва менга ташаккур билдириб дедилар: — Сен бизга 
яхшилик қилдинг. Биз ҳам яхшилигингни қайтариши- 
миз керак. Мана шу дарахтнинг тагида кўмилган пул 
тўла кўзача бор. Уни ковлаб ол.

Мен уларяинг бу сўзларига таажжубланиб дедим: — 
Қизиқ, осмонда учиб юриб, ернинг тагидаги кўзачани 
кўрибсизлар, қандай қилиб шундай катта овчининг до- 
мига тушдинглар?

Улар жавоб бердилар: — Қазо юз берганда ҳеч нар- 
сани кўриб бўлмайди, ақл шошиб, кўз кўрмай, қулоқ 
эшитмай қолади.

Мен ерни ковлаб, кўзачани чиқариб олдим. Илтимос 
қиламан: шоҳ амр берсин — уни хазинасига келтириб 
қўйсинлар. Менга бир оз нарса берсалар кифоя.

Шоҳ деди: — Яхшилик уруғини сепиб, баҳра топиб- 
сан. Менга ҳеч нарса керак эмас. Ҳаммасини ўзингга 
бахш этдим.

Бараҳман бу бобни тугатиб, шоҳга қаради. Рожа 
индамай ўтириб қолди. У бошқа савол бермади...

-Ь-------^

ХОТИМА

Рожанинг сукут этиб турганини кўрган бараҳман 
деди: — Имконим борича, мен шоҳнинг бутун саволла- 
рига жавоб бериб, ўз вазифамни ўтадим. Бу китоб ҳа- 
қида жуда чуқур ўйлаб, ундаги ҳикматли сўзлардан 
хулосалар чиқара олган зот такдир ёрдами билан буюк 
ишлар қилади, улуғ даражага эришади.

Бу китоб ҳукмдорнинг аввалги шоҳлардан устун бў- 
лишини таъмин этади, унга ҳикматдан дарс бериб, жаҳл- 
ғазаб ўтини сўндиради, ақл фонуси билан табиатини 
равшан қилади. Бу китоб шоҳнинг довруғини оламга 
ёйиб, номини абадий қолдиради.

Ҳар сўзнинг аввалию охири бор,
Бу ноёб асар — биздан ёдгор.

I.

КАБУТАР, ТУЛКИ, ЛАЙЛАК ЁКИ 
БИРОВЛАРГА ЙЎЛ КЎРСАТИБ, ЎЗЛАРИНИ ФАЛОКАТДАН 

ҚУТҚАРА ОЛМАГАНЛАР ҲАҚИДАГИ БОБ

Рожа бараҳманга деди: — Энди бошқаларга йўл кўр- 
сатиб, ўзи йўл тополмаган одам ҳақида бир ҳикоя сўз- 
лаб берсанг.

Бараҳман деди: — Бунга кабутар, тулки ва лайлак 
ҳақидаги ҳикоя яққол мисол бўла олади.

Рожа сўради: — У қандай ҳикоя экан?
Ҳикоят. Бараҳман деди: — Бир кабутар жуда баланд 

бир хурмо дарахти устига зўр машаққатлар билан уя 
солган эди. Болалари тухумдан чиқиб, учирма бўлиш 
вақтида бир тулки келмб, болаларингни ташламасанг, 
хозир чиқиб ҳаммангизни ейман, дер эди. Ундан қўрқ- 
қан кабутар боласини ерга ташларди. Кабута^нинг икки 
боласи учирма бўлишига яқин қолганида оир лайлак 
учиб келиб, ўша хурмо дарахтига қўнди. Кабутарни 
гамгнн кўриб, ҳол сўради.— Кабутар синглим, сенга 
нима бўлди. нега бунча хафа кўринасан? — Кабутар 
деди: — Эй азиз лай;1ак, нима. кнлай? Бир тулки мени 
ҳолу жонимга қўймаяпти. Кан вакт бола очсам, у мени 
кўркитиб болаларимни олиб кетади.

Лайлак деди: — Бу сафар тулки келганила унга, мен 
энди сенга болаларимнн бермЗйман. Қўлингдан келса 
дарахтга тирмашиб чик, у вакт болаларим сеники, 
ўзимга ҳеч нарса кила олмайсан — учиб кетаман, дегин. 
Лайлак кабутарга. бу сўзларни уктиргач.ўзи учиб бо- 
риб, сув кирғоғига кўнди. Тулки дарахтнинг остига 
келди ва ўз одати бўйича кичқириб, дўк кила бошла- 
ди. Кабутар лайлаж ўргатганидек жавоб берди. Бундай 
жавобни кутмагэн тулки сўради: — Буни сенга ким ўр- 
гатди?

Кабутар деди: — Лайлак.
Тулки дарҳол дарё қирғоғига, лайлакнинг ёнига 

келди. Унга караб деди: — Эй лайлакжон, шамол ўнг 
томондан эсганда, сен бошингни қаёкка ўгирасан?

Лайлак деди: — Сўл томЬнга ўгираман.
Тулки сўради: — Сўлдан эсганда-чи?
Лайлак жавоб берди: — Ўнг томонга.
Тулки деди: — Агар шамол ҳар томондан эсса, нима 

қиласан?
Лайлак деди: — У вақтда бошимни қанотим остига 

беркитаман.
Тулки деди: — Бундай қилиш мумкин эмас, мен 

ишонмайман. Сен бошингни қанотинг остига ололмай- 
сан.

Лайлак деди: — Оламан.
Тулки деди: — Бўлмаса, кўрсат. Агар шундай бўл- 

са, оллоҳ қушларни биздан афзал қилиб яратган экан. 
Сиз бир соатда қиладиган ишни биз бир йилда ҳам 
бажара олмаймиз, сиз шундай ишлар қиласизки, унга 
бизнинг сира акдимиз етмайди. Айтишингча, сиз бо- 
шингизни қанотларингиз остига олиб, совукдан ва ша- 
молдан сақлана оласиз. Офарин, сизларга. Қани кўр- 
сат, буни қандай қиласан?

Лайлак бошини қаноти оетига олган ҳам эдики, 
тулки бир сапчиб, тутиб олди ва шундай сикдики, 
бечоранинг умуртқа суяги синиб кетди. Қанот ва дум- 
ларини юла туриб, тулки деди: — Эй бошқаларга норин 
қилиб бериб, ўзига атала ҳам пишира олмаган аҳмоқ! 
Сен кабутарга йўл кўрсатиб, ҳийла ўргатдинг-у, лекин 
ўз жонингни душмандан қутқара олмадинг.— Тулки 
шу сўзларни айтиб, бир зумда лайлакни еди-қўйди..

II.

СИЧҚОНЛАР ПОДШОҲИ ВАУНИНГ ВАЗИРЛАРИ

Ҳинд рожаси бараҳман Бейдабога деди.— Бу масал- 
ни ҳам эшитдим. Лекий мен истар эдимки, сен, инсон 
қандай қилиб садоқатли, доно ва ҳалол кёнгашчиларни 
топа олади ва улардан қандай қилиб фойдалана ола- 
ди, шу ҳакда ҳикоя қилиб берсанг.

Бараҳман деди: —  Кимки садоқатли ва доно кенгаш- 
чи топиб олиб, унинг маслаҳатларига қулоқ солса, у 
сичқонлар подшоҳи ўзининг садоқатли вазири билан 
маслаҳатлашиб, ўзини ва бутун сичқонларни фалокат- 

_дан қутқариб қолганидек, фалокатдан халос бўлади.
Рожа сўради: — У қандаи ҳикоя?

Ҳикоят. Бараҳман деди: — Бараҳманлар яшайдиган 
мамлакатда Дуран деган бир вилоят бўлган. Бу вило- 
ятнинг ўртасида маҳсулдор далалар билан қуршалган 
Идозинун деган бир шаҳар бор эди. Бу шаҳарда Меҳроз 
номли бир сичқон бўлиб, у шу шаҳардаги ва шаҳар 
атрофидаги сичқонларнинг подшоҳи эди. Унинг уч 
вазири бор бўлиб, шоҳ ҳар ишда улар билан масла- 
ҳатлашар ва айтганларига амал қилар эди. Улардан 
бирининг оти Зузама эди. У ақл, камолда бошқалардан 
устун эди. Иккинчисининг оти Шира, учинчисининг оти 
Боғдоз эди.

Кунлардан бир куни уларнинг учаласи ҳам подшоҳ 
ҳузурида баҳслашиб қолишди. Сўз сичқонларга ва 
уларнинг ота-боболарига душман бўлган мушукдан ха- 
лос бўлиш устида борар эди. Биринчи бўлиб шоҳ сўз 
бошлади: — Мен ҳикмат эгаларидан эшитганман, улар 
айтадурларки, инсон ишончли ва номусли маслаҳатчи 
танлай билпши, фарзандларига икки нарсани тушун- 
тириши лозим. Улардан биринчиси шуки, инсон ўт- 
мишда кўрган фойда ва зиён ҳақида ўйламаслиги, бу 
ҳакда қайғурмаслиги керак; иккинчиси — қўлида мав- 
жуд бўлган неъматларни муҳофаза этиши, рўй бери- 
ши мумкин бўлган зарарларнинг олдини олишга ҳара- 
кат қилиши керак. Биз ота-боболаримизнинг саъй- 
ҳаракати соясида эсон-омон яхши кун кечирдик. Энди 
бизнинг зўр бир ташвишимиз бор, у ҳам бўлса мушук- 
лардан бизга етадиган озордир. Эндиликда биз ота- 
боболаримиз кўп машаққат чекиб халос бўла олмаган 
бу оғир вазиятдан қутулиш йўлини топишимиз керак. 
Бизнинг вазифамиз бу балони даф қилиш учун бир во- 
сита топмокдан иборат бўлиб қолди. Нозу неъматлар 
ичида яхши кун кечиришимизга қарамасдан, бу бало 
туфайли ноз-неъматлар татимаяпти. Донишмандлар: 
«Ватанни, бола-чақасини, хотинини ташлаб, сарсону 
саргардон бўлган.тунашга жой тополмай, қўрқув ва 
даҳшат ичида яшаган одамнинг ҳаётидан ўлим яхши- 
дир»,— деганлар.

Шоҳ сўзини тугаллагандан кейин Шира ва Боғдоз 
дедилар: — Шоҳим, бизнинг фаровонликда яшашимиз- 
нинг боиси сенсан, сен ҳар жиҳатдан комил, ақли расо 
подшоҳсан, машойихлар дебдурларки: «Аҳмоқ навкар- 
нинг хожаси ақлли ва баҳодир бўлса, унинг кўрсатган 
қаҳрамонлиги ва жасорати туфайли қозонган шуҳра- 
тига навкар ҳам шерик бўлади». Биз сенинг дониш- 
мандлигингга ишонамиз, бу ишда толе сенга ёр бўл- 
син, бутун орзуларинг рўёбга чиқсин, биз эса сенинг 
амрингга ҳозирмиз. Шоҳимизнинг мангу ном қозони-

шига биз аминмиз. Унинг шарофати билан бизни ҳам 
баъзан ёд этарлар, чунки шоҳнинг бу истагини амал- 
га ошириш учун биз жонимизни ҳам,қонимизни ҳам 
фидо қилишга тайёрмиз.

Бу икки вазир сўзларини тугатганларида шоҳ учин- 
чи вазирга назар ташлади. У сўз бошламаётганини кў- 
риб, шоҳ ғазаб билан қичқирди: '

— Ҳой, менга қара, инсон жамиятида ишончли, са- 
доқатли дўстлари бўлган шохдар турли масалаларни 
муҳокамага қўйиб, бунда айтилган фикрларнинг қайси- 
си тўғри, қайсисини амалга' ошириш мумкину қайсиси 
мумкин эмаслиги ҳақида ўз мулоҳазаларини билдира- 
дилар. Ҳозир муҳокама қилинаётган масалани ҳал этиш- 
да сен тош қотиб, индамай ўтирмасдан ўз мулоҳазаЛа- 
рингни бизга айтишинг керак.

Вазир деди: — Шу пайтгача индамай ўтирганим учун 
шоҳ мени койимасин. Мен фақат дўстларимнинг гап- 
ларини бўлмай, улар айтган ажойиб фикрларни диққат 
билан тинглай, деб жим ўтирдим. Аввал ўйлаб, сўнгра 
ўз билимим доирасида мулоҳазаларимни айтмоқчи 
эдим.

Шоҳ деди: — Яхши, гапир, кўрайлик-чи, сен нима 
фикрдасан.

Вазир деди: — Мен шундай фикрдаман: шоҳ мақ- 
садга етишиш учун нима қилиш зарурлигини ё била- 
ди, ёки билмайди. Агар билмаса, у вақтда бундай мақ- 
садга эришишни орзу қилиш ва у ҳакда ўйлашнинг 
фойдаси йўқ. Биз ота-боболаримиз синовларидан ўт- 
маган, кўп меҳнат сарф этилмай қўлга киритилган би- 
рор нарсани мерос олганимиз йўқ. Жониворларнинг 
хосияти оллоҳ томонидан яратилади. Ҳеч ким, ҳеч қан- 
дай шоҳ ҳайвонларнинг таоиатини, хосиятини ўзгарти- 
риш қудратига молик эмас.

Шоҳ деди: — Бу ерда гэп ёлғиз авлоддан-авлодга 
ўтадиган ирсий хусусиятлар устида кетаётгани йўқ, ҳеч 
бир иш, хоҳ катта бўлсин, хоҳ кичик, ташқаридан таъ- 
сир бўлмаса, амалга ошмайди.

Вазир деди: — Шоҳнинг айтганлари тўғридир. Лекин 
ота-боболардан мерос бўлиб ўтган ирсий хусусиятлар 
билан курашиш оғир ва имконсиз бўлса, у вақтда бун- 
Дай ишга киришмаслик керак, зотал, кимки ирсий ху- 
сусиятларга қарши кураш очса, у кескин қаршилик- 
ларга дуч келади. Ундай одам ўз ожизлигини сезгач, 
бошлаган ишидан воз кечишга мажбур бўлиб, секин-аста

аввалги мавқеига қайтади. Баъзи ҳолларда бунинг н«- 
тижаси дахшатли бўлиб, ўлим билан якунланиши мум- 
кин, бундай ҳолда аввалги мавкеи ҳам қўлидан кетади. 
Баъзан кўп заҳмат чекиб меҳнат сарф қилгандан кейин 
бундай одам бир шоҳнйнг бошига тушган аҳволга ту- 
шади.

Шоҳ сўради: — У қандай аҳволга тушган экан?
Ҳикоят. Вазир деди: — Нил бўйидаги вилоятларнинг 

бирига бир шоҳ ҳукмрон эди. У ерда сербулоқ ва қалин 
мевали дарахтлар билан қопланган бой, ғоят баланд 
бир тоғ бор эди. Бу тоғда йиртқич, ваҳший ҳайвонлар 
яшар эдилар. Шу тоғнинг бир ёриқ жойи бўлиб, етти 
иклимдан эсган шамолнинг ҳаммаси шу ердай ўтар 
эди. Бу ёриқнинг яқинида дунёда мисли кўрилмаган 
даражада гўзал бир уй бор эди. Шоҳнинг ўзи ота-бобоси 
яшаган шу уйда турар эди. Уларнинг баъзилари даҳ- 
шатли шамол ва бўронлар натижасида ҳалок бўлиб 
кетар эдилар, лекин муҳташам бинони, меваларни ва 
она юртнй ташлаб, бошқа ерларга кўчиб кетишни иста- 
мас эдилар. Шоҳнинг бир маслаҳатчи вазири бор эди. 
Бир куни шоҳ унга деди: — Бизнинг аждодларимиз саъй- 
ҳаракати билан бахтли кунларга етишганлигимизни 
сен яхши биласан. Агар шамол бўлмаса, бу ер худци 
жаннатнинг ўзи. Даҳшатли шамоллар эсадиган бу 
ёриқни беркитиш учун бир чора топиш зарур. Шундай 
қилсак ҳозир ва келажак авлодларимизни фалокат- 
лардан куткарган, бу дунёда ҳам бир жаннат пайдо 
килган. бўлур эдик.

Вазир деди: — Мен шоҳнинг амрига мунтазир бўл- 
ган қулиман.

Шоҳ деди: — Бу менинг сўзларимга жавоб бўлмайди.
Вазир деди: — Менинг бошқа жавобим йўкдир. Чун- 

ки шох ҳар жиҳатдан биздан кўра билимли ва акдли- 
дир. Шоҳ ер юзининг ҳукмдоридир, лекин у айтган 
ишини қилиш одамнинг қўлидан келмайди, уни амалга 
ошириш учун илоҳий куч-қувват керак. Кичиклар улуғ- 
ларга қарши туролмайдилар.

Шоҳ деди: — Одамларнинг бир-бирлари билан мусо- 
бақалашиб қўлга киритишга уринган нозу неъматлари 
самодан берилади, лекин шундай бўлса-даг уларнинг 
қандай кун кечиришлари ўзларининг ҳаракатларига 
боғлиқ. Бу нарса қудрати илоҳий эмас, одамнинг ўзига 
боғлиқ. Қани, бу ҳакда нима дейсан?

www.ziyouz.com kutubxonasi



Вазир деди: — Менинг ўйлашимча, шоҳ қилмоқчи 
бўлган ишга диққат билан қараши керак, сўзнинг эса 
аҳамияти оздир. Бу ишдан келадиган фойда ва зарарга 
келганимизда, уларни олдиндан билиб бўлмайди, бун- 
га инсоннинг ақли етмайди. Шунинг учун ҳам шоҳ эҳ- 
тиёт бўлиши керақ, тағин ўзига шох ахтариб кетган 
эшакнинг вазиятига тушиб қолмасин.

Шоҳ сўради: — Эшак қандай аҳволга тушибди?
Ҳикоят. Вазир деди:— Бир кишининг бир эшаги бўл- 

ган. Уни эгаси нуқул арпа билан ббқар эди, эшак семи- 
риб кетиб, қутура бошлади. Бир куни уни эгасй суғар- 
моққа олиб кетаётган эди, у узокдан мода эшакни кў- 
риб қолди. У ҳанграб, эгасининг қўлидан чиқиб кет- 
моқчи бўлди. Эгаси эшакни зўрға бир дарахтга боғлаб, 
ўзи мода эшак эгасининг ёнига борди ва деди: — Мо- 
дангни четроққа ол, тағин менинг эшагим унга зарар 
етказиб қўймасин.

У киши мода эшакни четга олди.
Нар эшак ҳамон ҳанграр ва арқонни узиб кетишга 

тиришар эди. Бошини силтаб, нўхтасидан чиқариб ол- 
моқчи бўлиб, ерга энгашган эди, бир таёққа кўзи туш- 
ди ва ўз-ўзига деди: — Бу таёқ ёрдамида одамлар би- 
лан уришиб бўлмайди, бунинг устига мен таёқ билан 
жанг қилиш қоидаларини билмайман, лекин ҳар ҳолда 
дуч келганларни, айниқса бундай қурол билан ури- 
шишни билмаганларни савалаб ғолиб келаман. Агар 
қўлимга найза тушиб қолса, нималар қилмас эдим? 
Унда мен осонликча юз отлиқни ерта қулатардим. Де- 
мак, албатта, бир найза топишим керак. Агар ота-бо- 
боларим шундай бир нарсанинг ҳозирлигини кўриб 
кетганларида эди, мени бу. оғир вазифадан озод қил- 
ган бўлар эдилар.

Шу пайт бир киши узун шохли бир эчкини етаклаб, 
сув томон ўтиб қолди. Эшак эчкини, унда ўзи орзу қи- 
лаётган нарсани — учи ингичка шохларини кўриб, ҳай- 
рон қолди, кейин ўз-ўзига деди: «Бу эчкининг найза, 
ўқ ва бошқа аслаҳалари бўлмаса эди, бундай мағрур 
юрмас эди. Шубҳасиз, у уришиш қоидаларини ҳам ях- 
ши билади. Бу ердан қочиб, эчкининг ёнига бориш- 
га муваффақ бўла олсам. унга бир оз хизмат қилиб, 
ҳамма нарсани ўрганиб олар эдим. Кейин хизматларим 
эвазига аслаҳаларидан баъзиларини менга берарди».

Эчки эса эшакнинг хатти-ҳаракатларидан қутургани-

ни билиб, турган жойида қотиб қолди. Сув ичиш ҳам 
ёдидан кўтарилди. Эшак ҳам эчкининг сув ичмай, ағ- 
райиб турганини кўриб, ўйлай кетди: «Унинг сув ич- 
маётганидан кўриниб турибдики, менинг миямдагилар- 
ни билиб олган. У менга қараб севинмокда. Улуғ оллоҳ бу 
ишда менга мадад қилди, бу хаёл кўнглимга келиши била- 
ноқ орзумга етишдим. Менинг юлдузим қайси юлдуз экан- 
лигини, пешанамга нималар ёзилганини, бошимга нима- 
лар келишини билсайдим, қандай яхши бўлар эди! Агар 
менга бахт-саодат юзланса, унда оддий махлуқ эмас 
эканман, ер юзидаги’ ҳамма ҳайвонларнинг, шубҳасиз, 
энг афзали эканман».

Эчкининг эгаси унинг сув ичмаганини кўриб, уйига 
қайтариб олиб кетди. Унинг уйи шу яқин орада эди. 
Эшак эчкини кузатиб, қайси ҳовлига кириб кетганини 
билиб олди. Бир оздан кейин эшакнинг эгаси ҳам уни 
қайтариб олиб кетди, охурга боғлаб ем тўкди. Лекин 
эчкининг олдига бориш орзуси билан ўртанаётган эшак- 
ни на ем, на сув қизиқтирарди. У ўйлаб, тадбир ахтЭ- 
ра бошлади ва ниҳоят, ўз-ўзига деди: «Мен кечасиги- 
на қочиб, эчки ёнига боришим мумкин„.»

Кечаси ҳамма ухлаганидан кейин эшак эшикни бу- 
зиб, эчкининг ёнига кетди. Бориб қ£раса, эшик қулф 
экан. Эшик тирқишидай мўралаб, эчкининг боғсиз тур- 
ганини кўрди ва эрталабгача бир бурчакда яшириниб 
турди. Эрталаб эгаси эчкини узун арқонга боғлаб, су- 
ғоргани олиб кетди, эгаси олдинда, эчки орқада кетар 
эди. Эшак эчкига яқинлашиб, ўз тилида унга гапира 
бошлади. Эчки бу тилни билмаганлиги учун тушунмай 
кўркиб кетди. Эшак яқинлашгани сари у ҳуркиб қо- 
чар эди. Буни сезган эчкининг эгаси эшакни тутиб ол- 
моқчи бўлди, кейин ўз-ўзига деди: «Агар эшакни олиб 
кетсам, булар бир ерда тура олмай уришадилар. Яхши- 
си, уни қувиб юбора қолай*>. У қўлидаги таёқ билан 
эшакни урди. Эшак қочди. Лекин эчки эгаси йўлга 
тушиши билан у яна келиб, эчкига гапира бошлади. 
Эчки уни сузмоқчи бўлйб, шохларини кўрсатди. Буни 
сезиб қолган эчки эгаси эшакни урди, эшак қочди, 
кейин яна эчкига яқинлашди, киши яна уни урди. Шун- 
дай қилиб, эшак уч маротаба эчкига яқинлашишга 
ҳаракат қилди, ҳар гал калтак еди. Шунда эшак ўз-ўзи- 
га деди: «Эчкига яқинлашиб, ўз мақсадимни унга ту- 
шунтиришга халал бераётган биргина шу кишидир».

Ушбу сўзларни айтиб, киши устига ташланди ва ел- 
касига тишлари билан шундай қаттиқ ёпишиб олдики, 
бечора ўз жонини эшакдан зўрға қутқариб қолди.

Киши эшакнинг қутураётганини кўриб деди: — Уни 
ушлаб боғлаб қўйсам, менинг бошимга бир фалокат 
солиши мумкин. Яхшиси, унда бир нишон қолдирай, 
эгасини кўрганимда эшаки етказган зарарни тўлашни 
ундан талаб қилай.— Айтганини қилиб, пичоғини чи- 
қарди ва эшакнинг цкки қулоғини шарт кесиб олди. 
Эшак уйига қайтиб келди. Эгасидан шундай калтак 
едики, бу қулоғининг кесилишидан ва қулоқсиз қолиши- 
дан кўра оғирроқ туюлди. Шундан кейин эшак деди: —  
Менинг аждодларим ишнинг оқибати бундай хунук бў- 
лишини билганларидан азоб-уқубатга чидаб, инсонга 
хизмат қилишни афзал кўрган эканлар-да!

Шоҳ деди: — Мен айтганларингни эшитдим, аммо 
сен нега бу ишдан қўрқасан? Худо кўрсатмасин, агар 
бу ишнинг уддасидан чиқа олмасак, сен зарар кўрмай- 
сан-ку. Биз ҳамиша ўзимизни унинг зиёнли натижала- 
ридан сақлай оламиз.

Шоҳнинг ўз фикрида қаттиқ туриб олганлигини кўр- 
ган вазир ортиқча қаршилик қилмай, розилик берди.

Сўнгра шоҳ фармон бериб, бутун мамлакатга жар 
солдирди: «Ҳар бир ёшу қари тоғдан бир боғ ўтин ке- 
сиб, фалон куни, фалон соатга саройга келсинл. Одам- 
лар зўр қизиқиш билан бу ишга киришдилар. Шоҳ ша- 
мол пасайиб турган пайтни пойлаб, ўтинларни тешик 
оғзига қалашни, устини тош билан бостиришни, рўпа- 
расидан катта девор қуришни буюрди. Жамоат бу иш- 
ни-ҳам ортиғи билан бажардй. Ёрикдан эсадиган ша- 
мол бутунлай тўхтаб, ўлка елсиз, шамолсиз қолди. Бир 
йил ўтмасдан тоғдаги ўтлар, дарахтлар қурий бошла- 
ди. Ииртқич, ваҳший ва бошқа ҳайвонлар қирилиб 
кетди, ариқ ва булоклар қуриди. Даҳшатли қурғоқчи- 
лик бошланди. Вабо кўп одамларни ҳалок қилди. 
Мамлакат аҳолиси қанчалик уриниб ҳаракат қилмасин, 
фалокат ва мусибатдан ўзини халос эта олмади. Ниҳо- 
ят, тирик қолганлар қўлга қурол олиб исён кўтардилар, 
саройга бориб шоҳни, унинг вазирини, хотини, бола- 
чақасини ўлдирдилар. Кейин ёриққа бориб деворни 
бузиб ташладилар, тошларни улоқтирдилар, бостирил- 
ган ўтинга ўт қўйиб юбордилар. Ёриқ очилди. Кўпдан 
бери ўтишга йўл топа олмай турган шамол бирдан 
гувиллаб ўша очилган ёриқдан отилиб чикди ва олов-

ни бутун мамлакатга ёйиб юборди, қар ерда ёнғин 
бошланди. Бу ёнғин икки кечаю икки кундуз давом этиб, 
барча шаҳар ва қишлоклар, дарахтлар, ҳайвонларнинг 
кулини кўкка совурди...

Сичқонлар шоҳи деди: — Айтиб берган ҳикоянгни 
эшитдим. Лекин оталар дебдурларки: «Аяган кўзга чўп 
тушар». Манфаати кўп ,бўлган ишни бошлашни иста- 
ган, лекин бирор хато, зарар рўй бериши мумкинлиги- 
дан қўрқиб, бу ишдан қўл тортган одам юксак марта- 
баларга етиша олмайди. Бундай одамлар ёлғиз тасо- 
дифан юксак даражага кўтарилишлари мумкин. Одам 
учун мардлик ва қаҳрамонлик буюк бахтдир. Бу дунё- 
дан кетаётганида инсон яхши номдан бўлак ҳеч нарса- 
ни ўзи билан олиб кета олмайди.

Вазир деди: — Шоҳим, сен ҳақлисан. Лекин ҳар бир 
ишнинг оқибати яхши бўлавермайди. Аклли одамлар 
айтадурларки, «қасддан ўзларининг бошига бало кел- 
тирувчилар халос этилишга лойиқ  ̂эмасдирлар. Ўз ўли- 
мига сабабчи бўлганларга жаннатда жой бўлмайди». '

Шоҳ деди: — Менинг фикримча: «Бундай ақлли мас^ 
лаҳат бера олар экансан, демак, ғалаба муқаррардир». 
Албатта сен бизнинг зафар қозонишимизга ёрдам эти- 
шинг керак.

Бу масала устида аввалдан режа тузиб кўйган ва- 
зир шоҳнинг бу ишга бутун вужуди билан бериЛганли- 
гини кўриб, деди: — Мен фақатгина қўлимдан келган 
маслаҳатни беришим мумкин. Мен шоҳнинг ақл ва за- 
кода бебадал эканлигини билганим учун юқоридаги 
гапларни айтишга журъат этдим. Менинг ўзимга кел- 
ганда эса, шоҳ билади, унчалик илмим зўр эмас, режа- 
ларимнинг муваффақиятли бўлиши ёлғиз шоҳнинг баҳ- 
ти ва толеига боғликдир. Олимлар ҳам, жоҳиллар ҳам 
ақлли одам аҳмоқ билақ маслаҳатлашиши керак, дей- 
дилар. Чунки аҳмокнинг айтганининг акси қилинса, 
фойдали бўлади. Лекин ақлли одам аҳмоққа фақат ик- 
ки ҳолдагина мурожаат қилади: биринчи — бошқалар- 
нинг сирини ўрганиш ва ўз сирини бошқаларга ошкор 
бўлган ёки бўлмаганини билишни истаганда; иккинчи — 
аҳмоқнинг табиатида ишга фойдаси тегадиган хусу- 
сият бўлган такдирда. Мен бу ҳакда гапирар эканман, 
шоҳнинг ақл ва закосига суяниб, унинг ғазабланмай, 
сўзларимни сабр билан тинглашига ишонардим.

Шоҳ деди: — Сўзларингнинг барчаси тўғри, аммо 
илминг етарли эмаслиги ҳақида айтганларинг ўринли 
эмас. Менинг фикримча, сен хаммадан ҳар соҳада ус- 
тунсан.

Шундан кейин шоҳ уччала вазири билан маслаҳат- 
лаша бошлади. У энг кичик вазирига мурожаат қилди. 
Вазир деди: — Менимча, биз жуда кўп қўнғироқчалар 
тайёрлаб, уни ҳар бир мушукнинг бўинига илиб қўяй- 
лик. Улар юрганда кўнғироқчалар овозини эшитиб, биз- 
лар ўз инларимизга беркиниб оламиз ва шундай қилиб 
жонимизни сақлаб қоламйз.

Шоҳ иккинчи вазиридан сўради: — Сен бунга нима 
дейсан?

У деди: — Мен бу фикрга қўшилмайман. Айтайлик, 
қўнғироқчалар тайёр бўлди, лекин ким уни ҳатто энг 
кичик мушукларнинг бўйнига тақишга журъат эта ола- 
ди? Менингча, ҳаммамиз бир йилга саҳрога чиқиб 
кетсак. Биз ғойиб бўлгандан кейин одамларнинг мушук- 
ларга эҳтиёжлари қолмайди, беҳуда боқишдан тинка- 
лари қуриб, уларни қириб ташлайдилар. Қочиб қутул- 
ганлари эса, ҳар томонга тўзиб кетадилар, саҳроларда 
ёввойилашиб, шаҳарга келмайдиган бўлардилар. Ана 
шундан кейин биз шаҳарга қайтиб келиб, мушукларсиз 
тинч ҳаёт кечиришимиз мумкин.

Шоҳ катта вазирдан сўради: — Шеригингнинг бу 
айтганларига нима дейсан?

У деди: — Менинг фикримча, бу режа қам тўғри 
эмас. Аввало, бир йилда одамлар барча мушукларни 
бошқа ерларга кўчириб ё йўқ қилиб юборишларига ишон- 
майман. Иккинчидан, саҳрода бошимизга шундай азоб- 
уқубатлар тушиши мумкинки, уларнинг олдида му- 
шукларнинг зулми ҳолва бўлиб қолади. Ахир саҳрода 
мушукдан ҳам ёмон илон, қўшоёқ, калхатлар бор.

Шоҳ деди: — Рост айтдинг. Қани, сен нима тадбир 
кўришни маслаҳат берасан?

Вазир деди: — Мён фақат биргина тадбирни маъқул 
деб топаман. У ҳам бўлса қуйидагидир: шоҳ амр этсинларки, 
саройда яшайдиган, шаҳарда ин қурган, атрофга ёйилган 
барча сичқонлар бу ерга тўплансинлар; ҳар бир сичқон 
ўзи яшайдиган жойида бутун сичқонларни сиғдира олади- 
ган бир уя қурсин ва унга ўн кунга етадиган озиқ-овқат 
ғамласин. ундан ташқарига чиқадиган еттита тешик ва 
гилам, мато сақданадиган омборга учта тешик очсин. 
Ана шундан кейин ҳаммамиз биттагина мушуги бор 
бирон давлатманд одамнинг омборига тўпланиб бориб, 
Унинг матолари, гиламлари, кийим-бошларини чайнаб, 
тит-питисини чикара бошлайлик, лекин дон, озиқ-овқат 
ва бошқа озукаларга тегмайлик. Буни кўрган уй хў- 
жайнни бир мушук сичқонларнинг уддасидан чиқа ол- 
маяпти шекилли, деб иккинчи мушукни хам олиб келади.

Шундан кейин биз ишга яна ҳам қаттиқ киришиб, яна 
кам кўпроқ зиён етказа бошлаймиз. Учинчи мушукни 
келтиргандан кейин биз аввалгидан кўпроқ ҳаракат қи- 
либ, ёлғиз тўқилган ва тикилган молларнигина эмас, 
барча озиқ-овқатларнинг ҳам пес-моховини чиқара бош- 
лаймиз. Уй эгаси мушуклар сонини орттирган сари биз 
ҳам кўпроқ зарар етказаверамиз... Шундан кейин уй эга- 
си ўйлаб, «мен мушуклар сонини орттирганим сари 
сичқонлар молларимни шунча кўп хароо қилмокда- 
лар, энди мушукларни озаитириб кўрай-чи, нима бўлар 
экан», деб уйлаб қолади. У, мушукнинг бирини қувиб 
юборади, шунда биз ҳам бир оз ўзимизни тиямиз. Буки 
кўриб, мушукнинг нима фойда, нима зиёни бор экан- 
лигини тезда фаҳм қилган хўжайин иккинчи мушукни 
ҳам ҳайдайди, шундан кейин биз ҳам унга зарар бе- 
ришни тўхтатамиз. Буни кўрган хўжайин мушукнинг 
учинчисини ҳам қувиб юборишга мажбур бўлади. Шун- 
дан кейин биз ҳам унинг уйини бутунлай тарк этамиз. 
Уй эгаси унга берилган зарарларнинг боиси мушуклар 
эканлиги, уларнинг бизларга килган жабру зулми ту- 
файли қасос олиш учун бу ишларни- килаётганимизни 
тушунади ва уларни уйидан қува бошлайди. Натижада, 
мушуклар бў уйга мутлақо келмайдиган бўладилар. 
Шундан кейин биз ўз ишимизни давом эттириб бошқа 
уйга борамиз, ундан яна бошкасига ва ҳоказо. Хуллас, 
шундай қиламизки, охирида хамма одамлар мушуклар- 
нинг зарарли эканлигини тушунадилар ва хонаки му- 
шукларнигина эмас, ёввойиларини ҳам кириб ташлаи- 
дилар. Шундай йўл билан биз мушуклар балосидан халос 
бўламиз.

Шоҳ вазирнинг бу тадбнрини маъқуллади ва уии 
амалга оширишга киришишни амр этди. Олти ой ўтар- 
ўтмас одамлар сичқонлардан келадиган зарарнинг ҳам- 
масини мушуклардан кўрадиган бўлдилар. Уларни 
уйларидан қувиб, ўлдира бошладилар. Оз вакт ичида 
шахардаги барча мушукларни қириб юбордилар ёки 
узоқ-узоқ ерларга олиб бориб ташладилар. Охирда шун- 
дай аҳволга етиб келиндики, агар бирор одам биров- 
нинг кийими ёки палоси тешилгашшп кўргудек бўлса, 
«бу шаҳар ёнидан мушук ўтиб кегибди, шекилли», дей- 
диган, одамлар ва ҳайвонлар орасида касаллик тарқал- 
са, «бу шаҳарга мушук келибдими» дейдиган бўлиб 
колдилар. Сичқонлар мана шу ҳийла билан мушуклар- 
дан қутулиб, роҳат-фароғатда яшадилар.

Жисман заиф, кичкина бир ҳайвон ўз душманидан 
хадос бўлиш чорасини топа олар экан, узининг билим- 
донлиги ва тадоирчанлиги билан бутун жониворлардан 
юксак бўлган инсон ўз душманидан халос бўлишга ки- 
ришса, нима ишлар қилмаслиги мумкин?

III

КЎР ВА СОҒ

Ривоят. Димна деди: — Бир замонда бир зоҳид бор 
эди.У узлатга чекиниб, кеча-кундуз тоат-иоодат билан 
машғул бўларди.

Уша вилоятнинг диндор бир подшоҳй бор эди. У қа- 
ри зоҳиднинг таърифини эшитган замониёқ дарҳол от- 
ланиб, уни зиёрат қилгани келди, зоҳиднинг ачинарли 
аҳволини кўриб, кўзидан ёш чиқиб кетди. Сўнгра зо- 
ҳиддан дуо олиб, бир неча кун унинг қошида қолишга 
ижозат сўради. Зоҳид дуодан сўнг д\'нё ва охиратдан 
гап очди, шоҳнинг олдига фақирона оир дастурхон ёз- 
ди. Подшоҳ бир неча кундан кейин қайтишда зохидни 
ҳам ўзи билан бирга саройга олиб келди.

Сал ўтмай зоҳид ҳар масаладЗ шоҳнинг энг яқин 
маслаҳатчиси бўлиб олди. Унинг розилигисиз ҳеч бир 
жиддий тадбир кўрилмас, ҳеч бир фармон берилмас, 
ҳеч бир Хукм чиқарилмас эди. Мол-давлат, шаън-шав- 
кат зоҳиднинг табиатини ўзгартирди. У ибодатдан юз 
ўгириб, хиёнатга кўл чўзди, хокимиятни қўлга киритиш 
хаёлига тушди.

Подшоҳ зоҳиднинг бошида ўзга бир савдо борлиги- 
ни, мамлакатга шоҳ бўлиш орзусида эканлигинй пай- 
қаб қолди. Илгарилари бир бурда ноннинг ташвишини 
еган зоҳид эндиликда бир мамлакатни қўлга киритиш 
ҳақида фикр юритмокда!

Тасодифан шу вақтда зоҳиднинг қадимги танишла- 
ридан бўлган бир дарвиш уникига меҳмон бўлиб кел- 
ди. У зоҳиднинг тамомила ўзгариб кетганлигини, муо- 
'маласини кўриб ҳайрон бўлди.

Зоҳид дарвишни кўриб, ўзини танимаганга солди ва 
унга эътибор қилмади. Дарвиш деди: — Э зоҳид, бу ни- 
ма қилганинг? Ўзингдан хабаринг йўқ, такаббур ва 
ғурур шароби сени маст қилибди. Сенинг ишинг кўр 
ҳакидаги масалга ўхшайди.

Зохид деди: — Кўрга нима қилибди?
Дарвиш деди: — Бир кўр билан кўзи очиқ киши 

ҳамроҳ бўлиб, сафарга чиқибдилар. Кўрнинг қўлидаги

камчиси кўлидан тушиб кетди, у отидан тушиб, камчи- 
ни қидира бошлади. Бир заҳарли илон тун савуғи таъ- 
сиридан Му.сонинг ҳассаси каби ерда карахт бўлиб, қо- 
тиб ётарди. Кўр уни ўз камчиси деб ўйлаб, кўлига олди 
ва отга минди. Кўзи очик унинг қўлидаги илонни кўр- 
гач, қичқирди:

— Дўстим, қамчи хаёл килиб олганинг заҳарли 
илон-ку! Ташла!

Дўстим камчини кўрди, мендан олмоқчи,- деб ўйла- 
ди кўр. Шунинг учун ҳам деди: — Дўстим, оллоҳ менга 
эски қамчи ўрнига янгисини бахш этди. Уни мендан 
тортиб олмоқчимисан?

Кўзи очиқ деди: — Эй. азиз дўстим, сендан қамчи 
тама қилаётганим йўк. Амм*) ҳамроҳликнинг шартлари- 
дан бири, йўлдоши хатарда бўлса, уни хабардор ки- 
лишдир.

У гапини қизғанчик кўрга маъқуллата олмади. Бир 
оздан кёйин ҳаво қизиди, илон жонланиб, кўрнинг қў- 
лини чакди ва уни ҳалок килди. Бу масални шунинг 
учун келтирдимки, кўр тутганини қўймагандек, сен 
хам дунё молига ҳирс кўйма!

IV
СИЁСАТ ҚИЛИБ, ҲУКМ ЧИҚАРГАНДАН СЎНГ 
ШОҚНИНГПУШАЙМОН БЎЛГАНИ ҲАҚИДА

Ҳикоят: Дебдурларким, Яман мамлакатида бир под- 
шоҳ бор эди. Салтанат осмонида унингдек офтоб, жа- 
ҳондорлик рўзғорида у каби яхши сифатлик ҳукмрон 
бўлмаган эди. Бу подшоҳ овни ниҳоятда яхши кўрар, 
агар шикоргохда ўнг ва сўлга от чоптирмаса, кўнгли 
жойига тушмас эди. Бир кун овга чикди ва теварак- 
атрофда ҳеч қандай ҳайвонга кўзи тушмади, хайрон 
бўлиб, туриб колди. Ногоҳ эгнига оҳу терисидан тўн 
кийиб олган бир хоркаш — ўтинчи, фақирлик эҳтиёжи- 
дан ўша даштда тикан йиғиб, ҳориб-чарчаб, бир тошга 
суяниб дам олиб ўтирган эдй, шоҳнинг узокдан унга 
назари гушиб қолди. Уни оҳу деб ўйлаб, ўк узди. Шоҳ 
шикори устига бориб қараса, ўтинчи кон^а беланиб 
ёгибди. Кўп афсус еб, гамнок бўлди. Маломаг гирноғи 
билан надомат рухсорасин тирнади. Ул тезкорликдан- 
ким, ҳасрат ва хнжолат сабаби эди, андухлар чекиб, 
ўтинчига кўп узрхоҳликлар айтди ва минг кшил тплла 
берди. Шоҳ шармсор бўлиб, саройига равона бўлди. 
Йўлда у ўзининг эътикоди ва покнзалши билаи маш-

\ур, иршод ва ҳидоятда тенгсиз бўлган бир зоҳид узлат 
маконига тушди. Шоҳ зоҳиддан охиратда гуноҳ ша- 
фоатига нима васила бўла олади, деб сўради.

Зоҳид деди: — Ғазаб_ чоғида мулойимлик қилишда 
маъно кўпдир...

Шоҳ деди: — Биламанки, тоб келтиришлик — оғир- 
лик қилишнинг заҳроМиз шарбати акл комига катта 
завқ беради. Аммо ғазаб вактида ҳилмни нафсониятга 
ҳоким қилиб бўлмайди. Ғазаб олови шуъла урган чоғ- 
да киши ўзини забт қила олмайди.

Зоҳид дедики: — Мен уч хат ёзиб бераман ва сен 
уларни ихлос қўйган ишончли бир одамингга топцшр. 
У сенда ғазаб аломатини кўрганида, ғазаб ўтининг 
асарини фаҳмлаганида, бир хатни сенга кўрсатсин. 
Шунда шояд фойдаси тегиб, нафс таскин топса. Агар 
кўрсаки, ғазаб ўти ул зулол, билан ўчмади, иккинчи 
хатни назарингдан ўтказсин. Агар саркаш нафс бу би- 
лан ҳам ром бўлмаса, учинчи хатни ҳам берсин. Шунда 
шояд ғазаб шафқатга айланиб, ғазабноклик зулмати 
зойил бўлса. Ҳар қалай, ҳилм ва меҳрибонлик сенинг 
жонингда мавжга келишини умид қилса бўлади.

Шоҳ бу сўзлардан хурсанд бўлди. Зоҳид уч хатни 
ёзиб берди ва шоҳ уларни ўзининг энг яқин мулозими- 
га топширди.

Биринчи хат мазмуни шундай эди: «Қудрат топган 
чоғда инон-ихтиёрни ёмон йўлга ундовчи нафс кўлига 
бермагилки, абадий ҳалокатга ташлайди», иккинчи хат- 
нинг маъноси шундай эди: «Ғазаб чоғида нотавон ва 
тобе бўлганларга раҳм қилгил, то жазо вактила тобе- 
лар сеига меҳрибон бўлгайлар», учинчи хат маъноси эса 
шундай эди: «Ҳукм қилишда шариат чегарасидан чет- 
га чиқма ва ҳеч бир ҳолатда инсофни унутма».

Сўнгра шоҳ зоҳид билан хайрлашиб, саройга кайт- 
ди. Ҳамиша ҳукм чиқариш мажлисларида ғазаб вақти- 
да шу уч хатни унга кўрсатар эдилар.

Бу шоҳнинг бир гўзал канизаги бор эди. У покиза 
табиат, мушкин соч, сарв қад, офтоб талъат, ёқут лаб, 
кумуш ғабғаб, кабк рафтор ва тўти гуфтор эди. Унинг 
покдоманлик ва ҳаё зевари ҳам ҳуснидек беҳад эди. 
Шоҳ кўнгли унга шундай мойил эдики, ҳарамдагилар- 
дан ўзини узоқ тутар эди. Шоҳнинг хотини ҳаммша 
рашк ва ҳасад ўтида ёниб, қонлар ютар ҳамда ҳар тур- 
ли ҳийлалар қилар эди.

Алқисса хотин ўз дардини ҳарам машшотасига из- 
ҳор қилди ва шоҳни қатл этиш, у канизакни дафъ қи- 
лиш чорасини сўради.

Машшота деди: — Шоҳ канизакнинг қайси еридан 
бўса олишни яхши кўради, биласанми?

Хотин деди: — Хилватда кўзим тушган эди, унинг 
занахдонидан бўса оларди.

Машшота деди: — Осон йўл топдим. Шоҳни жўнги- 
на ўлдириш мумкин. Менга озгина заҳри халоҳил то- 
пиб берсанг, уни нил бўёғига қўшиб, канизак габғабига 
хол қўяман. Шоҳ мастлик ҳолатида унга лаб кўйган 
замониёқ тил тортмай ўлади, сен бу ғамдан қутила- 
сан-қўясан.

Хотин бу фикрдан шод бўлиб, заҳри ҳалоҳил топиб, 
машшотага топширди. МашФота ҳам юқорида айтил- 
ган тартибда, моҳ юзли канизак зақанига бир қора хол 
кўйди.

Шоҳнинг бир ғуломи бўлиб, ҳарам маҳрами эди. У 
иттифоқо парда орқасидан хотин билан машшота ўрта- 
ларидаги суҳбатни эшитиб қолди ва машшота пардоз 
вақтида канизакка хол боғлаганини аниқ кўрди. Садо 
катлилик ва туз ҳақи юзасидан у канизакни хабардор 
қилиб қўйишни истади. Лекин бунга фурсат бўлмади. 
Шоҳ ҳам мастлик чоғида хилватга кириб эди, бу ҳолда 
воқеани арз қилишчи ўринли деб билмади. Охир, шоҳ 
канизак билан уйқуга кетди. Ғулом оҳиста-оҳиста ка- 
низак ёстиғи устига бориб, енг учи билан унинг зақа- 
нидан холни артиб ташлади. Шу чоқ шоҳ уйғониб, 
ғуломнинг канизак зақанига қўл узатаётганини кўрди. 
Бу ҳол унинг ҳамиятига тегди, дарҳол ғуломга қасд 
қилди ва ўткир қилични кўтариб, ташқари чикди. Мах- 
сус мулозим шоҳни дарғазаб кўриб, бир хатни кўрсат- 
ди. Шоҳнинг ғазаб дарёси мавжи тинмади. Иккинчи 
хатдан ҳам ғазаб олови ўчмади. Сўнгра охирги учинчи 
хатни кўрсатдилар. Шоҳ бироз тоб келтириб, ғазаб 
заҳрини ютди. Мулойимлик билан ғуломни чақирди ва 
деди: — Бу журъатни нима учун килдинг? Ғулом ўтган 
воқеани ростлик билан баён қилди. Шоҳ хотинини ча- 
кирди ва даҳшатли хиёнатни яхшилаб текширди. Хо- 
тин деди: — Ғулом ёлғон айтди, мен неча марта бу но- 
бакорнинг канизақ билан шундай ишлар қилганини кўр- 
ганман. Аммо шоҳимдан уялиб, изҳор қила олмасдим. 
Рашк ва ҳасад ўзларида пайдо бўлиши эҳтимоли бор 
эди. Шукрки, ўз кўзлари билан кўрдилар. Энди бу яра-

масни ўлдиришни пайсалга солсалар, салтанат сиёса- 
тига зиён етгусидир. Чунки ўз вақтида воқеъ бўлган 
ғазаб ҳилмдан авлодур...

Шоҳ ғуломга қаради. Ғулом деди: — Комрон шо- 
ҳим, ўша бўёкдан машшота идишида қолган бўлса, 
текшириб кўришингиз имкони бор. Шунда шубҳага 
ўрин қолмас эди.
• Шоҳ машшотани идиши билан келтиришларини бу- 

юрди. Унга идишда қолган бўёкдан едирган эдилар, 
ҳалқумидан ўтмасданоқ жон берди. Ҳақиқат юзага 
чиққач, шоҳ хотинини банди ва ғуломни озод қилди, 
уни ҳатто бйр вилоятга амир ҳам қилди. Жаҳонпаноҳ 
подшоҳ ҳилм билан ораста бўлгани учун машшотадан 
унга зарар етишмади ва вазминлиги туфайли бундай 
балодан омон колди.

V
НОҚИС ТАДБИРЛИ ДЎСТ РАЪЙИ БИЛАН 

ҲАЛОКАТ ГИРДОБИГА ТУШГАН ШОҲ ҲАҚИДА

Ҳикоят. Кашмир вилоятида бир подшоҳ бўлиб, хаз- 
иналарини тозлар кўтара олмас ва лашкарлари ҳисо- 
бини билиб бўлмас эди. У комронлик туғини зарнигор 
фалакка тикиб, адолат ва раиятпарпарлик овозасини 
Машриқу Мағрибга етказган эдил

Бу подшоҳнинг бир маймуни бор бўлиб, баъзи офат- 
лар вақтида суяниб қолгани боис унга шоҳона парва- 
ришлар кйлар эди. Маймун ҳам юксак ихлос билан 
шохга маҳрамлик қилар, кечалари қўлига қилич олиб, 
унинг ёстиғи устида ўтириб чиқар, тонг отгунга қадар 
ухламай, ўз хизматлари риштасини узмай келар эди.

Иттифоко, бир зийрак ва ғариб ўғри бу вилоятга 
келиб қолди. Бир кеча жуда ўғирлик қилгиси келди. 
Алдамчи либосларга ўралиб, маҳаллаларни кезиб юр- 
ди. Бир бетажриба ва нодон ўғри билан танишиб қолди. 
Икковлари сайр қила бошладилар. Мусофир ўғри дўс- 
тига деди:

— Қайси маҳаллага борсак ва кимнинг уйини теш- 
сак экан?

Нодон ўғри жавоб берди:
— Раиснинг отхонасида бир семиз эшак бор. Раис 

уни жуда яхши кўриб парвариш қилади. Ҳатто икки 
ғуломни унга қараш учун тайин ҳам қилган. Ана шу 
эшакни ўғирласак, кейин Чорсудаги шишагарлик дўко- 
нини тешиб, шишаларни эшакка ортиб кетсак.

Доно ўғри нодон ўғрининг бу сўзларидан таажжуб 
қилиб, ўйлаб кўрмокчи бўлди. Ногоҳ қаршиларидан

миршаб чиқиб қолди. Доно ўғри Ьир ҳийла билан ўзи- 
ни девор орқасига олди. Нодон ўғри эса ушланди. Мир- 
шаб сўради:

— Сен кимсан ва қаерга кетяпсан?
Ўғри жавоб берди: — Мен ўғриман. Раиснинг эша- 

гини ўғирлаб, шишалар дўконини тешиб, шишаларини 
эшакка юклаб, уйимга олиб кетишга жазм қилиб эдим.

Миршаб кулди ва деди:
— Офарин! Бунақа ўғри ҳам бўлар экан. Бир неча 

посбони бор эшак деб, ўзини бало домига отган, бир 
тангага ҳеч ким олмайдиган шишалар деб, ўзини хатар 
йўлига солган ўғрини энди кўрганим. Агар шунча меҳ- 
натни подшоҳ хазинаси учун қилсанг иш бошқача бў- 
лармиди?! Унда замона аҳли қошида мағрур бўлиб 
қолардинг?! Буларни айтгач, ўғрининг қўлларини боғ- 
лаб, зиндонга олиб кетди. Доно ўғри эса нодон ишидан 
ибрат олиб, огоҳ бўлиб, миршаб сўзидан тажриба кў- 
тариб, ўзига деди: «Бу ўғри менга нодон дўст эди, мир- 
шаб — зийрак душман. Нодон дўст мени аниқ ҳало- 
кат сари солди, бу душман сўзига кўра хазинага бо- 
рилса, асл' мақсадим амалга ошади». Шундай қилиб, 
у аста-секин қаср тагига келди ва лаҳим кавлай бош- 
лади. Кечаси билан.тош кесиб, лаҳим заҳматини чекди. 
Ҳали ой қўтарилмаган эди, ўғри шоҳ ётоғидан бош чи- 
қарди. У қараса, шоҳ заррин тахтада ухлаб ётибди. 
Ҳаммаёқ жавоҳиру гиламлар, нозик буюмлару шойи 
атласлар... қимматбаҳо шамдонлардаги шамлар рав- 
шан ёниб турибди, парвоналар эса камбағаллар кўнгли- 
дек номуродлик шуъласига ўзини уриб ётибди... Қўлида 
қилич, бир маймун шоҳ ёстиғи тепасида турибди. У ўнг 
ва сўлга эхтиёткорлик билан қараб қўяр эди. Ўғри ҳай- 
рон бўлиб ўйлади: «Бу чаққон савил мундоғ даражага 
қай тарзда етишди экан, Шаҳриёрнинг махсус ётоғига 
нечук оёқ қўйди экан? Шоҳу миллат тақдирига дахлдор 
бу ўткир қилич унинг қўлига қаердан тушди экан?» 
Уғри хаёл денгизига чўмиб, саросима билан атрофни 
наззора қилар эди. Ногоҳ бир нёча чумоли шоҳ сийна- 
сига ўрмалаб кела бошлади. Шоҳ уйқу аралаш қўлини 
сийнасига урди. Маймун югуриб келиб қараса. июҳ сий-

• насида чумолилар ўрмалаб юрибди. Ғазабдан унинг 
кўзлари чақнаб кетди. «Маҳобатидан юлдузлар бедор 
бўлган мендек посбон турганда, бу бир неча заиф чу- 
молиларга мундоғ густохликни ким қўиибди?!» Шундай 
Килиб, ҳамият жоҳилиятни ҳаракатга келтирди. У қи- 
личини кўтариб, шоҳ сийнасида жавлон ураётган чумо- 
лиларни чопиб ташламоқчи Ьўлди. Ана шу пайт ўгри 
иаъра тортиб: „

— Эй нобакор жавонмард, тўхта, ҳозир олам бино-

си устунини йикитасан, — деб югуриб келди ва май- 
муннинг килич кўтарган қўлини ушлади.

Шоҳ ҳам ўғрининг наърасидан уйғониб кетди ва 
улар ҳолатйни кўриб, сўрадики:

77- Сен кимсан?
Ўғри жавоб берди:
— Сенга душмани донодурмен. Бу ерга мол талаби- 

да келиб эдим. Агар бир лаҳза гафлатда қолсам, бу 
меҳрибон, лекин нодон дўстинг ҳамма ёкни қонга тўл- 
дирар эди.

Шоҳ воқеани эшитиб, беҳад ташаккурлар билан 
деди:

— Ҳа, агар азалий иноят юз кўрсатса, ўғри посбон 
ва душман меҳрибои бўлиши ҳеч гап эмас экан!

Шоҳ ўғрига навозишлар кўрсатиб, ўзининг якин му- 
лозимларидан қилиб тайинлади. Маймунни эса зан- 
жирбанд қилиб, отхонага юборди. Қарангки, нияти 
ёмон ўғри донишмандлик либосини кийгани учун мол- 
давлат, шон-шавкат тожини бошига кўйдилар, маҳра- 
ми асрору, меҳрибон маймун нодон бўлгани учун ундан 
ҳурмат либосини ечиб олдилар.

Хасми доноки, офати жондур, 
Яхшироқ дўстдинки, нодондур.

